
(1) 

ᑭᓱᑐᐃᓐᓇᕐᓄᑦ ᑐᕌᖓᔪᑦ ᒪᓕᒐᑦ 

 

ᒪᓕᒐᓕᐅᕐᕕᖕᒥ ᑲᑎᒪᕐᔪᐊᖅᑎᓪᓗᒋᑦ ᐊᒻᒪᓗ 

ᑲᑎᒪᔨᕋᓛᖁᑎᒋᔭᐅᔪᓕᒫᑦ ᒪᓕᒐᓕᐅᕐᕕᖕᒧᑦ 

ᐅᑯᓂᖓ ᒪᓕᒐᓂᒃ ᒪᓕᖕᓂᐊᖅᐳᑦ. 

 

 

 

ᒪᓕᒐᑦ 

 (2) ᐃᓛᓐᓂᒃᑯᑦ ᐊᑐᖅᑕᓄᑦ ᒪᓕᒐᖅᑕᖃᓐᖏᑎᓪᓗᒍ 

ᐅᕝᕙᓘᓐᓃᑦ ᒪᓕᒐᓕᐅᕐᕕᐅᑉ ᑎᓕᐅᕈᑎᖏᓐᓂ 

ᐱᑕᖃᖅᑐᖃᓐᖏᑎᓪᓗᒍ, ᐱᐅᓯᕆᔭᐅᔪᑦ 

ᒪᓕᒋᐊᓖᓪᓗ ᒪᓕᒐᓕᐅᕐᕕᖕᒥ, ᑲᓇᑕᐅᑉ 

ᒐᕙᒪᒃᑯᖏᑦᑕ ᒪᓕᒐᓕᐅᕐᕕᐊᓂ ᐊᒻᒪᓗ ᑲᓇᑕᒥ 

ᐊᕕᒃᑐᖅᓯᒪᔪᑦ ᐅᑭᐅᖅᑕᖅᑐᓪᓗ ᒪᓕᒐᓕᐅᕐᕕᖏᑦ 

ᐊᑐᖅᑕᐅᓂᐊᖅᐳᑦ, ᐆᒧᖓ ᒪᓕᒐᓕᐅᕐᕕᖕᒧᑦ 

ᐊᑐᕈᓐᓇᕐᓂᖏᑦ ᒪᓕᒃᑕᐅᓗᑎᒃ. 

 

ᐱᐅᓯᑐᐊᐃᑦ ᒪᓕᒋᐊᓖᓪᓗ 

 ᑐᑭᖏᑦ 

 

ᐅᑯᓇᓂ ᒪᓕᒐᕐᓂ: 

 

(a)  “ᒪᓕᒐᓕᐅᕐᕕᒃ” ᑐᑭᖃᖅᐳᖅ ᓄᓇᕗᑦ 

ᒪᓕᒐᓕᐅᕐᕕᐊᓂᒃ; 

 

(b)  “ᑎᑎᕋᖅᑎ” ᑐᑭᖃᖅᐳᖅ ᒪᓕᒐᓕᐅᕐᕕᐅᑉ 

ᑎᑎᕋᖅᑎᖓᓂᒃ; 

 

(c) “ᑲᑎᒪᔾᔪᑎᕕᓃᑦ” ᑐᑭᖃᖅᐳᖅ 

ᐋᖅᑭᒃᓱᖅᑕᐅᕌᓂᒃᓯᒪᔪᑦ ᒪᓕᒐᓕᐅᕐᕕᖕᒥ 

ᑲᑎᒪᔾᔪᑎᕕᓃᑦ ᑎᑎᖅᑲᖁᑎᖏᓐᓂᒃ; 

 

(d) “ᒪᓕᒐᓕᐅᕐᕕᒃ” ᑐᑭᖃᖅᐳᖅ ᓄᓇᕗᑦ 

ᒪᓕᒐᓕᐅᕐᕕᐊᓂᒃ; 

 

(e) “ᒪᓕᒐᕐᓂᐊᖅᑎ” ᑐᑭᖃᖅᐳᖅ ᒪᓕᒐᓕᐅᕐᕕᖕᒧᑦ 

ᒪᓕᒐᕐᓂᐊᖅᑎᒥᒃ; 

 

(f) “ᒥᓂᔅᑕ” ᑐᑭᖃᖅᐳᖅ ᓄᓇᕗᑦ ᒐᕙᒪᒃᑯᖏᑦᑕ 

ᒥᓂᔅᑕᐃᑦ ᑲᑎᒪᔨᖏᓐᓄᑦ (ᒥᓂᔅᑕᐃᒃ 

ᑲᑎᒪᔨᖏᑦ) ᐃᓚᒋᔭᐅᖃᑕᐅᔪᒥᒃ; 

 

(g) “ᐃᓂᖅᑎᕆᔾᔪᑦ ᒪᓕᒍᓐᓃᖅᑐᖃᖅᑎᓪᓗᒍ” 

ᑐᑭᖃᖅᐳᖅ ᑎᑎᕋᖅᓯᒪᔪᓂᒃ 

ᑎᑎᕋᖅᓯᒪᓐᖏᑦᑐᓂᒡᓘᓐᓃᑦ ᒪᓕᒐᓂᒃ 

ᒪᓕᒐᓕᐅᕐᕕᐅᑉ ᒪᓕᒡᒍᔭᖏᓐᓂᒃ ᐅᕝᕙᓘᓐᓃᑦ 

ᒪᓕᒐᓕᐅᕐᕖᑦ ᐱᖅᑯᓯᑐᖃᖏᓐᓂᒃ 

ᒪᓕᒍᓐᓃᖅᑐᖃᕐᓂᖓᓂᒃ;  

 

 

ᑐᑭᖏᑦ 

(h) “ᒪᓕᒐᓕᐅᖅᑎᑐᐃᓐᓇᐃᑦ ᐱᖁᔭᒃᓴᓕᐊᖏᑦ” 

ᑐᑭᖃᖅᐳᖅ ᑕᖅᑲᐅᖓ ᐊᑐᖅᑐᒃᓴᑦ ᐱᖁᔭᒃᓴᖅ 

ᓴᖅᑭᑕᐅᔪᖅ ᒪᓕᒐᓕᐅᖅᑎᒧᑦ 

ᒥᓂᔅᑕᐅᖃᑕᐅᓐᖏᑦᑐᒧᑦ.  ᑕᖅᑲᐅᓐᖓᖅᑐᒃᓴᑦ 

ᒪᓕᒐᓕᐅᖅᑎᑐᐃᓐᓇᕐᒧᑦ ᐱᖁᔭᒃᓴᓕᐊᕆᔭᐅᔪᑦ 

ᐊᒃᑐᐃᓂᖃᕆᐊᖃᓐᖏᓚᑦ ᒐᕙᒪᒃᑯᑦ 

ᑮᓇᐅᔭᖅᑐᕈᑎᖏᓐᓂᒃ ᐅᕝᕙᓘᓐᓃᑦ 

ᖃᓄᐃᑦᑐᑐᐃᓐᓇᕐᓂᒃ ᑖᒃᓰᔭᐅᑎᓐᖑᕐᓂᐊᖅᑐᒥᒃ; 

 

(i) “ᐃᓱᒪᖅᓱᕈᓐᓇᐅᑏᑦ” ᑐᑭᖃᖅᐳᖅ 

ᐃᓱᒪᖅᓱᕈᓐᓇᐅᑎᓕᒫᑦ ᒪᓕᒐᓕᐅᕐᕕᖕᓄᑦ 

ᒪᓕᒐᓕᐅᖅᑎᓄᓪᓗ 

ᐃᓱᒪᖅᓱᕈᓐᓇᐅᑎᒋᔭᐅᒡᒍᔪᑦ; 

 

ᐃᓱᒪᖅᓱᕈᓐᓇᐅᑎᒋᔭᐅᔪᑦ ᒪᓕᒐᓕᐅᖅᑎᓄᑦ 

ᐅᑯᓂᖓ ᐃᓚᖃᖅᐳᑦ: 

 

(i) ᐃᓱᒪᖅᓱᕐᓗᓂ ᑭᓱᑐᐃᓐᓇᕐᓂᒃ 

ᐅᖃᐅᓯᖃᕈᓐᓇᕐᓂᖅ; 

 

(ii) ᑎᒍᔭᐅᔪᓐᓇᓐᖏᓐᓂᖅ ᐃᓅᓯᓕᕆᓂᕐᒥᒃ 

ᐱᔾᔪᑎᖃᕐᓗᓂ; 

 

(iii) ᐃᖅᑲᖅᑐᐃᕕᖕᒥ ᓈᓚᒃᑎᓄᑦ 

ᐃᓚᐅᓐᖏᑎᑕᐅᔪᓐᓇᕐᓂᖅ; 

 

(iv) ᐃᖅᑲᖅᑐᐃᕕᖕᓂ 

ᑕᑯᓐᓇᖅᑎᐅᑎᑕᐅᔪᓐᓇᓐᖏᓐᓂᖅ 

ᒪᓕᒐᓕᐅᖅᑏᑦ ᑲᑎᒪᕐᔪᐊᖅᑎᓪᓗᒋᑦ 

ᐅᕝᕙᓘᓐᓃᑦ ᑲᑎᒪᔨᕋᓛᑦ ᑲᑎᒪᑎᓪᓗᒋᑦ; 

ᐊᒻᒪᓗ 

 

(v) ᓄᖅᑲᖓᑎᑕᐅᔭᕆᐊᖃᓐᖏᓐᓂᖅ 

ᐃᓕᕋᓵᕆᔭᐅᔭᕆᐊᖃᓐᖏᓐᓂᕐᓗ 

ᐃᖅᑲᓇᐃᔮᒥ ᐱᔾᔪᑕᐅᓗᓂ ᐊᒻᒪ 

ᓂᕈᐊᖅᑕᐅᓯᒪᓗᓂ ᑭᒡᒐᖅᑐᐃᔨᐅᑎᓪᓗᒍ. 

ᒪᓕᒐᓕᐅᕐᕕᖕᒥ ᐃᓱᒪᖅᓱᕈᓐᓇᐅᑕᐅᖃᑕᐅᔪᑦ 

ᐅᑯᓂᖓ ᐃᓚᖃᖅᐳᑦ: 

 

(vi) ᐋᖅᑭᑦᑎᐊᖅᓯᒪᑎᑦᑎᔪᓐᓇᕐᓂᕐᒥᒃ 

ᓴᓐᖏᓂᖅᑖᖅᑎᑕᐅᓯᒪᓂᖅ ᐊᒻᒪᓗ 

ᐃᓂᖅᑎᕆᔪᓐᓇᕐᓂᖅ 

ᐃᓱᒪᖅᓱᕈᓐᓇᐅᑎᖃᕐᓂᖅ ᓯᖁᒥᑕᐅᑎᓪᓗᒋᑦ 

ᐊᒻᒪᓗ ᐅᖃᕐᓂᕐᓘᑕᐅᑎᓪᓗᒍ 

ᒪᓕᒐᓕᐅᕐᕕᒃ.  ᒪᓕᒐᓕᐅᕐᕕᖕᒥᒃ 

ᐅᖃᕐᓂᕐᓘᑎᖃᕐᓂᖅ ᐃᓚᖃᕈᓐᓇᖅᐳᖅ 

ᓈᓚᓐᖏᓐᓂᕐᒥᒃ ᑎᓕᐅᕈᑎᖏᓐᓂᒃ, 

ᐊᑐᕐᓂᕐᓗᖕᓂᖅ ᓵᖓᓐᓂ, ᐅᐱᓐᓇᕐᓂᖓᓂᒃ 

ᓴᓐᖏᓂᖅᑖᖅᑎᑐᑕᐅᓯᒪᓂᖏᓐᓂᒡᓗ 

ᐊᑭᕋᖅᑐᑐᕐᓂᖅ, ᐊᒻᒪᓗ 

ᖃᓄᐃᑦᑐᑐᐃᓐᓇᐃᑦ ᖃᓄᐃᓕᐅᕐᓃᑦ 

ᑭᑭᑦᑎᓃᓪᓘᓐᓃᑦ ᑲᑦᑐᒥᐅᑕᐅᔪᑦ 

ᐊᐳᖅᑕᖅᑎᑦᑎᔪᕐᓘᓐᓃᑦ ᒪᓕᒐᓕᐅᕐᕕᖕᒥᒃ 

ᐅᕝᕙᓘᓐᓃᑦ ᒪᓕᒐᓕᐅᖅᑏᑦ 

ᐃᖅᑲᓇᐃᔮᕆᔭᖏᓐᓂᒃ; ᐊᒻᒪᓗ 

 

(vii) ᐱᔪᓐᓇᐅᑎᖃᕐᓂᖅ ᓇᖕᒥᓂᖅ 

ᐊᐅᓚᑕᒥᖕᓂᒃ ᒪᓕᒐᓕᐅᕈᓐᓇᖅᖢᑎᒃ, 

ᐃᓚᓕᐅᖢᒍ ᓇᖕᒥᓂᖅ ᒪᓕᒐᒃᓴᓂᒃ 

ᐋᖅᑭᒃᓱᐃᓂᕐᒥᒃ ᐊᒻᒪᓗ ᓴᖅᑭᑕᐅᔪᒃᓴᓂᒃ 

ᐊᐅᓚᑦᓯᔪᓐᓇᕐᓂᖅ; 

 

(j)  “ᑕᖅᑲᐅᖓ ᐊᑐᖅᑐᒃᓴᑦ ᐱᖁᔭᒃᓴᑦ” 

ᐱᖁᔭᒃᓴᐅᕗᑦ ᓴᖅᑭᑕᐅᔪᑦ ᒥᓂᔅᑕᒧᑦ, 

ᐱᔾᔪᑎᖃᖅᖢᑎᒃ ᖃᓄᖅ ᐊᐅᓚᑕᐅᓂᐊᕐᒪᖔᖏᑦ 

ᐅᕝᕙᓘᓐᓃᑦ ᑕᖅᑲᐅᖓ ᐊᑐᖅᑕᐅᔪᒃᓴᑦ ᐊᑐᐊᒐᑦ 

ᑭᓱᑐᐃᓐᓇᕐᓄᑦ ᐊᑐᖅᑐᒃᓴᑦ ᓄᓇᕗᑦ ᐃᓗᐊᓂ; 

 

(k)  “ᑲᑎᒪᔩᑦ ᐅᓄᕐᓂᖏᑦᑕ ᓈᒻᒪᒃᓯᓂᖏᑦ” 

ᑐᑭᖃᖅᐳᖅ ᒪᓕᒐᓕᐅᖅᑏᑦ ᐅᓄᕐᓂᖅᓴᑦ 

ᐅᐸᒃᓯᒪᑎᓪᓗᒋᑦ, ᐃᓚᓕᐅᓪᓗᒍ ᐅᖃᖅᑎᑦᑎᔨ; 

 

(l)  “ᒪᓕᒐᑦ” ᑐᑭᖃᖅᐳᖅ ᓄᓇᕗᑦ ᒪᓕᒐᓕᐅᕐᕕᐅᑉ 

ᒪᓕᒐᖏᓐᓂᒃ;  ᐊᒻᒪ 

 

 

 

 

 

 



7 
 

(m)  “ᐋᓪᓚᐃᑦ” ᑐᑭᖃᖅᐳᖅ ᑭᓇᑐᐃᓐᓇᖅ 

ᒪᓕᒐᓕᐅᕐᕕᐅᑉ ᑲᑎᒪᕐᔪᐊᕐᕕᖓᓄᑦ 

ᐃᓯᖅᑎᑕᐅᔪᑦ, ᑲᒥᓴᓇᐅᑉ, ᒪᓕᒐᓕᐅᖅᑏᑦ, 

ᑎᑎᕋᖅᑏᑦ ᐊᒻᒪᓗ ᒪᓕᒐᓕᐅᕐᕕᖕᒧᑦ 

ᐃᖅᑲᓇᐃᔭᖅᑏᑦ ᐊᓯᖏᑦ ᐊᒻᒪᓗ 

ᑲᑎᒪᑐᐃᓐᓇᖅᑎᓪᓗᒋᑦ ᖃᐃᖁᔭᐅᓯᒪᔪᑦ 

ᐊᓯᖏᑦ. 

 

 

 

 

3 

 

 

(1) 

 

 

 

ᒪᓕᒐᓕᐅᖅᑏᑦ ᑲᑎᒪᕐᔪᐊᖅᑎᓪᓗᒋᑦ 

 

ᐊᓯᐊᒎᖔᖅᑐᓂᒃ ᑎᓕᐅᕈᑎᖃᓐᖏᑉᐸᑦ, 

ᒪᓕᒐᓕᐅᖅᑏᑦ ᐊᕐᕌᒍᑕᒫᖅ ᑲᑎᖃᑦᑕᕐᓂᐊᖅᐳᑦ 

 

(a) ᐅᑭᐅᒃᑯᑦ ᑲᑎᒪᕐᔪᐊᕐᓇᕐᒥ, 

ᐱᒋᐊᖃᑦᑕᕐᓂᐊᕐᓗᑎᒃ ᕕᕗᐊᕆᐅᑉ 

ᐱᖓᔪᐊᑕ ᐱᓇᓱᐊᕈᓯᖓᓂ ᐊᐃᑉᐱᐅᑉ 

ᑐᖔᓂᐅᓐᖏᑦᑐᖅ, ᐊᒻᒪᓗ 

ᐃᓱᓕᕝᕕᖃᕐᓂᐊᕐᓗᑎᒃ ᒫᔾᔨ 31 

ᑐᖔᓂᐅᓐᖏᑦᑐᖅ; 

 

(b) ᐅᐱᕐᖔᒃᑯᑦ ᑲᑎᒪᕐᔪᐊᕐᓇᕐᒥ, 

ᐱᒋᐊᖃᑦᑕᕐᓂᐊᕐᓗᑎᒃ ᒪᐃ ᓯᕗᓪᓕᖅᐹᖅ 

ᐊᐃᑉᐱᕐᒥ ᐊᒻᒪᓗ ᐃᓱᓕᕝᕕᖃᕐᓂᐊᕐᓗᑎᒃ 

ᔫᓂᒥ ᑎᓴᒻᒥᕐᒥ ᑐᒡᓕᐊᓂ 

ᑐᖔᓂᐅᓐᖏᑦᑐᖅ, ᐊᒻᒪᓗ 

 

(c) ᐅᑭᐊᒃᓵᒃᑯᑦ ᑲᑎᒪᕐᔪᐊᕐᓇᕐᒥ, 

ᐱᒋᐊᖃᑦᑕᕐᓂᐊᕐᓗᑎᒃ ᐊᒃᑐᐸᐅᑉ 

ᐱᖓᔪᐊᑕ ᐊᐃᑉᐱᕐᒥ ᐊᒻᒪᓗ 

ᐃᓱᓕᕝᕕᖃᕐᓂᐊᕐᓗᑎᒃ ᓄᕕᐱᕆᐅᑉ 

ᑭᖑᓪᓕᖅᐹᖅ ᑎᓴᒻᒥᖓᓂ, 

ᑐᖔᓂᐅᓐᖏᑦᑐᖅ. 

 

 

 

ᑲᑎᒪᕐᔪᐊᕐᓇᐅᑉ ᐅᓪᓗᖏᑦ 

 (2) ᐅᖃᖅᑎᑦᑎᔨ, ᐊᕐᕌᒍᑕᒫᖅ ᑎᓯᐱᕆ 1-ᖑᓕᕌᖓᑦ, 

ᐊᒻᒪᓗ ᐅᖃᖃᑎᖃᓚᐅᖅᑳᕐᓗᓂ 

ᑎᒥᓐᖑᖅᑎᑕᐅᓯᒪᔪᓂᒃ ᓇᓗᓇᐃᖅᑕᐅᓯᒪᔪᓂᒃ 

ᐅᐃᒍᖓ 1-ᒥ ᒪᓕᒐᓕᐅᖅᑏᑦ ᐊᒻᒪᓗ ᐊᐅᓚᑦᓯᔩᑦ 

ᑲᑎᒪᔨᖏᑦᑕ ᐱᖁᔭᕐᔪᐊᖓᓂ ᑲᑎᒪᔨᓕᒫᖑᓗᑎᒃ, 

ᒪᓕᒐᓕᐅᕐᕕᖕᒧᑦ ᓴᖅᑭᑦᑎᖃᑦᑕᕐᓂᐊᖅᐳᖅ 

ᑲᑎᒪᕐᔪᐊᕐᓇᐅᑉ ᐅᓪᓗᖅᓯᐅᑎᖏᓐᓂᒃ 

ᓇᓗᓇᐃᔭᐃᓯᒪᔪᓂᒃ ᒪᓕᒐᓕᐅᖅᑏᑦ 

ᑲᑎᒪᕐᔪᐊᕐᓂᕆᓂᐊᖅᑕᖏᑦᑕ ᐅᓪᓗᖏᓐᓂᒃ ᐊᒻᒪᓗ 

ᓇᓗᓇᐃᖅᓯᓯᒪᖕᒥᓗᑎᒃ ᓇᓕᐊᖕᓂ ᐅᓪᓗᕐᓂ 

ᑲᑎᒪᖃᑦᑕᔾᔮᓐᖏᓐᓂᖏᓐᓂ. 

ᑲᑎᒪᕐᔪᐊᕐᓇᐅᑉ ᐅᓪᓗᖅᓯᐅᑎᐊ 

 (3) ᒪᓕᒐᖅ ᓈᓴᐅᑎᓕᒃ 3(1) ᑖᓐᓇᐅᒐᓗᐊᖅᑎᓪᓗᒍ, 

ᖃᖓᑐᐃᓐᓇᖅ ᒪᓕᒐᓕᐅᖅᑏᑦ 

ᓄᖅᑲᖓᓚᐅᑲᖕᓂᐊᖅᐸᑕ ᐃᓱᓕᑦᑎᒃᐸᑕᓘᓐᓃᑦ, 

ᐅᖃᖅᑎᑦᑎᔨ ᖃᓄᐃᒃᓴᓐᖏᑉᐸᑦ, 

ᐅᖃᖃᑎᒋᓚᐅᖅᑳᕐᓗᓂᒋᑦ ᒥᓂᔅᑕᐃᑦ ᑲᑎᒪᔨᖏᑦ 

ᐊᒻᒪᓗ ᒪᓕᒐᓕᐅᕐᕕᖕᒥ ᒪᓕᒐᓕᐅᖅᑏᑦ, ᑕᖅᑲᒃᑯᐊᓗ 

ᐃᓱᓕᒋᓪᓗᒋᑦ ᒪᓕᒐᓕᐅᖅᑏᑦ ᐅᓪᓗᖅ 

ᓇᓗᓇᐃᖅᓯᒪᔪᒥ ᑲᑎᒪᔭᕆᐊᖃᕈᑎᒃ, ᐅᖃᖅᑎᑦᑎᔨ 

ᖃᐅᔨᒃᑲᐃᓂᐊᖅᐳᖅ ᑲᑎᒪᕐᔪᐊᕐᓂᐅᓂᐊᖅᑐᒥᒃ, 

ᐊᒻᒪᓗ ᒪᓕᒐᓕᐅᖅᑏᑦ ᑲᑎᒪᕐᔪᐊᓕᕐᓗᑎᒃ ᐅᓪᓗᕐᒥ 

ᓇᓗᓇᐃᖅᑕᐅᓚᐅᖅᑐᒥ ᖃᐅᔨᒃᑲᐅᑎᒃᑯᑦ ᐊᒻᒪᓗ 

ᑲᑎᒪᓕᕐᓗᑎᒃ ᓲᕐᓗ ᓄᖅᑲᓚᐅᖅᑐᑎᑐᑦ ᑕᕝᕗᖓ 

ᑎᑭᓪᓗᒍ. 

 

ᒪᐅᓇᑐᐃᓐᓇᖅ ᑲᑎᒪᕐᔪᐊᕐᓂᖅ 

 (4) ᒪᓕᒐᓕᐅᖅᑏᑦ ᓄᑖᑦ ᓯᕗᓪᓕᖅᐹᕐᒥ 

ᑲᑎᒪᕐᔪᐊᕆᐊᕐᕕᖓᑦ ᓂᕈᐊᕐᓂᖅᑕᖃᓚᐅᖅᑎᓪᓗᒍ 

ᑲᑎᒪᕐᔪᐊᕐᓇᐅᑉ ᐅᓪᓗᖅᓯᐅᑎᖏᑦᑎᒍᑦ ᑕᐃᔭᐅᓯᒪᔪᑦ 

ᐊᓯᖏᑦᑎᒍᑦ ᐅᓪᓗᖏᓐᓃᑦᑐᓐᓇᖅᑐᖅ. 

 

ᓂᕈᐊᕐᓂᖅᑕᖃᓚᐅᖅᑎᓪᓗᒍ 

ᓯᕗᓪᓕᖅᐹᖅ ᐅᓪᓗᖅ 

ᑲᑎᒪᕐᔪᐊᕐᓇᖅ 

4  ᒪᓕᒐᓕᐅᖅᑏᑦ ᓇᒡᒐᔾᔭᒥ, ᐊᐃᑉᐱᕐᒥ, ᐱᖓᔪᐊᓂ 

ᐊᒻᒪᓗ ᑎᓴᒻᒥᕐᒥ ᑲᑎᒪᖃᑦᑕᕐᓂᐊᖅᐳᑦ 1:30-ᒥ 

ᐅᓐᓄᓴᒃᑯᑦ 6-ᒧᐊᕋᓱᖕᓂᖓᓄᑦ ᐊᒻᒪᓗ ᑕᓪᓕᒥᕐᒥ 

ᐱᒋᐊᖃᑦᑕᕐᓗᑎᒃ 9-ᒥ ᐅᓪᓛᒃᑯᑦ 

ᖁᓛᓅᕋᓱᖕᓂᖓᓄᑦ, ᐊᓯᐊᒍᖔᖅᑐᒃᑯᑦ 

ᑎᓕᔭᐅᓯᒪᓐᖏᒃᑯᑎᒃ. 

 

ᑲᑎᒪᕐᔪᐊᕐᓇᐅᑉ ᐅᓪᓗᖏᑦ 

ᐊᒻᒪᓗ ᓯᕿᕐᖑᔭᖏᑦ 

5  ᒪᓕᒐᓕᐅᖅᑏᑦ ᑲᑎᒪᖃᑦᑕᕐᓂᐊᓐᖏᓚᑦ ᐊᕐᕌᒎ ᓄᑖᑉ 

ᐅᓪᓗᖓᓂ, ᑐᖁᑕᐅᕝᕕᖕᒥ, ᒪᑭᕝᕕᐊᑉ ᓇᒡᒐᔾᔭᖓᓂ, 

ᑯᐃᓐ ᐊᓈᓇᖓᑕ ᓇᓪᓕᐅᑎᕝᕕᐊᓂ, ᑲᓇᑕᐅᑉ 

ᐅᓪᓗᖓᓂ, ᓄᓇᕗᑦ ᐅᓪᓗᖓᓂ, ᓯᕗᓪᓕᖅᐹᖅ 

ᓇᒡᒐᔾᔭᐅᑦ ᐊᐅᒡᒍᓯᒥ, ᐃᖅᑲᓇᐃᔭᖅᑏᑦ ᐅᓪᓗᖓᓂ, 

ᖁᔭᓕᓐᓇᐅᑉ ᐅᓪᓗᖓᓂ, ᐃᖅᑲᐅᒪᓐᓇᐅᑉ 

ᐅᓪᓗᖓᓂ, ᖁᕕᐊᓱᒡᕕᐅᑉ ᐅᓪᓗᖓᓂ ᐅᕝᕙᓘᓐᓃᑦ 

ᖃᐅᖓᓂ, ᐊᓯᐊᒍᖔᖅ ᑎᓕᔭᐅᓯᒪᓐᖏᒃᑯᑎᒃ. 

 

 

 

 

 

 

 

 

 

 

 

ᒪᓕᒐᓕᐅᖅᑏᑦ 

ᑲᑎᒪᕝᕕᒋᔭᕆᐊᖃᓐᖏᑕᖏᑦ  

6 (1) ᓇᒡᒐᔾᔭᒥ, ᐊᐃᑉᐱᕐᒥ, ᐱᖓᔪᐊᓂ ᐊᒻᒪᓗ ᑎᓴᒻᒥᕐᒥ 

ᐱᔭᕇᖃᑦᑕᕐᓂᐊᖅᐳᖅ 6-ᒥ ᐅᓐᓄᒃᑯᑦ, ᐊᒻᒪᓗ 

ᑕᓪᓕᒥᕐᒥ ᖁᓛᓂ, ᒪᓕᒐᓕᐅᖅᑏᑦ ᒪᐅᓇᑐᐃᓐᓇᖅ 

ᓄᖅᑲᖅᑎᑕᐅᖃᑦᑕᕐᓂᐊᖅᐳᑦ ᐅᖃᖅᑎᒧᑦ, 

ᐅᕝᕙᓘᓐᓃᑦ, ᐃᒃᓯᕙᐅᑕᕐᒧᑦ, ᓂᑯᕕᓪᓗᓂ ᐊᒻᒪᓗ 

ᑲᑎᒪᓂᕐᒥᒃ ᐃᓱᓕᑦᑎᖁᔨᓕᕐᓗᓂ.  ᐅᖃᖅᑎᑦᑎᔨ 

ᒪᓕᒐᓕᐅᖅᑏᑦ ᑲᑎᒪᓂᖓᓂᒃ 

ᓄᖅᑲᖅᑎᑦᑎᓂᐊᖅᐳᖅ ᐊᒻᒪᓗ 

ᐱᔭᕇᖅᑕᐅᓐᖏᑦᑐᓕᒫᑦ ᑲᑎᒪᔾᔪᑕᐅᔭᕆᐊᓖᑦ 

ᓄᖅᑲᖅᑎᑕᐅᓗᑎᒃ ᑲᒪᒋᔭᐅᒋᐊᒃᑲᓐᓂᕐᓂᐊᕐᓗᑎᒃ 

ᑲᑎᒪᕐᔪᐊᕐᓇᐅᓛᖅᑐᖅ ᐅᓪᓗᖅ ᑎᑭᑉᐸᑦ. 

 

ᖃᐅᑕᒫᖅ ᑲᑎᒪᓐᓇᐅᑉ 

ᐃᓱᓕᑦᑕᕐᕕᖓ 

 (2) ᒪᓕᒐᖅ ᓈᓴᐅᑎᓕᒃ 6(1)-ᖑᒐᓗᐊᖅᑎᓪᓗᒍ, 

ᒪᓕᒐᓕᐅᖅᑎ ᖃᐅᔨᒃᑲᐃᓐᖏᓪᓗᓂ 

ᐱᖁᔨᕗᖔᓕᐅᕈᓐᓇᖅᑐᖅ ᒪᓕᒐᓕᐅᖅᑏᑦ 

ᑲᑎᒪᕐᔪᐊᕐᓂᖏᓐᓂ ᐅᕝᕙᓘᓐᓃᑦ 

ᑲᑎᒪᑐᐃᓐᓇᕐᓂᖏᓐᓂ ᑲᑎᒪᓂᖅ 

ᓄᖅᑲᖅᑕᕐᕕᐅᕙᒃᑐᑉ ᐅᖓᑖᓅᖁᓗᓂᐅᒃ, 

ᐃᓱᒪᒃᓴᖅᓯᐅᕈᑕᐅᔪᓐᓇᕐᓂᐊᕐᒪᑦ ᑲᑎᒪᔾᔪᑕᐅᔭᕆᐊᓕᒃ 

ᓇᓗᓇᐃᖅᑕᐅᓯᒪᔪᖅ, ᐅᑯᐊ ᑭᓯᐊᓂ ᒪᓕᒡᓗᓂᒋᑦ: 

 

(a) ᐱᖁᔨᕗᖔᕈᑦ ᑲᑎᒪᓂᕐᒥ 

ᐃᓱᒪᒃᓴᖅᓯᐅᕈᑕᐅᔪᒧᑦ 

ᐊᒃᑐᐃᓂᖃᕆᐊᖃᖅᑐᖅ; 

 

(b) ᐱᖁᔨᕗᖔᕈᑦ ᓴᖅᑭᑕᐅᔭᕆᐊᓕᒃ ᖃᐅᑕᒫᖅ 

ᐃᓱᓕᑦᑕᕐᕕᓕᐅᖅᓯᒪᔫᑉ ᑐᖔᓂ; ᐊᒻᒪᓗ 

 

(c) ᑖᓐᓇ ᐱᖁᔨᕗᖔᕈᑦ 

ᐊᐃᕙᐅᑕᐅᔪᓐᓇᓐᖏᓚᖅ 

.ᐋᖅᑭᒋᐊᖅᑕᐅᔪᓐᓇᓐᖏᓚᕐᓗ. 

 

 

ᐱᖁᔨᕗᖔᕈᑦ ᑲᑎᒪᓐᓇᐅᑉ 

ᐃᓱᓕᑦᑕᕐᕕᐊᓂᒃ 

ᖄᖏᐅᔾᔨᔪᒪᔾᔪᑦ 

 

 

7 

 

 

(1) 

ᑲᑎᒪᔩᑦ ᐅᓄᕐᓂᖏᑦᑕ ᓈᒻᒪᒃᓯᓂᖏᑦ 

 

ᑲᑎᒪᔩᑦ ᐅᓄᕐᓂᖏᑦ ᓈᒻᒪᒋᐊᓖᑦ ᒪᓕᒐᓕᐅᖅᑏᑦ 

ᑲᑎᒪᓯᒋᐊᕈᓐᓇᕐᓂᐊᕈᑎᒃ. 

 

 

 

ᑲᑎᒪᔩᑦ ᐅᓄᕐᓂᖏᑦ 

 (2) ᑲᑎᒪᑎᓪᓗᒋᑦ, ᐅᖃᖅᑎ ᐃᒃᓯᕙᐅᑕᕐᒥᓄᑦ 

ᐃᖏᑎᓪᓗᒍ, ᐊᒻᒪᓗ ᖃᐅᔨᒍᓂ ᑲᑎᒪᔩᑦ 

ᐅᓄᓐᖏᓗᐊᓕᕐᓂᖏᓐᓂᒃ, ᐅᖃᖅᑎ ᑲᑎᒪᕐᔪᐊᕐᓂᕐᒥᒃ 

ᓄᖅᑲᖅᑎᑦᑎᓂᐊᖅᑐᖅ ᖃᐅᓇᓱᐊᕐᓂᖓᓄᑦ. 

 

 

 

ᑲᑎᒪᔩᑦ ᐅᓄᓐᖏᓗᐊᕐᓂᖏᓐᓄᑦ 

ᑲᑎᒪᓂᕐᒥᒃ ᓄᖅᑲᖅᑎᑦᑎᓂᖅ 

 (3) ᐅᖃᖅᑎ ᑲᑎᒪᕐᔪᐊᕐᓂᕐᒥᒃ ᓄᖅᑲᖅᑎᑦᑎᒃᐸᑦ ᑲᑎᒪᔩᑦ 

ᐅᓄᓐᖏᓗᐊᓕᕐᓂᖏᑦ ᐱᔾᔪᑕᐅᓗᑎᒃ, ᑲᑎᒪᓂᐅᑉ 

ᓄᖅᑲᖅᑎᑕᐅᓂᖓ ᓯᕿᕐᖑᔭᖅ ᓇᒧᓐᖓᖅᑎᓪᓗᒍ 

ᓇᓗᓇᐃᖅᑕᐅᓂᐊᖅᐳᖅ ᐊᒻᒪᓗ ᒪᓕᒐᓕᐅᖅᑏᑦ 

ᐅᐸᒃᓯᒪᔪᑦ ᑭᒃᑰᓂᖏᓐᓂᒃ ᑲᑎᒪᔾᔪᑎᕕᓂᕐᓂ 

ᓇᓗᓇᐃᖅᑕᐅᓂᐊᖅᐳᑦ. 

 

ᖃᔅᓯᒥ ᓄᖅᑲᖅᑎᑕᐅᓚᐅᕐᓂᖓ 

ᑲᑎᒪᕐᔪᐊᕐᓂᐅᑉ 

ᑎᑎᕋᖅᑕᐅᓂᖓ 

 (4) ᑲᑎᒪᕐᔪᐊᕐᓇᐅᑎᓪᓗᒍ ᐅᖃᖅᑐᑎᑦᑎᔨ ᐅᔾᔨᕆᒃᐸᑦ 

ᑲᑎᒪᔩᑦ ᐅᓄᓐᖏᓗᐊᕐᓂᖏᓐᓂᒃ, ᐅᖃᖅᑎᑦᑎᔨ 

ᒪᓕᒐᓕᐅᖅᑎᓂᒃ ᖃᐃᖁᔨᔪᓐᓇᖅᑐᖅ ᐊᒻᒪᓗ 15 

ᒥᓂᑦᓂᒃ ᐅᑕᖅᑭᓗᓂᒋᑦ.  ᑲᑎᒪᔩᑦ ᓱᓕ 

ᐅᓄᓐᖏᓗᐊᖅᐸᑕ, ᐅᖃᖅᑎᑦᑎᔨ ᑲᑎᒪᕐᔪᐊᕐᓂᕐᒥᒃ 

ᓄᖅᑲᖅᑎᑦᑎᓂᐊᖅᑐᖅ ᖃᐅᓇᓱᖕᓂᖓᓄᑦ. 

 

ᑲᑎᒪᕐᔪᐊᕐᓇᕐᒥ ᑲᑎᒪᔩᑦ 

ᐅᓄᓐᖏᓗᐊᓕᖅᑎᓪᓗᒋᑦ 

 (5) ᐃᒃᓯᕙᐅᑕᖅ ᐅᔾᔨᕆᒃᐸᑦ ᑲᑎᒪᔩᑦ 

ᐅᓄᓐᖏᓗᐊᕐᓂᖏᓐᓂᒃ, ᐃᒃᓯᕙᐅᑕᖅ 

ᒪᓕᒐᖠᐅᖅᑎᓂᒃ ᖃᐃᖁᔨᔪᓐᓇᖅᑐᖅ ᐊᒻᒪ 15 

ᒥᓂᑦᓂᒃ ᐅᑕᖅᑭᓗᓂᒋᑦ.  ᑲᑎᒪᔩᑦ ᓱᓕ 

ᐅᓄᓐᖏᓗᐊᖅᐸᑕ, ᐃᒃᓯᕙᐅᑕᖅ ᓇᖏᖅᓯᓂᐊᖅᐳᖅ 

ᐊᒻᒪᓗ ᐅᖃᖅᑎᑦᑎᔨᒧᑦ ᐅᓂᒃᑳᓕᐅᕐᓗᓂ. 

 

 

ᑲᑎᒪᑐᐃᓐᓇᖅᑎᓪᓗᒋᑦ ᑲᑎᒪᔩᑦ 

ᐅᓄᓐᖏᓗᐊᓕᖅᑎᓪᓗᒋᑦ 

 

 

8 

 

 

(1) 

ᐅᖃᖅᑎᑦᑎᔨ 

 

ᓯᕗᓪᓕᕐᒥᒃ ᑲᑎᒪᕐᔪᐊᕐᓂᖃᓕᖅᑎᓪᓗᒋᑦ 

ᓂᕈᐊᕐᓂᖅᑕᖃᓚᐅᖅᑎᓪᓗᒍ, ᐅᕝᕙᓘᓐᓃᑦ 

ᐅᖃᖅᑎᑦᑎᔨᐅᑉ ᑎᑎᕋᕐᕕᖓᓂ 

ᐃᓐᓄᒃᓯᒪᔪᖃᕈᓐᓃᕌᖓᑦ, ᒪᓕᒐᓕᐅᖅᑏᑦ 

ᓂᕈᐊᖅᖠᕐᓂᐊᖅᐳᑦ ᐅᖃᖅᑎᒃᓴᒥᖕᓂᒃ 

ᒪᓕᒐᓕᐅᖅᑎᓂᓐᖔᖅᑐᒥᒃ ᑭᓱᑐᐃᓐᓇᕐᓂᒃ 

ᑲᑎᒪᔾᔪᑎᖃᓯᒋᐊᓚᐅᓐᖏᓐᓂᕐᒥᓂᒃ. 

 

 

 

ᐅᖃᖅᑎ ᓂᕈᐊᖅᑕᐅᓂᖓ 

 (2) ᐅᖃᖅᑎᑦᑎᔨ ᓂᕈᐊᖅᑕᐅᓇᓱᖕᓂᖓᓂ ᑎᑎᕋᖅᑎ 

ᐱᕙᓪᓕᐊᔭᕆᐊᓕᖕᓂᒃ ᐊᐅᓚᑦᓯᔨᐅᓂᐊᖅᐳᖅ ᐊᒻᒪᓗ 

ᖃᐅᔨᒃᑲᐅᑎᑕᖃᓐᖏᒃᑲᓗᐊᖅᑎᓪᓗᒍ 

ᐱᖁᔨᕗᖔᖅᑎᒍᑦ ᐱᒋᐊᖅᑎᑕᐅᓂᐊᖅᐳᖅ.  

ᐱᖁᔨᕗᖔᓕᐅᖅᑐᖃᕆᐊᓕᒃ ᐊᒻᒪᓗ 

ᐊᐃᑉᐱᖅᑕᐅᓗᓂ ᐊᑐᓂ ᒪᓕᒐᓕᐅᖅᑏᑦ 

ᑐᒃᓯᕋᐅᓯᐊᖏᑦ, ᐋᖅᑭᒋᐊᖅᑕᐅᔪᓐᓇᓐᖏᖢᑎᒃ. 

 

 

 

 

 

 

ᑎᑎᕋᖅᑎ ᐊᐅᓚᑦᓯᓂᐊᕐᓂᖓ 

 (3) ᐊᑕᐅᓯᑐᐊᕐᒥᒃ ᐅᖃᖅᑎᑦᑎᔨᓐᖑᖅᑎᑦᑎᔪᖃᕋᓱᒃᐸᑦ, 

ᑎᑎᕋᖅᑎ ᓇᓗᓇᐃᖅᓯᓂᐊᖅᐳᖅ ᑖᔅᓱᒪ 

ᓂᕈᐊᖅᑕᐅᓂᖓᓂᒃ.  ᒪᕐᕉᒃᐸᑎᒃ 

ᐅᓄᒃᑲᓐᓂᖅᐸᑕᓘᓐᓃᖅ, ᐱᖁᔨᕗᖔᕈᑏᑦ 

ᑲᑎᓐᖓᑎᑕᐅᓗᑎᒃ ᐃᓱᒪᒃᓴᖅᓯᐅᕈᑕᐅᓂᐊᖅᑐᑦ.  

ᑕᒪᓐᓇ ᑲᑎᒪᔾᔪᑕᐅᕌᓂᒃᐸᑦ, ᑕᐃᓐᓇ 

ᓯᕗᓪᓕᐅᓚᐅᖅᑐᖅ ᐱᖁᔨᕗᖔᕈᑦ 

ᐃᓱᒪᒃᓴᖅᓯᐅᕈᑕᐅᖅᑳᕐᓂᐊᖅᑐᖅ, ᑲᔪᓯᒃᐸᓪᓗ 

ᒪᓕᒐᓕᐅᖅᑎ ᓂᕈᐊᖅᑕᐅᓂᕋᖅᑕᐅᓗᓂ.  ᓵᓚᐅᒃᐸᑦ, 

ᐱᖁᔨᕗᖔᕈᑏᑦ ᐊᑐᓂ ᑲᒪᒋᔭᐅᓂᐊᖅᐳᑦ ᑭᓯᐊᓂ 

ᐅᖃᖅᑎᒃᓴᒥᒃ ᓂᕈᐊᖅᑐᖃᖅᐸᑦ. 

 

ᓂᕈᐊᕐᓂᐅᑉ ᖃᓄᐃᑦᑐᓂᖓ 

 (4) ᐅᓄᕐᓂᖏᑦ ᐊᔾᔨᒌᒃᐸᑕ, ᑎᑎᕋᖅᑎ 

ᓇᓗᓇᐃᖅᓯᓂᐊᖅᐳᑦ ᐱᖁᔨᕗᖔᕈᑦ 

ᓵᓚᐅᓂᕋᕐᓗᓂᐅᒃ. 

 

 

ᐅᖃᖅᑎᑦᑎᔨ 

ᓂᕈᐊᖅᑕᐅᓇᓱᒃᑎᓪᓗᒍ 

ᓂᕈᐊᕈᑏᑦ ᐅᓄᕐᓂᖏᑦ 

ᐊᔾᔨᒌᖕᓂᖅᐸᑕ 

 

 (5) ᐅᖃᖅᑎᑦᑎᔨᐅᑉ ᐃᒃᓯᕙᐅᑕᕐᒥᓃᓐᓂᖓ 

ᒪᓕᒐᓕᐅᖅᑎᓄᑦ ᐃᓱᒪᖅᓲᑕᐅᓂᐊᖅᐳᖅ. 

 

ᑎᑎᕋᕐᕕᖕᒦᓐᓂᐊᕐᓂᖓᑕ 

ᐊᑯᓂᐅᓂᖓ 

9 (1) ᐅᖃᖅᑎᑦᑎᔨ ᑲᑎᒪᕐᔪᐊᖅᑎᓪᓗᒋᑦ 

ᐅᖃᐅᓯᕆᔭᐅᔪᓄᑦ ᓂᓪᓕᐅᑎᖃᕈᓐᓇᓐᖏᓚᖅ. 

 

ᐅᖃᖅᑎᑦᑎᒡ ᐅᖃᐅᓯᐅᔪᓄᑦ 

ᓂᓪᓕᐅᑎᖃᕈᓐᓇᓐᖏᓚᖅ 

 (2) ᐅᖃᖅᑎᑦᑎᔨ ᓂᕈᐊᕈᓐᓇᓐᖏᓚᖅ ᑭᓯᐊᓂ 

ᓂᕈᐊᖅᑐᑦ ᓂᕈᐊᕈᑎᖏᑦᑕ ᐅᓄᕐᓂᖏᑦ ᐊᔾᔨᒌᒃᐸᑕ. 

 

ᐅᖃᖅᑎᑦᑎᔨ ᓂᕈᐊᕐᓂᒃᑯᑦ 

ᐃᓱᒪᓕᐅᖅᑎᐅᕗᖅ 

 

10 (1) ᐅᖃᖅᑎᑦᑎᔨ ᐅᐸᒍᓐᓇᓐᖏᑉᐸᑦ, ᑐᖏᓕᐊ 

ᐃᓂᖓᓃᑲᐃᓐᓇᕐᓂᐊᖅᑐᖅ. 

 

ᐅᖃᖅᑎᑦᑎᔨ 

ᐅᐸᒍᓐᓇᓐᖏᓐᓂᖅᐸᑦ 

 (2) ᐱᖁᔨᕗᖔᖅᑎᒍᑦ ᐲᖅᓯᔪᒪᔪᖃᖅᐸᑦ 

ᐅᖃᖅᑎᑦᑎᔨᒥᒃ, ᑐᖏᓕᐊᓂᒃ ᐅᕝᕙᓘᓐᓃᑦ 

ᑲᑎᒪᑐᐃᓐᓇᕐᓂᕐᒥ ᐃᒃᓯᕙᐅᑕᕐᒥᒃ 

ᖃᐅᔨᒃᑲᐃᖅᑳᕆᐊᖃᖅᑐᑦ ᒪᓕᒡᓗᒍ ᒪᓕᒐᖅ 18(2) 

ᐊᒻᒪᓗ 45(1). 

 

 

ᐅᖃᖅᑎᑦᑎᔨᒥᒃ ᐊᒻᒪᓗ 

ᐃᒃᓯᕙᐅᑕᓕᖕᓂᒃ ᐲᖅᓯᓂᖅ 

 

 

 

11 

 

 

 

(1) 

ᐅᖃᖅᑎᑦᑎᔨᐅᑉ ᑐᖏᓕᐊ ᐊᒻᒪᓗ ᑲᑎᒪᔨᕋᓛᑦ 

ᐃᒃᓯᕙᐅᑕᖏᑦ 

 

ᐅᖃᖅᑎᑦᑎᔨᐅᑉ ᑐᖏᓕᐊ ᑎᒃᑯᐊᖅᑕᐅᓂᐊᖅᐳᖅ 

ᐱᖁᔨᕗᖔᖅᑎᒍᑦ ᒪᓕᒐᓕᐅᖅᑏᑦ 

ᑲᑎᒪᕐᔪᐊᕐᖓᓯᒋᐊᕐᓂᖓᓂ, ᐅᕝᕙᓘᓐᓃᑦ 

ᐅᖃᖅᑎᑦᑎᔨᐅᑉ ᐃᓂᖓ ᐃᓄᖃᓐᖏᑎᓪᓗᒍ. 

 

 

ᐅᖃᖅᑎᐅᑉ ᑐᖏᓕᐊᓂᒃ 

ᑎᒃᑯᐊᖅᓯᓂᖅ 

 (2) ᐅᖃᖅᑎᑦᑎᔨᐅᑉ ᑐᖏᓕᐊ ᑲᑎᒪᑐᐃᓐᓇᖅᑎᓪᓗᒋᑦ 

ᐃᒃᓯᕙᐅᑕᐅᖃᑦᑕᕐᓂᐊᖅᐳᖅ ᐊᒻᒪᓗ 

ᑲᑎᒪᑐᐃᓐᓇᕐᓂᖏᓐᓂ ᐊᐅᓚᑦᓯᔨᐅᓂᐊᖅᐳᖅ 

ᑐᑭᒧᐊᒃᑎᑦᑎᔨᐅᓗᓂᓗ. 

 

ᑲᑎᒪᑐᐃᓐᓇᖅᑎᓪᓗᒋᑦ 

ᐃᒃᓯᕙᐅᑕᖅ 

 (3) ᑲᑎᒪᑐᐃᓐᓇᖅᑎᓪᓗᒋᑦ ᐃᒃᓯᕙᐅᑕᐅᖃᑦᑕᖅᑐᒃ ᒪᕐᕉᒃ 

ᑎᒃᑯᐊᖅᑕᐅᓂᐊᖅᐴᒃ ᒪᓕᒐᓕᐅᖅᑏᑦ 

ᑲᑎᒪᕐᖓᕐᓂᓕᒫᖏᓐᓂ.  ᐃᒃᓯᕙᐅᑕᖅᑕᖃᓐᖏᑉᐸᑦ 

ᐅᕝᕙᓘᓐᓃᑦ ᐅᖃᖅᑎᑦᑎᔨ ᑎᓕᓯᒃᐸᑦ, ᐊᑕᐅᓯᖅ 

ᐃᒃᓯᕙᐅᑕᐅᖃᑕᐅᔪᖅ ᑕᐃᔭᐅᔪᖅ ᐅᖃᖅᑎᒧᑦ 

ᐃᒃᓯᕙᐅᑕᐅᓂᐊᖅᐳᖅ ᑲᑎᒪᑐᐃᓐᓇᖅᑎᓪᓗᒋᑦ. 

 

ᑲᑎᒪᑐᐃᓐᓇᖅᑎᓪᓗᒋᑦ 

ᐃᒃᓯᕙᐅᑕᐅᖃᑕᐅᔪᑦ 

 (4) ᐅᖃᖅᑎᑦᑎᔨᐅᑉ ᑐᖏᓕᖓ ᐊᒻᒪᓗ 

ᑲᑎᒪᑐᐃᓐᓇᕐᓂᕐᒥ ᐃᒃᓯᕙᐅᑕᐃᑦ ᐅᐸᒍᓐᓇᓐᖏᑉᐸᑕ, 

ᐅᖃᖅᑎᑦᑎᔨ ᐊᓂᓚᐅᓐᖏᓐᓂᕐᒥᓂ 

ᓇᓕᐊᑐᐃᓐᓇᕐᓂᒃ ᒪᓕᒐᓕᐅᖅᑎᓂᒃ 

ᑎᒃᑯᐊᖅᓯᔪᓐᓇᖅᑐᖅ ᐃᒃᓯᕙᐅᑕᐅᑲᐃᓐᓇᕐᓂᐊᖅᑐᒥᒃ 

ᑲᑎᒪᑐᐃᓐᓇᓕᕈᑎᒃ. 

 

ᐃᒃᓯᕙᐅᑕᐃᑦ ᑐᖏᓕᖏᓪᓗ 

ᐅᐸᒍᓐᓇᓐᖏᑎᓪᓗᒋᑦ 

(1) 

ᑐᑭᒧᐊᒃᑎᓯᒪᑦᑎᐊᕆᐊᖃᕐᓂᖅ 

ᑲᔾᔮᕐᓇᕆᐊᖃᕐᓂᕐᓗ 

 

ᐅᖃᖅᑎᑦᑎᔨ ᑐᑭᒧᐊᒃᑎᑦᑎᔨᐅᓂᐊᖅᐳᖅ 

ᑲᔾᔮᕐᓇᖅᑎᓪᓗᓂᐅᒡᓗ ᑲᑎᒪᕕᒃ ᐊᒻᒪᓗ 

ᐃᓱᒪᓕᐅᖅᑎᐅᓂᐊᖅᖢᓂ ᓇᓕᐊᒃ ᓯᕗᓪᓕᐅᔾᔭᐅᓗᓂ 

ᑲᒪᒋᔭᐅᓂᐊᕐᒪᖔᑦ. 

 

 

 

ᐅᖃᖅᑎᑦᑎᔨ 

ᑐᑭᒧᐊᒃᑎᓯᒪᔨᐅᓂᐊᕐᓂᖅ 

 (2) ᐃᓱᒪᒃᓴᖅᓯᐅᕈᑎᖃᓕᕈᑎᒃ ᐱᔪᓐᓇᐅᑎᒥᓂᒃ 

ᐊᑐᕐᓗᓂ ᓂᓪᓕᐅᑕᐅᔪᓂᒃ, ᑎᓕᐅᕈᑎᓂᒃ 

ᐅᕝᕙᓘᓐᓃᑦ ᐱᐅᓯᕆᔭᐅᒡᒍᔪᓂᒃ, ᐅᖃᖅᑎᑦᑎᔨ 

ᓇᓗᓇᐃᖅᓯᓂᐊᖅᐳᖅ ᓇᓕᐊᖕᓂᒃ ᒪᓕᒐᕐᓂᒃ 

ᐱᔪᓐᓇᐅᑎᑖᕆᓯᒪᔭᒥᓂᒡᓘᓐᓃᑦ ᐊᑐᕐᒪᖔᕐᒥ.  

ᐅᖃᖅᑎᑦᑎᔨᐅᑉ ᐃᓱᒪᓕᐊᖓ 

ᐊᐃᕙᐅᑕᐅᔪᓐᓇᓐᖏᓚᖅ 

ᐊᔪᐃᓐᓈᕈᑕᐅᔪᓐᓇᓐᖏᓚᕐᓘᓐᓃᑦ. 

 

ᐅᖃᖅᑎᐅᑉ ᐃᓱᒪᓕᐅᕈᑖ 

ᐊᐃᕙᐅᑕᐅᔪᓐᓇᓐᖏᓚᖅ 

ᐊᔪᐃᓐᓈᕈᑕᐅᔪᓐᓇᓐᖏᓚᕐᓗ 

 (3) ᖃᖓᑐᐃᓐᓇᖅ ᐃᖅᓱᒐᖅ ᑭᐴ ᖄᖓᓃᑦᑕᕌᖓᑦ, 

ᒪᓕᒐᓕᐅᖅᑏᑦ ᐃᓯᖅᐸᓪᓕᐊᓕᕈᑎᒃ, 

ᐊᓂᕙᓪᓕᐊᓕᕈᑎᒃ ᐅᕝᕙᓘᓐᓃᑦ ᒪᓕᒐᓕᐅᖅᑏᑦ 

ᑲᑎᒪᕐᔪᐊᕐᕕᖓᑕ ᐃᓗᐊᓂ ᐃᑳᕐᓂᐊᕈᑎᒃ ᐃᖅᓱᒐᐅᑉ 

ᒥᒃᓵᓄᑦ ᐅᑯᖃᑦᑕᕐᓂᐊᖅᐳᑦ ᓇᓗᓇᐃᖅᓯᓗᑎᒃ 

ᐃᓄᐃᑦ ᐱᔪᓐᓇᐅᑎᖃᕐᓂᖏᓐᓂᒃ ᓇᖕᒥᓂᖅ 

ᐃᓅᓯᕐᒥᓂᒃ ᐃᓱᒪᖅᓲᑎᖃᕐᓂᖏᓐᓂᒃ. 

 

 

ᐃᖅᓱᒐᕐᒧᑦ ᐅᑯᓂᖅ 

 (4) ᐅᐱᒋᔭᖃᕐᓂᖅ ᐱᔾᔪᑎᒋᓗᒍ, ᒪᓕᒐᓕᐅᖅᑏᑦ 

ᐃᑳᕆᐊᖃᓐᖏᓚᑦ ᐃᒃᓯᕙᐅᑕᐅᑉ ᐊᒻᒪᓗ ᑭᐴᑉ 

ᐊᑯᓐᓂᖓᒍᑦ ᐃᖅᓱᒐᖅ ᑭᐴ ᖄᖓᓃᑎᓪᓗᒍ. 

 

ᐃᖅᓱᒐᖅ ᑭᐴ ᖄᖓᓃᑎᓪᓗᒍ 

 (5) ᐅᖃᖅᑎᑦᑎᔨ ᓂᕈᐊᖅᑎᑦᑎᑎᓪᓗᒍ, ᒪᓕᒐᓕᐅᖅᑏᑦ 

ᐃᓯᕆᐊᖃᓐᖏᓚᑦ, ᐊᓂᔭᕆᐊᖃᓐᖏᓚᑦ ᐅᕝᕙᓘᓐᓃᑦ 

ᐃᑳᕆᐊᖃᓐᖏᓚᑦ ᑲᑎᒪᕐᔪᐊᕐᕕᖕᒥᒃ, ᐅᕝᕙᓘᓐᓃᑦ 

ᓂᐱᖃᕆᐊᖃᓐᖏᓚᑦ ᐸᕝᕕᓵᕆᔭᕆᐊᖃᓐᖏᓚᓪᓗ. 

 

ᐅᖃᖅᑎᑦᑎᔨ 

ᓂᕈᐊᖅᑎᑦᑎᑎᓪᓗᒍ 

 (6) ᒪᓕᒐᓕᐅᖅᑎᒥᒃ ᐅᖃᓪᓚᒃᑐᖃᖅᑎᓪᓗᒍ, 

ᒪᓕᒐᓕᐅᖅᑎᐅᖃᑎᖏᑦ ᐃᑳᕆᐊᖃᓐᖏᓚᑦ 

ᐅᖃᓪᓚᒃᑐᑉ ᐊᒻᒪᓗ ᐃᒃᓯᕙᐅᑕᐅᑉ ᐊᑯᓐᓂᖓᒍᑦ, 

ᐅᖃᓪᓚᒃᑎᓪᓗᒍᓗ ᓂᓪᓕᖅᑐᖃᕆᐊᖃᓐᖏᓚᖅ 

ᑭᓯᐊᓂ ᐃᓂᖅᑎᕆᔾᔪᑦ ᒪᓕᒍᓐᓃᕐᓂᐊᕈᓂ 

ᐅᕝᕙᓘᓐᓃᑦ ᐱᔪᓐᓇᐅᑎᒥᓂᒃ ᐊᑐᕐᓗᓂ 

ᓂᓪᓕᐅᑎᖃᕐᓂᕈᓂ. 

 

ᒪᓕᒐᓕᐅᖅᑎᒥᒃ 

ᐅᖃᓪᓚᒃᑐᖃᖅᑎᓪᓗᒍ 

 (7) ᒪᓕᒐᓕᐅᖅᑎᐅᖃᑎᒌᑦ ᐊᓯᒥᒃ ᑕᐃᓯᓂᐊᕈᑎᒃ 

ᐊᑎᕈᓯᖏᑦᑎᒎᕆᐊᖃᖅᐳᖅ ᐅᕝᕙᓘᓐᓃᑦ 

ᐅᖃᖔᕈᓐᓇᖅᐳᑦ “ᒪᓕᒐᓕᐅᖅᑎ [ᑕᐃᓗᒍ 

ᓂᕈᐊᖅᑕᐅᕝᕕᖓᑕ ᐊᑎᖓ] ᐅᕝᕙᓘᓐᓃᑦ 

“ᒥᓂᔅᑕ...ᐊᒻᒪᓗ ᐊᑎᕈᓯᐊ ᑕᐃᓗᒍ. 

 

ᒪᓕᒐᓕᐅᖅᑏᑦ ᐊᑎᖏᑦᑎᒍᑦ 

ᑕᐃᔭᐅᑎᓪᓗᒋᑦ 

 (8) ᐅᖃᖅᑎᑦᑎᔨ ᐅᖃᓪᓚᓕᕌᖓᑦ, ᓇᓕᐊᑐᐃᓐᓇᖅ 

ᒪᓕᒐᓕᐅᖅᑎ ᐅᖃᓪᓚᒃᑐᖅ ᐃᖏᓐᓂᐊᖅᐳᖅ ᐊᒻᒪᓗ 

ᐅᖃᖅᑎᑦᑎᔨ ᐅᖃᓪᓚᒃᑎᑕᐅᓗᓂ ᐊᓯᖏᑦ 

ᓂᐸᐃᑎᓪᓗᒋᑦ. 

 

ᒪᓕᒐᓕᐅᖅᑏᑦ 

ᐃᖏᑦᑕᕆᐊᖃᕐᓂᖏᑦ 

 (9) ᒪᓕᒐᓕᐅᖅᑏᑦ ᑲᑎᒪᕐᔪᐊᖅᑎᓪᓗᒋᑦ, 

ᒪᓕᒐᓕᐅᖅᑎᓕᒫᑦ ᐃᓄᒃᓯᐅᑎᓂᒃ ᐅᕝᕙᓘᓐᓃᑦ 

ᐊᓐᓄᕌᑦᑎᐊᕙᖕᓂᒃ ᐊᑐᖃᑦᑕᕐᓂᐊᖅᐳᑦ 

ᒪᓕᒐᓕᐅᕐᕕᐅᑉ ᐅᐱᓐᓇᕐᓂᖓ ᐃᓱᒪᒋᓗᒍ. 

 

ᒪᓕᒐᓕᐅᖅᑏᑦ 

ᐊᓐᓄᕌᑦᑎᐊᖅᓯᒪᔭᕆᐊᖃᕐᓂᖏᑦ 

 (10) ᒪᓕᒐᓕᐅᕐᕕᖕᒥ ᑲᑎᒪᔪᖅᑕᖃᖅᑎᓪᓗᒍ 

ᖃᓄᐃᑦᑐᑐᐃᓐᓇᕐᒥᒃ ᓯᒡᒐᓕᐊᖅᑐᕐᓇᓐᖏᑦᑐᖅ.  

ᓂᖀᑦ ᐊᒻᒪᓗ ᓂᐅᖅᑲᐃᓐᓇᐃᑦ, ᐃᒦᑦ ᐊᓯᖏᑦ, 

ᐃᓯᖅᑕᐅᔪᓐᓇᓐᖏᓚᖅ ᓂᐅᖅᑲᖅᑕᐅᔪᓐᓇᓐᖏᓚᓪᓗ 

ᑲᑎᒪᕐᔪᐊᕐᕕᖕᒥ. 

 

ᓯᒡᓕᐊᖅᑐᕐᓂᖅ, ᓂᖀᑦ ᐊᒻᒪᓗ 

ᓂᐅᖅᑲᐃᑦ 

ᐊᑐᖅᑕᐅᔪᓐᓇᓐᖏᓐᓂᖏᑦ 

 (11) ᒪᓕᒐᓕᐅᖅᑏᑦ ᑲᑎᒪᕐᔪᐊᕐᓂᖓᑦ ᐃᓱᓕᑦᑕᕌᖓᑦ, 

ᒪᓕᒐᓕᐅᖅᑏᑦ ᓇᖏᖅᓯᓂᐊᖅᐳᑦ ᐊᒻᒪᓗ 

ᓇᖐᓐᓇᕐᓗᑎᒃ ᑭᓯᐊᓂ ᐅᖃᖅᑎ ᑲᑎᒪᕐᔪᐊᕐᕕᖕᒥ 

ᐊᓂᒃᐸᑦ. 

 

 

ᑲᑎᒪᓂᖅ ᐃᓱᓕᑎᓪᓗᒍ 

ᓇᖏᖅᓯᔭᕆᐊᖃᕐᓂᖅ 

 ᐃᒻᒥᒧᑦ ᐊᒡᕕᐊᕈᑎᖃᕐᓂᖅ 

 

ᒪᓕᒐᓕᐅᖅᑏᑦ ᓇᓕᐊᑐᐃᓐᓇᖅ 

ᓂᕈᐊᕆᐊᖃᓐᖏᓚᖅ ᐊᐱᖅᑯᑕᐅᔪᖅ ᐃᒻᒥᒧᑦ 

ᑮᓇᐅᔭᖅᑎᒍᑦ ᐊᒃᑐᐃᓂᖃᖅᐸᑦ ᐊᒡᕕᐊᕈᑎᒋᓗᒍ, 

ᐊᒻᒪᓗ ᓇᓕᐊᑐᐃᓐᓇᖅ ᒪᓕᒐᓕᐅᖅᑎ 

ᐊᒡᕕᐊᕈᑎᖃᕐᓗᓂ ᓂᕈᐊᖃᑕᐅᔪᖅ 

ᓈᓴᖅᑕᐅᖃᑕᐅᔾᔮᓐᖏᑦᑐᖅ. 

 

 

 

ᑮᓇᐅᔭᖅᑎᒍᑦ ᐊᒃᑐᐃᓂᖃᕐᓂᖅ 

14  ᒪᓕᒐᖅ ᓈᓴᐅᑎᓕᒃ 13 ᑖᓐᓇᐅᒐᓗᐊᖅᑎᓪᓗᒍ, 

ᒪᓕᒐᓕᐅᖅᑎ ᓂᕈᐊᖃᑕᐅᔪᓐᓇᖅᐳᖅ 

ᐊᐱᖅᑯᑕᐅᔪᒧᑦ ᑮᓇᐅᔾᔭᒃᓴᕐᓂᐅᑉ, ᑮᓇᐅᔭᖅᑐᕈᑏᑦ, 

ᐃᑲᔫᓯᐊᑦ ᐊᒻᒪᓗ ᑮᓇᐅᔭᓕᐊ ᒥᒃᓵᓄᑦ 

ᐊᑭᓕᐅᑕᐅᖃᑦᑕᖅᑐᑦ ᒪᓕᒐᓕᐅᖅᑎᒧᑦ 

ᒪᓕᒐᓕᐅᖅᑎᓄᓪᓘᓐᓃᑦ ᓄᓇᕗᑦ ᒐᕙᒪᒃᑯᖏᓐᓂᑦ. 

 

 

ᒪᓕᒐᓕᐅᖅᑏᑦ ᑮᓇᐅᔾᔭᒃᓵᖏᑦᑕ 

ᒥᒃᓵᓅᖓᔪᓂᒃ ᓂᕈᐊᕈᑎᖃᕐᓂᖅ 

(1) 

ᐋᓪᓚᐃᑦ 

 

ᐋᓪᓚᐃᑦ ᑲᑎᒪᕐᔪᐊᕐᕕᖕᒧᑦ ᐃᓯᖅᑎᑕᐅᔪᓐᓇᖅᐳᑦ 

ᐊᒻᒪᓗ ᐃᒃᓯᕚᖅᑎᑕᐅᓗᑎᒃ ᐋᓪᓚᓄᑦ ᐊᑐᖅᑐᒃᓴᓄᑦ 

ᓴᓂᕐᕙᒃᑕᐅᓯᒪᔪᓄᑦ. 

 

 

 

 

ᐋᓪᓚᐃᑦ ᐃᓯᖅᑎᑕᐅᓂᖏᑦ 

 (2) ᒪᓕᒐᓕᐅᕐᕕᐅᑉ ᑲᑎᒪᕐᔪᐊᕐᕕᖓᓄᑦ ᐃᓯᖅᑎᑕᐅᔪᑦ 

ᐋᓪᓚᐃᑦ ᐃᒪᐃᓕᐅᕆᐊᖃᓐᖏᓚᑦ: 

 

(a) ᖃᖓᓕᒫᖅ ᐃᓯᕆᐊᖃᓐᖏᓚᑦ 

ᑲᑎᒪᕐᔪᐊᕐᕕᐅᑉ ᐃᓗᐊᓃᑦᑐᓄᑦ 

ᒪᓕᒐᓕᐅᖅᑎᓄᑦ, ᑎᑎᕋᖅᑎᓄᑦ, 

ᐃᖅᑲᓇᐃᔭᖅᑎᓄᑦ ᐊᒻᒪᓗ ᐃᓐᓇᑐᖃᕐᓄᑦ 

ᑭᓯᐊᓂ ᐃᓯᖅᑕᐅᔪᓐᓇᖅᑐᓄᑦ; 

 

(b) ᑎᑎᕋᖅᓯᒪᔪᓂᒃ ᒪᓕᒐᓕᐅᖅᑎᓄᑦ 

ᒪᓕᒐᓕᐅᕐᕕᖕᒧᓪᓗ ᐃᖅᑲᓇᐃᔭᖅᑎᓄᑦ 

ᑐᓂᓯᔪᓐᓇᓐᖏᓚᖅ, ᑭᓯᐊᓂ ᐊᖅᑯᑕᐅᒃᐸᑦ 

ᐱᔨᑲᑖᒃ ᐃᖅᑲᓇᐃᔭᖅᑎᑕᐅᔪᖅ; 

 

(c) ᑲᑎᒪᕐᔪᐊᕐᕕᖕᒥ ᖃᓄᐃᑦᑐᑐᐃᓐᓇᕐᓂᒃ 

ᐊᔾᔨᓕᐅᕈᑎᓂᒃ, ᑕᓚᕖᓴᓂᒃ ᐅᕝᕙᓘᓐᓃᑦ 

ᓂᐱᓕᐅᕈᑎᓂᒃ ᐊᑐᕆᐊᖃᓐᖏᓚᖅ 

ᓯᕗᕐᖓᓂ ᐅᖃᖅᑎᑦᑎᔨᒧᑦ 

ᐊᖏᖅᑕᐅᓯᒪᓐᖏᓪᓗᓂ. 

 

 

ᐋᓪᓚᐃᑦ ᖃᓄᐃᓕᐅᕈᓯᖏᑦ 

16 (1) ᓇᓕᐊᑐᐃᓐᓇᖅ ᒪᓕᒐᓕᐅᖅᑎ ᐅᔾᔨᕆᒍᓂ ᐋᓪᓚᓂᒃ 

ᑲᑎᒪᕐᔪᐊᕐᕕᐅᑉ ᐃᓗᐊᓃᑦᑐᓂᒃ, ᐅᖃᖅᑎᑦᑎᔨ 

ᐅᕝᕙᓘᓐᓃᑦ ᐃᒃᓯᕙᐅᑕᖅ ᐃᒪᓐᓇ ᐊᐱᕆᓂᐊᖅᐳᖅ 

“ᐋᓪᓚᓄᑯᐊ ᐊᓂᑎᑕᐅᓖᑦ.”  ᐊᐱᖅᑯᑦ 

ᐊᐃᕙᐅᑕᐅᔪᓐᓇᓐᖏᓚᖅ 

ᐋᖅᑭᒋᐊᖅᑕᐅᔪᓐᓇᓐᖏᓚᕐᓗ. 

 

ᐋᓪᓚᐃᑦ ᑲᑎᒪᕐᔪᐊᕐᕕᐅᑉ 

ᐃᓗᐊᓃᓐᓂᖏᑦᑕ 

ᐅᔾᔨᕆᔭᐅᓂᖏᑦ 

 (2) ᒪᓕᒐᖅ ᓈᓴᐅᑎᓕᒃ 16(1) ᑖᓐᓇᐅᒐᓗᐊᖅᑎᓪᓗᒍ, 

ᐅᖃᖅᑎᑐᑦᑎᔨ ᐅᕝᕙᓘᓐᓃᑦ ᐃᒃᓯᕙᐅᑕᖅ 

ᖃᖓᑐᐃᓐᓇᖅ ᐋᓪᓚᓂᒃ ᐊᓂᑕᐅᖁᔨᔪᓐᓇᖅᑐᖅ 

ᐅᕝᕙᓘᓐᓃᑦ ᐳᓛᕆᐊᖅᑐᑦ ᐃᓂᖏᓐᓂᑦ 

ᐊᓂᑕᐅᑎᑦᑎᔪᓐᓇᖅᑐᖅ. 

 

ᐋᓪᓚᐃᑦ ᐊᓂᖁᔭᐅᔪᓐᓇᕐᓂᖏᑦ 

17  ᐅᖃᖅᑎᑦᑎᔨ ᐅᕝᕙᓘᓐᓃᑦ ᐃᒃᓯᕙᐅᑕᖅ 

ᐊᓂᑕᐅᖁᔨᒃᐸᑦ ᐋᓪᓚᒥᒃ ᐱᑦᑎᐊᓐᖏᑦᑐᒥᒃ 

ᐊᓂᑦᑎᔪᓐᓇᖅᑐᖅ ᐅᕝᕙᓘᓐᓃᑦ ᐊᓂᔪᒪᓐᖏᑦᑐᒥᒃ 

ᐊᓂᑎᑦᑎᔪᓐᓇᖅᑐᖅ. 

 

 

ᐋᓪᓚᐃᑦ ᐊᓂᑎᑕᐅᓂᖏᑦ 

 

 

18 

 

 

(1) 

ᒪᓕᒐᐃᑦ ᐊᑐᓐᖏᑎᑕᐅᑲᐃᓐᓇᕐᓂᖏᑦ 

 

ᒪᓕᒐᓕᐅᕐᕕᒃ ᐱᔪᒪᒍᓂ, ᓇᓕᐊᑐᐃᓐᓇᕐᓂᒃ 

ᒪᓕᒐᓂᒃ, ᒪᓕᒋᐊᓕᖕᓂᒃ, ᐱᐅᓯᑐᖃᕐᓂᖅ 

ᐅᕝᕙᓘᓐᓃᑦ ᐊᑐᖅᑕᐅᓯᒪᓂᑯᒥᒃ 

ᐊᑐᓐᖏᑎᑦᑎᑲᐃᓐᓇᕈᓐᓇᖅᑐᑦ ᐃᓘᓐᓇᖏᑦ ᑲᑎᒪᔩᑦ 

ᐊᖏᖅᐸᑕ. 

 

 

 

ᒪᓕᒐᐃᑦ 

ᐊᑐᓐᖏᑎᑕᐅᑲᐃᓐᓇᕈᒪᓂᖏᓐ

ᓄᑦ ᐊᖏᕐᓂᖅ 

 (2) ᑕᐃᒪᐃᒃᑲᓗᐊᖅᑎᓪᓗᒍ, ᒪᓕᒐᖅ ᓈᓴᐅᑎᓕᒃ 18(1) 

ᐊᑐᓐᖏᑦᑐᖅ ᐅᖃᖅᑎᑦᑎᔨᐅᑉ, ᐅᖃᖅᑎᑦᑎᔨᐅᑉ 

ᑐᖏᓕᖓᑕ ᐅᕝᕙᓘᓐᓃᑦ ᑲᑎᒪᑐᐃᓐᓇᖅᑎᓪᓗᒋᑦ 

ᐃᒃᓯᕙᐅᑕᐅᖃᑕᐅᔫᑉ ᐲᖅᑕᐅᓂᖓᓐᓄᑦ. 

 

ᐊᑐᓐᖏᑦᑐᑦ 

 (3) ᑕᐃᒪᐃᒃᑲᓗᐊᖅᑎᓪᓗᒍ, ᒪᓕᒐᖅ ᓈᓴᐅᑎᓕᒃ 18(1) 

ᐊᑐᓐᖏᑦᑐᖅ ᒪᓕᒐᕐᓄᑦ 6(1) ᐊᒻᒪᓗ 59(2)-ᒧᑦ, 

ᒪᓕᒐᓕᐅᖅᑎ ᐅᖃᖅᑎᒧᑦ ᐊᖏᖅᑕᐅᓯᒪᒃᐸᑦ ᑖᒃᑯᐊ 

ᒪᓕᒐᐃᑦ ᐊᑐᓐᖏᑲᐃᓐᓇᖁᓗᒋᑦ 

ᐊᑯᓂᐅᑎᒋᓂᐊᕐᓂᖓᓗ ᐊᑐᓐᖏᓐᓂᐅᑉ 

ᓇᓗᓇᐃᖅᑕᐅᓯᒪᓗᓂ. 

 

 

 (4) ᑕᐃᒪᐃᒃᑲᓗᐊᖅᑎᓪᓗᒍ, ᒪᓕᒐᖅ ᓈᓴᐅᑎᓕᒃ 18(1) 

ᐊᑐᓐᖏᑦᑐᖅ ᒪᓕᒐᕐᓄᑦ 39(7) ᐊᒻᒪ 39(8)-ᒧᑦ. 

19 

 

 

(1) 

ᐱᔪᓐᓇᐅᑎᒥᓂᒃ ᐊᑐᕐᓗᓂ ᓂᓪᓕᕈᓐᓇᕐᓂᖅ 

 

ᒪᓕᒐᓕᐅᖅᑎ ᒪᓕᒐᓕᐅᕐᕕᖕᒥ ᖃᖓᑐᐃᓐᓇᖅ 

ᐱᔪᓐᓇᐅᑎᒥᓂᒃ ᐊᑐᕐᓗᓂ ᐅᖃᕈᓐᓇᖅᑐᖅ 

ᓂᓪᓕᖅᑐᖄᓂᓵᑦᑎᐊᖅᐸᑦ ᐅᕝᕙᓘᓐᓃᑦ 

ᖃᓄᐃᓕᔪᖄᓂᓵᖅᐸᑦ ᓂᓪᓕᐅᑎᒋᔭᐅᔪᓐᓇᖅᑐᒥᒃ. 

 

 

 

ᐱᔪᓐᓇᐅᑎᒥᓂᒃ ᐊᑐᕐᓗᓂ 

ᐊᐱᖅᑯᑎᖃᕐᓂᖅ 

 (2) ᐱᔪᓐᓇᐅᑎᒥᓂᒃ ᐊᑐᕐᓗᓂ ᓂᓪᓕᖅᑐᖃᖅᐸᑦ ᑖᓐᓇ 

ᑲᒪᒋᔭᐅᑦᓴᐅᑎᒋᒋᐊᓕᒃ. 

 

ᐱᔪᓐᓇᐅᑎᒥᓂᒃ ᐊᑐᕐᓗᓂ 

ᓂᓪᓕᕐᓂᖅ 

 (3) ᐅᖃᖅᑎᑦᑎᔨ ᐱᔪᒪᒍᓂ ᓂᓪᓕᐅᑕᐅᔪᒧᑦ 

ᐊᐃᕙᐅᑕᐅᑎᑦᑎᔪᓐᓇᖅᑐᖅ 

ᓇᓗᓇᐃᖅᓯᔪᓐᓇᕐᓂᐊᕋᒥ ᐱᔪᓐᓇᐅᒻᒥᒃ 

ᓯᖁᒥᑦᑎᔪᒪᖃᕐᒪᖔᖓ ᐊᒻᒪᓗ ᓇᓗᓇᐃᖅᓯᓇᓱᒡᓗᓂ 

ᑕᒪᓐᓇ ᐅᖃᐅᑕᐅᔪᖅ ᓴᖅᑭᑕᐅᓴᕋᐃᓐᓂᖓ 

ᓈᒻᒪᓈᖅᓯᒪᒐᓗᐊᕐᒪᖔᖓ.  

 

ᐱᔪᓐᓇᐅᒻᒥᒃ ᐊᑐᕐᓗᓂ 

ᓂᓪᓕᐅᑕᐅᔪᖅ 

ᐊᐃᕙᐅᑕᐅᓂᖓ 

 (4) ᐅᖃᖅᑎ ᐃᓱᒪᓕᐅᖅᓯᒫᓂᓕᖅᑎᓪᓗᒍ 

 

(a) ᐱᔾᔪᑎᖃᑦᑎᐊᖅᖢᓂ ᓴᖅᑭᑦᑎᔪᖃᕐᓂᖅᐸᑦ 

ᐃᓱᒪᖅᓱᕈᓐᓇᐅᑕᐅᔫᑉ 

ᐊᑐᕐᓂᕐᓗᒃᑕᐅᓂᖓᓂᒃ; ᐊᒻᒪᓗ 

 

(b) ᑖᓐᓇ ᓴᖅᑭᑕᐅᔪᖅ ᕿᓚᒻᒥᐅᓂᖅᐹᒃᑯᑦ 

ᓴᖅᑭᑕᐅᓚᐅᕐᒪᖔᑦ, 

 

ᓇᓕᐊᑐᐃᓐᓇᖅ ᒪᓕᒐᓕᐅᖅᑎ 

ᐱᖁᔨᕗᖔᓕᐅᓯᑲᐅᑎᒋᔪᓐᓇᖅᑐᖅ ᐅᕝᕙᓘᓐᓃᑦ, 

ᖃᐅᑎᓪᓗᒍ ᑲᑎᒫᓂᒋᐊᓕᖅᐸᑕ, 

ᖃᐅᔨᒃᑲᐅᑎᖃᕐᓗᓂ ᐱᖁᔨᕗᖔᓕᐅᕐᓂᐊᕐᓂᕐᒥᓂᒃ 

ᑕᒪᓐᓇ ᐊᑲᐃᓪᓕᐅᕈᑕᐅᔪᖅ ᑲᒪᒋᔭᐅᔪᓐᓇᕐᓂᐊᕐᒪᑦ 

ᐅᕝᕙᓘᓐᓃᑦ ᒪᓕᒐᓕᐅᖅᑏᑦ ᑲᑎᒪᔨᕋᓛᖏᓐᓄᑦ 

ᑐᓐᓂᖅᑯᑕᐅᓂᐊᕐᒪᖔᖓ. 

 

ᐱᖁᔨᕗᖔᕈᑦ ᐱᔾᔪᑎᓕᒃ 

ᐱᔪᓐᓇᐅᒻᒥᒃ ᐊᑐᕐᓗᓂ 

ᓂᓪᓕᕈᓐᓇᕐᓂᕐᒥᒃ 

 (5) ᐅᖃᖅᑎᑦᑎᔨ ᐃᓱᒪᓕᐅᕐᓂᖅᐸᑦ 

ᐱᔾᔪᑎᑕᖃᓐᖏᓐᓂᕋᐃᓗᓂ ᐅᓐᓂᕐᓗᒍᑕᐅᔪᒧᑦ 

ᐃᓱᒪᖅᓱᕈᓐᓇᐅᑎᒧᑦ ᐅᕝᕙᓘᓐᓃᑦ 

ᓴᖅᑭᑕᐅᑦᑕᐅᑎᒋᓚᐅᓐᖏᓐᓂᖓᓂ, ᑕᒪᓐᓇ 

ᐅᖃᐅᑕᐅᔪᖅ ᒪᑐᔭᐅᓂᐊᖅᑐᖅ 

 

 

 

 

 

 

ᐱᔪᓐᓇᐅᒻᒥᒃ ᐊᑐᕐᓗᓂ 

ᓂᓪᓕᕈᑕᐅᓚᐅᖅᑐᑉ 

ᒪᑐᔭᐅᓂᖓ 

 (6) ᐊᓯᐊᒍᖔᖅ ᑎᓕᔭᐅᓯᒪᓐᖏᒃᑯᑎᒃ ᒪᓕᒐᓕᐅᕐᕕᖕᒧᑦ, 

ᒪᓕᒐᓕᐅᖅᑎᐅᑉ ᐱᔪᓐᓇᐅᑖ ᓯᖁᒥᑕᐅᔾᔮᓐᖏᓚᖅ 

ᑲᑎᒪᔨᕋᓛᖑᐃᓐᓇᖅᑐᓄᑦ 

ᑲᑎᒪᔨᕋᓛᖑᑲᐃᓐᓇᖅᑐᓄᓪᓗ ᐅᖃᐅᓯᕆᒃᐸᐅᒃ 

ᑕᒪᓐᓇ ᒪᓕᒐᓕᐅᖅᑎᐅᖃᑎᒥᓄᑦ, 

ᑲᓐᖑᓇᖅᑐᑎᓪᓗᒍ, ᐃᓱᒪᒃᓴᖅᓯᐅᕈᑕᐅᔪᖅ 

ᑲᑎᒪᔨᕋᓛᓄᑦ. 

 

ᐅᖃᐅᓯᖃᕐᓂᖅ ᑲᑎᒪᔨᕋᓛᑦ 

ᐃᓱᒪᓕᐅᕈᑎᒋᕙᓪᓕᐊᔭᖏᓐᓂᒃ 

20 (1) ᐅᖃᖅᑎᑦᑎᔨ ᐊᓂᓯᒪᓕᖅᑎᓪᓗᒍ, ᓇᓕᐊᑐᐃᓐᓇᖅ 

ᒪᓕᒐᓕᐅᖅᑎ ᓇᓗᓇᐃᔭᐃᔪᓐᓇᖅᑐᖅ ᑕᒪᑐᒥᖓ 

ᐅᖃᐅᓯᐅᔪᒥᒃ, ᓯᖁᒥᑦᑎᓂᐅᓐᖏᓐᓂᕋᕐᓗᓂᐅᒃ 

ᐊᑐᕐᓂᕐᓗᖕᓂᐅᓐᖏᓐᓂᕋᕐᓗᓂᐅᒡᓘᓐᓃᑦ, 

ᒪᓕᒐᓕᐅᖅᑎᐅᖃᑕᐅᓗᓂ.  ᐱᓗᐊᕐᓗᒍ, 

ᒪᓕᒐᓕᐅᖅᑎ ᓇᓗᓇᐃᔭᐃᔪᓐᓇᖅᑐᖅ ᐅᖃᐅᓯᖏᑦ 

ᑐᑭᓯᓂᕐᓗᒃᑕᐅᓚᐅᕐᓂᖏᓐᓂᒃ 

ᑕᐃᒫᖑᓐᖏᑦᑐᕐᓘᓐᓃᑦ ᑐᓴᖅᑕᐅᓚᐅᕐᓂᖓᓂᒃ, 

ᐅᕝᕙᓘᓐᓃᑦ ᑐᓴᒐᒃᓴᑎᒍᑦ ᐅᖃᐅᓯᐅᓚᐅᕐᓂᖓᑕ 

ᓱᓕᓐᖏᓐᓂᕋᕐᓗᒍ.  ᓇᓗᓇᐃᔭᖅᑕᖏᑦ 

ᑐᑭᓯᓇᖅᓯᑎᑲᐅᑎᒋᔭᕆᐊᓖᑦ ᐊᒻᒪᓗ ᐅᖃᐅᓯᐅᔪᒧᑦ 

ᑐᕌᖓᓪᓗᐊᑕᕐᓗᑎᒃ, ᐊᒻᒪᓗ 

ᐊᐃᕙᐅᑕᐅᔪᓐᓇᓐᖏᖢᓂ. 

 

ᒪᓕᒐᓕᐅᖅᑎᒧᑦ ᑐᕌᖓᔪᑦ 

 (2) ᐃᑲᕐᕋᖅ ᐊᑕᐅᓯᐅᑉ ᑐᖔᓂ 

ᓂᓪᓕᐅᑎᖃᓚᐅᓐᖏᓐᓂᕐᒥᓂ ᐊᑐᕐᓗᒍ ᒪᓕᒐᖅ 

20(1), ᒪᓕᒐᓕᐅᖅᑎ ᑎᑎᕋᖅᓯᒪᔪᓂᒃ 

ᖃᐅᔨᒃᑲᐃᔾᔪᑎᓂᒃ ᑐᓂᓯᒋᐊᓕᒃ ᐅᖃᖅᑎᑦᑎᔨᒧᑦ 

ᓇᓗᓇᐃᔭᐃᓯᒪᔪᓂᒃ ᒪᓕᒐᓕᐅᖅᑎᐅᑉ 

ᐅᖃᐅᓯᕆᕐᖓᓚᐅᖅᑕᖏᓂᒃ.  ᑭᐅᓂᐊᕈᓂ 

ᑎᑎᕋᖅᓯᒪᔪᓄᑦ ᐅᖃᐅᓯᒃᑯᓪᓘᓐᓃᑦ 

ᓇᓗᓇᐃᔭᐅᑎᓄᑦ, ᒪᓕᒐᓕᐅᖅᑎ ᖃᐅᔨᒃᑲᐅᑎᓄᑦ 

ᐊᑦᑕᑕᐃᔭᕆᐊᓕᒃ ᑎᑎᕋᖅᓯᒪᔪᓂᒃ 

ᐅᖃᐅᓯᕆᓚᐅᖅᑕᒥᑕ ᐊᔾᔨᖏᓐᓂᒃ ᐅᕝᕙᓘᓐᓃᑦ 

ᐅᖃᐅᓯᒃᑯᑦ ᐅᖃᐅᓯᕆᓚᐅᖅᑕᒥᑕ 

ᓇᓗᓇᐃᔭᐅᑎᖏᓐᓂᒃ. 

 

 

ᑎᑎᖅᑲᑎᒍᑦ ᖃᐅᔨᒃᑲᐅᒻᒥᒃ 

ᐱᑕᖃᕆᐊᖃᕐᓂᖓ 

 

 

21 

 

 

 

ᐋᔩᖃᑎᒌᒃᑎᓪᓗᒋᑦ ᒪᓕᒐᑦ ᐊᑐᖅᑐᑦ 

 

ᒪᓕᒐᓕᐅᖅᑏᑦ ᐊᑐᓂ ᐃᓕᓴᕆᔭᐅᔪᑦ 

ᐅᖃᓪᓚᒍᓐᓇᕐᓂᕐᒧᑦ ᐃᓂᒥᓃᓪᓗᓂ 

ᓇᖏᖅᓯᔭᕆᐊᖃᖅᐳᖅ ᐊᒻᒪ ᐅᖃᓪᓚᒡᓗᑎᒃ 

ᐅᖃᖅᑎᑦᑎᔨᒧᑦ. 

 

 

 

 

 

ᒪᓕᒐᓕᐅᖅᑎ ᐅᖃᓪᓚᒃᑎᓪᓗᒍ 

22  ᓇᓕᐊᑐᐃᓐᓇᖅ ᒪᓕᒐᓕᐅᖅᑎ ᐅᖃᓪᓚᒃᑐᖅ 20 

ᒥᓂᑦ ᐅᖓᑖᓅᕆᐊᖃᓐᓚᖅ ᖃᖓᑐᐃᓐᓇᖅ, 

ᑭᓯᐊᓂᓕ ᑕᒪᓐᓇ ᒪᓕᒐᖅ ᐅᑯᓄᖓ ᐊᑐᓐᖏᑦᑐᖅ: 

 

(a) ᒪᓕᒐᓕᐅᖅᑏᑦ ᐅᖃᐅᓯᖏᑦ; 

 

(b) ᑐᐊᕕᕐᓇᖅᑐᑦ ᐅᖃᐅᓯᐅᔭᕆᐊᓖᑦ; 

 

(c) ᑲᒥᓴᓇᐅᑉ ᐅᖃᐅᓯᕐᖓᐅᑎᖏᓐᓄᑦ 

ᑭᐅᔾᔪᑏᑦ; ᐅᕝᕙᓘᓐᓃᑦ 

 

(d) ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ. 

 

 

ᐅᖃᓪᓚᖕᓂᖏᑦᑕ 

ᑭᒡᓕᓕᐅᖅᑕᐅᓯᒪᓂᖏᑦ ᐊᒻᒪᓗ 

ᐊᑐᓐᖏᑎᑕᐅᔪᓐᓇᕐᓂᖏᑦ 

23  ᐊᐃᕙᐅᑎᑎᓪᓗᒋᑦ, ᒪᓕᒐᓕᐅᖅᑎ ᐅᖃᖅᑎᑦᑎᔨᒧᑦ 

ᐃᓂᖅᑎᖅᑕᐅᓂᐊᖅᐳᖅ ᐃᒪᐃᓐᓂᖅᐸᑦ: 

 

(a) ᐱᒋᐊᖅᑎᑕᐅᔪᒧᑦ ᒪᕐᕈᐊᖅᑕᕐᓗᓂ 

ᓂᓪᓕᐅᑎᖃᖅᐸᑦ, ᐱᓐᖏᑕᑐᐊᕆᓗᒍ 

ᐱᒋᐊᖅᑎᑦᑎᔪᖅ ᓄᕐᖒᑎᓂᒃ 

ᓂᓪᓕᐅᑎᖃᖅᐸᑦ, ᐅᕝᕙᓘᓐᓃᑦ 

ᓇᓗᓇᐃᔭᐃᒃᐸᑦ ᒪᓕᒐᓕᐅᖅᑎᐅᑉ 

ᐅᖃᐅᓯᕆᓚᐅᖅᑕᖏᓐᓂᒃ 

ᑐᑭᓯᓇᖅᓯᑎᑦᑎᒃᑲᓐᓂᕋᓱᒃᐸᑦ ᐅᕝᕙᓘᓐᓃᑦ 

ᑐᑭᓯᓂᕐᓗᒃᑕᐅᓚᐅᖅᑐᓂᒃ ᐋᖅᑭᒋᐊᖅᓯᒃᐸᑦ.  

ᒪᓕᒐᓕᐅᖅᑎ ᖃᓄᐃᑦᑐᑐᐃᓐᓇᕐᓂᒃ 

ᓄᑖᓂᒃ ᓴᖅᑭᑦᑎᒋᐊᖃᓐᖏᓚᖅ ᐊᒻᒪᓗ 

ᓇᓗᓇᐃᔭᐃᑎᓪᓗᒍ ᑕᒪᓐᓇ 

ᐊᐃᕙᐅᑕᐅᔭᕆᐊᖃᓐᖏᓚᖅ; 

 

(b) ᐅᖃᐅᓯᖃᖅᐸᑦ ᐅᑯᐊ ᐊᓯᖏᓐᓂᒃ: 

 

(i) ᐃᓱᒪᒃᓴᖅᓯᐅᕈᑕᐅᔪᖅ 

ᓂᕈᐊᕈᑕᐅᓂᐊᖅᑐᖅ; 

 

(ii) ᐱᖁᔨᕗᖔᕈᑦ ᐅᕝᕙᓘᓐᓃᑦ 

ᐋᖅᑭᒋᐊᕈᑦ ᒪᓕᒐᓕᐅᖅᑎᒧᑦ 

ᓅᑕᐅᔪᒫᕐᓂᐊᖅᑐᖅ; ᐅᕝᕙᓘᓐᓃᑦ 

 

(iii) ᐃᓱᒪᒃᓴᖅᓯᐅᕈᑕᐅᔪᖅ 

ᐱᔪᓐᓇᐅᑎᒥᓂᒃ ᐊᑐᕐᓗᓂ 

ᓂᓪᓕᐅᑎᒋᓚᐅᖅᑕᖓ 

ᐅᕝᕙᓘᓐᓃᑦ ᐃᓂᖅᑎᕆᔾᔪᑦ 

ᒪᓕᒍᓐᓃᖅᑐᖃᖅᑎᓪᓗᒍ 

ᐅᖃᐅᓯᐅᑎᓪᓗᒍ; 

ᒪᓕᒐᓕᐅᖅᑎᐅᑉ 

ᐃᓂᖅᑎᖅᑕᐅᓂᖓ 

(c) ᑖᒃᑯᓂᖓᔅᓴᐃᓐᓇᖅ ᑕᐃᒪᓐᖓᓕᒫᖅ 

ᓂᓪᓕᐅᑎᖃᑲᑕᐃᓐᓇᕐᓗᓂ ᐅᕝᕙᓘᓐᓃᑦ 

ᑕᒪᑐᒪᓂ ᑲᑎᒪᕐᔪᐊᕐᓂᕐᒥ 

ᐃᓱᒪᓕᐅᕈᑕᐅᕌᓂᓚᐅᖅᓯᒪᔪᓂᒃ 

ᓴᖅᑭᑦᑎᖃᑦᑕᖅᐸᑦ; 

 

(d) ᑕᕝᕙᓂ ᑲᑎᒪᓐᓇᐅᔪᒥ 

ᐅᖃᐅᓯᕆᔭᐅᓯᒪᔪᕕᓂᕐᓂᒃ ᑕᑭᓈᕐᓗᒍ 

ᐅᖃᐅᓯᖃᕐᓂᖅᐸᑦ ᐅᕝᕙᓘᓐᓃᑦ 

ᐅᖃᓕᒫᕆᐊᑐᓐᖏᑦᑐᓂ ᑲᑎᒪᔾᔪᑎᕕᓂᕐᓂ 

ᑎᑎᕋᖅᓯᒪᔪᓂ ᐊᓯᖏᓐᓂᓪᓘᓐᓃᑦ 

ᐅᖃᓕᒫᑲᑕᒃᐸᑦ.  ᒪᓕᒐᓕᐅᖅᑎ 

ᐅᖃᓕᒫᕈᓐᓇᖅᐳᖅ ᑎᑎᕋᖅᓯᒪᔪᓂᒃ 

ᑐᕌᖓᔪᓂᒃ ᐅᖃᐅᓯᐅᔪᒧᑦ ᑭᐅᓂᐊᕐᓗᓂ 

ᑐᑭᓯᓂᕐᓗᒍᑕᐅᓚᐅᖅᑐᒥᒃ; 

(e) ᒪᓕᒐᓕᐅᖅᑎᐅᖃᑎᒥᒃ ᒪᐅᓇᑐᐃᓐᓇᖅ 

ᓄᖅᑲᖅᑎᑦᑎᒃᐸᑦ, 

ᑕᐃᒪᐃᑕᐅᓐᖏᑦᑐᓐᓇᖅᖢᓂ ᑭᓯᐊᓂ 

ᐃᓂᖅᑎᕆᔾᔪᒻᒥᒃ ᒪᓕᒍᓐᓃᖅᑐᖃᖅᑎᓪᓗᒍ 

ᓂᓪᓕᐅᑎᖃᕐᓂᐊᕈᓂ ᐅᕝᕙᓘᓐᓃᖅ 

ᐱᔪᓐᓇᐅᑎᒥᓂᒃ ᐊᑐᕐᓗᓂ 

ᓂᓪᓕᐅᑎᖃᕐᓂᐊᕈᓂ; 

 

(f) ᐅᖃᐅᓯᖃᖅᐸᑦ ᒪᓕᒐᓕᐅᖅᑎᓄᑦ 

ᓂᕈᐊᕈᑕᐅᕌᓂᓚᐅᖅᑐᒥᒃ, 

ᑕᐃᒪᐃᓐᖏᑦᑐᓐᓇᖅᖢᓂ ᑭᓯᐊᓂ 

ᓅᑦᑎᒋᐊᕐᓂᐊᖅᐸᑦ 

ᐱᖁᔨᕗᖔᓕᐊᖑᓚᐅᖅᑐᖅ 

ᐊᑐᕈᓐᓃᖅᑎᑕᐅᖁᓗᒍ; 

 

(g) ᐅᖃᐅᓯᖃᖅᐸᑦ ᑭᓱᑐᐃᓐᓇᕐᓂᒃ ᐅᑯᓂᖓ 

ᐱᔾᔪᑎᓕᖕᓂᒃ: 

 

(i) ᐃᖅᑲᖅᑐᐃᕕᖕᒥ 

ᑲᒪᒋᔭᐅᓂᐊᖅᑐᒥᒃ 

ᑲᒪᒋᔭᐅᔪᒥᒡᓘᓐᓃᑦ; ᐅᕝᕙᓘᓐᓃᑦ 

(ii) ᐃᖅᑲᖅᑐᐃᕕᒃᑎᑐᑦ ᓴᓐᖏᑎᒋᔪᓂᒃ 

ᐱᔪᓐᓇᕐᓂᖅᑖᖅᑎᑕᐅᓯᒪᔪᓄᑦ 

ᑲᒪᒋᔭᐅᒃᐸᑦ, ᐊᐅᓚᑕᐅᒃᐸᑦ 

ᖃᐅᔨᓴᖅᑕᐅᒃᐸᓪᓘᓐᓃᑦ 

ᐱᔪᓐᓇᕐᓂᖅᑖᖅᑎᑕᐅᓯᒪᓗᑎᒃ 

ᒪᓕᒐᓕᐅᕐᕕᖕᒧᑦ ᐅᕝᕙᓘᓐᓃᑦ 

ᐱᖁᔭᕐᔪᐊᖅᑎᒍᑦ 

ᐱᔪᓐᓇᕐᓂᖅᑖᖅᑎᑕᐅᓯᒪᓗᑎᒃ 

ᐊᒻᒪᓗ 

ᐃᓚᐃᓐᓈᕆᔾᔪᑕᐅᓕᑐᐃᓐᓇᕆᐊᖃ

ᕐᓗᑎᒃ ᑕᐃᔅᓱᒧᖓ ᐃᓄᖕᒥᒃ 

ᐅᖃᐅᓯᐅᑎᓪᓗᒍ; 

 

(h) ᐸᓯᒃᓯᔾᔪᑕᐅᒃᐸᑦ ᒪᓕᒐᓕᐅᖅᑎᐅᖃᑎᒥᒃ, 

ᒪᓕᒐᓕᐅᕐᕕᖕᒥ ᐃᖅᑲᓇᐃᔭᖅᑎᒥᒃ 

ᐅᕝᕙᓘᓐᓃᑦ ᐊᐱᖅᓱᖅᑕᐅᔭᖅᑐᖅᓯᒪᔪᒥᒃ; 

 

(i) ᒪᓕᒐᓕᐅᖅᑎᐅᖃᑎᒥᒃ ᓴᒡᓗᔾᔪᑎᖃᕐᓂᕐᒧᑦ 

ᓯᓚᐃᕐᕆᔾᔪᑎᖃᕐᓂᕐᒧᓪᓘᓐᓃᑦ ᑐᕌᒐᖃᖅᐸᑦ; 

 

(j) ᒪᓕᒐᓕᐅᖅᑎᐅᖃᑎᒥᒃ ᐸᓯᑦᓯᒃᐸᑦ 

ᐱᔮᕆᓗᓂ ᓴᒡᓗᓂᒃᑯᑦ; 

 

(k) ᐅᖃᐅᓯᕐᓗᖕᓂᒃ ᒥᒃᖠᑎᑦᑎᕈᑎᓂᒡᓗ 

ᐅᖃᐅᓯᕐᓂᒃ ᐊᑐᖅᐸᑦ 

ᑲᑎᒪᑦᑎᐊᕈᓐᓇᐅᔪᓐᓇᖅᑐᓂᒃ; 

 

(l) ᐅᖃᐅᓯᕐᓘᑎᖃᖅᐸᑦ ᑯᐃᓐᒥᒃ, ᐃᓚᖏᓐᓂᒃ, 

ᑯᐃᓐ ᑭᒡᒐᖅᑐᖅᑎᖓᓂᒃ, ᑲᒥᓴᓇᒥᒃ, 

ᒪᓕᒐᓕᐅᕐᕕᖕᒥᒃ ᐅᕝᕙᓘᓐᓃᑦ 

ᓇᓕᐊᑐᐃᓐᓇᕐᓂᒃ ᒪᓕᒐᓕᐅᖅᑎᓂᒃ; 

ᐅᕝᕙᓘᓐᓃᑦ 

 

(m)  ᐊᐃᕙᐅᑎᖃᖅᑎᓪᓗᒋᑦ ᓴᖅᑭᑦᑎᒃᐸᑦ 

ᑭᓱᑐᐃᓐᓇᕐᓂᒃ ᑲᑕᒃᓴᐅᑎᓂᒃ 

ᐱᐅᓯᕆᔭᐅᔪᓂᒃ ᐊᑐᖅᑕᐅᖃᑦᑕᕈᓯᕐᓂᒡᓗ 

ᒪᓕᒐᓕᐅᕐᕕᖕᒧᑦ. 

24 

 

 

 

 

(1) 

ᐃᓂᖅᑎᕆᖁᔨᔾᔪᑦ ᒪᓕᒍᓐᓃᖅᑐᖃᖅᑎᓪᓗᒍ 

 

ᒪᓕᒐᓕᐅᖅᑎ ᒪᓕᒐᓕᐅᕐᕕᖕᒥ ᐅᖃᓪᓚᒃᑎᓪᓗᒍ 

ᐃᓂᖅᑎᖅᑕᐅᔪᖅ ᐅᖃᖅᑎᑦᑎᔨᒧᑦ ᐅᕝᕙᓘᓐᓃᑦ 

ᒪᓕᒐᓕᐅᖅᑎᐅᖃᑎᐊ ᐃᓂᖅᑎᕆᖁᔨᔾᔪᒻᒥᒃ 

ᒪᓕᒍᓐᓃᕐᓂᕋᐃᓗᓂ ᓂᓪᓕᖅᐸᑦ 

ᐃᖏᓐᓂᐊᖅᐳᖅᑖᓐᓇ ᐃᓂᖅᑎᕆᔾᔪᑦ 

ᑲᒪᒋᔭᐅᑎᓪᓗᒍ. 

 

 

 

ᐃᓂᖅᑎᕆᖁᔨᔾᔪᑏᑦ 

ᒪᓕᒍᓐᓃᖅᑐᖃᖅᑎᓪᓗᒍ 

 (2) ᐃᓂᖅᑎᕆᖁᔨᔾᔪᑦ ᒪᓕᒍᓐᒦᖅᑐᖃᖅᑎᓪᓗᒍ 

ᓂᓪᓕᐅᑕᐅᕌᓂᒃᓯᒪᓕᖅᐸᑦ, ᒪᓕᒐᓕᐅᖅᑎ 

ᐃᓂᖅᑎᖅᑕᐅᖅᑲᐅᔪᖅ 

ᓇᓗᓇᐃᔭᐃᑎᑕᐅᑐᐃᓐᓇᕆᐊᓕᒃ. 

 

ᓇᓗᓇᐃᔭᐃᓂᖅ 

 (3) ᐅᖃᖅᑎᑦᑎᔨ ᐅᖃᐅᓯᖃᖅᑎᑦᑎᔪᓐᓇᖅᑐᖅ 

ᐃᓂᖅᑎᕆᔾᔪᑕᐅᔪᒥᒃ ᑕᕝᕗᖓᐃᓐᓇᖅ ᑐᕌᖓᓗᑎᒃ 

ᐅᖃᐅᓯᐅᔪᑦ ᐃᓱᒪᓕᐅᕈᑎᒋᓚᐅᓐᖏᓐᓂᕐᒥᓂᐅᒃ. 

 

 

ᐅᖃᐅᓯᐅᔪᒧᑦ ᑐᕌᖓᔭᕆᐊᓖᑦ 

ᓂᓪᓕᐅᑕᐅᔪᑦ 

(1) 

ᒪᓕᒐᓕᐅᖅᑎᒥᒃ ᑕᐃᓯᓂᖅ 

 

ᒪᓕᒐᓕᐅᖅᑎᒥᒃ ᐃᓂᖅᑎᖅᑕᐅᒃᐸᑦ ᐅᖃᐅᓯᐅᔪᒧᑦ 

ᓂᓪᓕᐊᔾᔪᑎᖃᖅᑎᓪᓗᒍ, ᐅᖃᐅᓯᖏᑦ 

ᑎᑎᕋᖅᑕᐅᓂᐊᖅᑐᑦ ᑎᑎᕋᖅᑎᒧᑦ ᓇᓕᐊᑐᐃᓐᓇᕐᓄᑦ 

ᒪᓕᒐᓕᐅᖅᑎᓄᑦ ᑕᐃᒪᐃᖁᔭᐅᒍᓂ.  

ᓇᓕᐊᑐᐃᓐᓇᖅ ᒪᓕᒐᓕᐅᖅᑎ ᐅᖃᐅᓯᕐᓗᖕᓂᖅ 

ᐊᑐᖅᑐᖅ ᐊᒻᒪᓗ ᐅᖃᐅᓯᕆᖅᑲᐅᔭᒥᓂᒃ 

ᐊᒧᓯᓐᖏᑦᑐᖅ, ᐅᕝᕙᓘᓐᓃᑦ ᓇᓗᓇᐃᔭᐃᓐᖏᑦᑐᖅ 

ᐅᕝᕙᓗ ᒪᒥᐊᔾᔪᑎᖃᓐᖏᑦᑐᖅ ᒪᓕᒐᓕᐅᕐᕕᖕᒧᑦ 

ᓈᒻᒪᒋᔭᐅᓕᕐᓗᓂ, ᖃᓄᐃᓕᒋᐊᖅᑕᐅᔪᓐᓇᖅᐳᖅ 

ᒪᓕᒐᓕᐅᖅᑏᑦ ᖃᓄᐃᓕᐅᕐᓂᕆᖁᔭᖏᑦ ᒪᓕᒡᓗᒋᑦ.  

 

ᒪᓕᒐᓕᐅᖅᑏᑦ ᐅᖃᐅᓯᕐᓗᖕᓂᒃ 

ᐊᑐᖅᑎᓪᓗᒋᑦ 

 (2) ᒪᓕᒐᓕᐅᖅᑎ ᐅᖃᐅᓯᐅᔪᒧᑦ ᑐᕌᖓᓂᖃᓐᖏᑦᑐᓂᒃ 

ᐅᕝᕙᓘᓐᓃᑦ ᑕᑭᓗᐊᖅᑐᓂᒃ ᑖᒃᑯᓂᖓᔅᓴᐃᓐᓇᖅ 

ᓂᓪᓕᐅᑎᖃᓕᖅᐸᑦ ᐃᒻᒥᒧᑦ ᐊᓯᒥᑕᓘᓐᓃᑦ 

ᐅᖃᐅᓯᕆᖅᑲᐅᔭᖏᓐᓅᖓᔪᓂᒃ, ᐅᖃᖅᑎᑦᑎᔨ 

ᐅᕝᕙᓘᓐᓃᑦ ᐃᒃᓯᕙᐅᑕᖅ ᒪᓕᒐᓕᐅᖅᑎᓄᑦ 

ᐅᕝᕙᓘᓐᓃᑦ ᑲᑎᒪᑐᐃᓐᓇᖅᑐᓄᑦ, ᓇᓕᐊᑐᐃᓐᓇᖅ 

ᐊᑐᖅᑕᖅ ᒪᓕᒃᑕᐅᓗᓂ, ᒪᓕᒐᓕᐅᖅᑎᐅᑉ 

ᖃᓄᐃᓕᐅᕐᓂᖓᓂᒃ.  ᒪᓕᒐᓕᐅᖅᑎ 

ᑕᐃᒪᐃᓕᐅᖏᓐᓇᕋᓱᒃᐸᑦ, ᐅᖃᖅᑎᑦᑎᔨ 

ᐅᕝᕙᓘᓐᓃᑦ ᐃᒃᓯᕙᐅᑕᖅ ᒪᓕᒐᓕᐅᖅᑎᒥᒃ 

ᐅᖃᓪᓚᒃᑐᒥᒃ ᓄᖅᑲᖅᑎᑦᑎᓂᐊᖅᐳᖅ.  

ᒪᓕᒐᓕᐅᖅᑎ ᐅᖃᓪᓚᐃᓐᓇᕋᓱᒃᐸᑦ ᒪᓕᒐᓕᐅᕐᕕᐅ 

ᐃᓗᐊᓂ, ᐅᖃᖅᑎᑦᑎᔨ ᐊᑎᖓᓂᒃ ᑕᐃᓯᓂᐊᖅᐳᖅ. 

ᐅᖃᐅᓯᐅᔪᒧᑦ ᑐᕌᖓᓐᖏᑦᑐᓂᒃ 

ᐊᑕᐅᓰᓐᓇᕐᒥᒡᓘᓐᓃᑦ 

ᐅᖃᐅᓯᖃᐃᓐᓇᕐᓂᖅ 

 (3) ᒪᓕᒐᓕᐅᖅᑎ ᑕᐃᔭᐅᔪᓐᓇᖅᐳᖅ ᐅᖃᖅᑎᑦᑎᔨᒧᑦ, 

ᓈᓚᓐᖏᓗᐊᓕᕐᓂᖓᓄᑦ ᐃᒃᓯᕙᐅᑕᕐᒥᒃ, 

ᐅᕝᕙᓘᓐᓃᑦ ᐊᑐᕐᓂᕐᓗᖕᓂᖓᓄᑦ ᒪᓕᒐᓂᒃ ᐊᒻᒪᓗ 

ᐱᔮᕆᓗᓂ ᒪᓕᒐᓕᐅᕐᕕᐅᑉ ᑲᑎᒪᓂᖓᓂᒃ 

ᑲᔪᓯᑎᑦᑎᑦᑎᐊᕋᓱᓐᖏᓐᓂᖓᓄᑦ. 

 

ᒪᓕᒐᓕᐅᖅᑎᐅᑉ ᑕᐃᔭᐅᓂᖓ 

 (4) ᒪᓕᒐᓕᐅᖅᑎ ᑕᐃᔭᐅᔪᖅ ᒪᓕᒐᖅ ᓈᓴᐅᑎᓕᒃ 25(2) 

ᐅᕝᕙᓘᓐᓃᑦ (3) ᐊᑐᕐᓗᒍ ᒪᓕᒐᓕᐅᕐᕕᖕᒥᑦ 

ᐊᓂᑎᑕᐅᓯᒪᑲᐃᓐᓇᕐᓂᐊᖅᐳᖅ ᐅᓪᓗᕐᒧᑦ 

ᑲᑎᒪᓂᕆᔭᖓ ᐱᔭᕇᖅᓴᕐᓂᖓᓄᑦ.  

ᖃᐅᔨᒃᑲᐃᓐᖏᓪᓗᑎᒃ ᐱᖁᔨᕗᖔᓕᐅᕈᓐᓇᖅᐳᑦ 

ᑕᐃᔭᐅᓯᒪᔪᖅ ᒪᓕᒐᓕᐅᖅᑎ ᐊᑯᓂᒃᑲᓐᓂᖅ 

ᓄᖅᑲᖓᑎᑕᐅᓚᐅᑲᒍᒪᒍᓂ ᐊᒻᒪᓗ 

ᐃᓱᒪᓕᐅᕈᑕᐅᔪᖅ ᐋᖅᑭᒋᐊᖅᑕᐅᔪᓐᓇᓐᖏᓪᓗᓂ 

ᐊᐃᕙᐅᑕᐅᔪᓐᓇᓐᖏᓪᓗᓂᓗ. 

 

ᒪᓕᒐᓕᐅᖅᑎᐅᑉ 

ᓄᖅᑲᖓᑎᑕᐅᑲᐃᓐᓇᕐᓂᖓ 

 (5) ᑕᐃᔭᐅᓯᒪᔪᖅ ᒪᓕᒐᓕᐅᖅᑎ ᐊᓂᖁᔭᐅᒐᓗᐊᕐᓗᓂ 

ᐊᓂᔪᒪᓐᖏᑉᐸᑦ, ᐱᖁᔨᕗᖔᓕᐅᕐᓂᐊᖅᐳᑦ 

ᑕᐃᔭᐅᓯᒪᔪᖅ ᒪᓕᒐᓕᐅᖅᑎᐅᑉ 

ᓄᖅᑲᖓᑎᑕᐅᑲᐃᓐᓇᕐᓂᖓ ᑕᒃᖠᒋᐊᖅᑕᐅᓂᐊᕐᒪᑦ 

ᐊᒻᒪᓗ ᐃᓱᒪᓕᐅᕈᑕᐅᔪᖅ 

ᐋᖅᑭᒋᐊᖅᑕᐅᔪᓐᓇᓐᖏᓪᓗᓂ 

ᐊᐃᕙᐅᑕᐅᔪᓐᓇᓐᖏᓪᓗᓂᓗ. 

 

ᐱᖁᔨᕗᖔᓕᐅᕐᓂᖅ 

ᑕᒃᖠᒋᐊᖅᑕᐅᖁᓗᒍ 

ᓄᖅᑲᖓᑎᑕᐅᑲᐃᓐᓇᕐᓂᖓ 

 (6) ᒪᓕᒐᓕᐅᖅᑎᒥᒃ ᑕᐃᔭᐅᔪᖃᕐᓂᖅᐸᑦ ᒪᓕᒡᓗᒍ 

ᒪᓕᒐᖅ ᓈᓴᐅᑎᓕᒃ 25(2) ᐅᕝᕙᓘᓐᓃᑦ (3) 

ᑲᑎᒪᑐᐃᓐᓇᖅᑎᓪᓗᒋᑦ, ᐃᒃᓯᕙᐅᑕᖅ ᑲᑎᒪᓂᕐᒥᒃ 

ᓄᖅᑲᖅᑎᑦᑎᓂᐊᖅᐳᖅ ᐊᒻᒪᓗ ᑲᑎᒪᕐᔪᐊᕐᓂᕐᒥ 

ᖃᓄᐃᓐᓂᐅᓚᐅᖅᑐᑦ ᐅᓂᒃᑲᐅᓯᕆᓗᓂᒋᑦ.  

ᐅᖃᖅᑎᑦᑎᔨ ᑕᒪᑐᒥᖓ ᑲᒪᒋᔭᖃᓯᒋᐊᕐᓂᐊᖅᐳᖅ 

ᓲᕐᓗ ᐊᑐᖅᑕᐅᓚᐅᖅᑐᑎᑐᑦ ᑲᑎᒪᕐᔪᐊᕐᓂᕐᒥ. 

 

 

 

 

 

 

 

 

 

 

 

 

 

 

ᑲᑎᒪᑐᐃᓐᓇᖅᑎᓪᓗᒋᑦ 

ᐱᑦᑎᐊᓐᖏᑦᑐᖃᖅᑎᓪᓗᒍ 

(1) 

ᑐᐊᕕᕐᓇᖅᑐᓂᒃ ᑲᑎᒪᔾᔪᑎᖃᕐᓂᖅ 

 

ᐅᖃᐅᓯᒃᑯᑦ ᐊᐱᖅᑯᑏᑦ ᐱᔭᕇᖅᐸᑕ, ᒪᓕᒐᓕᐅᖅᑎ 

ᐱᔪᒪᒍᓂ ᐱᒋᐊᖅᑎᑦᑎᔪᓐᓇᖅᑐᖅ 

ᓴᓂᕐᕙᖅᑕᐅᖁᓗᒋᑦ ᖃᐅᑕᒫᖅ 

ᑲᑎᒪᕐᔪᐊᕈᑕᐅᖃᑦᑕᖅᑐᑦ ᒪᓕᒐᓕᐅᕐᕕᖕᒥ ᐊᒻᒪᓗ 

ᐅᖃᐅᓯᖃᖔᕈᒪᓗᑎᒃ ᒫᓐᓇᑲᐅᑎᒋ 

ᐃᓱᒪᒃᓴᖅᓯᐅᕈᑕᐅᔭᕆᐊᓕᖕᓂᒃ ᑐᐊᕕᕐᓇᖅᑐᓂᒃ, 

ᐅᑯᐊ ᒪᓕᒡᓗᒋᑦ: 

 

(a) ᒪᓕᒐᓕᐅᖅᑎ ᐱᖁᔨᕗᖔᓕᐅᕈᒪᔪᖅ 

ᑎᑎᖅᖃᑎᒎᖅᑐᒥᒃ ᖃᐅᔨᒃᑲᐅᒻᒥᒃ 

ᑐᓐᓂᖅᑯᑎᖃᕐᓂᐊᖅᐳᖅ ᐅᖃᖅᑎᑦᑎᔨᒧᑦ 

ᐃᓱᒪᒃᓴᖅᓯᐅᕈᑕᐅᓂᐊᖅᑐᒥᒃ, 

ᓇᓗᓇᐃᖅᓯᒪᓗᑎᒃ ᑭᓱᓂᒃ 

ᐅᖃᐅᓯᖃᕈᒪᖕᒪᖔᖅ ᐃᑲᕐᕋᖅ ᐊᑕᐅᓯᖅ 

ᑐᖔᓂ ᑲᑎᒪᕐᔪᐊᕐᓇᖅ ᐱᒋᐊᓚᐅᖅᑎᓐᓇᒍ. 

 

(b) ᐊᑕᐅᓰᓐᓇᕐᒥᒃ ᐅᖃᐅᓯᖃᕈᓐᓇᖅᐳᖅ 

ᐃᓱᒪᒃᓴᖅᓯᐅᕈᑕᐅᓂᐊᖅᑐᒥᒃ, 

ᑕᕝᕙᓂᔅᓴᐃᓐᓇᖅ ᐱᖁᔨᕗᖔᑉ ᐃᓗᐊᒍᑦ; 

 

(c) ᐱᖁᔨᕗᖔᕈᑦ 

ᓴᖅᑭᑦᑎᒃᑲᓐᓂᕆᐊᖃᓐᖏᓚᖅ 

ᐃᓱᒪᒃᓴᖅᓯᐅᕈᑕᐅᕌᓂᓚᐅᖅᑐᒥᒃ 

ᑕᕝᕙᓂᔅᓴᐃᓐᓇᖅ ᑲᑎᒪᕐᔪᐊᕐᓂᕐᒥ; 

 

(d) ᐱᖁᔨᕗᖔᕈᑦ ᓴᖅᑭᑦᑎᔭᕆᐊᖃᓐᖏᓚᖅ 

ᐱᔪᓐᓇᐅᑎᒥᓂᒃ ᐊᑐᕐᓗᓂ 

ᓂᓪᓕᕈᓐᓇᐅᑕᐅᔪᒥᒃ; ᐊᒻᒪᓗ 

 

(e) ᐱᖁᔨᕗᖔᕈᑦ ᓴᖅᑭᑦᑎᔭᕆᐊᖃᓐᖏᓚᖅ 

ᑭᓱᑐᐃᓐᓇᕐᒥᒃ ᐱᖁᔨᕗᖔᕈᑕᐅᔪᓐᓇᖅᑐᒥᒃ 

ᓯᕗᕐᖓᓂ ᖃᐅᔨᒃᑲᐅᒻᒥᒃ 

ᓴᖅᑭᑦᑐᖃᓚᐅᖅᑎᓪᓗᒍ. 

 

 

 

 

ᑐᐊᕕᕐᓇᖅᑐᓂᒃ ᐱᕐᔪᐊᓂᒃ 

ᑲᑎᒪᔾᔪᑎᖃᕐᓂᖅ 

 (2) ᖃᖓᑐᐃᓐᓇᖅ ᐊᑕᐅᓯᐅᓐᖏᑦᑐᒥᒃ ᖃᐅᔨᒃᑲᐅᒻᒥᒃ 

ᐱᑎᑕᐅᒍᓂ ᐅᓇ ᒪᓕᒐᖅ ᐊᑐᕐᓗᒍ, ᐅᖃᖅᑎᑦᑎᔨ 

ᐃᓱᒪᓕᐅᕐᓂᐊᖅᐳᖅ ᓇᓪᓕᐊᒃ ᓯᕗᓪᓕᐅᓪᓗᓂ 

ᑲᒪᒋᔭᐅᓂᐊᕐᒪᖔᖓ.  

 

 

 

 

ᖃᐅᔨᒃᑲᐅᑦ ᓇᓕᐊᒃ 

ᓯᕗᓪᓕᐅᔾᔭᐅᓂᐊᕐᒪᖔᖓ 

 (3) ᒪᓕᒐᓕᐅᖅᑎ ᐱᖁᔨᕗᖔᓕᐅᕈᒪᔪᖅ 

ᐅᖃᓪᓚᒃᑎᑕᐅᔪᓐᓇᖅᐳᖅ 5 ᒥᓂᑦ 

ᐅᖓᑖᓅᓐᖏᑦᑐᖅ,  ᑭᓱ 

ᐃᓱᒪᒃᓴᖅᓯᐅᕈᑕᐅᔭᕆᐊᖃᕐᒪᖔᖓ ᐊᒻᒪᓗ ᑭᓱᒥᒃ 

ᐱᔾᔪᑎᖃᖅᖢᓂ ᑐᐊᕕᕐᓇᖅᑐᖕᒪᖔᖓ. 

 

ᓇᐃᓈᖅᑐᑦ 

ᖅᑐᑦᓗᓇᐃᔭᐃᔾᔪᑏᑦ 

 (4) ᐅᖃᖅᑎᑦᑎᔨ ᐊᐃᕙᖃᑎᒌᒃᑎᑦᑎᔪᓐᓇᖅᐳᖅ 

ᑕᐃᒪᐃᑦᑕᕆᐊᖃᕋᓱᒋᓐᓈᒍᓂ 

ᐃᓱᒪᓕᐅᕈᑎᖃᑦᑎᐊᕈᓐᓇᕐᓂᐊᕋᒥᓗ 

ᑐᐊᕕᕐᓇᖅᑐᑎᑕᐅᔭᕆᐊᖃᕐᒪᖔᖓ ᐊᒻᒪᓗ 

ᓂᕈᐊᖅᑎᑦᑎᓕᕐᓗᓂ.  ᒪᓕᒐᓕᐅᖅᑎᑦ 5 ᒥᓂᑦ 

ᑐᖔᓄᑦ ᐅᖃᓪᓚᒍᓐᓇᖅᑎᑕᐅᕗᑦ 

ᑐᐊᕕᕐᓇᖅᑐᖕᒪᖔᖓ ᐅᖃᐅᓯᕆᔭᐅᑎᓪᓗᒍ. 

 

ᑐᐊᕕᕐᓇᖅᑐᑎᒋᓂᖓᑕ 

ᐅᖃᐅᓯᕆᔭᐅᓂᖓ 

 (5) ᐱᖁᔨᕗᖔᕈᑦ ᖃᐅᑕᒫᖅᓯᐅᑎᓂᒃ 

ᓴᓂᕐᕙᐃᑎᑦᑎᑲᐃᓐᓇᕈᒪᔪᖅ ᐊᖏᖅᑕᐅᒃᐸᑦ, 

ᑲᑎᒪᔾᔪᑕᐅᓯᒋᐊᕐᓂᐊᖅᑐᖅ.  ᒪᓕᒐᓕᐅᖅᑎ 

ᓇᓕᐊᑐᐃᓐᓇᖅ 10 ᒥᓂᑦ ᐅᖓᑖᓅᕇᐊᖃᓐᖏᓚᖅ 

ᐅᑯᐊ ᒪᓕᒐᐃᑦ ᒪᓕᒡᓗᒋᑦ, ᐊᒻᒪᓗ ᐅᖃᐅᑕᐅᔪᖅ 

ᐱᔭᕇᖅᑕᐅᓂᐊᕐᓗᓂ ᐃᒪᓐᓇᐃᓯᒪᓕᖅᐸᑦ: 

 

(a) ᒪᓕᒐᓕᐅᖅᑏᑦ ᓂᓪᓕᕈᒪᔪᓕᒫᖅ 

ᐅᖄᓂᒃᓯᒪᓕᖅᐸᑕ; ᐅᕝᕙᓘᓐᓃᑦ 

 

(b) ᓇᓪᓕᖅᐸᑦ ᓄᖅᑲᕐᕕᐅᒡᒍᔫᑉ ᐃᑲᕐᕋᖓ; 

 

ᓇᓕᐊᑐᐃᓐᓇᖅ ᓯᕗᓪᓕᐅᔪᖅ. 

 

 

 

 

 

 

 

 

 

 

 

 

 

 

 

 

 

 

ᐅᖃᐅᓯᐅᔫᑉ ᐱᔭᕇᖅᑕᐅᓂᖓ 

(1) 

ᒪᓕᒐᓕᐅᖅᑏᑦ ᐱᓕᕆᐊᖏᑦ 

 

ᑲᑎᒪᕐᔪᐊᕐᓂᐊᕐᓂᑕᒫᖅ ᒪᑐᐃᖅᓯᕐᖓᐅᑦ ᐅᓪᓗᖓᓂ 

ᑲᑎᒪᔾᔪᑎᒃᓴᐅᓂᐊᖅᐳᑦ ᐅᑯᐊ: 

 

1. ᑐᒃᓯᐊᕐᓂᖅ 

2. ᑲᒥᓴᓇᐅᑉ ᐅᖃᐅᓯᕐᖓᐅᑎᖏ 

3. ᒥᓂᔅᑕᐃᑦ ᐅᖃᐅᓯᖏᑦ 

4. ᒪᓕᒐᓕᐅᖅᑏᑦ ᐅᖃᐅᓯᖏᑦ 

5. ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ 

6. ᐅᖃᐅᓯᒃᑯᑦ ᐊᐱᖅᑯᑏᑦ 

7. ᑎᑎᖅᑲᑎᒍᑦ ᐊᐱᖅᑯᑏᑦ 

8. ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ 

9. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

10. ᑎᑎᖅᑲᑦ ᓴᖅᑭᑕᐅᓂᖏᑦ 

11. ᐱᖁᔨᕗᖔᓕᐅᕐᓂᐊᕐᓂᕐᒧᑦ ᖃᐅᔨᒃᑲᐅᑦ 

12. ᐱᖁᔨᕗᖔᓕᐅᕐᓂᐊᕐᓂᕐᒧᑦ ᖃᐅᖃᔨᒃᑲᐅᑦ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᑦ 

13. ᐱᖁᔨᕗᖔᕈᑏᑦ 

14. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ 

15. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ 

16. ᑲᑎᒪᔾᔪᑎᒃᓴᑦ 

 

 

 

 

 

 

 

 

 

 

 

 

 

 

 

 

 

 

 

 

 

ᒪᑐᐃᖅᓯᕐᖓᐅᑦ ᐅᓪᓗᖓᓂ 

ᑲᑎᒪᔾᔪᑎᒃᓴᑦ 

 (2) ᖃᐅᑕᒫᖅᓯᐅᑏᑦ ᒪᓕᒐᓕᐅᕐᕕᖕᒥ ᑲᑎᒪᔾᔪᑎᒃᓴᑦ 

ᐅᑯᐊᖑᓂᐊᖅᐳᑦ: 

 

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

5. ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ 

6. ᐅᖃᐅᓯᒃᑯᑦ ᐊᐱᖅᑯᑏᑦ 

7. ᑎᑎᖅᑲᑎᒍᑦ ᐊᐱᖅᑯᑏᑦ 

8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ 

9. ᑭᐅᔾᔪᑏᑦ ᑲᒥᓴᓇᐅᑉ ᐅᖃᐅᓯᕐᖓᐅᑎᖏᓐᓄᑦ 

10. ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ 

11. ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᓄᑦ ᑭᐅᔾᔪᑏᑦ 

12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐱᖁᔭᒃᓴᓂᒃ 

ᐊᓯᖏᓐᓂᒡᓗ ᑲᑎᒪᔾᔪᑎᐊᕐᓗᑎᒃ 

13. ᓴᖅᑭᑕᐅᓂᖏᑦ ᑎᑎᖅᑲᑦ 

14. ᐱᖁᔨᕗᖔᓕᐅᕐᓂᐊᕐᓂᕐᒧᑦ ᖃᐅᔨᒃᑲᐅᑦ 

15. ᐱᖁᔨᕗᖔᓕᐅᕐᓂᐊᕐᓂᕐᒧᑦ ᖃᐅᔨᒃᑲᐅᑦ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᑦ 

16. ᐱᖁᔨᕗᖔᕈᑏᑦ 

17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ 

18. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ 

19. ᑲᑎᒪᑐᐃᓐᓇᓕᕐᓂᖅ ᐱᖁᔭᒃᓴᓂᒃ ᐊᓯᖏᓐᓂᒡᓗ 

ᑲᑎᒪᔾᔪᑎᖃᕐᓗᑎᒃ 

20. ᐅᓂᒃᑳᓕᐊᖏᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ 

21. ᐱᖓᔪᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ 

22. ᑲᑎᒪᔾᔪᑎᒃᓴᑦ 

 

ᖃᐅᑕᒫᖅᓯᐅᑏᑦ ᑲᑎᒪᔾᔪᑎᒃᓴᑦ 

 ᑲᑎᒪᔾᔪᑎᒃᓴᑦ 

 

ᑲᑎᒪᔾᔪᑎᒃᓴᓃᑦᑐᑦ ᑲᒪᒋᔭᐅᕙᓪᓕᐊᓂᐊᖅᐳᑦ 

ᑐᖏᓕᕇᒃᓱᖅᓯᒪᓂᖏᑦ ᒪᓕᒃᑕᐅᓗᑎᒃ. 

 

 

 

ᑲᑎᒪᔾᔪᑎᒃᓴᑦ 

ᑐᖏᓕᕇᒃᓱᖅᓯᒪᓂᖏᑦ 

29  ᑲᑎᒪᔾᔪᑎᒃᓴᑦ ᐃᓚᖃᖃᓯᐅᔾᔨᓂᐊᖅᐳᑦ 

ᐅᖃᐅᓯᒃᓴᐅᓂᐊᖅᑐᓂᒃ ᑲᑎᒪᑐᐃᓐᓇᖅᑎᓪᓗᒋᑦ. 

 

ᑲᑎᒪᑐᐃᓐᓇᖅᑎᓪᓗᒋᑦ 

ᑲᑎᒪᔾᔪᑎᒃᓴᑦ 

 

30  ᖃᐅᑕᒫᖅ ᑲᑎᒪᕐᔪᐊᕐᓇᕐᒥ ᐃᓱᓕᑦᑎᓕᕌᖓᑕ, 

ᑎᑎᕋᖅᑎ ᐅᖃᓕᒫᖃᑦᑕᕐᓂᐊᖅᑐᖅ ᖃᐅᒃᐸᑦ 

ᑲᑎᒪᔾᔪᑕᐅᓂᐊᖅᑐᓂᒃ. 

 

 

 

ᑲᑎᒪᔾᔪᑎᒃᓴᓂᒃ 

ᓇᓗᓇᐃᖅᓯᓂᖅ 



27 
 

31  ᑕᒪᕐᒥᒃ ᑲᑎᒪᔾᔪᑎᒃᓴᓂᒃ ᑎᑎᕋᖅᑕᐅᓯᒪᔪᑦ 

ᑲᒪᒋᔭᐅᓚᐅᓐᖏᑉᐸᑕ ᓄᖅᑲᖅᑎᓪᓗᒋᑦ 

ᐃᓕᔭᐅᖃᓯᐅᔾᔭᐅᓂᐊᖅᑐᑦ ᑲᑎᒪᔾᔪᑎᒃᓴᓄᑦ 

ᖃᐅᒃᐸᑕ ᐊᑐᖅᑐᒃᓴᓄᑦ. 

 

 

ᖃᐅᑎᓪᓗᒍ ᑲᑎᒪᔾᔪᑎᒃᓴᑦ 

 

 

32 

 ᑐᒃᓯᐊᕐᓂᖅ 

 

ᑐᒃᓯᐊᕐᓂᖅᑕᖃᖃᑦᑕᕐᓂᐊᖅᐳᖅ ᓇᓕᐊᑐᐃᓐᓇᖅ 

ᐃᓕᓴᕆᔭᐅᓯᒪᔪᖅ ᐅᖃᐅᓯᖅ ᐊᑐᖅᑕᐅᓗᓂ 

ᑲᑎᒪᕐᔪᐊᕐᓂᖅᑕᒫᖅ ᒪᓕᒐᓕᐅᖅᑏᑦ 

ᑲᑎᒪᒋᐊᓚᐅᓐᖏᓐᓂᖏᓐᓂ.  ᐅᖃᖅᑎᑦᑎᔨ 

ᑐᒃᓯᐅᒻᒥᒃ ᐅᖃᓕᒫᕈᓐᓇᖅᑐᖅ, ᐅᕝᕙᓘᓐᓃᑦ 

ᒪᓕᒐᓕᐅᖅᑎᒥᒃ ᑎᑎᕋᖅᑎᒥᒡᓘᓐᓃᑦ 

ᑎᓕᓯᔪᓐᓇᖅᑐᖅ ᑐᒃᓯᐊᖅᑎᑦᑎᖁᓗᒍ. 

 

 

 

 

ᑐᒃᓯᐊᕐᓃᑦ 

 

 

33 

 ᑲᒥᓴᓇᐅᑉ ᐅᖃᐅᓯᕐᖓᐅᑎᖏᑦ 

 

ᑲᑎᒪᕐᔪᐊᕐᓇᖅ ᒪᑐᐃᖅᑕᐅᕐᖓᕐᓂᓕᒫᖓᓂ 

ᐱᒋᐊᕈᑎᖃᖃᑦᑕᕐᓂᐊᖅᐳᑦ “ᑲᒥᓴᓇᐅᑉ 

ᐅᖃᐅᓯᕐᖓᐅᑎᖏᓐᓂᒃ” ᐊᒻᒪᓗ ᑖᓐᓇ 

ᐅᖃᓕᒫᖅᑕᐅᓗᓂ ᓄᓇᕗᑦ ᑲᒥᓴᓇᖓᓐᓄᑦ. 

 

 

ᑲᒥᓴᓇᐅᑉ ᐅᖃᐅᓯᕐᖓᐅᑎᖏᑦ 

 

 

34 

 

 

(1) 

ᒥᓂᔅᑕᐃᑦ ᐅᖃᐅᓯᖏᑦ 

 

ᒥᓂᔅᑕ ᐱᔪᒪᒍᓂ, ᓇᐃᓈᖅᓯᒪᔪᓂᒃ ᓱᓕᔪᓂᒃ 

ᓂᓪᓕᐅᑎᒃᓴᖃᖃᑦᑕᕐᓂᐊᖅᐳᖅ ᐅᕝᕙᓘᓐᓃᑦ 

ᐅᖃᐅᓯᖃᕐᓗᓂ ᒐᕙᒪᒃᑯᑦ ᐊᑐᐊᒐᖏᑦᑕ 

ᐅᖃᐅᓯᖅᑕᖏᓐᓂᒃ. 

 

ᒥᓂᔅᑕᐃᑦ ᐅᖃᐅᓯᖏᑦ 

 (2) ᐊᑐᓂ ᒥᓂᔅᑕᐃᑦ ᐅᖃᐅᓯᖏᑦᑕ ᐊᔾᔨᖏᑦ 

ᑎᑎᕋᖅᑎᒧᑦ ᑐᓐᓂᖅᑯᑕᐅᖃᑦᑕᕐᓂᐊᖅᐳᑦ ᐃᑲᕐᕋᖅ 

ᐊᑕᐅᓯᖅ ᑲᑎᒪᕐᔪᐊᕐᓇᐅᑉ ᑐᖔᓂ 

ᐅᖃᐅᓯᕆᔭᐅᓂᐊᕐᓂᖓᑕ ᐅᓪᓗᖓᓂ.  ᒥᓂᔅᑕᐅᑉ 

ᐅᖃᐅᓯᖏᑦ ᑎᑎᕋᖅᓯᒪᔭᕆᐊᖃᖅᐳᖅ 

ᓇᓕᐊᑐᐃᓐᓇᕐᓂ ᐅᖃᐅᓯᕐᓂ ᐃᓕᓴᕆᔭᐅᓯᒪᔪᓂ, 

ᒪᓕᒡᓗᒋᑦ ᑐᑭᖏᑦ ᓇᓗᓇᐃᖅᑕᐅᓯᒪᔪᑦ ᐅᖃᐅᓰᑦ 

ᐃᓕᓴᕆᔭᐅᓯᒪᔪᑦ ᐱᖁᔭᕐᔪᐊᖓᓂ.  

ᐃᓄᒃᑎᑐᓕᖅᑎᑕᐅᓯᒪᔪᑦ ᑎᑎᕋᖅᑎᒧᑦ 

ᑐᓐᓂᖅᑯᑕᐅᔪᓐᓇᖅᑐᑦ ᑭᖑᕐᖓᓂ 

ᐅᖃᐅᓯᐅᕌᓂᒃᓯᒪᓕᕋᓗᐊᖅᑎᓪᓗᒋᑦ ᒪᓕᒐᓕᐅᕐᕕᖕᒥ. 

 

 

ᐊᔾᔨᖏᑦ 

ᑐᓂᖅᑯᑕᐅᖃᑦᑕᕐᓂᖏᑦ 

ᑎᑎᕋᖅᑎᒧᑦ 

 (3) ᑎᑎᕋᖅᑎ ᒥᓂᔅᑕᐃᑦ ᐅᖃᐅᓯᖏᑦᑕ ᐊᔾᔨᖏᓐᓂᒃ 

ᑐᓂᓯᖃᑦᑕᕐᓂᐊᖅᐳᖅ ᒪᓕᒐᓕᐅᖅᑎᓄᑦ ᐊᑐᓂ 

ᑲᑎᒪᕐᔪᐊᕐᓇᕐᒥ ᑖᓐᓇ ᐅᖃᐅᓯᐅᕙᓪᓕᐊᓕᖅᑎᓪᓗᒍ. 

 

ᐊᔾᔨᖏᑦ 

ᑐᓂᖅᑯᑕᐅᖃᑦᑕᕐᓂᖏᑦ 

ᒪᓕᒐᓕᐅᖅᑎᓄᑦ 

 (4) ᒪᓕᒐᖅ 34(2) ᑖᓐᓇᐅᒐᓗᐊᖅᑎᓪᓗᒍ, 

ᑐᐊᕕᕐᓇᖅᑐᖅᑕᖃᕐᓂᖅᐸᑦ, ᒥᓂᔅᑕ ᐱᔪᒪᒍᓂ 

ᐅᖃᐅᓯᖃᕈᓐᓇᖅᑐᖅ ᑐᐊᕕᕐᓇᖅᑐᒥᒃ ᐅᖃᐅᓯᕆᔮᑕ 

ᐊᔾᔨᖏᑦ ᑐᓂᓐᖏᒃᑲᓗᐊᕐᓗᓂᒋᑦ ᑎᑎᕋᖅᑎᒧᑦ. 

 

ᑐᐊᕕᕐᓇᖅᑐᑦ ᐅᖃᐅᓯᒃᓴᑦ 

 (5) ᓇᓕᐊᑐᐃᓐᓇᖅ ᒪᓕᒐᓕᐅᖅᑎ ᐱᔪᒪᒍᓂ, 

ᖃᐅᔨᒃᑲᐃᕙᒌᓐᖏᓪᓗᓂ, ᑐᓐᓂᖅᑯᑎᖃᕈᓐᓇᖅᐳᖅ 

ᒥᓂᔅᑕᐅᑉ ᐅᖃᐅᓯᖏᑦ 

ᑲᑎᒪᑐᐃᓐᓇᕐᓂᕐᒧᐊᖅᑕᐅᖁᓗᓂᒋᑦ 

ᐃᓱᒪᒃᓴᖅᓯᐅᕈᑕᐅᓂᐊᕐᒪᑕ.  ᐱᖁᔨᕗᖔᕈᑦ 

ᐊᐃᕙᐅᑕᐅᔪᓐᓇᓐᖏᑦᑐᖅ 

ᐋᖅᑭᒋᐊᖅᑕᐅᔪᓐᓇᓐᖏᖢᓂᓗ. 

 

ᒥᓂᔅᑕᐃᑦ ᐅᖃᐅᓯᖏᑦ 

ᑲᑎᒪᑐᐃᓐᓇᕐᓂᕐᒧᑦ 

ᑐᓐᓂᖅᑯᑕᐅᓂᖏᑦ 

 (6) ᒥᓂᔅᑕᐃᑦ ᐅᖃᐅᓯᖏᑦ 20 ᒥᓂᑦ 

ᐅᖓᑖᓅᕆᐊᖃᓐᖏᓚᑦ. 

 

 

ᐅᖃᓪᓚᒍᓐᓇᕐᓂᕐᒧᑦ 

ᐱᕕᖃᖅᑎᑕᐅᓂᖏᑦ 

(1) 

ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐊᒻᒪᓗ ᑭᐅᔾᔪᑏᑦ 

 

 “ᒥᓂᔅᑕᐃᑦ ᐅᖃᐅᓯᖏᑦᑎᒍᑦ”, ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑦ ᒪᓕᒐᓕᐅᖅᑎᓂᒃ ᑐᓴᖅᑎᑦᑎᔪᓐᓇᖅᑐᖅ 

ᐅᓪᓗᖅ ᖃᖓᐅᓕᖅᐸᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᓂᒃ 

ᓴᖅᑭᑦᑎᓂᐊᕐᓂᕐᒥᓂᒃ. 

 

 

 

 

ᑮᓇᐅᔭᑦ ᐊᑐᕈᒫᕐᓂᐊᖅᑐᑦ 

ᓇᓗᓇᐃᖅᑕᐅᑎᓪᓗᒋᑦ 

 (2) ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᓴᖅᑭᑕᐅᓂᐊᕐᓂᖏᓐᓂᒃ 

ᖃᐅᔨᒃᑲᖅᑕᐅᒍᑎᒃ, ᐅᖃᖅᑎᑦᑎᔨ ᑲᑎᒪᔾᔪᑎᒃᓴᓄᑦ 

“ᑮᓇᐅᔭᓕᕆᓂᕐᒧᑦ ᐅᖃᐅᓯᒃᓴᑦ”ᐃᓕᓯᓂᐊᖅᐳᖅ 

“ᑐᒃᓯᐊᕐᓂᐅᑉ” ᑭᖑᓂᑦᑎᐊᖓᒍᑦ 

ᐅᖃᐅᓯᐅᕝᕕᒃᓴᖏᑦᑕ ᐅᓪᓗᖓᓂ.  ᑮᓇᐅᔭᑦ 

ᐅᖃᐅᓯᐅᓂᖏᓐᓄᑦ ᐅᓂᒃᑳᖅᓯᒪᔪᑦ 

ᑎᑎᕋᖅᓯᒪᔭᕆᐊᖃᖅᐳᑦ ᓄᓇᕗᒻᒥ ᐅᖃᐅᓰᑦ 

ᐃᓕᓴᕆᔭᐅᓯᒪᔪᑎᑐᑦ, ᒪᓕᒡᓗᒋᑦ 

ᑐᑭᓕᐅᖅᑕᐅᓯᒪᓂᖏᑦ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ 

ᐱᖁᔭᕐᔪᐊᖓᒍᑦ.  ᑮᓇᐅᔭᓕᕆᓂᕐᒧᑦ ᐅᖃᐅᓯᒃᓴᑦ 

ᐃᓄᒃᑎᑐᓕᖅᑎᑕᐅᓯᒪᓂᖏᑦ 

ᑐᓐᓂᖅᑯᑕᐅᔭᕆᐊᖃᖅᐳᑦ ᑎᑎᕋᖅᑎᒧᑦ 

ᒪᓕᒐᓕᐅᕐᕕᖕᒥ ᓴᖅᑭᑕᐅᓚᐅᓐᖏᓐᓂᖏᓐᓂ. 

 

 

 

ᑮᓇᐅᔭᓕᕆᓂᕐᒧᑦ ᐅᓂᒃᑳᑦ 

ᑲᑎᒪᔾᔪᑎᒃᓴᑦ 

ᐃᓗᐊᓅᖅᑕᐅᓂᖏᑦ 

 (3) “ᑮᓇᐅᔭᓕᕆᓂᕐᒧᑦ ᐅᖃᐅᓯᒃᓴᓄᑦ ᑭᐅᔾᔪᑏᑦ” 

ᑲᑎᒪᔾᔪᑎᒃᓴᓄᑦ ᐃᓕᔭᐅᓂᐊᖅᐳᑦ “ᑲᒥᓴᓇᐅᑉ 

ᐅᖃᐅᓯᕐᖓᐅᑎᖏᓐᓄᑦ ᑭᐅᔾᔪᑏᑦ” 

ᑭᖑᓂᑦᑎᐊᖓᓄᑦ, ᐊᑐᕈᒫᕐᓂᐊᖅᑐᑦ 

ᓴᖅᑭᑕᐅᕝᕕᖓᑕ ᐅᓪᓗᖓᓂ ᐊᒻᒪᓗ 6-ᓄᑦ 

ᐅᓪᓗᕐᓄᑦ ᑲᑎᒪᕐᔪᐊᕐᓇᐅᑉ ᐅᓪᓗᖏᓐᓂ 

ᑭᖑᓂᑦᑎᐊᖓᓂ. 

 

ᑮᓇᐅᔭᓕᕆᓂᕐᒧᑦ ᐅᖃᐅᓯᒃᓴᓄᑦ 

ᑭᐅᔾᔪᑏᑦ 

 (4) ᐊᑐᓕ ᒪᓕᒐᓕᐅᖅᑏᑦ ᐊᑕᐅᓯᐊᕐᓗᑎᒃ 

ᑭᐅᔾᔪᑎᖃᕈᓐᓇᖅᑐᑦ ᑮᓇᐅᔭᓕᕆᓂᕐᒧᑦ 

ᐅᖃᐅᓯᒃᓴᓄᑦ ᐊᒻᒪᓗ ᓂᓪᓕᐅᑎᒋᔭᖏᑦ 20 ᒥᓂᑦ 

ᐅᖓᑖᓅᕈᓐᓇᓐᖏᖢᑎᒃ. 

 

 

ᐊᑕᐅᓯᐊᕐᓗᓂ 

ᑭᐅᔾᔪᑎᖃᕈᓐᓇᕐᓂᖅ 

(1) 

ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

“ᒪᓕᒐᓕᐅᖅᑏᑦ ᐅᖃᐅᓯᖏᑦᑎᒍᑦ”, ᒪᓕᒐᓕᐅᖅᑎ 

ᑭᓱᑐᐃᓐᓇᕐᒥᒃ ᐅᖃᐅᓯᖃᕈᓐᓇᖅᑐᖅ. 

 

 

 

ᒪᓕᒐᓕᐅᖅᑏᑦ ᐅᖃᐅᓯᖏᑦ 

 (2) ᐅᖃᖅᑎᑦᑎᔨ ᒪᓕᒐᓕᐅᖅᑎᒥᒃ ᐃᓂᖅᑎᕆᔪᓐᓇᖅᑐᖅ 

ᐊᑐᑦᑎᐊᓐᖏᓐᓂᖅᐸᑦ ᒪᓕᒐᓕᐅᖅᑏᑦ 

ᐅᖃᐅᓯᖏᑦᑎᒍᑦ ᓂᓪᓕᐅᑕᐅᒧᓐᓇᖅᑐᑦ, ᐊᒻᒪᓗ 

ᐃᖏᖁᓗᓂᐅᒃ. 

 

ᓂᓪᓕᐅᑎᖃᕐᕕᖕᒥᓂᒃ 

ᐊᑐᕐᓂᕐᓗᖕᓂᖅ 

 (3) ᐅᖃᐅᓯᒃᓴᑦ ᓂᓪᓕᐅᑕᐅᔪᑦ ᒪᓕᒐᖅ 36(1) ᐊᑐᕐᓗᒍ: 

 

(a) ᐅᖓᑕᐅᔾᔨᔪᓐᓇᓐᖏᓚᑦ 2 ᒥᓂᑦ ᐊᒻᒪ 

ᓇᑉᐸᖓᓂᒃ (1 ½ ᒥᓂᑦ); 

 

(b) ᐊᑕᐅᓰᓐᓇᕐᒥᒃ ᐅᖃᐅᓯᖃᕆᐊᖃᖅᐳᖅ; 

ᐊᒻᒪᓗ 

 

(c) ᐅᓪᓗᖅ ᐊᑕᐅᓯᖅ ᐊᑕᐅᓯᖅ ᒪᓕᒐᓕᐅᖅᑎ 

ᐊᑕᐅᓯᐊᕐᓗᓂ ᒪᓕᒐᓕᐅᖅᑏᑦ 

ᐅᖃᐅᓯᖏᑦᑎᒍᑦ ᓂᓪᓕᕈᓐᓇᖅᐳᖅ. 

 

ᐅᖃᐅᓯᒃᓴᑦ ᑕᑭᓂᖏᑦ 

ᑭᒡᓕᓕᐅᖅᑕᐅᓯᒪᓂᖏᑦ 

 (4) ᒥᓂᔅᑕᐅᖃᑕᐅᔪᖅ ᓂᓪᓕᕈᓐᓇᖅᐳᖅ ᒪᓕᒐᖅ 36(1) 

ᐊᑐᕐᓗᒍ, ᑭᓯᐊᓂᓕ ᐅᖃᐅᓯᕆᔭᖏᑦ 

ᒥᓂᔅᑕᐅᓂᕐᒥᒍᑦ ᐱᔭᒃᓴᖅᑖᕆᓯᒪᔭᖏᓐᓂᒃ 

ᐊᒃᑐᐃᓂᖃᕆᐊᖃᓐᖏᓚᖅ. 

 

 

 

 

 

ᒪᓕᒐᓕᐅᖅᑏᑦ ᐅᖃᐅᓯᖏᑦᑎᒍᑦ 

ᓂᓪᓕᕈᓐᓇᕐᓂᖓ ᒥᓂᔅᑕ 

(1) 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ 

 

“ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᒃᑯᑦ” ᐊᑐᕐᓗᒍ, 

ᒪᓕᒐᓕᐅᖅᑎ ᐅᖃᓪᓚᒍᓐᓇᖅᑐᖅ ᐃᓕᓴᖅᓯᓗᓂ 

ᑐᓐᖓᓱᒃᑎᑦᑎᓗᓂ ᑲᑎᒪᕐᔪᐊᕐᕕᖕᒧᑦ 

ᐳᓛᕆᐊᖅᓯᒪᔪᓂᒃ. 

 

 

 

 

ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ 

 (2) ᑲᑎᒪᕐᔪᐊᕐᕕᖕᒧᑦ ᐳᓛᕆᐊᖅᓯᒪᔪᖅ ᒪᓕᒐᓕᐅᖅᑎᒧᑦ 

ᐊᑕᐅᓯᐅᓐᖏᑦᑐᒧᑦ ᐃᓕᓴᕆᔭᐅᔪᓐᓇᖅᑐᖅ 

ᑕᕝᕙᓂᔅᓴᐃᓐᓇᖅ ᐅᓪᕐᓯ ᑲᑎᓴᕐᔪᐊᕐᓇᐅᔪᒥ. 

 ᐊᐱᖅᑯᑏᑦ 

 

ᑎᑎᖅᑲᑎᒍᑦ ᐊᒻᒪᓗ ᐅᖃᐅᓯᒃᑯᑦ ᐊᐱᖅᑯᑏᑦ 

ᒐᕙᒪᓕᕆᓂᕐᒧᑦ ᑐᕌᖓᔪᑦ ᒥᓂᔅᑕᒧᑦ 

ᐊᐱᖅᑯᑕᐅᔪᓐᓇᖅᐳᑦ.  ᐊᐱᕆᔪᖃᖅᑎᓪᓗᒍ 

ᐅᕝᕙᓘᓐᓃᑦ ᑭᐅᔪᖃᖅᑎᓪᓗᒍ, 

ᐊᐃᕙᐅᑕᐅᔭᕆᐊᖃᓐᖏᓚᑦ, ᐃᓱᒪᒋᔭᕐᒥ 

ᓇᓗᓇᐃᖅᓯᕕᐅᔭᕆᐊᖃᓐᖏᓚᑦ ᐅᕝᕙᓘᓐᓃᑦ 

ᓱᓕᔪᓂᒃ ᓇᓗᓇᐃᖅᓯᔭᕆᐊᖃᓐᖏᓚᑦ, ᑭᓯᐊᓂ 

ᑐᑭᓯᓇᖅᓯᑎᒋᐊᒃᑲᓐᓂᕐᓂᐊᕈᑎᒃ, ᐊᒻᒪᓗ ᑕᐃᓐᓇ 

ᐅᖃᐅᓯᕆᔭᐅᔪᖅ ᐊᐃᕙᐅᑕᐅᔪᓐᓇᓐᖏᖢᓂ. 

 

 

 

 

ᐊᐱᖅᑯᑏᑦ 

(1) 

ᐅᖃᐅᓯᒃᑯᑦ ᐊᐱᖅᑯᑏᑦ 

 

 “ᐅᖃᐅᓯᒃᑯᑦ ᐊᐱᖅᑯᑏᑦ” ᐊᑖᒍᑦ, ᒐᕙᒪᓕᕆᓂᕐᒧᑦ 

ᑐᕌᖓᔪᑦ ᐊᐱᖅᑯᑏᑦ ᐊᐱᖅᑯᑕᐅᔪᓐᓇᖅᑐᑦ 

ᒥᓂᔅᑕᒧᑦ. 

 

 

 

ᐅᖃᐅᓯᒃᑯᑦ ᐊᐱᖅᑯᑏᑦ 

 

 

 (2) ᐅᖃᐅᓯᒃᑯᑦ ᐊᐱᖅᑯᑦ 

ᑐᑭᓯᓇᑲᐅᑎᒋᑎᓯᒪᔭᕆᐊᖃᖅᑐᖅ ᑕᕝᕗᖓᓪᓗᐊᕐᓗ 

ᐅᖃᖅᓯᒪᓗᓂ, ᐊᒻᒪᓗ ᐃᓗᓕᖃᕐᓗᓂ ᒥᓂᔅᑕᐅᑉ 

ᐊᐱᕆᔭᐅᔫᑉ ᐱᔭᒃᓴᖅᑖᕆᓯᒪᔭᖏᑦᑕ ᐃᓗᓕᖏᓐᓄᑦ 

ᐊᒻᒪᓗ ᒥᓂᔅᑕᒧᑦ ᖃᐅᔨᒪᔭᐅᓪᓗᐊᕐᓗᓂ. 

 

 

 

 

 

 

 

 

 

ᐊᐱᖅᑯᑏᑦ 

ᑐᑭᓯᓇᑲᐅᑎᒋᔭᕆᐊᖃᕐᓂᖏᑦ 

ᑕᕝᕗᖓᓪᓗᐊᖅᓯᒪᓗᑎᒡᓗ 

 (3) ᒥᓂᔅᑕ ᐃᒪᐃᓕᐅᕈᓐᓇᖅᐳᖅ: 

 

(a) ᐊᐱᖅᑯᒻᒧᑦ ᑭᐅᔪᓐᓇᖅᑐᖅ; 

 

(b) ᐅᖃᕈᓐᓇᖅᑐᖅ ᐊᐱᖅᑯᑦ 

ᖃᐅᔨᒋᐊᓚᐅᕐᓗᓂᐅᒃ 

ᑭᐅᓛᑐᐃᓐᓇᕐᓂᕋᕐᓗᒍ ᐊᒻᒪᓗ ᑭᖑᕐᖓᓂ 

ᐅᖃᐅᓯᒃᑯᑦ ᑭᐅᔪᓐᓇᖅᖢᓂᐅᒃ 

ᑲᑎᒪᔾᔪᑎᒃᓴᓂ “ᐅᖃᐅᓯᒃᑯᑦ ᐊᐱᖅᑯᑎᓄᑦ 

ᑭᐅᔾᔪᑏᑦ” ᓇᓪᓕᖅᐸᑦ; ᐅᕝᕙᓘᓐᓃᑦ 

 

(c) ᑭᐅᔪᒪᓐᖏᑦᑐᓐᓇᖅᑐᖅ ᐊᐱᖅᑯᒻᒧᑦ. 

 

ᒥᓂᔅᑕᐅᑉ ᑭᐅᔾᔪᑖ 

 (4) ᒥᓂᔅᑕ ᐅᖃᐅᓯᒃᑯᑦ ᐊᐱᖅᑯᑕᐅᔪᒧᑦ ᑭᐅᒃᐸᑦ, 

ᒪᕐᕈᐊᖅᑕᕐᓗᓂ ᐅᐃᒍᓂᒃ ᒥᓂᔅᑕ 

ᐊᐱᖅᓱᖅᑕᐅᒃᑲᓐᓂᕈᓐᓇᖅᑐᖅ ᑕᕝᕗᖓᔅᓴᐃᓐᓇᖅ 

ᐊᐱᕆᔭᐅᕐᖓᓚᐅᖅᑐᒨᖓᔪᓂᒃ. 

 

ᒪᕐᕉᖕᓂᒃ ᐊᐱᖅᑯᑎᓂᒃ 

ᐅᐃᒍᓕᖅᓯᔪᓐᓇᕐᓂᖅ 

 (5) ᒥᓂᔅᑕ ᐱᔪᒪᒍᓂ, ᐊᑐᕐᓗᒍ “ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ” ᑲᑎᒪᔾᔪᑎᒃᓴᓂᒃ, 

ᑭᐅᔾᔪᑎᒋᕐᖓᓚᐅᖅᑕᓂ ᐅᖃᐅᓯᒃᑯᑦ ᐊᐱᖅᑯᑎᑎᒍᑦ 

ᐃᓚᒋᐊᕈᓐᓇᖅᑕᖓ ᐊᓂᒍᓚᐅᖅᑎᓪᓗᒍ ᖁᓕᑦ 

ᐅᓪᓗᑦ ᑲᑎᒪᕐᔪᐊᕐᓇᐃᑦ ᑐᖔᓂ. 

 

ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

ᑭᐅᔾᔪᑏᑦ 

 (6) ᐅᖃᐅᓯᒃᑯᑦ ᐊᐱᖅᑯᑎᖃᕈᓐᓇᕐᓂᖅ 60 ᒥᓂᑦᓂᒃ 

ᐅᖓᑕᐅᔾᔨᒋᐊᖃᓐᖏᓚᖅ. 

 

ᐅᖃᐅᓯᒃᑯᑦ ᐊᐱᖅᓱᕐᓇᐅᑉ 

ᑭᒡᓕᓕᐅᖅᑕᐅᓯᒪᓂᖓ 

 (7) ᒪᓕᒐᓕᐅᖅᑎ ᐱᔪᒪᒍᓂ, ᖃᐅᔨᒃᑲᐃᖅᑳᓐᖏᓪᓗᓂ, 

ᐅᖃᐅᓯᒃᑯᑦ ᐊᐱᖅᓱᕐᓇᖅ ᐃᓱᓕᑎᓪᓗᒍ, 

ᐱᖁᔨᕗᖔᓕᐅᕈᓐᓇᖅᑐᖅ ᐅᖃᐅᓯᒃᑯᑦ ᐊᐱᖅᓱᕐᓇᖅ 

ᐅᖓᕙᕆᐊᖅᑕᐅᖁᓗᒍ.  ᐱᖁᔨᕗᖔᕈᑦ 

ᐊᓂᒍᖅᑎᑕᐅᒃᐸᑦ, 30 ᒥᓂᑦᒥᒃ 

ᐃᓚᔭᐅᒃᑲᓐᓂᕐᓂᐊᖅᑐᖅ. 

 

ᐊᐱᖅᓱᕐᓇᐅᑉ 

ᐃᓚᒋᐊᖅᑕᐅᓂᖓ 

 (8) ᐊᑕᐅᓯᑐᐊᕐᒥᒃ ᐱᖁᔨᕗᖔᕐᒥᒃ 

ᐃᓱᒪᒃᓴᖅᓯᐅᕈᑎᖃᕈᓐᓇᖅᐳᑦ ᒪᓕᒐᓕᐅᖅᑏᑦ 

ᑲᑎᒪᕐᔪᐊᕐᓇᐅᑉ ᐅᓪᓗᖓᓂ ᐊᑐᕐᓗᒍ ᐃᓚᕈᓯᐊ 7. 

 

 

 

 

 

 

 

 

ᐃᓚᒋᐊᖅᓯᔪᓐᓇᕐᓂᐅᑉ 

ᑭᒡᓕᓕᐅᖅᑕᐅᓯᒪᓂᖓ 

 (9) ᒥᓂᔅᑕ ᐅᖃᐅᓯᒃᑯᑦ ᐊᐱᖅᑯᑏᑦ ᑭᐅᔾᔪᑎᖏᓐᓄᑦ 

ᑭᐅᔭᕆᐊᖃᖅᐳᖅ ᐅᓪᓗᖅᓯᐅᑎᑎᒍᑦ ᐅᓪᓗᑦ 7 

ᑐᖔᓂ, ᑭᓯᐊᓂ ᒥᓂᔅᑕ ᐱᕕᖃᒃᑲᓐᓂᕈᒪᓂᕐᒥᒃ 

ᓇᓗᓇᐃᖅᓯᒃᐸᑦ ᑎᑎᕋᖅᑎᒧᑦ ᐃᒪᐃᓕᖓᔪᓂᒃ: 

 

(a) ᐱᕕᖃᒃᑲᓐᓂᕆᐊᖃᕈᓂ; 

 

(b) ᑭᓱᒥᒃ ᐱᔾᔪᑎᖃᖅᖢᓂ ᑭᖑᕙᕈᑎᖃᕐᒪᖔᑦ; 

ᐊᒻᒪᓗ 

 

(c) ᑭᐅᔾᔪᑖ ᐅᓪᓗᖅ ᑭᓲᓕᖅᐸᑦ 

ᓴᖅᑭᑕᐅᓛᕐᓂᐊᕐᓂᖓ. 

 

ᐊᐱᖅᑯᑕᐅᓚᐅᖅᑐᓄᑦ 

ᑭᐅᔾᔪᑏᑦ 

ᖃᓄᐃᓕᒋᐊᒃᑲᓐᓂᐅᑎᖏᑦ  

 (10) ᐅᓪᓗᖅ ᓇᓗᓇᐃᖅᑕᐅᓯᒪᔪᖅ ᒪᓕᒐᖅ 39(9)(c)-ᒥ 

ᐅᓪᓗᖅᓯᐅᑏᑦ 7 ᑐᖔᓃᑦᑕᕆᐊᖃᖅᑐᖅ, ᒪᓕᒡᓗᒍ 

ᑭᐅᔾᔪᑖᑕ ᐅᓪᓗᖓᑕ ᑐᓐᓂᖅᑯᑕᐅᓚᐅᕐᓂᖓ. 

 

ᑭᒡᓕᓕᐅᖅᑕᐅᓯᒪᓂᖓᑕ 

ᓇᓗᓇᐃᖅᑕᐅᓯᒪᓂᖓ 

 (11) ᒪᕐᕉᒃ ᐅᖓᑖᓃᑦᑕᕆᐊᖃᓐᖏᓚᑦ ᑭᐅᔾᔪᑏᑦ 

ᑐᓐᓂᖅᑯᑕᐅᔪᑦ ᑕᕝᕗᖓᔅᓴᐃᓐᓇᖅ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᒧᑦ. 

 

ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᑦ 

ᑭᐅᔾᔪᑎᖏᑦᑕ ᐅᓄᕐᓂᖏᑦᑕ 

ᑭᒡᓕᓕᐅᖅᑕᐅᓯᒪᓂᖏᑦ 

 

 (12)  “ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ” 

ᐊᑖᒍᑦ, ᑎᑎᕋᖅᑎ ᒪᓕᒐᓕᐅᕐᕕᖕᒥᒃ 

ᖃᐅᔨᒃᑲᐃᓂᐊᖅᐳᖅ ᖃᔅᓯᓂᒃ ᐊᐱᖅᑯᑕᐅᓚᐅᖅᑐᓄᑦ 

ᑭᐅᔾᔪᑎᓂᒃ ᐃᓕᓕᖏᓐᓄᓪᓘᓐᓃᑦ ᐱᓚᐅᕐᒪᖔᑦ, 

ᐊᔾᔨᖏᓐᓂᒡᓗ ᑐᓂᐅᖅᑲᖅᑕᐅᔪᐃᓐᓇᐅᓗᑎᒃ 

ᒪᓕᒐᓕᐅᖅᑏᑦ, ᐊᒻᒪᓗ ᑲᑎᒪᔾᔪᑎᕕᓂᕐᓄᑦ ᑖᒃᑯᐊ 

ᑎᑎᕋᖅᑕᐅᖃᓯᐅᔾᔭᐅᔪᐃᓐᓇᐅᓗᑎᒃ. 

 

ᑎᑎᕋᖅᑎ ᒪᓕᒐᓕᐅᕐᕕᖕᒥᒃ 

ᑐᓴᖅᑎᑦᑎᓂᖓ ᑭᐅᔾᔪᑏᑦ 

ᒥᒃᓵᓄᑦ 

 (13)  “ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ” 

ᐊᑖᒍᑦ, ᒥᓂᔅᑕ ᐱᔪᒪᒍᓂ ᑭᐅᔾᔪᑎᒥᓂᒃ 

ᐅᖃᓕᒫᕈᓐᓇᖅᑐᖅ ᑐᖅᑯᖅᑕᐅᔪᕕᓂᕐᒥᒃ ᒪᓕᒡᓗᒍ 

ᒪᓕᒐᖅ ᓈᓴᐅᑎᓕᒃ 39(9). 

 

ᒥᓂᔅᑕ ᐅᖃᓕᒫᕈᓐᓇᖅᐸᐅᒃ 

ᑭᐅᔾᔪᑎᓂ 

 (14) ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ 

ᒪᓕᒐᓕᐅᕐᕕᐅᑉ ᑎᑎᕋᖅᑎᖓᓐᓄᑦ 

ᑐᓐᓂᖅᑯᑕᐅᔪᓐᓇᖅᑐᑦ ᒪᓕᒐᓕᐅᖅᑏᑦ 

ᑲᑎᒪᕐᔪᐊᓐᖏᑎᓪᓗᒋᑦ ᐅᕝᕙᓘᓐᓃᑦ 

ᐃᓱᓕᑎᑕᐅᓯᒪᓕᖅᑎᓪᓗᒋᑦ.  ᑭᐅᔾᔪᑏᑦ 

ᑐᓐᓂᖅᑯᑕᐅᓯᒪᔪᑦ ᐃᓱᒪᒋᔭᐅᓂᐊᖅᐳᑦ ᓲᕐᓗ 

ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᑐᑎᑐᑦ.  ᑭᐅᔾᔪᑏᑦ 

ᖃᐅᑕᒫᖅ ᑲᑎᒪᕐᔪᐊᕐᓂᕐᒥ ᑲᑎᒪᔾᔪᑎᒃᓴᓂ 

ᓈᒻᒪᒃᓯᔭᕌᖓᑦ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᖃᑦᑕᕐᓂᐊᖅᐳᑦ ᐊᔪᕐᓇᕈᓐᓃᑐᐊᕌᖓᑦ.  

ᑭᐅᔾᔪᑏᑦ 

ᑐᓐᓂᖅᑯᑕᐅᖃᑦᑕᕐᓂᖏᑦ 

ᑲᑎᒪᕐᔪᐊᕐᓇᐅᓐᖏᑎᓪᓗᒍ 

ᐅᕝᕙᓘᓐᓃᑦ 

ᐃᓱᓕᑎᑕᐅᓯᒪᓕᖅᑎᓪᓗᒍ 

40 

 

 

(1) 

ᑎᑎᖅᑲᑎᒍᑦ ᐊᐱᖅᑯᑏᑦ 

 

 “ᑎᑎᖅᑲᑎᒍᑦ ᐊᐱᖅᑯᑏᑦ” ᐊᑖᒍᑦ, ᑎᑎᖅᑲᑎᒍᑦ 

ᐊᐱᖅᑯᑏᑦ ᐊᐱᕆᔭᐅᔪᓐᓇᖅᑐᑦ ᒥᓂᔅᑕᐃᑦ.  

ᐊᐱᖅᑯᑕᐅᔪᖅ ᑭᐅᔭᐅᔭᕆᐊᑭᑦᑐᒃᓴᐅᔾᔮᓐᖏᑦᑐᖅ 

ᐃᓗᓕᖃᐅᕈᓘᔭᕆᐊᖃᕋᔭᖅᑐᒃᓴᐅᓪᓗᓂᓗ, 

ᐅᕝᕙᓘᓐᓃᑦ ᒫᓐᓇ ᖃᐅᔨᒪᔮᕆᔭᐅᓐᖏᑦᑐᔪᓐᓇᖅᖢᓂ 

ᒥᓂᔅᑕᒧᑦ, ᑕᐃᒪᐃᓐᓂᖓᓄᓪᓗ ᑎᑎᖅᑲᑎᒍᑦ 

ᐊᐱᖅᑯᑕᐅᒃᐸᑦ ᐱᐅᓂᖅᓴᐅᓂᐊᖅᖢᓂ.  

 

ᑎᑎᖅᑲᑎᒍᑦ ᐊᐱᖅᑯᑏᑦ 

 (2) ᑎᑎᖅᑲᑎᒍᑦ ᐊᐱᖅᑯᑎᓕᒫᑦ 

ᑎᑎᕋᖅᑎᒨᖅᑕᐅᔪᐃᓐᓇᐅᖃᑦᑕᕐᓂᐊᖅᐳᑦ, ᑖᔅᓱᒪᓗ 

ᑐᓐᓂᖅᑯᑕᐅᓚᐅᕐᓂᖓᑕ ᐅᓪᓗᖓ ᓇᓗᓇᐃᕐᓗᓂᐅᒃ 

ᐊᒻᒪᓗ ᒪᓕᒐᓕᐅᖅᑎᓕᒫᑦ ᐊᔾᔨᖏᓐᓂᒃ 

ᑐᓂᐅᖅᑲᖅᑕᐅᓗᑎᒃ. 

 

 

ᑎᑎᕋᖅᑎᒧᑦ ᑐᓐᓂᖅᑯᑕᐅᓂᖏᑦ 

 

 

41 

 

 

(1) 

ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ 

 

ᒥᓂᔅᑕ ᑎᑎᖅᑲᑎᒍᑦ ᐱᕆᔭᐅᔪᖅ, 

ᑭᖑᕙᖅᓯᒪᑎᑦᑎᓇᓱᓐᖏᓪᓗᓂ, ᑭᐅᔾᔪᑎᒥᓂᒃ 

ᑐᓐᓂᖅᑯᑎᖃᕐᓂᐊᖅᐳᖅ ᑎᑎᕋᖅᑎᒧᑦ, ᑖᔅᓱᒪᓗ 

ᑐᓐᓂᐅᑕᐅᓚᐅᕐᕕᖓᑕ ᐅᓪᓗᖓ ᓇᓗᓇᐃᕐᓗᓂᐅᒃ. 

 

 

 

ᑭᐅᔾᔪᑏᑦ ᑎᑎᕋᖅᑎᒧᑦ 

ᑐᓐᓂᖅᑯᑕᐅᓂᖏᑦ 

 (2)  “ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ 

ᐊᑖᒍᑦ, ᑎᑎᕋᖅᑎ ᒪᓕᒐᓕᐅᖅᑎᓂᒃ 

ᖃᐅᔨᒃᑲᐃᓂᐊᖅᐳᖅ ᑭᐅᔾᔪᑕᐅᔪᕕᓂᕐᓂᒃ 

ᐅᕝᕙᓘᓐᓃᑦ ᑭᐅᔾᔪᑎᓂᒃ ᐱᔭᕕᓂᕐᓂᒃ, 

ᐊᔾᔨᖏᓐᓂᒡᓗ ᑐᓂᐅᖅᑲᖅᑕᐅᔪᐃᓐᓇᐅᓗᑎᒃ 

ᒪᓕᒐᓕᐅᖅᑏᑦ ᐊᒻᒪᓗ ᑭᐅᔾᔪᑏᑦ 

ᑎᑎᕋᖅᑕᐅᖃᓯᐅᔾᔭᐅᓗᑎᒃ ᑲᑎᒪᔾᔪᑎᕕᓂᕐᓄᑦ. 

 

ᒪᓕᒐᓕᐅᖅᑏᑦ 

ᑭᐅᔾᔪᑕᐅᓚᐅᖅᑐᓂᒃ 

ᖃᐅᔨᒃᑲᖅᑕᐅᓂᖏᑦ 

 (3) “ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ” 

ᐊᑖᒍᑦ, ᒥᓂᔅᑕ ᐱᔪᒪᒍᓂ ᑭᐅᔾᔪᑎᒥᓂᒃ 

ᐅᖃᓕᒫᕈᓐᓇᖅᑐᖅ ᑐᖅᑯᖅᑕᐅᔪᕕᓂᕐᒥᒃ ᒪᓕᒡᓗᒍ 

ᒪᓕᒐᖅ ᓈᓴᐅᑎᓕᒃ 41(1). 

 

 

 

 

 

 

 

 

 

ᒥᓂᔅᑕ ᐅᖃᓕᒫᕈᓐᓇᖅᐳᖅ 

ᑭᐅᔾᔪᑎᒥᓂᒃ 

 (4) ᒥᓂᔅᑕ ᐅᖃᐅᓯᒃᑯᑦ ᐊᐱᖅᑯᑏᑦ ᑭᐅᔾᔪᑎᖏᓐᓄᑦ 

ᑭᐅᔭᕆᐊᖃᖅᐳᖅ ᐅᓪᓗᖅᓯᐅᑎᑎᒍᑦ ᐅᓪᓗᑦ 21 

ᑐᖔᓂ, ᑭᓯᐊᓂ ᒥᓂᔅᑕ ᐱᕕᖃᒃᑲᓐᓂᕈᒪᓂᕐᒥᒃ 

ᓇᓗᓇᐃᖅᓯᒃᐸᑦ ᑎᑎᕋᖅᑎᒧᑦ ᐃᒪᐃᓕᖓᔪᓂᒃ: 

 

(a) ᐱᕕᖃᒃᑲᓐᓂᕆᐊᖃᕈᓂ; 

 

(b) ᑭᓱᒥᒃ ᐱᔾᔪᑎᖃᖅᖢᓂ ᑭᖑᕙᕈᑎᖃᕐᒪᖔᑦ; 

ᐊᒻᒪᓗ 

 

ᑭᐅᔾᔪᑖ ᐅᓪᓗᖅ ᑭᓲᓕᖅᐸᑦ ᓴᖅᑭᑕᐅᓛᕐᓂᐊᕐᓂᖓ. 

 

ᑭᐅᔭᕆᐊᖃᕐᓂᖓ ᐅᓪᓗᑦ 21 

ᑐᖔᓂ 

 (5) ᐅᓪᓗᖅ ᓇᓗᓇᐃᖅᑕᐅᓯᒪᔪᖅ ᒪᓕᒐᖅ 41(4)(c)-ᒥ 

ᐅᓪᓗᖅᓯᐅᑏᑦ 21 ᑐᖔᓃᑦᑕᕆᐊᖃᖅᑐᖅ, ᒪᓕᒡᓗᒍ 

ᑭᐅᔾᔪᑖᑕ ᐅᓪᓗᖓᑕ ᑐᓐᓂᖅᑯᑕᐅᓚᐅᕐᓂᖓ. 

 

ᐱᕕᖃᖅᑎᑕᐅᓂᖓᑕ 

ᑭᒡᓕᓕᐅᖅᑕᐅᓯᒪᓂᖓ 

 (6) ᒪᕐᕉᒃ ᐅᖓᑖᓃᑦᑕᕆᐊᖃᓐᖏᓚᑦ ᑭᐅᔾᔪᑏᑦ 

ᑐᓐᓂᖅᑯᑕᐅᔪᑦ ᑕᕝᕗᖓᔅᓴᐃᓐᓇᖅ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᒧᑦ. 

ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᑦ 

ᑭᐅᔾᔪᑎᖏᑦᑕ ᐅᓄᕐᓂᖏᑦᑕ 

ᑭᒡᓕᓕᐅᖅᑕᐅᓯᒪᓂᖏᑦ 

 

 (7) ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ 

ᒪᓕᒐᓕᐅᕐᕕᐅᑉ ᑎᑎᕋᖅᑎᖓᓐᓄᑦ 

ᑐᓐᓂᖅᑯᑕᐅᔪᓐᓇᖅᑐᑦ ᒪᓕᒐᓕᐅᖅᑏᑦ 

ᑲᑎᒪᕐᔪᐊᓐᖏᑎᓪᓗᒋᑦ ᐅᕝᕙᓘᓐᓃᑦ 

ᐃᓱᓕᑎᑕᐅᓯᒪᓕᖅᑎᓪᓗᒋᑦ.  ᑭᐅᔾᔪᑏᑦ 

ᑐᓐᓂᖅᑯᑕᐅᓯᒪᔪᑦ ᐃᓱᒪᒋᔭᐅᓂᐊᖅᐳᑦ ᓲᕐᓗ 

ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᑐᑎᑐᑦ.  ᑭᐅᔾᔪᑏᑦ 

ᖃᐅᑕᒫᖅ ᑲᑎᒪᕐᔪᐊᕐᓂᕐᒥ ᑲᑎᒪᔾᔪᑎᒃᓴᓂ 

ᓈᒻᒪᒃᓯᔭᕌᖓᑦ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᖃᑦᑕᕐᓂᐊᖅᐳᑦ ᐊᔪᕐᓇᕈᓐᓃᑐᐊᕌᖓᑦ.  

 

 

ᑭᐅᔾᔪᑏᑦ 

ᑐᓐᓂᖅᑯᑕᐅᖃᑦᑕᕐᓂᖏᑦ 

ᑲᑎᒪᕐᔪᐊᕐᓇᐅᓐᖏᑎᓪᓗᒍ 

ᐅᕝᕙᓘᓐᓃᑦ 

ᐃᓱᓕᑎᑕᐅᓯᒪᓕᖅᑎᓪᓗᒍ 

 

 

42 

 

 

(1) 

ᑭᐅᔾᔪᑏᑦ ᑲᒥᓴᓇᐅᑉ ᐅᖃᐅᓯᕐᖓᐅᑎᖏᓐᓄᑦ 

 

ᒪᓕᒐᓕᐅᖅᑏᑦ ᐊᑐᓂ ᐊᑕᐅᓯᐊᕐᓗᑎᒃ ᑲᒥᓴᓇᐅᑉ 

ᐅᖃᐅᓯᕐᖓᐅᑎᖏᓐᓄᑦ ᑭᐅᔪᓐᓇᖅᑐᖅ ᐊᑐᕐᓗᒍ 

ᒪᓕᒐᖅ ᓈᓴᐅᑎᓕᒃ 33 ᐊᒻᒪᓗ ᑭᓱᑐᐃᓐᓇᕐᓂᒃ 

ᐅᖃᐅᓯᖃᕈᓐᓇᖅᖢᑎᒃ.  

 

 

 

 

 

 

 

 

ᑭᐅᔾᔪᑏᑦ ᑲᒥᓴᓇᐅᑉ 

ᐅᖃᐅᓯᕐᖓᐅᑎᖏᓐᓄᑦ 



35 
 

 (2) “ᑭᐅᔾᔪᑏᑦ ᑲᒥᓴᓇᐅᑉ ᐅᖃᐅᓯᕐᖓᐅᑎᖏᓐᓄᑦ” 

ᑲᑎᒪᔾᔪᑎᒃᓴᓄᐊᖅᑕᐅᓂᐊᖅᐳᖅ ᐅᖃᐅᓯᕐᖓᐅᑏᑦ 

ᐅᖃᐅᓯᕆᔭᐅᓚᐅᖅᑎᓪᓗᒍ ᖃᐅᑐᐊᖅᐸᑦ ᐊᒻᒪᓗ 

ᐃᓕᔭᐅᓯᒪᓂᐊᖅᖢᑎᒃ ᖃᐅᑕᒫᖅ ᑲᑎᒪᕐᔪᐊᕐᓇᕐᒥ, 

ᐱᓐᖏᑕᑐᐊᕆᓗᒍ ᐅᓪᓗᕐᒥ 

ᐃᓱᓕᕝᕕᒃᓴᓕᐊᕆᔭᐅᓯᒪᔪᒥ. 

 

 

ᑲᑎᒪᔾᔪᑎᒃᓴᑦ ᐅᓪᓗᖏᓐᓂ 

ᑭᐅᕝᕕᐅᔪᓐᓇᖅᑐᑦ 

 

 

43 

 

 

(1) 

ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ 

 

ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ ᖃᖓᑐᐃᓐᓇᖅ 

ᑲᑎᒪᕐᔪᐊᕐᓇᐅᑎᓪᓗᒍ ᒪᓕᒐᓕᐅᖅᑎᒧᑦ 

ᓴᖅᑭᑕᐅᔪᓐᓇᖅᑐᑦ ᑐᓐᓂᖅᑯᑎᒋᒍᓂᒋᑦ ᑎᑎᕋᖅᑎᒧᑦ, 

ᐅᕝᕙᓘᓐᓃᑦ ᒪᓕᒐᖅ 43(3) ᐃᓗᓕᖏᑦ ᒪᓕᒡᓗᓂᒋᑦ. 

 

 

 

ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ 

ᓴᖅᑭᑕᐅᓂᖏᑦ 

 (2) ᐊᑐᓂ ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ ᑐᓐᓂᖅᑯᑕᐅᔪᑦ 

ᐊᑐᕐᓗᒍ ᒪᓕᒐᖅ 43(1) ᒪᓕᒐᓕᐅᕐᕕᖕᒥ 

ᓇᓗᓇᐃᖅᑕᐅᓂᐊᖅᐳᑦ ᑎᑎᕋᖅᑎᒧᑦ, 

ᑲᑎᒪᔾᔪᑎᒃᓴᓃᑦᑐᑦ “ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ” 

ᓇᓪᓕᖅᐸᑦ. 

 

ᑎᑎᕋᖅᑎᒧᑦ 

ᓇᓗᓇᐃᖅᑕᐅᓂᖏᑦ 

 (3) ᒪᓕᒐᓕᐅᖅᑎ ᐱᔪᒪᒍᓂ ᐊᑎᓕᐅᖅᓯᒪᔪᑦ 

ᑐᒃᓯᕋᐅᑎᓂᒃ ᓴᖅᑭᑦᑎᔪᓐᓇᖅᐳᖅ ᒪᓕᒐᓕᐅᕐᕕᖕᒧᑦ, 

ᑲᑎᒪᔾᔪᑎᒃᓴᓃᑦᑐᖅ “ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ” 

ᓇᓪᓕᖅᐸᑕ.  ᒪᓕᒐᓕᐅᖅᑎ ᐊᑎᓕᐅᕆᓂᐊᖅᐳᖅ 

ᐊᑎᓕᐅᖅᓯᒪᔪᑦ ᑐᒃᓯᕋᐅᑎᓂᒃ ᐊᒻᒪᓗ 

ᑕᕝᕗᖓᓪᓗᐊᖅ ᐱᔾᔪᑎᖏᓐᓂᒃ ᐅᓂᒃᑳᕐᓗᓂ, 

ᖃᔅᓯᓄᑦ ᐊᑎᓕᐅᖅᑕᐅᓯᒪᖕᒪᖔᖓ ᐊᒻᒪᓗ ᑭᓱᓂᒃ 

ᐃᓗᓕᖃᕐᒪᖔᖓ.  ᒪᓕᒐᓕᐅᖅᑎ 5 ᒥᓂᑦ 

ᐅᖓᑖᓅᓐᖏᑦᑐᖅ ᐅᖃᐅᓯᖃᕈᓐᓇᖅᐳᖅ 

ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ ᒥᒃᓵᓄᑦ. 

 

ᐊᑎᓕᐅᖅᓯᒪᔪᑦ ᑐᒃᓯᕋᐅᑎᓂᒃ 

ᓴᖅᑭᑦᑎᓂᐊᕐᓂᕐᒧᑦ ᒪᓕᒋᐊᓖᑦ 

 (4) ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ ᓴᖅᑭᑕᐅᑎᓪᓗᒋᑦ 

ᐊᐃᕙᐅᑕᐅᔭᕆᐊᖃᓐᖏᓚᑦ. 

 

ᐊᑎᓕᐅᖅᓯᒪᔪᑦ 

ᓴᖅᑭᑕᐅᑎᓪᓗᒋᑦ 

ᐊᐃᕙᐅᑕᐅᔭᕆᐊᖃᓐᖏᓚᑦ 

 (5) ᒪᓕᒐᓕᐅᖅᑎ ᐊᑎᓕᐅᖅᓯᒪᔪᓂᒃ ᓴᖅᑭᑦᑎᔪᖅ 

ᓵᑕᒃᓴᑐᐊᖑᕗᖅ ᐊᑎᓕᐅᖅᓯᒪᔪᑦ ᐃᓗᓕᖏᑦ 

ᓈᒻᒪᓐᖏᓐᓂᖅᐸᑕ ᐅᕝᕙᓘᓐᓃᑦ ᐱᐅᓐᖏᑦᑐᓐᓂᖅᐸᑕ 

ᐅᖃᐅᓯᖅᑕᖏᑦ.  ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ 

ᐃᓗᓕᖃᕆᐊᖃᓐᖏᓚᑦ 

ᐸᓯᔭᒃᓴᓐᖑᖅᑎᑦᑎᔾᔪᑕᐅᔪᓐᓇᖅᑐᓂᒃ, ᓱᓕᓐᖏᑦᑐᓂᒃ, 

ᑲᑕᒃᓴᐅᑎᓕᖕᓂᒃ, ᐱᐅᓐᖏᑎᑦᑎᔪᓂᒃ ᐅᕝᕙᓘᓐᓃᑦ 

ᐱᔾᔪᑎᒃᓴᖃᓐᖏᓪᓗᑎᒃ ᐅᖃᖅᓯᒪᔭᕆᐊᖃᓐᖏᓚᑦ 

ᐸᓯᑦᓯᔾᔪᑕᐅᔭᕆᐊᖃᓐᖏᓚᓪᓗ ᑭᓇᑐᐃᓐᓇᕐᒥᒃ 

ᑭᓇᐅᓂᖓ ᐃᓅᑉ ᐃᖅᑲᓇᐃᔭᖅᑎᓘᓐᓃᑦ 

ᓇᓗᓇᐃᒐᒃᓴᐅᓗᓂ. 

 

ᒪᓕᒐᓕᐅᖅᑎ ᓵᑕᒃᓴᑐᐊᖑᕗᖅ 

ᐊᑎᓕᐅᖅᓯᒪᔪᑦ ᑐᒃᓯᕋᐅᑎᓄᑦ 

 (6) ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ ᓴᖑᐃᐱᓗᒃᓯᒪᔪᓐᓇᖅᐳᑦ 

ᐅᕝᕙᓘᓐᓃᑦ ᓇᕿᑦᑕᖅᓯᒪᓗᑎᒃ.  ᐱᖓᓲᒃᐸᑕ 

ᐅᓄᒃᑲᓐᓂᖅᐸᑕᓘᓐᓃᑦ ᐊᑎᓕᐅᖅᓯᒪᔪᓂᒃ 

ᑐᒃᓯᕋᐅᓯᐅᖅᑐᑦ, ᐱᖓᓱᓄᑦ ᑐᒃᓯᕋᐅᑎᓕᐅᖅᑐᑦ 

ᐊᑎᓕᐅᖅᑕᐅᓯᒪᔭᕆᐊᖃᖅᐳᑦ ᐸᐃᑉᐹᑦ 

ᐊᑎᓕᐅᕐᕕᐅᓯᒪᔪᑦ.  

 

ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ 

ᖃᓄᐃᑦᑐᓂᖏᑦ 

 (7) ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ ᐅᖃᐱᓘᑎᖃᖅᑐᑦ ᒫᓐᓇ 

ᐊᑲᐅᓐᖏᓕᐅᕈᑕᐅᔪᒥᒃ 

ᑲᒪᒋᔭᐅᑲᐅᑎᒋᔭᕆᐊᓕᖕᒥᒡᓗ 

ᑲᑎᒪᔾᔪᑕᐅᓯᑲᐅᑎᒋᔪᓐᓇᖅᑐᑦ. 

 

ᑲᑎᒪᔾᔪᑕᐅᓯᑲᐅᑎᒋᔪᓐᓇᕐᓂᖏᑦ 

 (8) ᒪᓕᒐᓕᐅᖅᑎ ᐱᔪᒪᒍᓂ, ᖃᐅᔨᒃᑲᐃᓚᐅᕐᓗᓂ, 

ᐱᖁᔨᕗᖔᓕᐅᕈᓐᓇᖅᑐᖅ ᐊᑎᓕᐅᖅᓯᒪᔪᑦ 

ᑐᒃᓯᕋᐅᑏᑦ ᑐᓐᓂᖅᑯᑕᐅᖁᓗᓂᒋᑦ 

ᑲᑎᒪᔨᕋᓛᖑᐃᓐᓇᖅᑐᓄᑦ 

ᑲᑎᒪᔨᕋᓛᖑᑲᐃᓐᓇᖅᑐᓄᓪᓘᓐᓃᑦ, ᐊᒻᒪᓗ ᑖᒃᑯᐊ 

ᐅᓂᒃᑳᓕᐊᒥᑎᒍᑦ ᐊᑐᓕᖁᔭᓕᐅᕐᓂᐊᖅᖢᑎᒃ 

ᒪᓕᒐᓕᐅᕐᕕᖕᒧᑦ. 

 

ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ 

ᑲᑎᒪᔨᕋᓛᓅᖅᑕᐅᓂᖏᑦ 

 (9) ᑎᑎᕋᖅᑎ ᐊᑎᓕᐅᖅᓯᒪᔪᑦ ᑐᒃᓯᕋᐅᑎᓕᒫᑦ 

ᐊᔾᔨᖏᓐᓂᒃ ᑐᓐᓂᖅᑯᑎᖃᕐᓂᐊᖅᐳᖅ ᐅᖃᖅᑎᒧᑦ 

ᐅᕝᕙᓘᓐᓃᑦ ᒥᓂᔅᑕᒧᑦ ᐅᖃᐅᓯᐅᔪᒥᒃ 

ᐱᔭᒃᓴᖅᑖᖅᑎᑕᐅᓯᒪᔪᒧᑦ. 

 

 

 

 

 

 

 

 

 

ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ 

ᑎᑎᕋᖅᑎᐅᑉ 

ᑐᓐᓂᖅᑯᑎᒋᕙᖏᑦ 

 (10) ᐅᖃᖅᑎᑦᑎᔨ ᐅᕝᕙᓘᓐᓃᑦ ᒥᓂᔅᑕ 

ᐱᔭᒃᓴᖅᑖᖅᑎᑕᐅᓯᒪᔪᖅ ᐊᑎᓕᐅᖅᓯᒪᔪᑦ 

ᑐᒃᓯᕋᐅᑎᓄᑦ ᑭᐅᔭᕆᐊᓕᒃ ᐅᓪᓗᖅᓯᐅᑏᑦ ᒪᓕᒡᓗᒋᑦ 

ᐅᓪᓗᑦ 60 ᑐᖔᓂ ᓴᖅᑭᑕᐅᓚᐅᖅᑎᓪᓗᒍ, 

ᑕᐃᒪᐃᓐᖏᑦᑐᓐᓇᖅᖢᓂ ᒥᓂᔅᑕ ᐅᕝᕙᓘᓐᓃᑦ 

ᐅᖃᖅᑎ ᐱᕕᖃᒃᑲᓐᓂᕈᒪᓂᕐᒥᒃ ᓇᓗᓇᐃᖅᓯᒃᐸᑦ 

ᑎᑎᕋᖅᑎᒧᑦ ᐃᒪᐃᓕᖓᔪᓂᒃ: 

 

(a) ᐱᕕᖃᒃᑲᓐᓂᕆᐊᖃᕈᓂ; 

 

(b) ᑭᓱᒥᒃ ᐱᔾᔪᑎᖃᖅᖢᓂ ᑭᖑᕙᕈᑎᖃᕐᒪᖔᑦ; 

ᐊᒻᒪᓗ 

(c) ᑭᐅᔾᔪᑖ ᐅᓪᓗᖅ ᑭᓲᓕᖅᐸᑦ 

ᓴᖅᑭᑕᐅᓛᕐᓂᐊᕐᓂᖓ. 

 

ᐊᑎᓕᐅᖅᓯᒪᔪᑦ ᑐᒃᓯᕋᐅᑎᓄᑦ 

ᑭᐅᔭᕆᐊᖃᕐᓂᖅ 

 (11) ᐅᓪᓗᖅ ᓇᓗᓇᐃᖅᑕᐅᓯᒪᔪᖅ ᒪᓕᒐᖅ 43(10)(c)-ᒥ 

ᐅᓪᓗᖅᓯᐅᑏᑦ 60 ᑐᖔᓃᑦᑕᕆᐊᖃᖅᑐᖅ, ᒪᓕᒡᓗᒍ 

ᑭᐅᔾᔪᑎᒋᓚᐅᖅᑕᖓᑕ ᐅᓪᓗᖓᑕ 

ᑐᓐᓂᖅᑯᑕᐅᓚᐅᕐᓂᖓ. 

 

ᐱᕕᖃᖅᑎᑕᐅᓂᖓᑕ 

ᓇᓗᓇᐃᖅᑕᐅᓯᒪᓂᖓ 

 (12) ᒪᕐᕉᒃ ᑭᐅᔾᔪᑏᒃ ᐅᖓᑖᓅᕆᐊᖃᓐᖏᓚᑦ 

ᑐᓐᓂᖅᑯᑕᐅᔪᑦ ᑕᕝᕗᖓᔅᓴᐃᓐᓇᖅ ᐊᑎᓕᐅᖅᓯᒪᔪᑦ 

ᑐᒃᓯᕋᐅᑎᓅᖓᔪᑦ. 

 

ᑭᐅᔾᔪᑏᑦ ᐅᓄᕐᓂᖏᑦᑕ 

ᑭᒡᓕᓕᐅᖅᑕᐅᓯᒪᓂᖏᑦ 

 (13) ᑭᐅᔾᔪᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓂᐊᖅᐳᖅ 

ᑲᑎᒪᕐᔪᐊᖅᑎᓪᓗᒋᑦ ᖃᐅᑕᒫᖅᓯᐅᑎᑦ ᑲᑎᒪᔾᔪᑎᒃᓴᓂ 

ᓈᒻᒪᒃᓯᒃᐸᑦ. 

 

ᑭᐅᔾᔪᑏᑦ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓂᖏᑦ 

 (14) ᐊᑐᕐᓗᒍ “ᐊᑎᓕᐅᖅᓯᒪᔪᑦ ᑐᒃᓯᕋᐅᑎᓄᑦ ᑭᐅᔾᔪᑏᑦ”, 

ᑎᑎᕋᖅᑎ ᒪᓕᒐᓕᐅᕐᕕᖕᒥᒃ ᖃᐅᔨᒃᑲᐃᓂᐊᖅᐳᖅ 

ᑭᐅᔾᔪᑕᐅᔪᓂᒃ ᐅᕝᕙᓘᓐᓃᑦ ᑭᐅᔾᔪᑎᓂᒃ 

ᐱᔭᐅᓯᒪᓕᖅᑐᓂᒃ, ᐊᔾᔨᖏᓐᓂᒡᓗ 

ᑐᓂᐅᖅᑲᖅᑕᐅᓗᑎᒃ ᒪᓕᒐᓕᐅᖅᑎᓕᒫᑦ ᐊᒻᒪᓗ 

ᑭᐅᔾᔪᑎᖏᑦ ᑎᑎᕋᖅᑕᐅᖃᓯᐅᔾᔭᐅᓗᑎᒃ 

ᑲᑎᒪᔾᔪᑎᕕᓂᕐᓄᑦ. 

 

ᑎᑎᕋᖅᑎ ᒪᓕᒐᓕᐅᕐᕕᖕᒥᒃ 

ᖃᐅᔨᒃᑲᐃᕗᖅ ᑭᐅᔾᔪᑏᑦ 

ᒥᒃᓵᓅᖓᔪᓂᒃ 

 (15)  “ᐊᑎᓕᐅᖅᓯᒪᔪᑦ ᑐᒃᓯᕋᐅᑎᓄᑦ ᑭᐅᔾᔪᑏᑦ” ᐊᑖᒍᑦ, 

ᒥᓂᔅᑕ ᐱᔪᒪᒍᓂ ᑭᐅᔾᔪᑎᒥᓂᒃ ᐅᖃᓕᒫᕈᓐᓇᖅᑐᖅ 

ᑐᖅᑯᖅᑕᐅᔪᕕᓂᕐᒥᒃ ᒪᓕᒡᓗᒍ ᒪᓕᒐᖅ ᓈᓴᐅᑎᓕᒃ 

43(10). 

 

 

 

 

 

ᒥᓂᔅᑕ ᐅᖃᓕᒫᕈᓐᓇᖅᐳᖅ 

ᑭᐅᔾᔪᑎᒥᓂᒃ 

44 

 

 

(1) 

ᑎᑎᖅᑲᑦ ᓴᖅᑭᑕᐅᓂᖏᑦ 

 

“ᑎᑎᖅᑲᑦ ᓴᖅᑭᑕᐅᓂᖏᑦᑎᒍᑦ”, ᐅᖃᖅᑎᑦᑎᔨ 

ᐅᕝᕙᓘᓐᓃᑦ ᒪᓕᒐᓕᐅᖅᑎ ᐱᔪᒪᒍᓂ 

ᒪᓕᒐᓕᐅᕐᕕᖕᒧᑦ ᓴᖅᑭᑦᑎᔪᓐᓇᖅᑐᖅ ᐸᐃᑉᐹᓂᒃ 

ᖃᓄᐃᑦᑐᑐᐃᓐᓇᕐᓂᒃ ᒪᓕᒡᓗᒋᑦ ᓇᓕᐊᑐᐃᓐᓇᑦ 

ᐱᖁᔭᕐᔪᐊᖅ ᓄᓇᕗᒻᒧᑦ ᑲᓇᑕᒧᓪᓘᓐᓃᑦ ᐊᑐᖅᑐᑦ 

ᐅᕝᕙᓘᓐᓃᑦ ᐱᖁᔨᕗᖔᑦ ᒪᓕᒐᓕᐅᕐᕕᐅᓪᓘᓐᓃᑦ 

ᒪᓕᒐᖏᑦ, ᐅᕝᕙᓘᓐᓃᑦ ᑕᖅᑲᒃᑯᓄᖓ 

ᑐᓴᕈᒥᓇᕈᓇᖅᐸᑕ.  ᒪᓕᒐᓕᐅᖅᑎ ᓇᐃᓈᕐᓗᒍ 

ᐅᓂᒃᑲᐅᓯᖃᒐᓛᒍᓐᓇᖅᑐᖅ ᓇᓗᓇᐃᔭᐃᓯᒪᔪᓂᒃ 

ᑎᑎᖅᑲᑦ ᑭᓱᓂᒃ ᐃᓗᓕᖃᕐᒪᖔᖏᑦ. 

 

ᑎᑎᖅᑲᑦ ᓴᖅᑭᑕᐅᓂᖏᑦ 

 (2) ᖃᓄᐃᑦᑐᑐᐃᓐᓇᑦ ᑎᑎᖅᑲᑦ ᒪᓕᒐᓕᐅᕐᕕᖕᒧᑦ 

ᓴᖅᑭᑕᑦ ᒪᓕᒡᓗᒋᑦ ᒪᓕᒡᓗᒋᑦ ᓇᓕᐊᑐᐃᓐᓇᑦ 

ᐱᖁᔭᕐᔪᐊᖅ ᓄᓇᕗᒻᒧᑦ ᑲᓇᑕᒧᓪᓘᓐᓃᑦ ᐊᑐᖅᑐᑦ 

ᐅᕝᕙᓘᓐᓃᑦ ᐱᖁᔨᕗᖔᑦ ᒪᓕᒐᓕᐅᕐᕕᐅᓪᓘᓐᓃᑦ 

ᒪᓕᒐᖏᑦ, ᑐᓐᓂᖅᑯᑕᐅᔪᓐᓇᖅᑐᑦ ᑎᑎᕋᖅᑎᒧᑦ 

ᒪᓕᒐᓕᐅᖅᑏᑦ ᓄᖅᑲᖓᒐᓗᐊᖅᑎᓪᓗᒋᑦ 

ᓄᖅᑲᖅᑎᑕᐅᓯᒪᓕᕋᓗᐊᖅᑎᓪᓗᒋᓪᓘᓐᓃᑦ.  

ᑕᐃᒪᐃᑦᑐᑦ ᑎᑎᖅᑲᑦ  ᓈᒻᒪᒃᓯᒃᐸᑦ 

ᖃᐅᑕᒫᖅᓯᐅᑎᓕᕆᔭᐅᔪᓂ ᓴᖅᑭᑕᐅᓂᐊᖅᐳᑦ 

ᑲᑎᒪᕐᔪᐊᒃᑲᓐᓂᓕᖅᑎᓪᓗᒋᑦ ᐊᒻᒪᓗ ᓈᒻᒪᓈᖅᑯᑉᐸᑕ. 

 

ᑎᑎᖅᑲᑦ ᓴᖅᑭᑕᐅᓂᖏᑦ 

ᒪᓕᒐᓕᐅᕐᕕᒃ 

ᓄᖅᑲᖔᖅᑎᓪᓗᒍ 

ᓄᖅᑲᖅᑎᑕᐅᓯᒪᑎᓪᓗᒍᓘᓐᓃᑦ 

 

 

45 

 

 

(1) 

ᖃᐅᔨᒃᑲᐅᑏᑦ 

 

48 ᐃᑲᕐᕋᑦ ᓯᕗᕐᖓᓂ ᖃᐅᔨᒃᑲᐃᓂᐊᖅᐳᑦ 

ᐱᖁᔨᕗᖔᓕᐅᕈᒪᓂᐊᕈᑎᒃ ᒪᓕᒐᓕᐅᕐᕕᖕᒥ, 

ᐊᑐᕐᓗᒍ ᒪᓕᒐᖅ ᓈᓴᐅᑎᓕᒃ 47.  24 ᐃᑲᕐᕋᑦ 

ᓯᕗᕐᖓᓂ ᖃᐅᔨᒃᑲᐃᓂᐊᖅᐳᖅ ᐱᖁᔭᒃᓴᕐᒥᒃ 

ᒪᓕᒐᓕᐅᕐᕕᖕᒧᑦ ᓴᖅᑭᑦᑎᓂᐊᕈᓂ ᐊᑐᕐᓗᒍ ᒪᓕᒐᖅ 

60. 

 

 

 

 

 

 

 

 

 

 

 

 

 

 

 

ᐱᖁᔨᕗᖔᓕᐅᕐᓂᐊᕐᓂᕐᒧᑦ 

ᖃᐅᔨᒃᑲᐅᑦ 

 (2) ᒪᓕᒐᖅ 45(1) ᑖᓐᓇᐅᒐᓗᐊᖅᑎᓪᓗᒍ, 

ᖃᐅᔨᒃᑲᐃᖅᑳᕆᐊᖃᓐᖏᑦᑐᑦ ᐅᑯᐊ 

ᐱᖁᔨᕗᖔᓕᐅᕈᑕᐅᓂᐊᖅᑎᓪᓗᒋᑦ: 

 

(a) ᑲᑎᒪᕐᔪᐊᕐᓂᕐᒥᒃ ᑲᔪᓯᑎᑦᑏᓐᓇᕈᒪᒍᑎᒃ 

ᓄᖅᑲᕐᕕᒋᒡᒍᔭᕋᓗᐊᖓᑕ ᐅᖓᑖᓄᑦ; 

 

(b) ᐋᖅᑭᒋᐊᖅᓯᓂᐊᕈᑎᒃ ᐱᖁᔭᒃᓴᕐᒥᒃ 

ᐅᕝᕙᓘᓐᓃᑦ ᐱᖁᔨᕗᖔᕐᒥᒃ 

ᑲᑎᒪᑐᐃᓐᓇᖅᑎᓪᓗᒋᑦ, ᐅᕝᕙᓗ ᐅᓪᓗᕐᒥ 

ᓄᖅᑲᖓᓚᐅᑲᒍᒪᒍᑎᒃ; 

 

(c) ᒪᓕᒐᓕᐅᖅᑎᒥᒃ 

ᓄᖅᑲᖓᑲᐃᓐᓇᖅᑎᑦᑎᔪᒪᒍᑎᒃ 

ᑲᑎᒪᕐᔪᐊᕐᓇᕐᒥ; 

 

(d) ᐋᓪᓚᓂᒃ ᐊᓂᖁᔨᓂᐊᖅᑎᓪᓗᒋᑦ 

ᑎᓕᐅᕈᑎᒃᑯᑦ; 

 

(e) ᑲᑎᒪᕐᔪᐊᕐᓂᖅ ᓄᖅᑲᑲᐃᓐᓇᖁᓗᒍ 

ᐅᕝᕙᓘᓐᓃᑦ ᑲᑎᒪᔾᔪᑕᐅᔪᖅ; 

 

(f) ᑲᒪᒋᔭᖃᕐᓂᐊᕐᓗᑎᒃ ᐱᔪᓐᓇᐅᑎᒥᓂᒃ 

ᐊᑐᕐᓗᓂ ᓂᓪᓕᐅᑕᐅᔪᕕᓂᕐᒥᒃ; 

 

(g) ᐱᖁᔭᒃᓴᓂᒃ ᐱᔾᔪᑎᓖᑦ 

ᓴᖅᑭᑕᐅᓯᒪᓕᖅᑎᓪᓗᒋᑦ; 

 

(h) ᑲᑎᒪᕐᔪᐊᖅᑎᓪᓗᒋᑦ ᖃᐅᑕᒫᖅ 

ᐱᓕᕆᐊᖑᖃᑦᑕᖅᑐᑦ 

ᓴᓂᕐᕙᒃᑕᐅᓚᐅᑲᖁᓗᒋᑦ 

ᐃᓱᒪᒃᓴᖅᓯᕈᑕᐅᔪᓐᓇᕐᓂᐊᕐᒪᑕ 

ᑐᐊᕕᕐᓇᖅᑐᑦ ᐱᕐᔪᐊᑦ, ᐅᖃᖅᑎᑦᑎᔨ 

ᐃᑲᕐᕋᓪᓗᐊᖅ ᑭᓯᐊᓂ 

ᖃᐅᔨᒃᑲᖅᑕᐅᕌᓂᒃᓯᒪᒃᐸᑦ; 

 

(i) ᐱᖁᔨᕗᖔᖅᑎᒍᑦ ᒥᓂᔅᑕᐅᑉ ᐅᖃᐅᓯᖏᑦ 

ᑲᑎᒪᑐᐃᓐᓇᕐᓂᒧᑦ ᑐᓐᓂᖅᑯᑕᐅᓂᖏᑦ; 

ᐅᕝᕙᓘᓐᓃᑦ 

 

(j) ᐋᖅᑭᒋᐊᖅᓯᓂᐊᕐᓗᓂ ᐊᓯᐊᓂᒃ 

ᐱᖁᔨᕗᖔᕐᒥᒃ. 

 

 

 

ᖃᐅᔨᒃᑲᐅᑕᐅᔭᕆᐊᑐᓐᖏᑦᑐᑦ 

 (3) ᒪᓕᒐᓕᐅᖅᑎ ᖃᐅᔨᒃᑲᐃᔪᖅ ᐃᒪᐃᓕᐅᕐᓂᐊᖅᐳᖅ: 

 

(a) ᓇᓗᓇᐃᕐᓗᒍ ᐅᓪᓗᖅ ᐱᖁᔨᕗᖔᓕᐊᑉ 

ᓅᑕᐅᕝᕕᒋᓂᐊᖅᑕᖓ; 

 

(b) ᐱᖁᔨᕗᖔᕉᑉ ᐃᓗᐊᓃᑦᑐᖅ 

ᐃᒪᐃᓕᐅᕐᓂᐊᕐᓂᕋᐃᓯᒪᔪᖅ 

ᐅᖃᓕᒫᕐᓗᓂᐅᒃ; ᐊᒻᒪ 

 

(c) ᑎᑎᕋᖅᑎᒨᖅᑕᐅᓗᑎᒃ ᑎᑎᕋᖅᓯᒪᔪᑦ 

ᐱᖁᔨᕗᖔᕈᑎᐅᑉ ᐊᔾᔨᖏᑦ. 

 

ᒪᓕᒐᓕᐅᖅᑎ ᖃᐅᔨᒃᑲᐃᑎᓪᓗᒍ 

 (4) ᖃᐅᔨᒃᑲᐅᑦ ᑕᐃᔭᐅᓯᒪᔪᖅ ᒪᓕᒐᖅ 45(3)-ᒥ 

ᑲᑎᒪᔾᔪᑎᕕᓂᕐᓄᑦ ᑎᑎᕋᖅᑕᐅᖃᓯᐅᔾᔭᐅᓂᐊᖅᐳᖅ. 

 

ᖃᐅᔨᒃᑲᐅᑦ 

ᑲᑎᒪᔾᔪᑎᕕᓂᕐᓄᐊᖅᑕᐅᓂᖏᑦ 

 (5) ᒪᓕᒐᓕᐅᖅᑎᒥᒃ ᐱᖁᔨᕗᖔᓕᐅᕐᓂᐊᕐᓂᕐᒧᑦ 

ᖃᐅᔨᒃᑲᐅᑎᓕᐅᕈᓐᓇᓐᖏᓚᑦ ᒪᕐᕉᒃ ᐅᖓᑖᓄᑦ. 

 

ᒪᕐᕈᐃᓐᓈᖕᓂᒃ 

ᖃᐅᔨᒃᑲᐅᓯᐅᕈᓐᓇᕐᓂᖅ 

 

 

46 

 

 ᓄᖅᑲᕈᒪᓕᕐᓂᕐᒧᑦ ᐱᖁᔨᕗᖔᕈᑦ 

 

ᑲᑎᒪᕐᔪᐊᓂᕐᒥᒃ ᓄᖅᑲᖅᑎᑦᑎᔪᒪᓕᕐᓂᕐᒧᑦ 

ᐱᖁᔨᕗᖔᕈᑦ ᐅᕝᕙᓘᓐᓃᑦ ᐊᐃᕙᐅᑕᐅᔪᒧᑦ 

ᐋᖅᑭᐅᒪᑦᑎᐊᖏᓐᓇᐅᔭᖅᑐᖅ, ᑭᓯᐊᓂᓕ ᑐᒡᓕᐊᓂ 

ᐱᖁᔨᕗᖔᓕᐅᖅᑐᖃᕈᓐᓇᓐᖏᓚᖅ 

ᓄᖅᑲᕐᓂᕐᒨᖓᔪᓂᒃ ᑭᓯᐊᓂ ᐊᑯᓐᓂᖓᓂ 

ᐱᕙᓪᓕᐊᔾᔪᓯᕆᔭᐅᕙᒃᑐᑦ ᐊᑐᖅᑕᐅᕌᓂᒃᓯᒪᓕᖅᐸᑕ. 

 

 

ᓄᖅᑲᕈᒪᓕᕐᓂᕐᒧᑦ 

ᐱᖁᔨᕗᖔᕈᑦ 

 

 

47 

 

 

(1) 

ᐱᖁᔨᕗᖔᕈᑏᑦ ᐋᖅᑭᒋᐊᕈᑎᓪᓗ 

 

ᐱᖁᔨᕗᖔᓕᐅᖅᑐᖃᖃᑦᑕᖅᐳᖅ 

ᐃᒪᐃᓕᐅᖁᔨᓪᓗᑎᒃ ᒪᓕᒐᓕᐅᖅᑎᓂᒃ: 

 

(a) ᖃᓄᐃᓕᐅᖁᔨᓗᓂ; 

 

(b) ᑎᓕᓯᓗᓂ ᖃᓄᐃᓕᐅᖁᔨᓗᓂ; ᐅᕝᕙᓘᓐᓃ 

 

(c) ᐃᓱᒪᒋᔭᕐᒥ ᓇᓗᓇᐃᖅᓯᓗᓂ 

ᑭᓱᑐᐃᓐᓇᕐᓂᒃ ᐱᔾᔪᑎᓕᖕᓂᒃ. 

 

 

 

 

 

 

 

 

ᐱᖁᔨᕗᖔᕈᑏᑦ 

 (2) ᐊᖏᖅᑕᐅᔪᖅ ᐱᖁᔨᕗᖔᕈᑦ 

ᑎᓕᐅᕈᑎᓐᖑᕈᓐᓇᖅᑐᖅ ᐅᕝᕙᓘᓐᓃᑦ 

ᒪᓕᒐᓕᐅᕐᕕᐅᑉ ᐃᓱᒪᓕᐊᕆᔭᖏᓐᓂᒃ 

ᓇᓗᓇᐃᖅᓯᔾᔪᑕᐅᔪᓐᓇᖅᑐᖅ.  

ᑎᓕᐅᕈᑎᓐᖑᕋᔭᖅᑐᖅ ᒪᓕᒐᓕᐅᕐᕕᒃ ᑎᓕᓯᒃᐸᑦ 

ᑲᑎᒪᔨᕋᓛᓂᒃ, ᒪᓕᒐᓕᐅᖅᑎᓂᒃ ᐅᕝᕙᓘᓐᓃᑦ 

ᐊᓯᖏᓐᓂᒃ ᖃᓄᐃᓕᐅᖁᔨᓗᑎᒃ.  ᐃᓱᒪᓕᐊᒥᒃ 

ᓇᓗᓇᐃᖅᓯᔾᔪᑕᐅᓂᐊᖅᐳᖅ ᑐᑭᑖᕈᑎᒃ ᖃᓄᖅ 

ᐃᓱᒪᒋᔭᖃᕐᒪᖔᑦ ᒪᓕᒐᓕᐅᕐᕕᒃ ᐅᕝᕙᓘᓐᓃᑦ 

ᓇᓗᓇᐃᖅᓯᕗᖅ ᓱᓕᔪᒥᒃ ᐅᕝᕙᓘᓐᓃᑦ 

ᑐᓐᖓᕕᒋᔭᐅᔪᒥᒃ. 

 

 

ᑎᓕᐅᕈᑦ ᐅᕝᕙᓘᓐᓃᑦ 

ᐃᓱᒪᓕᐊᕆᔭᐅᔪᒥᒃ 

ᓇᓗᓇᐃᖅᓯᓂᖅ 

48  ᐱᖁᔨᕗᖔᕈᑎᓕᒫᑦ ᑎᑎᕋᖅᑕᐅᓯᒪᓂᐊᖅᐳᑦ 

ᓄᓇᕗᒻᒥ ᐅᖃᐅᓰᑦ ᐃᓕᓴᕆᔭᐅᓯᒪᔪᑎᑐᑦ, 

ᓇᓗᓇᐃᖅᑕᐅᓯᒪᔪᖅ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ 

ᐱᖁᔭᕐᔪᐊᕐᓂ ᒪᓕᒡᓗᒍ, ᐊᒻᒪᓗ 

ᐅᖃᓕᒫᖅᑕᐅᓂᐊᖅᐳᑦ ᐱᒋᐊᖅᑎᑦᑎᔪᒧᑦ ᐊᒻᒪᓗ 

ᐊᐃᑉᐱᖅᑕᐅᓗᓂ ᐊᐃᕙᐅᑕᐅᓚᐅᓐᖏᓐᓂᖓᓂ 

ᐅᕝᕙᓘᓐᓃᑦ ᐃᒃᓯᕙᐅᑕᐅᑉ ᓴᒃᑯᓚᐅᓐᖏᓐᓂᖓᓂ.  

ᐱᖁᔨᕗᖔᕈᑏᑦ ᑐᑭᓕᐅᖅᑕᐅᔪᒃᓴᑦ 

ᑎᑎᕋᖅᑎᒧᐊᖅᑕᐅᓂᐊᖅᐳᑦ ᓴᖅᑭᑕᐅᓛᕐᒪᑕ 

ᒪᓕᒐᓕᐅᕐᕕᖕᒥ ᐱᔭᕇᖅᑕᐅᓯᒪᓕᕋᓗᐊᖅᑎᓪᓗᒋᑦ. 

 

ᐱᖁᔨᕗᖔᕈᑏᑦ 

ᑎᑎᕋᖅᑕᐅᓂᖏᑦ 

ᑐᑭᓕᐅᖅᑕᐅᓂᖏᓪᓗ 

49  ᐱᖁᔨᕗᖔᕈᑎᓕᒫᑦ ᐊᐃᕙᐅᑕᐅᔪᓐᓇᖅᑐᑦ ᐅᑯᐊ 

ᐱᓐᖏᓪᓗᒋᑦ: 

 

(a) ᑲᑎᒪᕐᔪᐊᖅᑎᓪᓗᒋᑦ ᖃᐅᑕᒫᖅ 

ᓄᖅᑲᕐᕕᒋᒡᒍᔭᖏᑕ ᐅᖓᑖᓄᑦ 

ᑲᑎᒪᔪᒪᔾᔪᑏᑦ; 

 

(b) ᒪᓕᒐᓕᐅᖅᑎ 

ᓄᖅᑲᖓᑎᑕᐅᑲᐃᓐᓇᕐᓂᐊᖅᑎᓪᓗᒍ 

ᒪᓕᒐᓕᐅᕐᕕᖕᒥᑦ; 

 

(c) ᐋᓪᓚᓂᒃ ᐊᓂᖁᔨᔪᖃᕈᒪᑎᓪᓗᒍ; 

 

(d) ᐱᖁᔭᒃᓴᖅ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᐊᖅᑎᓪᓗᒍ; 

 

(e) ᑲᑎᒪᑐᐃᓐᓇᕐᓂᖅ ᑲᑎᒪᕐᔪᐊᕐᓂᕐᓘᓐᓃᑦ 

ᓄᖅᑲᖅᑎᑕᐅᔪᒪᑎᓪᓗᒍ; 

 

 

 

ᐊᐃᕙᐅᑕᐅᔪᓐᓇᓐᖏᑦᑐᑦ 

ᐱᖁᔨᕗᖔᕈᑦ 



42 
 

(f) ᐲᖅᓯᓂᐊᕐᓗᓂ ᐅᖃᖅᑎᑦᑎᔨᒥᒃ, 

ᐅᖃᖅᑎᑦᑎᔨᐅᑉ ᑐᒡᓕᐊᓂᒃ ᐅᕝᕙᓘᓐᓃᑦ 

ᑲᑎᒪᑐᐃᓐᓇᕐᓂᕐᒥ ᐃᒃᓯᕙᐅᑕᐅᖃᑕᐅᔪᒥᒃ; 

 

(g) ᑲᑎᒪᑐᐃᓐᓇᕐᓂᕐᒥ ᐅᓂᒃᑳᓂᒃ ᐊᖏᖅᓯᓂᖅ; 

 

(h) ᑐᓐᓂᖅᑯᑎᖃᕐᓂᐊᕐᓗᓂ ᒥᓂᔅᑕᐃᑦ 

ᐅᖃᐅᓯᖏᓐᓂᒃ ᑲᑎᒪᑐᐃᓐᓇᕐᓂᕐᒧᑦ; 

ᐅᕝᕙᓘᓐᓃᑦ 

 

(i) ᓴᓂᕐᕙᐃᓂᐊᕐᓗᓂ ᐱᖁᔨᕗᖔᕈᒻᒥᒃ 

ᐅᕝᕙᓘᓐᓂᑦ ᐃᓱᒪᒃᓴᖅᓯᐅᕈᑕᐅᔪᒥᒃ. 

 

50 (1) ᒪᓕᒐᓕᐅᖅᑏᑦ ᐊᑐᓂ ᐱᔪᓐᓇᐅᑎᖃᖅᐳᑦ 

ᐊᑕᐅᓯᐊᕐᓗᑎᒃ ᓂᓪᓕᕈᓐᓇᕐᕕᖃᖅᑎᑕᐅᓂᕐᒥᒃ 

ᐱᖁᔨᕗᖔᕐᒧᑦ. 

 

ᐱᔪᓐᓇᐅᑎᖃᕐᓂᖅ 

ᐊᑕᐅᓯᐊᕐᓗᓂ 

ᓂᓪᓕᕈᓐᓇᕐᓂᕐᒥᒃ 

 (2) ᐱᖁᔨᕗᖔᕐᒥᒃ ᓅᑦᑎᔪᖅ ᐱᔪᓐᓇᐅᑎᖃᕆᕗᖅ 

ᑭᖑᓪᓕᖅᐹᖑᓗᓂ ᓂᓪᓕᒃᑲᓐᓂᕈᓐᓇᕐᓂᕐᒥᒃ.  

ᐅᖃᖅᑎᑦᑎᔨ ᒪᓕᒐᓕᐅᕐᕕᖕᒧᑦ 

ᓇᓗᓇᐃᖅᓯᓂᐊᖅᐳᖅ ᐱᒋᐊᖅᑎᑦᑎᔪᖅ 

ᓂᓪᓕᒃᑲᓐᓂᖅᐳᑦ ᐱᖁᔨᕗᖔᓕᐊᖑᕐᖓᓚᐅᖅᑐᖅ 

ᒪᑐᔭᐅᓂᐊᓕᕐᓂᕋᕐᓗᓂᐅᒃ. 

 

ᐱᖁᔨᕗᖔᕐᒥᒃ ᐱᒋᐊᖅᑎᑦᑎᔫᑉ 

ᑭᖑᓪᓕᐅᓗᓂ 

ᓂᓪᓕᕈᓐᓇᕐᕕᖃᖅᑎᑕᐅᓂᖓ 

 (3) ᒪᓕᒐᖅ 50(2) ᑖᓐᓇᐅᒐᓗᐊᖅᑎᓪᓗᒍ, 

ᐱᒋᐊᖅᑎᑦᑎᔪᖅ ᐱᖁᔨᕗᖔᑉ ᐋᖅᑭᒋᐊᕈᑎᖓᓂᒃ 

ᑭᖑᓪᓕᐅᓗᓂ ᓂᓪᓕᕐᕕᖃᒃᑲᓐᓂᖅᑎᑕᐅᓐᖏᓚᖅ. 

 

ᑭᖑᓪᓕᐅᓗᓂ 

ᓂᓪᓕᕐᕕᖃᖅᑎᑕᐅᓐᖏᑦᑐᖅ 

51  ᐊᐃᕙᐅᑎᖃᖅᑎᓪᓗᒋᑦ ᓂᕈᐊᕈᑕᐅᓂᐊᖅᑐᒥᒃ 

ᐱᖁᔨᕗᖔᕈᑦ ᐊᐃᕙᐅᑕᐅᔪᓐᓇᓐᖏᓚᖅ ᑭᓯᐊᓂ 

ᐃᒪᐃᑦᑐᖅᑕᖃᖅᑎᓪᓗᒍ: 

 

(a) ᓂᕈᐊᕈᑕᐅᔪᖅ ᐋᖅᑭᒋᐊᖅᑕᐅᖁᓪᓗᒍ; 

 

(b) ᓂᕈᐊᕈᑕᐅᔪᖅ ᑭᖑᕙᕆᐊᖅᑕᐅᖁᓗᒍ 

ᐊᓯᐊᓄᑦ ᐅᓪᓗᕐᒧᑦ; 

 

(c) ᐊᐃᕙᐅᑕᐅᓂᖓ ᓄᖅᑲᖁᓕᕐᓗᒍ; 

 

(d) ᓂᕈᐊᕈᑕᐅᔪᖅ ᑭᖑᕙᕆᐊᖅᑕᐅᖁᓗᒍ; 

 

(e) ᑲᑎᒪᕐᔪᐊᕐᓇᐅᑉ ᐃᑲᕐᕋᖏᑦ 

ᐅᖓᕙᕆᐊᖁᓗᒋᑦ; 

 

 

ᐱᖁᔨᕗᖔᕈᑏᑦ 

ᐊᐃᕙᐅᑕᐅᔪᖃᖅᑎᓪᓗᒍ 

(f) ᓄᖅᑲᕈᒪᓕᕈᑏᑦ ᑲᑎᒪᑐᐃᓐᓇᖅᑎᓪᓗᒋᑦ; 

ᐅᕝᕙᓘᓐᓃᑦ 

 

(g) ᑲᑎᒪᕐᔪᐊᕐᓂᖅ ᓄᖅᑲᖁᓕᕐᓗᒍ. 

 

52  ᐱᖁᔨᕗᖔᕈᑦ ᑐᓐᓂᖅᑯᑎᖃᕈᒪᓂᕐᒥᒃ ᐱᖁᔭᒃᓴᕐᒥᒃ, 

ᐃᓱᓕᐅᕈᑕᐅᔪᒥᒃ ᐅᕝᕙᓘᓐᓃᑦ ᓂᕈᐊᕈᑕᐅᓂᐊᖅᑐᒥᒃ 

ᑲᑎᒪᑐᐃᓐᓇᖅᑎᓪᓗᒋᑦ ᐅᕝᕙᓘᓐᓃᑦ 

ᑲᑎᒪᔨᕋᓛᖑᐃᓐᓇᖅᑐᓄᑦ 

ᑲᑎᒪᔨᕋᓛᖑᑲᐃᓐᓇᖅᑐᓄᓪᓘᓐᓂᑦ 

ᑐᓐᓂᖅᑯᑕᐅᔪᒪᓂᖏᑦ ᓯᕗᓪᓕᐅᔾᔭᐅᓂᐊᖅᐳᑦ 

ᐱᖁᔭᒃᓴᑦ ᐋᖅᑭᒋᐊᖅᑕᐅᔪᒪᓂᖏᓐᓂᑦ ᐱᖁᔭᒃᓴᕐᒧᑦ, 

ᐃᓱᓕᐅᕈᒻᒧᑦ ᐅᕝᕙᓘᓐᓃᑦ ᓂᕈᐊᕈᑕᐅᓂᐊᖅᑐᒧᑦ. 

 

ᑐᓐᓂᖅᑯᑎᖃᕈᒪᓕᕐᓂᕐᒧᑦ 

ᐱᖁᔨᕗᖔᕈᑦ 

53  ᒪᓕᒐᓕᐅᖅᑎ ᐱᖁᔨᕗᖔᓕᐅᖅᑐᖅ ᐊᒧᓯᔪᓐᓇᖅᐳᖅ 

ᐱᖁᔨᕗᖔᓕᐊᒥᓂᒃ ᐊᖏᖅᑕᐅᒍᓂ ᐊᐃᑉᐲᔨᒥᓄᑦ 

ᐊᒻᒪᓗ ᐱᖁᔨᕗᖔᕈᑖ 

ᐊᐃᕙᐅᑕᐅᒋᐊᓚᐅᓐᖏᓐᓂᖓᓂ.  

 

ᐱᖁᔨᕗᖔᕈᑦ ᐊᒧᔭᐅᓂᖓ 

54  ᖃᖓᑐᐃᓐᓇᖅ ᐅᖃᖅᑎᑦᑎᔨ ᐃᓱᒪᖃᕈᓂ 

ᐱᖁᔨᕗᖔᓕᐊᖅ ᒪᓕᒐᓕᐅᕐᕕᐅᑉ ᒪᓕᒐᖏᓐᓂᒃ 

ᐊᒻᒪᓗ ᐃᓱᒪᖅᓱᕈᓐᓇᐅᑎᖏᓐᓂᒃ 

ᓯᖁᒥᑦᑎᓇᓱᒋᒍᓂᐅᒃ, ᐅᖃᖅᑎᑦᑎᔨ 

ᒪᓕᒐᓕᐅᖅᑎᓂᒃ ᖃᐅᔨᒃᑲᐃᑲᐅᑎᒋᓂᐊᖅᑐᖅ, 

ᐊᒻᒪᓗ ᐅᖃᓕᒫᕐᓗᓂᒋᑦ ᒪᓕᒐᑦ ᐅᕝᕙᓘᓐᓃᑦ 

ᐱᔪᓐᓇᕐᓂᖅᑖᕐᕕᐅᓯᒪᔪᖅ, ᐊᒻᒪᓗ 

ᐱᖁᔨᕗᖔᕈᑎᓕᐊᖑᓚᐅᖅᑐᒐᓗᐊᖅ 

ᓂᕈᐊᕈᑕᐅᔪᓐᓃᕐᓗᓂ ᒪᓕᒐᓕᐅᕐᕕᖕᒥ. 

 

ᐱᖁᔨᕗᖔᖅ ᒪᓕᒐᓂᒃ 

ᓯᖁᒥᑦᑎᑎᓪᓗᒍ 

55 (1) ᐱᖁᔨᕗᖔᕈᑦ ᒪᕐᕈᐊᖅᑕᖅ ᐃᒃᓯᕙᐅᑕᕐᒧᑦ 

ᓂᕈᐊᕈᑕᐅᑎᓐᓇᓱᒃᑕᕋᓗᐊᖓ ᐊᒻᒪᓗ ᑲᔪᓯᓐᖏᑦᑐᖅ 

ᐲᖅᑕᐅᓂᐊᖅᐳᖅ, ᑭᓯᐊᓂᓗ ᑲᑎᒪᔾᔪᑎᒃᓴᓄᑦ 

ᐅᑎᖅᑎᑕᐅᔪᓐᓇᖅᖢᓂ 

ᖃᐅᔨᒃᑲᐃᔾᔪᑕᐅᓚᐅᖅᑎᓪᓗᒍ. 

 

ᐱᖁᔨᕗᖔᕈᑎᐅᑉ ᐲᖅᑕᐅᓂᖓ 

 (2) ᐱᖁᔨᕗᖔᕈᑦ ᑲᑎᒪᔾᔪᑎᒃᓴᓄᑦ ᐅᑎᖅᑎᑕᐅᔪᖅ 

ᐃᒃᓯᕙᐅᑕᕐᒧᑦ ᓂᕈᐊᕈᑕᐅᒃᑲᓐᓂᖅᑎᓐᓇᓱᓕᖅᐸᒍ 

ᑲᔪᓯᓐᖏᑦᑐᖅ ᑲᑎᒪᔾᔪᑎᒃᓴᓂᑦ ᐲᖅᑕᐅᓂᐊᖅᐳᖅ, 

ᐊᒻᒪᓗ ᑕᕝᕙᓂᔅᓴᐃᓐᓇᖅ ᑲᑎᒪᕐᔪᐊᕐᓂᕐᒥ 

ᓴᖅᑭᑕᐅᒃᑲᓐᓂᔾᔮᓐᖏᖢᓂ. 

 

ᐱᖁᔨᕗᖔᕈᑦ ᐊᒧᔭᐅᔪᖅ 

ᑲᑎᒪᔾᔪᑎᒃᓴᓂᑦ 

56  ᐱᖁᔨᕗᖔᖅ ᒪᓕᒐᓕᐅᕐᕕᖕᒧᑦ ᓵᓚᐅᔪᖅ 

ᓴᖅᑭᑕᐅᒃᑲᓐᓂᕈᓐᓇᓐᖏᑦᑐᖅ ᑕᕝᕙᓂᔅᓴᐃᓐᓇᖅ 

ᑲᑎᒪᕐᔪᐊᕐᓇᕐᒥ.  ᐱᖁᔨᕗᖔᕈᑦ ᑲᔪᓯᔪᖅ 

ᓄᖑᑎᑕᐅᔪᓐᓇᖅᑐᖅ ᓄᑖᕐᒧᑦ ᐱᖁᔨᕗᖔᕐᒧᑦ. 

ᐱᖁᔨᕗᖔᕈᑦ ᓵᓚᐅᔪᖅ 

ᐅᕝᕙᓘᓐᓃᑦ ᓄᖑᑎᑕᐅᔪᖅ 



44 
 

57  ᑲᑎᒪᑐᐃᓐᓇᕐᓂᕐᒥ ᐱᖁᔨᕗᖔᕈᑦ ᓵᓚᐅᔪᖅ 

ᓴᖅᑎᑕᐅᒃᑲᓐᓂᕈᓐᓇᖅᑐᖅ ᑭᓯᐊᓂ 

ᐱᖁᔨᕗᖔᓕᐊᕐᒧᑦ ᑕᕝᕙᓂᔅᓴᐃᓐᓇᖅ 

ᑲᑎᒪᕐᔪᐊᕐᓇᕐᒥ. 

 

 

ᐱᖁᔨᕗᖔᕈᑦ 

ᑲᑎᒪᑐᐃᓐᓇᕐᓂᕐᒥ ᓵᓚᐅᔪᖅ 

 

 

58 

 

 

(1) 

ᓂᕈᐊᕐᓂᖅ 

 

ᓂᕈᐊᕐᓃᑦ ᐱᒋᐊᕈᓐᓇᖅᐳᑦ ᑭᓯᐊᓂ ᑲᑎᒪᔩᑦ 

ᐅᐸᒃᓯᒪᔪᑦ ᐅᓄᕐᓂᖏᑦ ᓈᒻᒪᒃᑎᓪᓗᒋᑦ. 

 

 

 

ᑲᑎᒪᔩᑦ ᐅᓄᕐᓂᖏᑦᑕ 

ᓈᒻᒪᒋᐊᖃᕐᓂᖏᑦ 

 (2) ᓂᕈᐊᕐᓃᑦ ᓵᓚᒃᓴᖃᑦᑕᕐᓂᐊᖅᐳᑦ ᐅᓄᕐᓂᖅᓴᑦ 

ᒪᓕᒐᓕᐅᖅᑏᑦ ᓂᕈᐊᕐᓂᖏᑦᑎᒍᑦ. 

 

ᐅᓄᕐᓂᖅᓴᐃᑦ ᓂᕈᐊᖅᑐᑦ 

 (3) ᓂᕈᐊᕈᑎᑦ ᐊᔾᔨᒌᖕᓂᖅᐸᑕ, ᐅᖃᖅᑎᑦᑎᔨ 

ᐅᕝᕙᓘᓐᓃᑦ ᑲᑎᒪᑐᐃᓐᓇᕐᓂᕐᒧᑦ ᐃᒃᓯᕙᐅᑕᖅ 

ᓂᕈᐊᕐᓂᐊᖅᐳᖅ, ᐊᒻᒪᓗ ᓇᓗᓇᐃᖅᓯᓗᓂ ᑭᓱᓂᒃ 

ᐱᔾᔪᑎᖃᖅᖢᓂ ᑕᐃᒪᓐᓇ ᓂᕈᐊᕐᒪᖔᕐᒥ. 

 

ᓂᕈᐊᕈᑏᑦ ᐊᔾᔨᒌᒃᑎᓪᓗᒋᑦ 

ᐃᓱᒪᓕᐅᕈᑦ 

 (4) ᒪᓕᒐᓕᐅᖅᑏᑦ ᐅᐸᒃᓯᒪᔪᑦ ᐅᓄᓐᖏᓗᐊᖅᐸᑕ, 

ᐅᖃᖅᑎᑦᑎᔨ ᐅᕝᕙᓘᓐᓃᑦ ᑲᑎᒪᑐᐃᓐᓇᕐᓂᕐᒧᑦ 

ᐃᒃᓯᕙᐅᑕᖅ ᒪᓕᒐᓕᐅᖅᑎᓂᒃ ᖃᐃᖁᔨᓂᐊᖅᐳᖅ 

ᒪᓕᒐᖅ 7(4) ᐊᒻᒪᓗ (5) ᑎᑎᕋᖅᓯᒪᓂᖏᑦ 

ᒪᓕᒡᓗᒋᑦ. 

 

ᒪᓕᒐᓕᐅᖅᑏᑦ ᖃᐃᖁᔭᐅᓂᖏᑦ 

59 (1) ᒪᓕᒐᓕᐅᖅᑏᑦ ᐊᖏᕐᓗᑎᒃ ᐋᒃᑳᕐᓗᑎᒡᓘᓐᓃᑦ 

ᓂᕈᐊᖅᑐᑦ ᐊᑎᖏᑦ ᑲᑎᒪᔾᔪᑎᒃᓴᓄᑦ 

ᑎᑎᕋᖅᑕᐅᓂᐊᓐᖏᓚᑦ ᑭᓯᐊᓂ ᐊᑎᖏᑦ 

ᑕᐃᔭᐅᖃᑦᑕᖁᔭᐅᒃᐸᑕ ᒪᓕᒐᓕᐅᖅᑎᒧᑦ. 

 

ᓂᕈᐊᖅᑐᑦ ᐊᑎᖏᑦᑕ 

ᑕᐃᔭᐅᖃᑦᑕᕐᓂᖏᑦ 

 (2) ᓂᕈᐊᖅᐸᓪᓕᐊᔪᑦ ᐊᑎᖏᑦ ᑕᐃᔭᐅᖃᑦᑕᖁᔭᐅᒃᐸᑕ, 

ᐅᖃᖅᑎᑦᑎᔨ ᓯᕗᓪᓕᐅᑎᑦᑎᓂᐊᖅᐳᖅ 

ᓅᑦᑎᖅᑲᐅᔪᒥᒃ, ᐊᒻᒪᓗ ᑭᖑᕐᖓᓂ ᑕᐃᒃᑯᐊ 

ᐊᖏᖅᑐᑦ, ᐊᒻᒪᓗ ᐋᒃᑳᖅᑐᑦ, ᑕᐃᒃᑯᐊᓗ 

ᓂᕈᐊᓐᖏᑭᑦᑐᑦ, ᓇᖏᖅᓯᖁᓪᓗᒋᑦ.  ᐊᑎᖏᑦ 

ᑕᐃᔭᐅᖃᑦᑕᕐᓂᐊᖅᐳᑦ ᓂᕈᐊᖅᑎᐅᑉ ᓴᐅᒥᖓᓂ 

ᐱᒋᐊᕐᓗᒍ, ᐊᒻᒪᓗ ᑲᑎᒪᔾᔪᑎᕕᓂᕐᓂ ᐊᑎᖏᑦ 

ᑎᑎᕋᖅᑕᐅᖃᓯᐅᔾᔭᐅᓯᒪᓂᐊᖅᖢᑎᒃ. 

 

 

 

 

 

 

 

ᓂᕈᐊᕐᓂᖅ 

60 

 

 

 

ᐱᖁᔭᒃᓴᑦ 

 

ᐱᖁᔭᒃᓴᓕᒫᑦ ᓴᖅᑭᑕᐅᓂᐊᖅᐳᑦ 

ᐱᖁᔨᕗᖔᓕᐅᕐᓂᐊᕐᓂᕐᒧᑦ ᖃᐅᔨᒃᑲᐅᒻᒥᒃ 

ᓴᖅᑭᑦᑐᖃᓚᐅᖅᑎᓪᓗᒍ ᐅᖃᓕᒫᖅᑕᐅᔪᓐᓇᕐᓂᐊᕐᒪᑦ 

ᓯᕗᓪᓕᖅᐹᒥᒃ, ᐊᒻᒪᓗ ᐱᖁᔭᒃᓴᐅᑉ ᑕᐃᒎᓯᐊ 

ᓇᓗᓇᐃᖅᑕᐅᓂᐊᖅᖢᓂ. 

 

 

 

ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᐊᕐᓂᕐᒧᑦ 

ᖃᐅᔨᒃᑲᐅᑦ 

61  ᐱᖁᔭᒃᓴᓂᒃ ᓴᖅᑭᑦᑎᔪᖃᕈᓐᓇᓐᖏᓚᑦ 

ᑎᑎᕋᖃᓐᖏᑦᑐᓂᒃ ᐅᕝᕙᓘᓐᓃᑦ 

ᐱᔭᕇᖅᓯᒪᓐᖏᑦᑐᓂᒃ. 

 

ᐱᔭᕇᖅᓯᒪᓐᖏᑦᑐᑦ ᐱᖁᔭᒃᓴᑦ 

62 (1) ᐱᖁᔭᒃᓴᓕᒫᑦ ᐱᖓᓱᐊᖅᑕᖅᑕᐅᓗᑎᒃ 

ᐅᖃᓕᒫᖅᑕᐅᖃᑦᑕᕐᓂᐊᖅᐳᑦ ᐅᓪᓗᑦ ᐊᔾᔨᒌᓐᖏᑦᑐᓂ 

ᐊᓂᒍᖅᑎᑕᐅᓚᐅᓐᖏᓐᓂᕐᒥᓂ. 

 

ᐱᖓᓱᐊᖅᑕᕐᓗᑎᒃ 

ᐅᖃᓕᒫᖅᑕᐅᓂᐊᕐᓂᖏᑦ 

 (2) ᒪᓕᒐᖅ ᓈᓴᐅᑎᓕᒃ 62(1)-ᖑᒐᓗᐊᖅᑎᓪᓗᒍ, 

ᐱᖁᔭᒃᓴᖅ ᒪᕐᕈᐊᖅᑕᖅᑕᐅᓗᓂ 

ᐱᖓᓱᐊᖅᑕᖅᑕᐅᓗᓂᓘᓐᓂᑦ 

ᐅᖃᓕᒪᖅᑕᐅᔪᓐᓇᖅᐳᖅ, ᐅᕝᕙᓘᓐᓃᑦ 

ᒪᕐᕈᐊᖅᑕᖅᑕᐅᓗᓂ ᐅᓄᒃᑲᓐᓂᓈᖅᑕᐅᓗᓂᓘᓐᓃᑦ 

ᐅᓪᓗᐃᓐᓇᖅ, ᑕᐃᒪᐃᓐᖏᑦᑐᔪᓐᓇᖅᖢᓂ 

ᐊᑭᕋᖅᑐᖅᑕᐅᒃᐸᑦ ᒪᕐᕉᖕᓄᑦ 

ᐅᓄᒃᑲᓐᓂᖅᑐᓄᓪᓘᓐᓃᑦ ᒪᓕᒐᓕᐅᖅᑎᓄᑦ. 

 

ᐅᖃᓕᒫᖅᑕᐅᔪᒪᓂᖏᑦᑕ 

ᐊᑭᕋᖅᑐᖅᑕᐅᓂᖏᑦ 

63  ᐱᖁᔭᒃᓴᖅ ᓴᖅᑭᑕᐅᒃᐸᑦ, ᐅᓇ ᐊᐱᖅᑯᑕᐅᓇᔭᖅᑐᖅ 

“ᑖᓐᓇ ᐱᖁᔭᒃᓴᖅ ᐅᖃᓕᒫᖅᑕᐅᖁᓪᓗᒋᑦ 

ᓯᕗᓪᓕᖅᐹᒥᒃ” ᐊᒻᒪᓗ ᐃᓱᒪᓕᐅᕈᑕᐅᓗᓂ 

ᐋᖅᑭᒋᐊᖅᑕᐅᓐᖏᓪᓗᓂ 

ᐊᐃᕙᐅᑕᐅᓐᖏᓪᓗᓂᓘᓐᓃᑦ. 

 

ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

64  ᒪᓕᒐᖅ 62 ᑖᓐᓇᐅᒐᓗᐊᖅᑎᓪᓗᒍ, ᑮᓇᐅᔭᑦ 

ᐊᑐᖅᑐᒃᓴᓄᑦ ᐱᖁᔭᒃᓴᖅ ᓴᖅᑭᑦᑎᔪᖅ 

ᐊᑭᑐᔪᖅᑐᕈᑎᒃᓴᓂᒃ ᐅᕝᕙᓘᓐᓃᑦ ᐊᐅᓚᔾᔪᑏᑦ 

ᒪᑭᒪᐅᑎᓪᓗ ᐊᑐᕈᒫᕐᓂᐊᖅᑐᖁᑎᖏᓐᓂᒃ 

ᐊᕐᕌᒎᓂᐊᖅᑐᒧᑦ ᑕᕝᕙᓂᔅᓴᐃᓐᓇᖅ ᐅᓪᓗᕐᒥ 

ᑐᒡᓕᐊᓂ ᐅᖃᓕᒫᖅᑕᐅᔪᓐᓇᖅᑐᖅ ᓯᕗᓪᓕᕐᒥᒃ 

ᐅᖃᓕᒫᖅᑕᐅᕝᕕᖓᓂ. 

 

ᑮᓇᐅᔭᑦ ᐊᑐᖅᑐᒃᓴᑦ 

ᐱᖁᔭᒃᓴᖓᓐᓄᑦ ᐊᑐᓐᖏᓐᓂᖓ 

65  ᑎᑎᕋᖅᑎ ᐅᕝᕙᓘᓐᓃᑦ ᑐᖏᓕᖓ 

ᓇᓗᓇᐃᒃᑯᑦᑎᖅᓯᓂᐊᖅᐳᑦ ᐊᑐᓂ ᐱᖁᔭᒃᓴᓂᒃ, 

ᓇᓗᓇᐃᖅᓯᕕᒋᓗᒋᓪᓗ ᐅᖃᓕᒫᖅᑕᐅᕝᕕᖓᑕ 

ᐅᓪᓗᖓᓂᒃ ᐊᒻᒪᓗ ᐊᓂᒍᖅᑕᐅᕝᕕᕕᓂᐊ ᐅᓪᓗᖓ. 

 

 

ᐱᖁᔭᒃᓴᑦ 

ᓇᓗᓇᐃᒃᑯᑦᑎᖅᑕᐅᓂᖏᑦ 

66  ᐱᖁᔭᒃᓴᑦ ᐊᑐᓂ ᒪᓕᒐᓕᐅᕐᕕᖕᒥ 

ᒪᕐᕈᐊᖅᑕᖅᑕᐅᓗᑎᒃ ᐅᖃᓕᒫᖅᑕᐅᓂᐊᖅᐳᑦ 

ᐊᖏᖅᑕᐅᓚᐅᓐᖏᓐᓂᖏᓐᓂ ᐅᕝᕙᓘᓐᓃᑦ 

ᐋᖅᑭᒋᐊᖅᑕᐅᓚᐅᓐᖏᓐᓂᖏᓐᓂ. 

 

ᐱᖁᔭᒃᓴᑦ ᒪᕐᕈᐊᖅᑕᖅᑕᐅᓗᑎᒃ 

ᐅᖃᓕᒫᖅᑕᐅᖃᑦᑕᕐᓂᐊᖅᐳᑦ 

67 (1) ᐱᖁᔨᕗᖔᕈᑦ ᐊᐃᕙᐅᑕᐅᓂᖓ ᑐᒡᓕᐊᓂ 

ᐅᖃᓕᒫᖅᑕᐅᓂᐊᖅᑎᓪᓗᒍ ᑕᕝᕗᖓᓪᓗᐊᑕᖅ 

ᑐᕌᖓᑎᑕᐅᓯᒪᔭᕆᐊᓕᒃ, ᓱᒃᑲᐃᑦᑐᓐᖏᓪᓗᓂ, ᐊᒻᒪᓗ 

ᐱᖁᔭᒃᓴᐅᑉ ᑐᓐᖓᕕᖏᑦ ᐃᓗᓕᖏᓐᓄᑦ 

ᑐᕌᖓᓪᓗᐊᑕᕐᓗᑎᒃ.  ᐱᖁᔭᒃᓴᐅᑉ ᐃᓗᓕᖏᑦ 

ᐊᐃᕙᐅᑕᐅᔪᓐᓇᓐᖏᑦᑐᑦ.  

 

ᑐᒡᓕᐊᓂ 

ᐅᖃᓕᒫᖅᑕᐅᓂᐊᖅᑎᓪᓗᒍ 

ᐊᐃᕙᐅᑕᐅᓂᖓ 

 (2) ᐊᓯᐊᒍᖔᖅ ᒪᓕᒐᓕᐅᕐᕕᖕᒧᑦ ᑎᓕᔭᐅᓯᒪᓐᖏᒃᑯᑎᒃ, 

ᐱᖁᔭᒃᓴᖅ ᑐᒡᓕᐊᓂ ᐅᖃᓕᒫᖅᑕᐅᕌᓂᖕᒪᑦ 

ᑲᑎᒪᔨᕋᓛᓄᑦ ᐅᕝᕙᓘᓐᓃᑦ 

ᑲᑎᒪᔨᕋᓛᖑᑲᐃᓐᓇᖅᑐᓄᑦ ᑐᓐᓂᖅᑯᑕᐅᓂᐊᖅᐳᖅ. 

 

ᐱᖁᔭᒃᓴᐅᑉ 

ᑲᑎᒪᔨᕋᓛᓅᖅᑕᐅᓂᐊ 

 (3) ᒪᓕᒐᖅ 67(2) ᑖᓐᓇᐅᒐᓗᐊᖅᑎᓪᓗᒍ, ᐱᖁᔭᒃᓴᖅ 

ᑮᓇᐅᔭᑦ ᐃᓚᒋᐊᕈᑎᖏᓐᓂᒃ ᐱᔾᔪᑎᖃᖅᐸᑦ ᐊᒻᒪᓗ 

ᓄᓇᕗᑦ ᒐᕙᒪᒃᑯᖏᑦᑕ ᑮᓇᐅᔭᖁᑎᖏᓐᓂᒃ 

ᐱᔾᔪᑎᖃᖅᐸᑦ, ᑐᒡᓕᐊᓂ ᐅᖃᓕᒫᖅᑕᐅᓯᒪᓕᕈᓂ 

ᑲᑎᒪᑐᐃᓐᓇᕐᓂᕐᒧᐊᖅᑕᐅᓂᐊᖅᑐᖅ 

ᐃᓱᒪᒃᓴᖅᓯᐅᕈᑕᐅᔪᓐᓇᕐᓂᐊᕐᒪᑦ. 

 

ᑮᓇᐅᔭᑦ ᐃᓚᒋᐊᕈᑎᖏᓐᓄᑦ 

ᐱᖁᔭᒃᓴᖅ 

ᑲᑎᒪᑐᐃᓐᓇᕐᓂᕐᒨᖅᑕᐅᓂᖓ 

 (4) ᒪᓕᒐᖅ 67(2) ᑖᓐᓇᐅᒐᓗᐊᖅᑎᓪᓗᒍ< 

ᒪᓕᒐᓕᐅᕐᕕᖕᒧᑦ ᐱᖁᔭᒃᓴᖅ ᓴᖅᑭᑕᐅᓯᒪᓕᖅᐸᑦ 

ᐊᑐᕐᓗᒍ ᒪᓕᒐᓕᐅᕐᕕᖕᒧᑦ ᑲᑎᒪᔨᓕᕆᔨᒃᑯᑦ 

ᐱᔪᓐᓇᕐᓂᖅᑖᕆᓯᒪᔭᖏᑦ ᐊᒻᒪᓗ 

ᐅᖃᓕᒫᖅᑕᐅᓯᒪᓕᖅᑎᓪᓗᒍ ᑐᒡᓕᐊᓂ, 

ᑲᑎᒪᑐᐃᓐᓇᕐᓂᕐᒧᑦ ᑐᓐᓂᖅᑯᑕᐅᖃᑦᑕᖅᐳᖅ 

ᐃᓱᒪᒃᓴᖅᓯᐅᕈᑕᐅᔪᓐᓇᕐᓂᐊᕐᒪᑦ. 

 

ᒪᓕᒐᓕᐅᕐᕕᐅᑉ ᐱᖁᔭᒃᓴᖓ 

ᑲᑎᒪᑐᐃᓐᓇᕐᓂᕐᒧᐊᖅᑕᐅᓂᖓ 

68 (1) ᐊᓯᐊᒍᖔᖅ ᑎᓕᔭᐅᓐᖏᒃᑯᑎᒃ ᒪᓕᒐᓕᐅᕐᕕᖕᒧᑦ, 

ᐱᖁᔭᒃᓴᑦ ᑐᓐᓂᖅᑯᑕᐅᔪᑦ ᑲᑎᒪᔨᕋᓛᓄᑦ 

ᑲᑎᒪᔨᕋᓛᖑᑲᐃᓐᓇᖅᑐᓄᓪᓘᓐᓃᑦ 

ᑲᒪᒋᔭᐅᒋᐊᕐᓂᐊᓐᖏᓚᑦ ᑭᓯᐊᓂ ᒪᓕᒐᓕᐅᕐᕕᒃ 

ᑲᑎᒪᔨᕋᓛᑦ ᐅᓂᒃᑳᖏᓐᓂᒃ ᐱᑎᑕᐅᒃᐸᑕ 

ᐅᕝᕙᓘᓐᓃᑦ ᐅᓪᓗᖅᓯᐅᑏᑦ ᐅᓪᓗᖏᑦ ᒪᓕᒡᓗᒋᑦ 

120 ᐊᓂᒍᖅᐸᑕ ᑕᐃᒪᓐᖓᓂᑦ ᐱᖁᔭᒃᓴᖅ 

ᐅᖃᓕᒫᖅᑕᐅᓚᐅᖅᑎᓪᓗᒍ ᑐᒡᓕᐊᓂ. 

 

 

 

 

 

ᐱᖁᔭᒃᓴᐅᑉ 

ᑲᔪᓯᑎᑕᐅᓐᖏᑐᐃᓐᓇᕆᐊᖃᕐᓂ

ᖓ 

 (2) ᐱᖁᔭᒃᓴᕐᒥᒃ ᓴᖅᑭᑦᑎᓚᐅᖅᑐᖅ ᐱᔪᒪᒍᓂ, 

ᖃᐅᔨᒃᑲᐅᒻᒥᒃ ᓴᖅᑭᑦᑎᓐᖏᓪᓗᓂ, ᑲᑎᒪᔾᔪᑎᒃᓴᓂ 

“ᐱᖁᔨᕗᖔᕈᑏᑦ” ᓇᓪᓕᖅᐸᑕ, ᓅᑦᑎᒋᐊᕈᓐᓇᖅᑐᖅ 

ᐱᖁᔭᒃᓴᖅ ᑲᑎᒪᑐᐃᓐᓇᕐᓂᕐᒧᐊᖅᑕᐅᖁᓗᒍ 

ᐅᓪᓗᖅᓯᐅᑏᑦ ᐅᓪᓗᖏᑦ 120 ᐊᓂᒍᖅᐸᑕ, ᐊᒻᒪᓗ 

ᐱᖁᔭᕗᖔᖅᑕᖃᓐᖏᑉᐸᑦ ᑲᑎᒪᔨᕋᓛᑦ 

ᐱᕕᖃᖅᑎᑕᐅᒃᑲᓐᓂᖁᔨᔪᓂᒃ 

ᕿᒥᕐᕈᓇᒃᑲᓐᓂᕈᓐᓇᕐᓂᐊᕐᒪᑕ ᐱᖁᔭᒃᓴᕐᒥᒃ 

ᐊᖏᖅᑕᐅᓯᒪᔪᒥᒃ ᒪᓕᒐᓕᐅᕐᕕᖕᒧᑦ. 

 

ᐱᖁᔭᒃᓴᑦ ᑲᑎᒪᑐᐃᓐᓇᕐᓂᕐᒧᑦ 

ᑐᓐᓂᖅᑯᑕᐅᓂᖏᑦ 

 (3) ᐋᖅᑭᒋᐊᖅᑕᓕᒫᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓄᓪᓘᓐᓃᑦ 

ᐊᖏᖅᑕᐅᖅᑳᕆᐊᖃᖅᐳᑦ ᐱᖁᔭᒃᓴᕐᒥᒃ 

ᓴᖅᑭᑦᑎᔨᐅᓚᐅᖅᑐᒧᑦ. 

 

ᐱᖁᔭᒃᓴᒥᒃ ᓴᖅᑭᑦᑎᓚᐅᖅᑐᖅ 

ᐊᖏᖅᑳᕆᐊᖃᖅᐳᖅ 

ᐱᖁᔭᒃᓴᖅ 

ᐋᖅᑭᒋᐊᖅᑕᐅᓂᐊᖅᐸᑦ 

 (4) ᑲᑎᒪᔨᕋᓛᑦ ᐋᖅᑭᒋᐊᖅᑕᓕᒫᖏᑦ ᒪᓕᒐᓕᐅᕐᕕᖕᒧᑦ 

ᐅᓂᒃᑲᐅᓯᕆᔭᐅᔭᕆᐊᖃᖅᐳᑦ.  ᐱᖁᔭᒃᓴᓕᒫᑦ 

ᐅᓂᒃᑲᐅᓯᕆᔭᐅᔪᑦ ᓇᓕᐊᑐᐃᓐᓇᕐᓄᑦ ᑲᑎᒪᔨᕋᓚᓄᑦ, 

ᐋᖅᑭᒋᐊᖅᑕᐅᓐᓂᖅᐸᑕ ᐅᕝᕙᓘᓐᓃᑦ ᐋᒃᑲ, 

ᒪᓕᒐᓕᐅᕐᕕᖕᒧᑦ ᐱᔭᐅᓂᐊᖅᐳᑦ ᐊᒻᒪᓗ 

ᑲᑎᒪᑐᐃᓐᓇᕐᓂᕐᒨᖅᑕᐅᓗᑎᒃ. 

 

ᐱᖁᔭᒃᓴᑦ 

ᐅᓂᒃᑲᐅᓯᕆᔭᐅᓂᖏᑦ 

ᑲᑎᒪᑐᐃᓐᓇᕐᓂᕐᒥ 

 (5) ᐱᖁᔭᒃᓴᖅ ᐋᖅᑭᒋᐊᖅᑕᐅᓐᓂᖅᐸᑦ ᑲᑎᒪᔨᕋᓛᑦ 

ᑲᑎᒪᓂᖓᓂ, ᐱᖁᔭᒃᓴᖅ 

ᑎᑎᕋᖅᑕᐅᒃᑲᓐᓂᕐᓂᐊᖅᐳᖅ ᐋᖅᑭᒋᐊᖅᓯᒪᓕᕐᓗᓂ 

ᐊᒻᒪᓗ ᑲᑎᒪᔨᕋᓛᓄᑦ ᓴᖅᑭᑕᐅᓗᓂ 

ᐅᓂᒃᑲᐅᓯᕆᔭᐅᓗᓂᓗ. 

 

ᐱᖁᔭᒃᓴᖅ ᑲᑎᒪᔨᕋᓛᓄᑦ 

ᐋᖅᑭᒋᐊᖅᑕᐅᑎᓪᓗᒍ 

ᑎᑎᕋᖅᑕᐅᑦᑎᐊᒃᑲᓐᓂᕐᓂᖓ 

 (6) ᐊᓯᐊᒍᖔᖅ ᑎᓕᔭᐅᓯᒪᓐᖏᒃᑯᑎᒃ ᒪᓕᒐᓕᐅᕐᕕᖕᒧᑦ, 

ᐱᖁᔭᒃᓴᖅ ᐅᓂᒃᑲᐅᓯᕆᔭᐅᔪᖅ ᑲᑎᒪᔨᕋᓛᓄᑦ 

ᐃᓱᒪᒃᓴᖅᓯᐅᕈᑕᐅᔾᔮᓐᖏᓚᖅ ᑭᓯᐊᓂ ᒪᕐᕉᒃ 

ᑲᑎᒪᕐᔪᐊᕐᓇᐅᑉ ᐅᓪᓗᖏᒃ ᐊᓂᒍᓚᐅᖅᑎᓪᓗᒍ 

ᑕᐃᒪᓐᖓᓂᑦ ᐅᓂᒃᑲᐅᓯᕆᔭᐅᓚᐅᖅᑎᓪᓗᒍ. 

 

ᑲᑎᒪᕐᔪᐊᕐᓈᒃ ᐅᓪᓘᒃ ᒪᕐᕉᒃ 

ᐊᓂᒍᕆᐊᓖᒃ ᐱᖁᔭᒃᓴᖅ 

ᐃᓱᒪᒃᓴᖅᓯᐅᕈᑕᐅᓚᐅᓐᖏᓐᓂ

ᖓᓂ 

69 (1) ᑲᑎᒪᑐᐃᓐᓇᕐᓂᕐᒥ ᐃᓱᒪᒃᓴᖅᓯᐅᕈᑕᐅᑎᓪᓗᒋᑦ 

ᐱᖁᔭᒃᓴᑦ, ᓯᕗᕐᖓᓂ ᐅᖃᐅᓯᒃᓴᑦ ᐊᒻᐊᒪᓗ 

ᑕᐃᒎᓯᖏᑦ ᑭᖑᕙᕆᐊᖅᑕᐅᖅᑳᓲᖑᕗᑦ; ᑭᖑᓂᐊᓂ 

ᐃᓱᒪᒃᓴᖅᓯᐅᕈᑕᐅᓕᖅᐳᑦ ᐃᓛᒃᑰᖅᑕᖅᑕᐅᓪᓗᑎᒃ 

ᑲᑎᒪᔨᕋᓛᓄᑦ ᑐᖏᓕᕇᒃᓱᕐᓂᖏᑦ ᒪᓕᒡᓗᒋᑦ.  

ᓯᕗᕐᖓᓂ ᐅᖃᐅᓯᒃᓴᑦ ᑕᐃᒎᓯᐊᓗ ᑭᖑᓪᓕᐅᓪᓗᑎᒃ 

ᐃᓱᒪᒃᓴᖅᓯᐅᕈᑕᐅᕗᑦ. 

 

 

 

 

ᐃᓛᒃᑰᖓᓂᖏᑦ 

ᐃᓱᒪᒃᓴᖅᓯᐅᕈᑕᐅᕗᑦ 

ᑐᖏᓕᕇᒃᓱᖅᓯᒪᓂᖏᑦ 

ᒪᓕᒃᑕᐅᓪᓗᑎᒃ 

 (2) ᖃᓄᐃᑦᑐᑐᐃᓐᓇᑦ ᐋᖅᑭᒋᐊᖅᑕᐅᔪᒪᔪᑦ 

ᐱᖁᔭᒃᓴᓃᑦᑐᑦ ᐃᓱᒪᒃᓴᖅᓯᐅᕈᑕᐅᔪᓪᓗ 

ᑲᑎᒪᑐᐃᓐᓇᖅᑎᓪᓗᒋᑦ ᑕᐃᒫᑐᐃᓐᓇᖅ ᐅᖃᐅᓰᑦ 

ᐃᓕᓴᕆᔭᐅᓯᒪᔪᑎᑐᑦ ᑎᑎᕋᖅᑕᐅᓯᒪᓂᐊᖅᐳᑦ, ᓲᕐᓗ 

ᐱᖁᔭᒃᓴᖅ ᐃᓱᒪᒃᓴᖅᓯᐅᕈᑕᐅᓂᐊᖅᑎᓪᓗᒍ 

ᓴᖅᑭᑕᐅᓯᒪᓕᖅᑎᓪᓗᒍ.  ᐋᑦᑭᒋᐊᕈᑏᑦ 

ᑎᑎᕋᖅᑕᐅᓯᒪᓗᑎᒃ ᐊᑐᐃᓐᓇᕈᖅᑎᑕᐅᔭᕆᐊᖃᖅᐳᑦ 

ᒪᓕᒐᓕᐅᕐᕕᖕᒧᑦ ᑐᒃᓯᕋᐅᑕᐅᓕᕈᑎᒃ. 

 

ᐋᖅᑭᒋᐊᕈᑏᑦ 

ᑎᑎᕋᖅᑕᐅᓯᒪᓂᖏᑦ 

ᑐᑭᓕᐅᖅᑕᐅᓯᒪᓂᖏᓪᓗ 

70 (1) ᐱᖁᔭᒃᓴᖅ ᐃᓱᒪᒃᓴᖅᓯᐅᕈᑕᐅᓕᖅᐸᑦ 

ᑲᑎᒪᑐᐃᓐᓇᕐᓂᕐᒥ, ᐱᖁᔭᒃᓴᐅᑉ ᐃᓗᓕᖏᓐᓅᖓᔪᑦ 

ᐊᐱᖅᑯᑏᑦ ᑐᕌᖅᑎᑕᐅᖃᑦᑕᕐᓂᐊᖅᐳᑦ ᒥᓂᔅᑕᒧᑦ 

ᐱᖁᔭᒃᓴᕐᒥᒃ ᓴᖅᑭᑦᑎᔨᐅᓚᐅᖅᑐᒧᑦ ᑭᓯᐊᓂ. 

 

ᐊᐱᖅᑯᑏᑦ ᑐᕌᖅᑎᑕᐅᓂᖏᑦ 

ᐱᖁᔭᒃᓴᕐᒥᒃ 

ᓴᖅᑭᑦᑎᓚᐅᖅᑐᒧᑦ ᑭᓯᐊᓂ 

 (2) ᒪᓕᒐᖅ 70(1) ᑖᓐᓇᐅᒐᓗᐊᖅᑎᓪᓗᒍ, ᒥᓂᔅᑕ 

ᐅᕝᕙᓘᓐᓃᑦ ᒪᓕᒐᓕᐅᖅᑎ ᐱᖁᔭᒃᓴᒧᑦ ᑐᕌᖓᔪᓂᒃ 

ᐊᐱᖅᑯᑎᖃᕈᓐᓇᖅᑐᖅ ᐊᓯᐊᓄᑦ ᒥᓂᔅᑕᐅᔪᒧᑦ 

ᒪᓕᒐᓕᐅᖅᑎᒧᓪᓘᓐᓃᑦ. 

 

ᐊᐱᖅᑯᑏᑦ ᓇᒧᑦ 

ᑐᕌᖅᑎᑕᐅᖃᑦᑕᕐᓂᐊᕐᓂᖏᑦ 

 (3) ᐱᖁᔭᒃᓴᖅ ᐃᓱᒪᒃᓴᖅᓯᐅᕈᑕᐅᓕᖅᑎᓪᓗᒍ 

ᑲᑎᒪᑐᐃᓐᓇᕐᓂᕐᒥ, ᒥᓂᔅᑕ ᐱᖁᔭᒃᓴᕐᒥᒃ 

ᓴᖅᑭᑦᑎᔨᐅᓚᐅᖅᑐᖅ ᐱᔪᒪᒍᓂ, ᑲᑎᒪᔨᕋᓛᓄᓪᓗ 

ᐊᖏᖅᑕᐅᒍᓂ, ᖃᐃᖁᔨᔪᓐᓇᖅᑐᖅ ᐊᓯᒥᓂᒃ 

ᑭᐅᑦᑕᕈᓐᓇᖅᑐᓂᒃ, ᑕᐃᒪᐃᑦᑕᕆᐊᖃᕈᓂ. 

 

ᒥᓂᔅᑕ 

ᓵᖓᓐᓄᐊᖃᑎᖃᕈᓐᓇᕐᓂᖓ 

71 (1) ᐱᖁᔭᒃᓴᖅ ᐋᖅᑭᒋᐊᖅᑕᐅᓯᒪᓕᖅᑎᓪᓗᒍ 

ᑲᑎᒪᑐᐃᓐᓇᕐᓂᕐᒥ, ᐋᖅᑭᒋᐊᖅᓯᒪᓕᕐᓗᑎᒃ 

ᑎᑎᕋᖅᑕᐅᑦᑎᐊᒃᑲᓐᓂᖃᑦᑕᕐᓂᐊᖅᐳᑦ ᑕᐃᒪᓐᓇ 

ᑎᓕᔭᐅᒍᑎᒃ ᑲᑎᒪᔨᕋᓛᓄᑦ. 

 

ᐱᖁᔭᒃᓴᑦ ᐋᖅᑭᒋᐊᖅᑕᐅᓯᒪᔪᑦ 

ᑎᙱᕋᖅᑕᐅᑦᑎᐊᒃᑲᓐᓂᖃᑦᑕᕐ

ᓂᖏᑦ 

 (2) ᐱᖁᔭᒃᓴᑦ ᑎᑎᕋᖅᑕᐅᑦᑎᐊᒃᑲᓐᓂᕆᐊᖅᑐᖅᑐᑦ 

ᑲᑎᒪᔾᔪᑎᒃᓴᓂ ᓇᓗᓇᐃᖅᑕᐅᓯᒪᖃᑦᑕᕐᓂᐊᖅᐳᑦ 

ᐃᒫᒃ “ᑎᑎᕋᖅᑕᐅᑦᑎᐊᒃᑲᓐᓂᕋᓱᒃᑐᑦ”, ᐊᒻᒪ 

ᑲᒪᒋᔭᐅᒃᑲᓐᓂᕈᓐᓃᕐᓗᑎᒃ ᑭᓯᐊᓂ ᑖᒃᑯᐊ ᑎᑎᖅᑲᑦ 

ᐲᖅᑕᐅᓯᒪᓕᖅᐸᑕ. 

 

ᑎᑎᕋᖅᑕᐅᑦᑎᐊᒃᑲᓐᓂᕋᓱᖕᓂᖏ

ᓐᓂᒃ ᖃᐅᔨᒃᑲᐃᓯᒪᓂᖅ 

72 (1) ᑲᑎᒪᑐᐃᓐᓇᖅᑎᓪᓗᒋᑦ ᐋᖅᑭᒋᐊᖅᑕᐅᔪᓕᒫᑦ 

ᐃᒃᓯᕙᐅᑕᕐᒧᑦ ᐅᓂᒃᑲᐅᓯᕆᔭᐅᖃᑦᑕᕐᓂᐊᖅᐳᑦ. 

 

ᐋᖅᑭᒋᐊᖅᑕᐅᔪᑦ 

ᐅᓂᒃᑲᐅᓯᕆᔭᐅᖃᑦᑕᕐᓂᖏᑦ 

 (2) ᐱᖁᔭᒃᓴᕐᒧᑦ ᐅᓂᒃᑳᑦ ᑲᑎᒪᑐᐃᓐᓇᕐᓂᕐᒥᓐᖔᖅᑐᑦ 

ᐱᔭᐅᖃᑦᑕᕐᓂᐊᖅᐳᑦ ᐊᒻᒪᓗ ᐱᖁᔨᕗᖔᓕᐅᕐᓗᑎᒃ 

ᐊᖏᖅᓯᓂᕋᖅᑐᓂᒃ ᐊᒻᒪᓗ ᑖᓐᓇ ᓴᒃᑯᑕᐅᓗᓂ 

ᐊᐃᕙᐅᑕᐅᓐᖏᓪᓗᓂ ᐋᖅᑭᒋᐊᖅᑕᐅᓐᖏᓪᓗᓂᓗ. 

 

 

ᐅᓂᒃᑲᐅᓯᕆᔭᐅᕝᕕᖓ 

73  ᐱᖁᔭᒃᓴᖅ ᐅᓂᒃᑲᐅᓯᕆᔭᐅᒃᐸᑦ ᑲᑎᒪᑐᐃᓐᓇᕐᓂᕐᒥ, 

ᐱᖓᔪᐊᓂ ᐅᖃᓕᒫᖅᑕᐅᕝᕕᒃᓴᖓᑕ ᐅᓪᓗᖓ 

ᐋᖅᑭᒃᑕᐅᕗᖅ ᒪᓕᒐᓕᐅᕐᕕᖕᒧᑦ. 

 

 

ᐱᖓᔪᐊᓂ ᐅᖃᓕᒫᖅᑕᐅᓂᖏᑦ 

ᐱᖁᔭᒃᓴᑦ 

 

 

74 

 

 

 

 

(1) 

ᑮᓇᐅᔭᐃᑦ ᐅᖃᐅᓯᐅᓂᖏᑦ 

 

ᒪᓕᒐᓕᐅᕐᕕᒃ ᐊᖏᖅᓯᓐᖏᑦᑐᓐᓇᖅᑐᑦ 

ᑲᔪᓯᑎᑦᑎᔪᓐᓇᖅᑐᓪᓘᓐᓃᑦ ᓇᓕᐊᑐᐃᓐᓇᕐᓂᒃ 

ᓂᕈᐊᕈᑎᓂᒃ, ᐃᒪᐃᓕᐅᖁᔨᔾᔪᑎᓂᒃ, 

ᐅᖃᐅᓯᕆᔭᐅᔪᓂᒃ ᐅᕝᕙᓘᓐᓃᑦ ᐱᖁᔭᒃᓴᓂᒃ 

ᐱᔾᔪᑎᓕᖕᓂᒃ ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᓂᒃ 

ᒐᕙᒪᒃᑯᓐᓂᓐᖔᖅᑐᓂᒃ, ᐱᓐᖏᑕᑐᐊᕆᓗᒋᑦ 

ᐱᔾᔪᑎᒃᓴᓕᐊᕆᔭᐅᔪᑦ ᐊᑐᓕᖁᔭᒃᑯᑦ 

ᒪᓕᒐᓕᐅᕐᕕᖕᒧᑦ ᑲᒥᓴᓇᒥᑦ ᑲᑎᒪᕐᔪᐊᕐᓇᐅᑎᓪᓗᒍ 

ᓂᕈᐊᕈᑦ, ᐃᒪᐃᓕᐅᖁᔨᔾᔪᑎᑦ, ᐅᖃᐅᓯᕆᔭᐅᔪᑦ 

ᐅᕝᕙᓘᓐᓃᑦ ᐱᖁᔭᒃᓴᑦ ᐱᓕᕆᐊᕆᔭᐅᕝᕕᖏᓐᓂ. 

 

ᑮᓇᐅᔭᐃᑦ ᐅᖃᐅᓯᐅᓂᖏᑦ 

 (2) ᒪᓕᒐᖅ 74(1) ᑐᕌᖓᕗᖅ ᑮᓇᐅᔭᐃᑦ 

ᑐᓂᐅᖅᑲᖅᑕᐅᓂᖏᓐᓄᑦ ᐊᒻᒪᓗ ᐱᔾᔪᑎᖃᓐᖏᖢᑎᒃ 

ᑖᒃᓰᔭᐃᑎᑦᑎᓂᕐᒥᒃ.  ᑖᒃᓰᔭᐃᑎᑦᑎᓂᐊᕐᓂᕐᒧᑦ 

ᐊᑐᕆᐊᖃᖅᑐᑐᐊᖅ ᒥᓂᔅᑕᒧᑦ 

ᓴᖅᑭᑕᐅᔭᕆᐊᖃᕐᓂᖓ. 

 

 

ᑖᒃᓰᔭᐃᔭᕐᓂᕐᒧᑦ ᐊᑐᖅᑐᒃᓴᑦ 

 

 

 

75 

 ᒪᓕᒐᓕᐅᖅᑎᑐᐃᓐᓇᐃᑦ ᑭᒃᑯᑐᐃᓐᓇᕐᓄᑦ 

ᐱᖁᔭᒃᓴᓕᐅᕐᓂᖏᑦ 

 

ᒪᓕᒐᓕᐅᖅᑎ ᒥᓂᔅᑕᐅᓐᖏᑦᑐᖅ ᐱᔪᒪᒍᓂ 

ᓴᖅᑭᑦᑎᔪᓐᓇᖅᑐᖅ ᒪᓕᒐᓕᐅᖅᑎᑐᐃᓐᓇᐃᑦ 

ᑭᒃᑯᑐᐃᓐᓇᕐᓄᑦ ᐱᖁᔭᒃᓴᖏᓐᓂᒃ 

ᐊᒃᑐᐃᓂᖃᓐᖏᑦᑐᓂᒃ ᒐᕙᒪᒃᑯᑦ 

ᑮᓇᐅᔭᖅᑐᕈᑎᖏᓐᓂᒃ ᐅᕝᕙᓘᓐᓃᑦ 

ᑖᒃᓰᔭᐃᑎᑦᑎᔾᔪᑕᐅᔾᔮᓐᖏᑦᑐᖅ.  ᒪᓕᒐᐃᑦ 60-ᒥᑦ 

74-ᒧᑦ ᑎᑭᓪᓗᒍ, ᐊᑐᖅᐳᑦ ᒪᓕᒐᓕᐅᖅᑎᑐᐃᓐᓇᐃᑦ 

ᑭᒃᑯᑐᐃᓐᓇᕐᓄᑦ ᐱᖁᔭᒃᓴᓕᐊᖏᓐᓄᑦ, ᑕᒪᒃᑯᓄᖓ 

ᐊᑐᕈᓐᓇᖅᐸᑦ. 

 

 

ᒪᓕᒐᓕᐅᖅᑎᑐᐃᓐᓇᐃᑦ 

ᑭᒃᑯᑐᐃᓐᓇᕐᓄᑦ 

ᐱᖁᔭᕐᓴᓕᐅᕐᓂᖏᑦ 

 

 

76 

 

 

(1) 

ᑲᑎᒪᑐᐃᓐᓇᕐᓂᖅ 

 

ᒪᓕᒐᓕᐅᕐᕕᐅᑉ ᒪᓕᒐᖏᑦ ᐊᑐᖅᐸᒃᑕᖏᓪᓗ 

ᒪᓕᒃᑕᐅᔭᕆᐊᖃᖅᐳᑦ ᑲᑎᒪᑐᐃᓐᓇᖅᑎᓪᓗᒋᑦ 

ᒪᓕᒋᐊᖃᕌᖓᑕ. 

 

ᑲᑎᒪᑐᐃᓐᓇᖅᑎᓪᓗᒋᑦ ᒪᓕᒐᑦ 



50 
 

 (2) ᑲᑎᒪᑐᐃᓐᓇᖅᑎᓪᓗᒋᑦ ᓂᓪᓕᐊᔾᔪᑕᐅᔪᑦ 

ᑕᕝᕗᖓᓪᓗᐊᖅ ᐅᖃᐅᓯᐅᔭᕆᐊᖃᖅᒨᖓᒋᐊᓖᑦ 

ᐅᕝᕙᓘᓐᓃᑦ ᐃᓚᒃᑰᖅᑐᒧᑦ ᐅᖃᐅᓯᐅᔪᒧᑦ. 

 

ᐅᖃᐅᓯᐅᔪᑦ 

 (3) ᐃᒃᓯᕙᐅᑕᖅ ᑲᑎᒪᑐᐃᓐᓇᖅᑎᓪᓗᒋᑦ 

ᑐᑭᒧᐊᒃᑎᑦᑎᓯᒪᑦᑎᐊᕐᓂᐊᖅᐳᖅ ᐊᒻᒪᓗ 

ᐃᓂᖅᑎᕆᔾᔪᑎᓂᒃ ᐃᓱᒪᒃᓴᖅᓯᐅᕈᑎᖃᖃᑦᑕᕐᓗᓂ 

ᑭᓯᐊᓂᓗ ᐃᓱᒪᓕᐅᕈᑎᒋᔭᖏᑦ 

ᐊᔪᐃᓐᓈᕆᐊᕈᑕᐅᔪᓐᓇᖅᖢᑎᒃ ᐅᖃᖅᑎᑦᑎᔨᒃᑯᑦ. 

 

ᑲᑎᒪᑐᐃᓐᓇᖅᑎᓪᓗᒋᑦ 

ᑐᑭᒧᐊᒃᑎᑦᑎᑦᑎᐊᕐᓂᖅ 

 (4) ᑲᑎᒪᑐᐃᓐᓇᖅᑎᓪᓗᒋᑦ ᐱᑦᑎᐊᑲᑕᒍᓐᓃᖅᑐᑦ 

ᐃᓂᖅᑎᖅᑕᐅᔪᓐᓇᖅᐳᑦ ᑭᓯᐊᓂ ᒪᓕᒐᓕᐅᕐᕕᖕᒧᑦ, 

ᑲᑎᒪᔨᕋᓛᑦ ᐅᓂᒃᑳᓕᐊᕌᓂᓚᐅᖅᑎᓪᓗᒋᑦ. 

 

ᑲᑎᒪᑐᐃᓐᓇᖅᑎᓪᓗᒋᑦ 

ᐱᑦᑎᐊᖅᑐᖃᓐᖏᓐᓂᖅ 

77 (1) ᒪᓕᒐᓕᐅᖅᑏᑦ 10 ᒥᓂᑦ ᐅᖓᑖᓄᑦ 

ᐅᖃᓪᓚᒋᐊᖃᓐᖏᓚᑦ ᑲᑎᒪᑐᐃᓐᓇᖅᑎᓪᓗᒋᑦ. 

 

ᐅᖃᓪᓚᖕᓃᑦ 

ᑭᒡᓕᓕᐅᖅᑕᐅᓯᒪᓂᖏᑦ 

 (2) ᐃᒃᓯᕙᐅᑕᕐᒧᑦ ᐃᓱᒪᖅᓲᑎᒋᔭᐅᓗᓂ, ᒪᓕᒐᓕᐅᖅᑎ 

ᐊᑕᐅᓯᐊᕐᓇᓂ ᓂᓪᓕᐅᑎᖃᕈᓐᓇᖅᑐᖅ 

ᐃᓱᒪᒃᓴᖅᓯᐅᕈᑕᐅᔪᒧᑦ, ᑭᓯᐊᓂ ᒪᓕᒐᓕᐅᖅᑎᓕᒫᑦ 

ᐃᓘᓐᓇᖏᑦ ᓂᓪᓕᕈᒪᔪᑦ ᑕᒪᕐᒥᒃ 

ᐱᔭᕇᖅᑕᐃᓐᓇᐅᓯᒪᓕᖅᑎᓪᓗᒋᑦ. 

 

ᐊᑕᐅᓯᐊᕐᓇᓂ 

ᐅᖃᓪᓚᒍᓐᓇᕐᓂᖅ 

78  ᐱᖁᔨᕗᖔᕈᑦ ᑐᒡᓕᖅᑕᐅᔭᕆᐊᖃᕐᓂᖏᑦ 

ᐊᑐᓐᖏᑦᑐᑦ ᑲᑎᒪᑐᐃᓐᓇᖅᑎᓪᓗᒋᑦ. 

 

ᐱᖁᔨᕗᖔᕈᑏᑦ 

ᐊᐃᑉᐱᖅᑕᐅᔭᕆᐊᖃᓐᖏᓐᓂᖏ

ᑦ 

79  ᐃᒃᓯᕙᐅᑕᖅ ᑲᑎᒪᔨᕋᓛᓄᑦ 

ᑲᑎᒪᔨᕋᓚᖑᑲᐃᓐᓇᖅᑐᓄᓪᓘᓐᓃᑦ 

ᐃᓱᒪᒃᓴᖅᓯᐅᕈᑎᖃᖅᑐᕕᓂᖅ 

ᐃᒃᓯᕙᐅᑕᐅᓂᐊᓐᖏᓚᖅ ᑲᑎᒪᑐᐃᓐᓇᖅᑎᓪᓗᒋᑦ 

ᑕᒪᓐᓇ ᐅᖃᐅᓯᐅᓂᖓᓂ. 

 

ᐃᒃᓯᕙᐅᑕᐅᑎᑕᐅᔪᓐᓇᓐᖏᑦᑐᑦ 

80  ᑲᑎᒪᑐᐃᓐᓇᖅᑎᓪᓗᒋᑦ ᐃᒃᓯᕙᐅᑕᖅ 

ᓂᕈᐊᕈᓐᓇᓐᖏᓚᖅ ᑭᓯᐊᓂ ᓂᕈᐊᖅᑐᑦ ᐅᓄᕐᓂᖏᑦ 

ᓇᓕᒧᒌᒃᑳᖓᑕ. 

 

ᓂᕈᐊᕈᑏᑦ ᓇᓕᒧᒌᒃᑳᖓᑕ 

ᐃᒃᓯᕙᐅᑕᐅᑉ ᓂᕈᐊᕈᑖᓄᑦ 

ᐋᖅᑭᒃᑕᐅᖃᑦᑕᕐᓂᖓ 

81 (1) ᑲᑎᒪᑐᐃᓐᓇᓚᐅᖅᑎᓪᓗᒋᑦ ᒪᓕᒐᓕᐅᕐᕕᖕᒧᑦ 

ᐅᓂᒃᑲᐅᑎᖃᕐᓂᐊᖅᐳᑦ ᖃᓄᐃᑉᐸᓪᓕᐊᓕᕐᓂᕐᒥᓂᒃ 

ᐱᖁᔭᒃᓴᓂᒃ ᐊᒻᒪᓗ ᐊᓯᖏᓐᓂᒃ 

ᐃᓱᒪᒃᓴᖅᓯᐅᕈᑎᖃᓚᐅᖅᑎᓪᓗᒋᑦ. 

 

ᑲᑎᒪᑐᐃᓐᓇᓚᐅᖅᑎᓪᓗᒋᑦ 

ᐅᓂᒃᑲᓕᐅᐅᕐᓂᖅ 

 (2) ᑲᑎᒪᑐᐃᓐᓇᖅᑎᓪᓗᒋᑦ ᐱᕙᓪᓕᐊᓂᖏᑦᑕ 

ᐅᓂᒃᑳᓕᐊᖏᑦ ᐱᔭᐅᓂᐊᖅᐳᑦ ᐊᒻᒪᓗ 

ᐊᖏᖅᓯᓂᕐᒧᑦ ᐱᖁᔨᕗᖔᕈᑦ ᐱᔭᕇᖅᑕᐅᓂᐊᖅᐳᖅ 

ᐊᐃᕙᐅᑕᐅᓐᖏᓪᓗᓂ ᐋᖅᑭᒋᐊᖅᑕᐅᓐᖏᓪᓗᓂᓗ. 

ᐊᖏᖅᓯᓂᕐᒧᑦ ᐱᖁᔨᕗᖔᕈᑦ 

82 (1) ᐱᖁᔨᕗᖔᓕᐅᕈᑎᖃᖅᐸᑦ ᑲᑎᒪᑐᐃᓐᓇᕐᓂᕐᒧᑦ 

ᐃᒃᓯᕙᐅᑕᖅ ᐊᖏᖅᓯᖁᓗᒍ 

ᓄᖅᑲᖅᐸᓪᓕᐊᓂᐊᖅᑎᓪᓗᒋᑦ 

ᓈᒻᒪᐃᓐᓇᐅᔭᕐᓂᐊᖅᑐᖅ, ᐊᒻᒪᓗ 

ᓯᕗᓪᓕᐅᔾᔭᐅᓯᒪᐃᓐᓇᕐᓂᐊᖅᖢᓂ ᐊᓯᓕᒫᖏᓐᓄᑦ 

ᐱᖁᔨᕗᖔᓕᐊᖑᔫᒐᓗᐊᓄᑦ, ᐊᒻᒪᓗ 

ᐊᐃᕙᐅᑕᐅᔪᓐᓇᓐᖏᓪᓗᓂ. 

 

ᓄᖅᑲᕈᒪᓕᕐᓂᕐᒧᑦ 

ᐱᖁᔨᕗᖔᕈᑦ 

 (2) ᐱᖁᔨᕗᖔᕈᑦ ᑕᐃᔭᐅᔪᖅ ᒪᓕᒐᖅ 82(1)-ᒥ 

ᓵᓚᐅᒃᐸᑦ, ᓴᖅᑭᑕᐅᒃᑲᓐᓂᕈᓐᓇᔾᔮᓐᖏᑦᑐᖅ ᑭᓯᐊᓂ 

ᐊᑯᓐᓂᐊᓂ ᑲᒪᒋᔭᐅᔭᕆᐊᓖᑦ 

ᑲᒪᒋᔭᐅᕌᓂᒃᓯᒪᓕᖅᐸᑕ. 

 

 

ᐱᖁᔨᕗᖔᕈᑦ ᓵᓚᐅᓐᓂᖅᐸᑦ 

 

 

83 

 

 

 

ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

 

ᓂᕈᐊᕐᓂᖅᑕᖄᓂᓚᐅᖅᑎᓪᓗᒍ ᐊᒻᒪᓗ ᓯᕗᓪᓕᖅᐹᒥᒃ 

ᑲᑎᒪᕐᔪᐊᕐᓂᖃᓚᐅᖅᑎᓪᓗᒋᑦ, ᒪᓕᒐᓕᐅᕐᕕᒃ 

ᑎᒃᑯᐊᖅᓯᓂᐊᖅᐳᑦ ᑎᒃᑯᐊᖅᓯᔩᑦ ᑲᑎᒪᔨᕋᓛᖏᓐᓂᒃ, 

ᐱᖓᓱᓂᒃ ᐃᒃᓯᕚᖅᑎᓕᖕᒥᒃ ᐊᒻᒪᓗ 

ᐅᓂᒃᑳᓕᐅᕐᓂᐊᕐᓗᑎᒃ ᐊᑐᓕᖁᔭᓕᐅᕐᓗᑎᒡᓗ, 

ᒪᓕᒐᓕᐅᖅᑏᑦ ᓇᓕᐊᖕᓄᑦ ᒪᓕᒐᓕᐅᕐᕕᐅᑉ 

ᑲᑎᒪᔨᕋᓛᖏᓐᓄᑦ ᐃᒃᓯᕚᕐᓂᐊᕐᒪᖔᖏᑦ, ᑕᒪᓐᓇᓗ 

ᑲᒪᒋᔭᐅᑲᐅᑎᒋᓂᐊᕐᓗᓂ. 

 

 

ᑲᑎᒪᔨᕋᓛᓄᑦ ᑎᒃᑯᐊᖅᓯᓂᖅ 

84  ᓂᕈᐊᕐᓂᖅᑕᖄᓂᓚᐅᖅᑎᓪᓗᒍ ᐊᒻᒪᓗ ᓯᕗᓪᓕᖅᐹᒥᒃ 

ᑲᑎᒪᕐᔪᐊᕐᓂᖃᓚᐅᖅᑎᓪᓗᒋᑦ, ᒪᓕᒐᓕᐅᕐᕕᒃ 

ᑎᒃᑯᐊᖅᓯᓂᐊᖅᐳᑦ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓂᒃ 

ᒪᓕᒡᓗᒍ ᒪᓕᒐᓕᐅᖅᑏᑦ ᐊᐅᓚᑦᓯᔨᓪᓗ ᑲᑎᒪᔨᖏᑦᑕ 

ᐱᖁᔭᕐᔪᐊᖓᓃᑦᑐᖅ ᓈᓴᐅᑎᓕᒃ 38. 

 

 

ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ 

85 (1) ᑲᑎᒪᔨᕋᓚᑦ ᓴᖅᑭᑕᐅᔪᑦ ᒪᓕᒐᖅ 83-ᑎᒍᑦ 

ᖃᔅᓯᑐᐃᓐᓇᐅᔪᓐᓇᖅᐳᑦ ᒪᓕᒃᓯᒪᓗᑎᒃ 

ᑎᓕᐅᕈᑎᓕᐊᕆᔭᕕᓃᑦ ᒪᓕᒐᓕᐅᕐᕕᖕᒧᑦ. 

 

ᐃᒃᓯᕚᖅᑎᐅᖃᑕᐅᓂᐊᖅᑐᑦ 

ᐅᓄᕐᓂᖏᑦ 

 (2) ᐊᑐᓂ ᑲᑎᒪᔨᕋᓛᖑᐃᓐᓇᖅᑐᑦ ᐱᖓᓱᓂᒃ 

ᑭᖑᕝᕕᖅᑎᖃᕐᓂᐊᖅᐳᑦ, ᐊᑐᓂ ᐃᒃᓯᕙᐅᑕᕐᒧᑦ 

ᖃᐃᖁᔭᐅᔪᓐᓇᕐᓗᑎᒃ ᐃᓚᒋᔭᐅᖃᑕᐅᔪᒥᒃ 

ᐅᐸᒃᑐᖃᓐᖏᓐᓂᖅᐸᑦ.  ᑲᑎᒪᔨᕋᓛᓂ 

ᑲᑎᒪᖃᑕᐅᑎᓪᓗᒋᑦ, ᐃᓇᖏᖅᑎᑦ ᑲᒪᒋᔭᐅᔪᓕᒫᓂ 

ᓂᕈᐊᕈᖃᑕᐅᔪᓐᓇᖅᐳᑦ. 

 

 

ᑭᐅᕝᕕᖅᑏᑦ 

86 (1) ᖃᖓᑐᐃᓐᓇᖅ, ᒪᓕᒐᓕᐅᕐᕕᒃ ᐱᔪᒪᒍᑎᒃ 

ᑎᒃᑯᐊᖅᓯᔪᓐᓇᖅᐳᑦ ᑲᑎᒪᔨᕋᓛᖑᑲᐃᓐᓇᕐᓂᐊᖅᑐᓂᒃ 

ᑭᓱᑐᐃᓐᓇᕐᒥᒃ ᐱᔾᔪᑎᖃᕐᑎᓗᑎᒃ ᐅᕝᕙᓘᓐᓃᑦ 

ᒪᓕᒐᓕᐅᕐᕕᖕᒧᑦ ᐱᓕᕆᐊᒃᓴᖅᑖᕆᔭᒥᖕᓂᒃ 

ᐱᓕᕆᐊᖃᖅᑐᒃᓴᐅᑕᐅᑎᑕᐅᓗᑎᒃ. 

 

ᑲᑎᒪᔨᕋᓛᖑᑲᐃᓐᓇᖅᑐᑦ 

 (2) ᑲᑎᒪᔨᕋᓛᖑᑲᐃᓐᓇᖅᑐᑦ ᓴᖅᑭᑕᑦ ᒪᓕᒐᖅ 86(1)ᔾᑯᑦ 

ᑕᓪᓕᒪᑦ ᐅᖓᑖᓅᓐᖏᑦᑐᖅ ᐃᒃᓯᕚᖅᑎᖃᕐᓂᐊᖅᐳᑦ, 

ᑭᓯᐊᓂ ᐊᓯᐊᒍᖔᖅ ᑎᓕᔭᐅᒍᑎᒃ ᒪᓕᒐᓕᐅᕐᕕᖕᒧᑦ. 

 

 

ᑲᑎᒪᔨᕋᓛᖑᑲᐃᓐᓇᖅᑐᓄᑦ 

ᐃᒃᓯᕚᖅᑏᑦ ᐅᓄᕐᓂᖏᑦ 

87  ᑎᑎᕋᖅᑎ ᑐᓂᐅᖅᑲᐃᓂᐊᖅᐳᖅ ᑭᒃᑯᑦ 

ᑲᑎᒪᔨᕋᓛᓄᑦ ᐊᒻᒪᓗ ᑲᑎᒪᔨᓕᕆᔨᒃᑯᑦ 

ᑲᑎᒪᔨᖏᓐᓄᑦ ᐃᓕᔭᐅᓯᒪᖕᒪᖔᖏᓐᓂᒃ 

ᓇᓗᓇᐃᔭᐃᓯᒪᔪᓂᒃ. 

 

ᑲᑎᒪᔨᕋᓛᓄᑦ ᐃᓕᔭᐅᓯᒪᔪᑦ 

ᐊᑎᖏᑦ 

88 (1) ᒪᓕᒐᓕᐅᖅᑎ ᓯᕗᓪᓕᐅᓗᓂ ᑕᐃᔭᐅᔪᖅ 

ᐱᖁᔨᕗᖔᕐᒥ ᐃᓚᒋᔭᐅᔾᔪᑎᑖᖅᐸᓪᓕᐊᓕᖅᑎᓪᓗᒋᑦ 

ᓇᓕᐊᑐᐃᓐᓇᖅ ᑲᑎᒪᔨᕋᓛᑦ, ᑲᑎᒪᔨᕋᓛᑦ 

ᓯᕗᓪᓕᖅᐹᒥ ᑲᑎᒪᓯᒋᐊᖅᐸᑕ ᑲᑎᒪᑎᑦᑎᓂᐊᖅᑐᖅ. 

 

ᓯᕗᓪᓕᖅᐹᒥᒃ ᑲᑎᒪᓂᖅ 

 (2) ᓯᕗᓪᓕᖅᐹᒥ ᑲᑎᒪᓂᕐᒥ, ᑲᑎᒪᔨᕋᓛᑦ 

ᓂᕈᐊᕐᓂᐊᖅᐳᑦ ᐃᒃᓯᕙᐅᑕᕐᒥᒃ ᐊᒻᒪᓗ ᑐᖏᓕᐊᓂᒃ, 

ᐅᕝᕙᓘᓐᓃᑦ ᐃᒃᓯᕙᐅᑕᐅᖃᑕᐅᓂᐊᖅᑐᓂᒃ, ᑖᒃᑯᐊᓗ 

ᐃᓕᔭᐅᓯᒪᓂᖏᑦ ᐃᓱᒪᖅᓲᑕᐅᓂᐊᖅᖢᑎᒃ 

ᑲᑎᒪᔨᕋᓛᓄᑦ. 

 

ᐃᒃᓯᕙᐅᑕᐃᑦ 

ᓂᕈᐊᖅᑕᐅᓂᖏᑦ 

 (3) ᐃᓚᒋᔭᐅᖃᑕᐅᔪᑦ ᐅᓄᕐᓂᖅᓴᑦ, ᐃᓚᐅᓪᓗᓂ 

ᐃᒃᓯᕙᐅᑕᖅ, ᓈᒻᒪᒃᓯᔾᔪᑕᐅᓂᐊᖅᐳᑦ 

ᑲᑎᒪᔪᓐᓇᖅᓯᓂᕐᒧᑦ. 

 

ᑲᑎᒪᔨᕋᓛᑦ ᐅᓄᕐᓂᖏᑦᑕ 

ᓈᒻᒪᒃᓯᓂᖏᑦ 

 (4) ᑲᑎᒪᔨᕋᓛᑦ ᑲᑎᒪᓂᐊᕐᓂᖏᓐᓄᑦ ᖃᐅᔨᒃᑲᐅᑦ 

ᐃᓕᔭᐅᖃᑦᑕᕐᓂᐊᖅᐳᖅ ᒪᓕᒐᓕᐅᕐᕕᐅᑉ 

ᑎᑎᕋᕐᕕᖓᓂ ᐊᒻᒪᓗ ᑐᓂᐅᖅᑲᖅᑕᐅᓗᓂ 

ᑲᑎᒪᔨᕋᓛᓄᑦ ᐃᓚᒋᔭᐅᖃᑕᐅᔪᓕᒫᓄᑦ. 

 

ᑲᑎᒪᓂᐅᓂᐊᖅᑐᓂᒃ 

ᖃᐅᔨᒃᑲᐅᑦ 

89 (1) ᐃᓚᒋᔭᐅᖃᑕᐅᔪᖅ ᑲᑎᒪᔨᕋᓛᓄᑦ 

ᑲᑎᒪᔨᕋᓛᖑᑲᐃᓐᓇᖅᑐᓄᓪᓘᓐᓃᑦ ᐅᐸᓐᖏᑦᑐᖅ 

ᑲᑎᒪᓂᕐᓂ ᐱᔾᔪᑎᒃᓴᖃᓐᖏᓪᓗᓂ ᑲᑎᒪᔨᕋᓛᓂᑦ 

ᐲᖅᑕᐅᑐᐃᓐᓇᕆᐊᓕᒃ ᐱᖁᔨᕗᖔᒃᑯᑦ 

ᑲᔪᓯᑎᑕᐅᔪᒃᑯᑦ ᒪᓕᒐᓕᐅᖅᑎᓄᑦ 

ᑲᑎᒪᕐᔪᐊᖅᑎᓪᓗᒋᑦ. 

 

 

 

ᑲᑎᒪᔨᕋᓛᓄᑦ ᐃᓚᒋᔭᐅᔪᑦ 

ᐲᖅᑕᐅᓂᖏᑦ 

 (2) ᑲᑎᒪᔨᕋᓛᓂ ᑲᑎᒪᔨᕋᓛᖑᑲᐃᓐᓇᖅᑕᓂᓘᓐᓃᑦ 

ᐃᓐᓄᒃᓯᒪᔪᖃᓐᖏᑉᐸᑦ, ᑎᒃᑯᐊᖅᓯᔩᑦ ᑲᑎᒪᔨᕋᓛᖏᑦ 

ᐱᕕᖃᖅᑎᑕᐅᕗᑦ ᒪᓕᒐᖅ 83-ᑯᑦ 

ᐃᓇᖏᖅᑎᒃᓴᖅᓯᐅᕈᓐᓇᕐᓗᑎᒃ ᐊᒻᒪᓗ 

ᑐᒃᓯᕋᐅᓯᐅᕐᓗᑎᒃ ᒪᓕᒐᓕᐅᕐᕕᖕᒧᑦ. 

 

 

ᐃᓐᓄᒃᑕᐅᓯᒪᓐᖏᑦᑐᓂᒃ 

ᐃᓐᓄᐃᓂᖅ 

90 (1) ᒪᓕᒐᓕᐅᖅᑎ ᑲᑎᒪᔨᕋᓛᓄᑦ ᐃᓚᒋᔭᐅᓐᖏᑦᑐᖅ 

ᑲᑎᒪᓂᕐᓄᑦ ᐅᐸᒍᓐᓇᖅᑐᖅ ᐊᒻᒪᓗ 

ᐅᖃᕐᕕᖃᕈᓐᓇᖅᑎᑕᐅᓪᓗᓂ ᐃᓚᒋᔭᐅᔪᓕᒫᑦ 

ᑭᓯᐊᓂ ᓂᓪᓕᖅᑐᐃᓐᓇᐅᓯᒪᓕᖅᐸᑕ, ᐊᒻᒪᓗ 

ᐅᖃᓪᓚᒍᓐᓇᕐᕕᖓᑕ ᑭᒡᓕᓕᐅᖅᑕᐅᓯᒪᓂᖓ 

ᐃᒃᓯᕙᐅᑕᕐᒧᑦ ᐋᖅᑭᒃᑕᐅᓂᐊᕐᓗᓂ. 

 

ᒪᓕᒐᓕᐅᖅᑏᑦ ᑲᑎᒪᓂᕐᓄᑦ 

ᐅᐸᒍᓐᓇᕐᓂᖏᑦ 

 (2) ᑲᑎᒪᔨᕋᓛᓄᑦ ᑭᓯᐊᓂ ᐃᓚᒋᔭᐅᔪᑦ ᓂᕈᐊᕈᓐᓇᖅᐳᑦ 

ᐃᓱᒪᓕᐅᕈᑕᐅᔭᕆᐊᖃᖅᑐᓄᑦ ᑲᑎᒪᔨᕋᓛᓄᑦ. 

 

ᑲᑎᒪᔨᕋᓛᓄᑦ ᑭᓯᐊᓂ 

ᐃᓚᒋᔭᐅᔪᑦ ᓂᕈᐊᕈᓐᓇᖅᐳᑦ 

91 (1) ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓘᓐᓃᑦ 

ᐅᓂᒃᑳᓕᐊᓕᒫᖏᑦ ᑎᑎᕋᖅᓯᒪᓂᐊᖅᐳᑦ, 

ᐃᒃᓯᕙᐅᑕᕐᒧᑦ ᐊᑎᓕᐅᖅᑕᐅᓗᑎᒃ ᐊᒻᒪᓗ 

ᐃᒃᓯᕙᐅᑕᐅᑉ ᐅᕝᕙᓘᓐᓃᑦ ᑲᑎᒪᔨᕋᓛᖑᖃᑕᐅᔫᑉ 

ᓴᖅᑭᓪᓗᓂᒋᑦ ᑲᑎᒪᕐᔪᐊᕐᓂᕐᒥ ᑲᑎᒪᔾᔪᑎᒃᓴᓂ 

ᓈᒻᒪᒃᓯᒃᐸᑦ. 

 

ᑲᑎᒪᔨᕋᓛᑦ ᐅᓂᒃᑳᖏᑦ 

 (2) ᑲᑎᒪᔨᕋᓛᖑᖃᑕᐅᔪᖅ ᐅᓂᒃᑳᓂᒃ ᓴᖅᑮᔪᖅ 

ᐱᒋᐊᖅᑎᑦᑎᓂᐊᖅᐳᖅ ᐅᓂᒃᑳᑦ ᐱᔭᐅᖁᓗᒋᑦ 

ᒪᓕᒐᓕᐅᕐᕕᖕᒧᑦ. 

 

ᐱᖁᔨᕗᖔᕈᑦ ᐅᓂᒃᑳᓂᒃ 

ᐱᔭᐅᖁᔨᔪᖅ 

 (3) ᑲᑎᒪᔨᕋᓛᓂᑦ ᑲᑎᒪᔨᕋᓛᖑᑲᐃᓐᓇᖅᑐᓂᓪᓘᓐᓃᑦ 

ᐅᓂᒃᑳᑦ ᐃᒪᐃᓕᐅᖅᑕᐅᔪᓐᓇᖅᐳᑦ: 

 

(a) ᒪᓕᒐᓕᐅᕐᕕᖕᒧᑦ ᐊᖏᖅᑕᐅᓗᑎᒃ; 

 

(b) ᑲᑎᒪᑐᐃᓐᓇᕐᓂᕐᒨᖅᑕᐅᓗᑎᒃ; ᐅᕝᕙᓘᓐᓃᑦ 

 

(c) ᑲᑎᒪᔨᕋᓛᓄᑦ ᓴᖅᑮᓚᐅᖅᑐᓄᑦ 

ᐅᑎᖅᑎᑕᐅᓗᑎᒃ. 

 

ᐅᓂᒃᑳᑦ ᐊᖏᖅᑕᐅᓂᖏᑦ 

ᐅᕝᕙᓘᓐᓃᑦ ᑐᓐᓂᖅᑯᑕᐅᓂᖏᑦ 

 (4) ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓘᓐᓃᑦ 

ᐅᓂᒃᑳᓕᐊᖏᑦ ᑲᑎᒪᑐᐃᓐᓇᕐᓂᒃᑯᑦ 

ᐃᓱᒪᒃᓴᖅᓯᐅᕈᑕᐅᓂᐊᓐᖏᓚᑦ ᑭᓯᐊᓂ ᒪᕐᕉᒃ 

ᑲᑎᒪᕐᔪᐊᕐᓈᒃ ᐅᓪᓘᒃ ᐊᓂᒍᖅᐸᑎᒃ ᑕᐃᒪᓐᖓᓂᑦ 

ᐅᓂᒃᑳᑦ ᓴᖅᑭᑕᐅᓚᐅᖅᑎᓪᓗᒋᑦ. 

 

ᐅᓂᒃᑳᑦ 

ᐃᓱᒪᒃᓴᖅᓯᐅᕈᑕᐅᓂᐊᓐᖏᓚᑦ 

ᒪᕐᕉᖕᓄᑦ ᐅᓪᓘᖕᓄᑦ 

 (5) ᐅᓂᒃᑳᑦ ᓴᖅᑭᑕᐅᓚᐅᕐᓂᖏᓐᓂ 120 ᐅᓪᓗᖅᓯᐅᑏᑦ 

ᐅᓪᓗᖏᑕ ᑐᖔᓂ, ᒪᓕᒡᓗᒍ ᒪᓕᒐᖅ 91(1) ᐊᒻᒪᓗ 

(2), ᒥᓂᔅᑕᐃᑦ ᑲᑎᒪᔨᖏᑦ, ᑲᑎᒪᔨᕋᓛᓄᑦ 

ᑐᒃᓯᕌᕆᔭᐅᒍᑎᒃ, ᐃᓗᐃᒃᑲᓂᒃ ᑭᐅᔾᔪᑎᓂᒃ 

ᒪᓕᒐᓕᐅᕐᕕᖕᒧᑦ ᓴᖅᑭᑦᑎᓂᐊᖅᐳᑦ.  

 

ᐅᓂᒃᑳᓕᐊᓄᑦ ᑭᐅᔾᔪᑏᑦ 

(6) ᒥᓂᔅᑕᐃᑦ ᑲᑎᒪᔨᖏᑦ ᐱᔪᒪᒍᑎᒃ ᑭᐅᔾᔪᑎᒥᖕᓂᒃ 

ᑐᓂᓯᔪᓐᓇᖅᑐᑦ ᑎᑎᕋᖅᑎᒧᑦ ᐊᒻᒪ 

ᓇᓕᐊᑐᐃᓐᓇᕐᓂᒃ ᓇᓗᓇᖅᓯᓗᑎᒃ: 

 

a) ᐱᕕᖃᒃᑲᓐᓂᕆᐊᖃᕈᓂ; 

 

b) ᑭᓱᒥᒃ ᐱᔾᔪᑎᖃᕐᓗᓂ ᑭᖑᕙᕈᑎᖃᕐᒪᖔᑦ; 

ᐊᒻᒪ 

 

c) ᑭᐅᔾᔪᑖ ᐅᓪᓗᖅ ᑭᓲᓕᖅᐸᑦ 

ᓴᖅᑭᑕᐅᓛᕐᓂᐊᕐᓂᖓ. 

 

ᑭᐅᔾᔪᑏᑦ 

ᐱᔭᕇᖅᑕᐅᓯᒪᓐᖏᑦᑐᑦ 

(7) ᐅᓪᓗᖅ ᓇᓗᓇᐃᖅᑕᐅᓯᒪᔪᖅ ᒪᓕᒐᖅ 91(6)(c)−ᒥ 

ᐅᓪᓗᖅᓯᐅᑎᑦ 30 ᑐᖔᓃᑦᑕᕆᐊᖃᖅᑐᖅ, ᒪᓕᒡᓗᒍ 

ᑭᐅᔾᔪᑎᒋᓚᐅᖅᑕᖓᑕ ᐅᓪᓗᖓᑕ 

ᑐᓐᓂᖅᑯᑕᐅᓚᐅᕐᓂᖓ. 

 

ᐱᕕᖃᖅᑎᑕᐅᓂᖓᑕ 

ᓇᓗᓇᐃᖅᑕᐅᓯᒪᓂᖓ 

 (8) ᒪᕐᕉᒃ ᑭᐅᔾᔪᑏᑦ ᐅᖓᑖᓅᓐᖏᑦᑐᖅ 

ᐱᔭᕇᖅᑕᐅᓯᒪᓐᖏᑦᑐᑦ ᑎᑎᕋᖅᑎᒧᑦ 

ᑐᓐᓂᖅᑯᑕᐅᓂᐊᖅᐳᑦ ᑕᕝᕗᖓᔅᓴᐃᓐᓇᖅ ᐅᓂᒃᑳᕐᒧᑦ 

ᑐᕌᖓᔪᑦ. 

ᑭᐅᔾᔪᑏᑦ 

ᐱᔭᕇᖅᑕᐅᓯᒪᓐᖏᑦᑐᑦ 

ᐅᓄᕐᓂᖏᑦᑕ 

ᑭᒡᓕᓕᐅᖅᑕᐅᓯᒪᓂᖏᑦ 

 

 (9) ᒪᓕᒐᖅ ᓈᓴᐅᑎᓕᒃ 91(5) ᐊᑐᕐᓗᒍ ᑭᐅᔾᔪᑏᑦ 

ᑲᑎᒪᔾᔪᑎᕕᓂᕐᓄᑦ ᑎᑎᕋᖅᑕᐅᖃᓯᐅᔾᔭᐅᓂᐊᖅᐳᑦ. 

 

 

ᑲᑎᒪᔾᔪᑎᕕᓂᕐᓄᑦ ᑭᐅᔾᔪᑏᑦ 

ᑎᑎᕋᖅᑕᐅᖃᑦᑕᕐᓂᖏᑦ 

 

92 (1) ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᐱᔪᓐᓇᕐᓂᖅᑖᖅᑎᑕᐅᓯᒪᕗᑦ ᖃᐃᖁᔨᔪᓐᓇᕐᓂᕐᒥᒃ 

ᐃᓄᖕᓂᒃ ᐊᒻᒪᓗ ᓴᖅᑭᑦᑎᖁᔨᓂᕐᒥᒃ ᐸᐃᑉᐹᓂᒃ 

ᐊᒻᒪᓗ ᖃᐃᖁᔭᐅᓯᒪᔪᓂᒃ ᐊᐱᖅᓱᕈᓐᓇᖅᖢᑎᒃ. 

 

ᑲᑎᒪᔨᕋᓚᑦ ᓴᓐᖏᓂᖏᑦ 

 (2) ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᐱᔪᒪᒍᓂᑎᒃ ᑲᑎᒪᔪᓐᓇᖅᑐᑦ ᑲᑎᒪᕐᔪᐊᕐᓇᐅᑎᓪᓗᒍ, 

ᒪᓕᒐᓕᐅᖅᑏᑦ ᑲᑎᒪᕐᔪᐊᓐᖏᑎᓪᓗᒋᑦ, ᐅᕝᕙᓘᓐᓃᑦ 

ᑲᑎᒪᕐᔪᐊᕐᓇᐅᑉ ᐊᑯᓐᓂᖓᓂ. 

 

 

 

 

ᑲᑎᒪᔨᕋᓛᑦ ᑲᑎᒪᓂᖏᑦ 

93 

 

 

(1) 

ᑲᑎᒪᔨᕋᓛᑦ ᑎᑎᖅᑲᖁᑎᖏᑦ 

 

ᑎᑎᖅᑲᓕᒫᑦ ᑲᑎᒪᔨᕋᓛᓄᑦ ᐱᖁᑎᑖᕆᐅᔪᑦ 

ᐅᕝᕙᓘᓐᓃᑦ ᓴᖅᑭᑦᑐᑦ ᑲᑎᒪᔨᕋᓛᑦ ᐱᓕᕆᐊᒃᓴᒥᓂᒃ 

ᐱᓕᕆᐊᖃᖅᑎᓪᓗᒋᑦ ᑖᒃᑯᓄᖓ ᑲᑎᒪᔨᕋᓛᓄᑦ 

ᓇᖕᒥᓂᕆᔭᐅᕗᑦ ᐅᓂᒃᑳᓕᐅᓚᐅᓐᖏᓐᓂᕐᒥᖕᓂᒃ 

ᒪᓕᒐᓕᐅᕐᕕᖕᒧᑦ, ᐊᒻᒪᓗ ᑲᑎᒪᔨᕋᓛᑦ 

ᒪᓕᒐᓕᐅᕐᕕᖕᒧᑦ ᐅᓂᒃᑳᓕᐅᕌᓂᒃᐸᑕ, ᑕᒪᒃᑯᐊ 

ᐸᐃᑉᐹᑦ ᓇᖕᒥᓂᖅᑖᕆᔭᐅᓂᐊᖅᐳᑦ ᒪᓕᒐᓕᐅᕐᕕᖕᒧᑦ, 

ᒪᓕᒡᓗᒋᑦ ᐅᖃᖅᑎᐅᑉ ᑎᓕᐅᕈᑎᓕᐊᖏᑦ ᒪᓕᒡᓗᒋᑦ 

ᖃᓄᐃᓕᐅᖁᔭᐅᓂᓂ ᒪᓕᒐᓕᐅᕐᕕᖕᒧᑦ. 

 

ᑲᑎᒪᔨᕋᓛᑦ ᑎᑎᖅᑲᖁᑎᖏᑦ 

 (2) ᒪᓕᒐᖅ 93(1) ᑖᓐᓇᐅᒐᓗᐊᖅᑎᓪᓗᒍ, ᑲᑎᒪᔨᕋᓛᑦ 

ᒪᓕᒐᓕᐅᕐᕕᖕᒧᑦ ᐅᓂᒃᑳᓕᐅᕈᓐᓇᖅᓯᓚᐅᓐᖏᑉᐸᑕ 

ᓄᖑᑎᑕᐅᓚᐅᓐᖏᓐᓂᖏᓐᓂ ᒪᓕᒐᓕᐅᖅᑏᑦ, 

ᑲᑎᒪᔨᕋᓛᑦ ᐸᐃᑉᐹᖁᑎᓕᒫᖏᑦ 

ᓇᖕᒥᓂᖅᑖᕆᔭᐅᓂᐊᖅᑐᑦ ᒪᓕᒐᓕᐅᕐᕕᖕᒧᑦ 

ᓄᖑᑎᑕᐅᓂᖓ ᐱᔾᔪᑎᒋᓗᒍ, ᐅᑯᐊᖑᒃᐸᑕ: 

 

(a) ᑲᑎᒪᔨᕋᓛᑦ ᑎᓕᐅᕈᑎᓕᐊᖏᑦ 

ᖃᓄᐃᓕᔭᐅᓂᐊᕐᒪᖔᖏᑦ ᐸᐃᑉᐹᑦ; 

 

(b) ᒪᓕᒐᓕᐅᕐᕕᖕᒧᑦ ᑎᓕᐅᕈᑎᓕᐊᕕᓃᑦ 

ᖃᓄᐃᑦᑐᑐᐃᓐᓇᐃᑦ ᐸᐃᑉᐹᑦ 

ᖃᓄᐃᑕᐅᓂᐊᕐᒪᖔᖏᑦ; ᐅᕝᕙᓘᓐᓃᑦ 

 

(c) ᐊᓯᖏᓐᓂᒃ ᑎᓕᐅᕈᑎᑕᖃᓐᖏᑉᐸᑦ, 

ᐅᖃᖅᑎᑦᑎᔨᐅᑉ ᑎᓕᐅᕈᑖ ᒪᓕᒡᓗᒍ. 

 

 

ᑲᑎᒪᔨᕋᓛᑦ ᑎᑎᖅᑲᖁᑎᖏᑦᑕ 

ᓇᖕᒥᓂᖅᑖᕆᔭᐅᓂᖏᑦ 

 

 

94 

 

 

(1) 

ᐊᐱᖅᓱᖅᑕᐅᔪᒃᓴᑦ 

 

ᐊᐱᖅᓱᖅᑕᐅᔪᒃᓴᓂᒃ ᖃᐃᖁᔨᔪᓐᓇᓐᖏᓚᑦ 

ᒪᓕᒐᓕᐅᕐᕕᐅᑉ ᑲᑎᒪᔨᕋᓛᖁᑎᖏᑦᑕ 

ᓵᖓᓐᓅᖅᑐᒃᓴᒥᒃ, ᑭᓯᐊᓂ ᑲᑎᒪᔨᕋᓛᖑᖃᑕᐅᔪᖅ 

ᐅᖃᖅᐸᑦ ᓱᓕᔪᕐᓇᐅᑏᑦ ᐊᐱᖅᓱᒐᕐᒥᑦ 

ᐱᔭᐅᔪᓐᓇᕐᓂᕋᕐᓗᓂᒋᑦ, ᐃᓚᒋᔭᐅᖃᑕᐅᔫᓪᓗ 

ᐃᓱᒪᒋᔭᖓᒍᑦ, ᐱᕚᓪᓕᐅᑕᐅᓂᐊᕐᓂᖏᓐᓂᒃ ᐊᒻᒪᓗ 

ᐱᕐᔪᐊᖑᓂᖏᓐᓂᒃ. 

 

 

 

 

 

 

ᐊᐱᖅᓱᖅᑕᐅᔪᒃᓴᑦ ᑲᑎᒪᔨᕋᓛᑦ 

ᓵᖓᓐᓃᑦᑐᑦ 

 (2) ᑎᑎᕋᖅᑎ, ᐊᖏᖅᑕᐅᓯᒪᓗᓂ ᐅᖃᖅᑎᑦᑎᔨᒧᑦ, 

ᐱᔪᒪᓂ, ᑲᑎᒪᔨᕋᓛᓄᑦ ᖃᐃᖁᔭᐅᓯᒪᔪᓂᒃ 

ᐊᑭᓕᖅᓱᐃᑎᑦᑎᔪᓐᓇᖅᑐᖅ ᖃᐅᑕᒫᖅᓯᐅᑎᓂᒃ 

ᖃᖓᑕᓚᐅᕐᓂᖏᓐᓄᑦ ᐊᒻᒪᓗ 

ᐅᐸᒃᓯᒪᓚᐅᕐᓂᖏᓐᓄᑦ, ᐃᓚᓗᒋᑦ ᐃᖏᕐᕋᔭᖕᓂᕐᒧᑦ 

ᑮᓇᐅᔭᖅᑐᕈᕕᓂᖏᓐᓄᑦ ᐊᑐᖅᑐᒃᓴᑦ. 

 

ᖃᐃᖁᔭᐅᓯᒪᔪᑦ 

ᐊᑭᓕᖅᓱᖅᑕᐅᓂᖏᑦ 

 (3) ᖃᐃᖁᔭᐅᓯᒪᔪᑦ ᐊᑭᓕᖅᑕᐅᓂᐊᕐᓂᖏᑦ 

ᓇᓗᓇᐃᖅᓯᓯᒪᓂᐊᖅᐳᑦ ᖃᔅᓯᓄᑦ ᐅᓪᓗᕐᓄᑦ 

ᐅᐸᒃᓯᒪᓚᐅᕐᒪᖔᖓ ᖃᐃᖁᔭᐅᓯᒪᔪᖅ ᑲᑎᒪᔨᕋᓛᑦ 

ᓵᖓᓐᓂ, ᖃᖓᑕᓂᕆᔭᕆᐊᖃᓚᐅᖅᑕᖏᑦ ᐊᒻᒪᓗ 

ᖃᔅᓯᕌᓚᐅᕐᒪᖔᖏᑦ ᐃᖏᕐᕋᓂᕐᒧᑦ 

ᑮᓇᐅᔭᖅᑐᕈᑎᒋᓚᐅᖅᑕᖏᑦ.  ᐃᒃᓯᕙᐅᑕᖅ ᐊᒻᒪᓗ 

ᑲᑎᒪᔨᕋᓛᑦ ᑎᑎᕋᖅᑎᖓ 

ᓇᓗᓇᐃᒃᑯᑦᑎᖅᓯᓂᐊᖅᐳᑦ 

ᐅᑎᖅᑐᒃᓴᓕᐊᕆᔭᕕᓂᖏᓐᓂᒃ ᐊᒻᒪᓗ 

ᓇᓕᖅᑲᖏᓐᓂᒃ ᑖᔅᓱᒥᖓ ᐊᑭᓖᓚᐅᓐᖏᓐᓂᕐᒥᓂ. 

 

ᐊᑭᓕᐅᑏᑦ 

ᓇᓗᓇᐃᒃᑯᑦᑎᖅᑕᐅᓂᖏᑦ 

95 (1) ᒪᓕᒐᖅ 70(3) ᑖᓐᓇᐅᒐᓗᐊᖅᑎᓪᓗᒍ, 

ᖃᐃᖁᔭᐅᓯᒪᔪᑦ ᑲᑎᒪᑐᐃᓐᓇᕐᓂᕐᒥ ᑲᑎᒪᔩᑦ 

ᓵᖓᓐᓄᐊᕐᓂᐊᓐᖏᓚᑦ ᑭᓯᐊᓂ ᑲᑎᒪᔨᕋᓛᓄᑦ 

ᐃᓚᒋᔭᐅᔪᓕᒫᑦ ᐊᖏᖅᑐᐃᓐᓇᐅᒃᐸᑕ, ᐅᕝᕙᓘᓐᓃᑦ 

ᐱᖁᔨᕗᖔᓕᐊᖅ ᐊᖏᖅᑕᐅᒃᐸᑦ ᒪᓕᒐᓕᐅᕐᕕᖕᒧᑦ. 

 

ᖃᐃᖁᔭᐅᓯᒪᔪᑦ 

ᑲᑎᒪᑐᐃᓐᓇᕐᓂᐅᑉ 

ᓵᖓᓐᓃᓐᓂᖏᑦ 

 (2) ᖃᐃᖁᔭᐅᓯᒪᔪᑦ ᑲᑎᒪᑐᐃᓐᓇᕐᓂᕐᒥ ᑲᑎᒪᔩᑦ 

ᓵᖓᓐᓄᐊᕐᓂᐊᓐᖏᓚᑦ ᑮᓇᐅᔭᖅᑐᕈᑕᐅᓂᐊᖅᐸᑦ 

ᒪᓕᒐᓕᐅᕐᕕᖕᒧᑦ, ᑭᓯᐊᓂ ᐱᖁᔨᕗᖔᖅᑎᒍᑦ 

ᐊᖏᖅᑕᐅᓚᐅᖅᑳᕐᓗᓂ ᒪᓕᒐᓕᐅᕐᕕᖕᒧᑦ. 

 

ᐱᖁᔨᕗᖔᕈᑦ ᐊᖏᖅᓯᔪᖅ 

ᑮᓇᐅᔭᖅᑐᕈᑎᒃᓴᓂᒃ 

 (3) ᖃᐃᖁᔭᐅᓯᒪᔪᓄᑦ ᐊᐱᖅᑯᑎᓕᒫᑦ ᐊᒻᒪᓗ ᑭᒡᒍᑎᖏᑦ 

ᐃᒃᓯᕙᐅᑕᒃᑰᖅᑎᑕᐅᔪᐃᓐᓇᐅᓂᐊᖅᐳᑦ.  

ᐃᒃᓯᕙᐅᑕᖅ ᐊᐱᖅᑯᑕᐅᔪᒥᐅᒐᓗᐊᖅ 

ᓈᒻᒪᓐᖏᓐᓂᕋᐃᓂᐊᖅᐳᖅ ᐃᒪᐃᓕᖓᒃᐸᑦ: 

 

(a) ᐃᓕᕋᓵᕈᑕᐅᔪᓐᓇᖅᐸᑦ ᐅᕝᕙᓘᓐᓃᑦ 

ᑲᓐᖑᑦᑎᐅᑕᐅᔪᓐᓇᖅᐸᑦ ᖃᐃᖁᔭᐅᓯᒪᔪᒧᑦ; 

ᐅᕝᕙᓘᓐᓃᑦ 

 

(b) ᐃᒻᒥᒧᑦ ᐸᓯᔭᒃᓴᓐᖑᖅᑎᑕᐅᔾᔪᑕᐅᔪᓐᓇᖅᐸᑦ 

ᑖᔅᓱᒧᖓ ᖃᐃᖁᔭᐅᓯᒪᔪᒧᑦ. 

 

ᐊᐱᖅᑯᑏᑦ 

ᓈᒻᒪᓐᖏᓐᓂᕋᖅᑕᐅᔪᑦ 

 (4) ᑲᑎᒪᑐᐃᓐᓇᖅᑎᓪᓗᒋᑦ ᐱᖁᔨᕗᖔᓕᐅᕈᓐᓇᓐᖏᓚᑦ 

ᖃᐃᖁᔭᐅᓯᒪᔪᑦ ᓵᖓᓐᓂ, ᐱᓐᖏᑕᑐᐊᕆᓗᒍ 

ᐱᖁᔭᒃᓴᑦ ᐅᕝᕙᓘᓐ ᓂᑦ ᑮᓇᐅᔭᖅᑐᕈᑏᑦ 

ᐃᓱᒪᒃᓴᖅᓯᐅᕈᑕᐅᑎᓪᓗᒋᑦ. 

ᐱᖁᔨᕗᖔᓕᐅᕈᓐᓇᓐᖏᓐᓂᖅ 

ᖃᐃᖁᔭᐅᓯᒪᔪᑦ ᓵᖓᓐᓂ 

96  ᖃᐃᖁᔭᐅᓯᒪᔪᑦ ᓇᓕᐊᑐᐃᓐᓇᖅ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓘᓐᓃᑦ 

ᓵᖓᓐᓄᐊᕈᓐᓇᖅᐳᑦ, ᐃᓱᒪᖅᓲᑎᒋᔭᐅᓗᓂ ᑕᒪᓐᓇ 

ᐃᒃᓯᕙᐅᑕᕐᒧᑦ 

 

ᖃᐃᖁᔭᐅᓯᒪᔪᑦ ᑲᑎᒪᔨᕋᓛᑦ 

ᓵᖓᓐᓂ 

 

 

97 

 

 

(1) 

ᐃᖅᑲᓇᐃᔭᖅᑏᑦ ᒪᓕᒐᓕᐅᕐᕕᖕᒥ 

 

ᒪᓕᒐᓕᐅᕐᕕᖕᒥ ᐃᖅᑲᓇᐃᔭᖅᑏᑦ ᐅᕝᕙᐅᕗᑦ: 

 

(a) ᑎᑎᕋᖅᑎ; 

 

(b) ᑎᑎᕋᖅᑎᐅᑉ ᑐᖏᓕᐊ; 

 

(c) ᑎᑎᕋᖅᑎᐅᑉ ᐃᑲᔪᖅᑎᐊ; 

 

(d) ᒪᓕᒐᕐᓂᐊᖅᑎ; ᐊᒻᒪ 

 

(e) ᐃᖅᓱᒃᑎ. 

 

ᐃᖅᑲᓇᐃᔭᖅᑏᑦ 

ᒪᓕᒐᓕᐅᕐᕕᖕᒥ 

 (2) ᒪᓕᒐᓕᐅᕐᕕᖕᒧᑦ ᑎᑎᕋᖅᑎ ᐱᔭᒃᓴᖅᑖᖅᑎᑕᐅᓯᒪᕗᖅ 

ᐸᐸᑦᑎᔨᐅᓂᐊᕐᓂᕐᒥᒃ ᒪᓕᒐᓕᐅᕐᕕᐅᑉ 

ᑎᑎᖅᑲᖁᑎᓕᒫᖏᓐᓂᒃ, ᐊᒻᒪᓗ ᐊᐅᓚᑦᓯᔨᐅᓪᓗᓂ 

ᑲᒪᔨᐅᓪᓗᓂᓗ ᐃᓘᓐᓇᖏᓐᓂᒃ ᒪᓕᒐᓕᐅᕐᕕᖕᒧᑦ 

ᐃᖅᑲᓇᐃᔭᖅᑎᓂᒃ, ᑎᑎᕋᖅᑎᓂᒃ ᐊᒻᒪᓗ 

ᐊᓯᖏᓐᓂᒃ ᐃᖅᑲᓇᐃᔭᖅᑎᓂᒃ, ᒪᓕᒡᓗᒋᑦ 

ᐅᖃᖅᑎᑐᑦᑎᔨᒥᑦ ᒪᓕᒐᓕᐅᕐᕕᖕᒥᓪᓘᓐᓃᑦ 

ᑎᓕᔭᐅᓯᒪᓂᓂ. 

 

ᑎᑎᕋᖅᑎ 

 (3) ᑲᑎᒪᕐᔪᐊᕐᓇᐅᑉ ᐅᓪᓗᖏᓐᓂ ᐊᒻᒪᓗ ᒪᓕᒐᓕᐅᖅᑏᑦ 

ᑲᑎᒪᓯᒋᐊᓚᐅᓐᖏᓐᓂᖏᓐᓂ, ᑎᑎᕋᖅᑎ 

ᑲᑎᒪᔾᔪᑎᒃᓴᐅᓂᐊᖅᑐᓂ ᑕᒪᑐᒪᓂ ᐅᓪᓗᕐᒥ 

ᑐᓂᐅᖅᑲᐃᖃᑦᑕᕐᓂᐊᖅᐳᖅ ᐊᑐᓂ ᒪᓕᒐᓕᐅᖅᑎᓄᑦ 

ᐊᒻᒪᓗ ᐅᖃᖅᑎᑦᑎᔨᒧᑦ. 

 

ᑎᑎᕋᖅᑎ ᑐᓂᐅᖅᑲᐃᕗᖅ 

ᑲᑎᒪᔾᔪᑎᒃᓴᑦ 

ᑎᑎᖅᑲᖁᑎᖏᓐᓂᒃ 

 (4) ᑎᑎᕋᖅᑎ ᐅᖃᖅᑎᑦᑎᔨᒧᑦ ᐊᖏᖅᑕᐅᓯᒪᓗᓂ 

ᐃᖅᑲᓇᐃᔭᖅᑎᑖᖅᑐᖃᑦᑕᕐᓂᐊᖅᐳᖅ 

ᐃᖅᑲᓇᐃᔭᖅᑎᑖᕆᐊᖃᓕᕌᖓᒥ 

ᐃᖏᕐᕋᑦᑎᐊᕈᓐᓇᕐᓂᐊᕐᒪᑦ ᒪᓕᒐᓕᐅᕐᕕᒃ. 

 

ᐃᖅᑲᓇᐃᔭᖅᑎᒋᔭᐅᔭᕆᐊᓖᑦ 

 (5) ᑎᑎᕋᖅᑎ ᒪᓕᒐᓕᐅᕐᕕᖕᒧᑦ ᑲᒪᔩᑦ ᐊᒻᒪᓗ 

ᐃᖅᑲᓇᐃᔭᖅᑎᖏᑦᑕ ᐃᑲᕐᕋᖏᓐᓂᒃ 

ᐅᐸᒃᓯᒪᓂᕆᖃᑦᑕᕐᓂᐊᖅᑕᖏᓐᓂᒃ 

ᐋᖅᑭᒃᓱᐃᖃᑦᑕᕐᓂᐊᖅᐳᖅ. 

 

 

ᐃᖅᑲᓇᐃᔭᖅᑏᑦ 

ᐅᐸᒃᓯᒪᓂᕆᖃᑦᑕᕐᓂᐊᖅᑕᖏᑦ

ᑕ ᐃᑲᕐᕋᖏᑦ 

 (6) ᑎᑎᕋᖅᑎ ᑲᑎᒪᔾᔪᑎᕕᓃᑦ ᐊᔾᔨᖏᓐᓂᒃ 

ᓯᐊᒻᒪᒃᑎᕆᖃᑦᑕᕐᓂᐊᖅᐳᖅ ᐊᑐᕐᓗᓂᐅᒃ 

ᐅᖃᖅᑎᑐᑦᑎᔨᐅᑉ ᐱᔪᓐᓇᕐᓂᖅᑖᕆᓯᒪᔭᖓ. 

 

ᑲᑎᒪᔾᔪᑎᕕᓃᑦ 

ᑐᓂᐅᖅᑲᖅᑕᐅᓂᖏᑦ 

 (7) ᑎᑎᕋᖅᑎ ᐋᖅᑭᒃᓱᐃᖃᑦᑕᕐᓂᐊᖅᐳᖅ 

ᒪᓕᒐᓕᐅᕐᕕᐅᑉ ᑲᑎᒪᔨᕋᓛᖏᑦᑕ 

ᑲᑎᒪᔨᕋᓛᖑᑲᐃᓐᓇᖅᑐᖁᑎᖏᑦᑕᓗ 

ᑎᑎᕋᖅᑎᒃᓴᖏᓐᓂᒃ. 

 

ᑲᑎᒪᔨᕋᓛᑦ ᑎᑎᕋᖅᑎᖏᑦ 

98  ᑎᑎᕋᖅᑎ ᐅᐸᒃᓯᒪᓐᖏᑎᓪᓗᒍ, ᑎᑎᕋᖅᑎᐅᑉ 

ᑐᖏᓕᖓ ᐅᕝᕙᓘᓐᓃᑦ ᑲᑎᒪᔨᕋᓛᑦ ᑎᑎᕋᖅᑎᖓ 

ᑎᑎᕋᖅᑎᐅᑉ ᐱᔭᒃᓴᖏᓐᓂᒃ 

ᐱᓕᕆᐊᖃᖃᑦᑕᕐᓂᐊᖅᐳᖅ. 

 

ᑎᑎᕋᖅᑎ ᐅᐸᒃᓯᒪᓐᖏᑎᓪᓗᒍ 

99  ᒪᓕᒐᕐᓂᐊᖅᑎ ᐃᒪᐃᓕᐅᖃᑦᑕᕐᓂᐊᖅᐳᖅ: 

 

(a) ᒪᓕᒐᓕᐅᕐᕕᖕᒧᑦ ᖃᐅᔨᒪᔨᑕᕆᔭᐅᓂᐊᖅᐳᖅ 

ᐱᖁᔭᕐᔪᐊᑦ ᓵᖓᓐᓅᖅᑐᑦ ᐱᔾᔪᑎᒋᓗᒋᑦ; 

 

(b) ᑲᑎᒪᔨᕋᓛᑦ ᑲᑎᒪᓂᖏᓐᓂ ᐱᖁᔭᒃᓴᑦ 

ᐋᖅᑭᒋᐊᖅᑕᐅᓂᖏᑦ 

ᐃᓕᐅᖅᑲᖅᑕᐅᓯᒪᑦᑎᐊᕋᓗᐊᕐᒪᖔᖏᑦ 

ᐱᖓᔪᐊᓂ ᐅᖃᓕᒫᖅᑕᐅᓚᐅᓐᖏᑎᓪᓗᒍ; 

 

(c) ᑲᑎᒪᔨᕋᓛᑦ ᐅᕝᕙᓘᓐᓃᑦ 

ᑲᑎᒪᔨᕋᓛᖑᑲᐃᓐᓇᖅᑐᓂ 

ᐋᖅᑭᒋᐊᖅᑕᓕᒫᑦ ᐱᖁᔭᒃᓴᓂ 

ᐃᓕᐅᖅᑲᖅᑕᐅᓯᒪᔪᐃᓐᓇᐅᒐᓗᐊᕐᒪᖔᖏᑦ 

ᐃᓱᒪᒃᓴᖅᓯᐅᕈᑕᐅᓚᐅᓐᖏᑎᓪᓗᒍ 

ᑲᑎᒪᑐᐃᓐᓇᕐᓂᕐᒥ; ᐊᒻᒪᓗ 

 

(d) ᕿᒥᕐᕈᓗᑎᒃ, 15 ᐅᓪᓗᑦ ᑐᖔᓂ 

ᒪᑐᔭᐅᓂᖏᓐᓂ ᐊᑐᓂ ᑲᑎᒪᕐᔪᐊᕐᓃᑦ, 

ᐱᖁᔭᕐᔪᐊᓕᒫᖅ ᐊᑐᓕᖅᑎᑕᕕᓃᑦ 

ᑕᖅᑲᐅᓐᖓᖅᑕᐅᓚᐅᓐᖏᓐᓂᖏᓐᓂ. 

 

 

ᒪᓕᒐᕐᓂᐊᖅᑎ 

100 (1) ᐃᖅᓱᒃᑎ ᐱᔭᒃᓴᖅᑖᖅᑎᑕᐅᓯᒪᕗᖅ ᐃᖅᓱᒐᕐᒥᒃ 

ᑲᒪᔨᐅᓂᕐᒥᒃ, ᒪᓕᒐᓕᐅᕐᕕᐅᑉ ᐃᒡᓗᖁᑖᓂ 

ᐅᐊᑦᓯᔨᐅᓂᕐᒥᒃ ᐊᒻᒪᓗ ᐱᔨᑲᑖᓂᒃ 

ᐊᐅᓚᑦᓯᔨᐅᓂᕐᒥᒃ. 

 

 

 

 

ᐃᖅᓱᒃᑎ 

 (2) ᐃᖅᓱᒃᑎ ᑲᑎᒪᕐᔪᐊᕐᕕᐅᑉ ᐃᓗᐊᓂ 

ᐃᖏᕐᕋᑦᑎᐊᕋᓗᐊᕐᒪᖔᑦ ᓇᐅᑦᑎᖅᓱᖅᑎᐅᕗᖅ 

ᐊᒻᒪᓗ ᐳᓛᕆᐊᖅᓯᒪᔪᓄᑦ ᐃᓂᒋᔭᐅᔪᓂ, ᒪᓕᒡᓗᒋᑦ 

ᑎᓕᔭᐅᓂᓂ ᐅᖃᖅᑎᑦᑎᔨᒧᑦ. 

 

 

ᐋᖅᑭᐅᒪᑎᑦᑎᑦᑎᐊᖅᑎᐅᓂᖅ 

 

 

101 

 ᑲᑎᒪᔾᔪᑎᕕᓃᑦ 

 

ᐅᖃᖅᑎᑦᑎᔨᒧᑦ ᐱᔪᓐᓇᕐᓂᖅᑖᖅᑎᑕᐅᓯᒪᓪᓗᓂ, 

ᑎᑎᕋᖅᑎ ᐱᔭᒃᓴᖅᑖᖅᑎᑕᐅᓯᒪᕗᖅ ᑲᑎᒪᔾᔪᑎᕕᓃᑦ 

ᓴᓇᔭᐅᓂᖏᓐᓂᒃ ᑐᓂᐅᖅᑲᖅᑕᐅᖃᑦᑕᕐᓂᖏᓐᓂᒡᓗ. 

ᑲᑎᒪᔾᔪᑎᕕᓃᑦ 

ᐅᐃᒍᖏᑦ 

ᑲᑎᒪᕐᔪᐊᖅᑎᓪᓗᒋᑦ ᑲᑎᒪᔾᔪᑎᕕᓃᑦ ᑐᑭᒧᐊᕈᑎᖏᑦ 

 

1. ᑎᑎᕋᖅᓯᒪᔪᑦ ᐅᖃᐅᓯᐅᔪᕕᓂᕐᓄᑦ, ᑕᐃᔭᐅᔪᑦ ᑲᑎᒪᔾᔪᑎᕕᓂᕐᓂᒃ, ᐃᓗᓕᖃᐅᖅᐳᑦ ᒪᓕᒐᓕᐅᕐᕕᖕᒥ 

ᐅᖃᐅᑕᐅᕙᓪᓕᐊᔪᕕᓂᕐᓂᒃ ᑲᑎᒪᕐᔪᐊᖅᑎᓪᓗᒋᑦ ᒪᓕᒐᓕᐅᖅᑏᑦ, ᐊᒻᒪᓗ ᐋᖅᑭᒃᓱᖅᑕᐅᖃᑦᑕᖅᐳᑦ, 

ᐋᖅᑭᒋᐊᖅᑕᐅᓪᓗᑎᒃ, ᐅᓄᖅᓯᑎᖅᑕᐅᓪᓗᑎᒃ ᐊᒻᒪᓗ ᑐᓂᐅᖅᑲᖅᑕᐅᓪᓗᑎᒃ, ᑎᑎᕋᖅᓯᒪᓪᓗᑎᒃ 

ᐃᓄᒃᑎᑐᑦ ᐊᒻᒪᓗ ᖃᓪᓗᓈᑎᑐᑦ, ᒪᓕᒃᖢᒍ ᐱᔪᓐᓇᕐᓂᖓ ᐅᖃᖅᑎᑦᑎᔨᐅᑉ. 

 

2. ᐊᑕᐅᓯᖅ ᐊᔾᔨᖏᑦ ᑎᑎᕋᒃᑲᓐᓂᖅᓯᒪᓐᖏᑦᑐᑦ (ᑕᐃᔭᐅᔪᑦ “ᑐᖑᔪᖅᑕᓂᒃ”) ᑐᓂᐅᖅᑲᖅᑕᐅᖃᑲᑦᑕᖅᐳᑦ 

ᑐᖑᔪᖅᑕᒧᑦ ᑎᑎᕋᕐᕕᒃᓴᒧᑦ ᑎᑎᕋᖅᓯᒪᓪᓗᑎᒃ ᐊᑐᓂ ᒪᓕᒐᓕᐅᖅᑎᓄᑦ ᐱᔭᕇᖅᑕᐅᑐᐊᕌᖓᑕ. 

 

3. ᒪᓕᒐᓕᐅᖅᑏᑦ ᑐᓂᓯᖃᑦᑕᕈᓐᓇᖅᑐᑦ ᑐᖑᔪᖅᑕᓂ ᐋᖅᑭᒋᐊᖅᓯᒪᔪᓂᒃ ᒪᓕᒡᓗᒋᑦ ᒪᓕᒐᐃᑦ 

ᐊᒡᒍᖅᑐᖅᓯᒪᓂᖏᑦᑕ 5 ᐊᒻᒪᓗ 6.  ᒪᓕᒐᓕᐅᖅᑏᑦ ᐋᖅᑭᒋᐊᖅᓯᒪᔭᒥᓂᒃ ᑐᓂᓯᔪᓐᓇᖅᓯᑐᐊᕈᑎᒃ 

ᑐᓂᓯᖃᑦᑕᖁᔭᐅᔪᑦ ᑐᖑᔪᖅᑕᐃᑦ ᑐᓂᐅᖅᑲᖅᑕᐅᓚᐅᖅᑎᓪᓗᒋᑦ.  ᐅᑎᖅᑎᑕᐅᔪᑦ ᑐᖑᔪᖅᑕᐃᑦ 

ᒪᓕᒐᓕᐅᖅᑎᒧᑦ ᐊᑎᓕᐅᖅᑕᐅᓯᒪᑦᑎᐊᕆᐊᓖᑦ. 

 

4. ᒪᓕᒐᓕᐅᖅᑏᑦ ᓯᕗᕐᖓᓂ ᐅᖃᐅᓯᕆᓚᐅᖅᑕᒥᑕ ᐊᔾᔨᖏᓐᓂᒃ ᐊᒻᒪᓗ ᐊᓯᖏᓐᓂᒃ ᑐᓂᓯᕙᒌᕈᓐᓇᖅᑐᑦ 

ᖃᕆᓴᐅᔭᒃᑰᖅᑎᓪᓗᓂᒋᑦ ᐅᕝᕙᓘᓐᓃᑦ ᐸᐃᑉᐹᒃᑰᕐᓗᑎᒃ, ᑐᓐᓂᖅᑯᑎᒋᓗᒋᑦ ᑎᑎᕋᖅᑎᐅᑉ 

ᑎᑎᕋᕐᕕᖓᓄᑦ.  ᑕᒪᒃᑯᐊ ᑐᓂᔭᐅᒃᐸᑕ ᑎᒍᓯᔪᖅ ᐊᑎᓕᐅᕆᐊᓕᒃ.  ᒪᓕᒐᓕᐅᖅᑏᑦ 

ᑲᔪᖏᖅᑕᐅᖃᑦᑕᕐᒥᔪᑦ ᐃᓄᐃᑦ ᐳᓛᕆᐊᖅᓯᒪᔪᑦ ᐃᓕᓴᕆᔭᐅᔪᑦ ᐊᑎᖏᑦ ᑕᐃᒫᑦᑎᐊᖅ 

ᑎᑎᕋᑦᑎᐊᖅᓯᒪᒐᓗᐊᕐᒪᖔᖏᓐᓂᒃ. 

 

5. ᑐᖑᔪᖅᑕᓃᑦᑐᑦ ᐋᖅᑭᒋᐊᖅᑕᐅᓂᖏᑦᑕ ᑎᑎᕋᖅᓯᒪᓂᖏᑦ ᑭᒡᓕᖃᖅᑎᑕᐅᕗᖅ 5-ᒧᑦ ᐅᓐᓄᓴᒃᑯᑦ 

ᐅᓪᓗᖅᓯᐅᑎᑎᒍᑦ ᐱᖓᔪᐊᑕ ᐅᓪᓗᖓᓂ ᐃᓱᓕᓯᒪᓕᖅᑎᓪᓗᒋᑦ ᐅᕝᕙᓘᓐᓃᑦ 

ᓄᖅᑲᖓᑯᑖᖕᓂᐊᖅᑎᓪᓗᒋᑦ.  ᑭᖑᕐᖓᓂ ᐋᖅᑭᒋᐊᕈᑎᑕᖃᒃᑲᓐᓂᕋᓗᐊᖅᐸᑦ ᐱᔭᐅᔾᔮᓐᖏᑦᑐᑦ. 

 

6. ᑎᑎᕋᖅᑎ ᐅᑯᓂᖓ ᐋᖅᑭᒃᓱᖅᑕᐅᓯᒪᔪᓂᒃ ᑲᑎᒪᔾᔪᑎᒃᓴᓂᒃ ᐊᑐᐃᓐᓇᕈᐃᓂᐊᖅᐳᖅ ᐅᑯᐊ ᐊᑖᓂ 

ᑎᑎᕋᖅᓯᒪᔪᑦ ᒪᓕᒡᓗᓂᒋᑦ: 

 

a) ᒪᓕᒐᓕᐅᖅᑎ ᐅᖃᐅᓯᖓᑕ ᑐᑭᖏᓐᓂᒃ ᐊᓯᔾᔨᖅᓯᔪᓐᓇᓐᖏᓚᖅ ᐅᖄᓂᓚᐅᖅᑕᒥᓂᒃ 

ᒪᓕᒐᓕᐅᕐᕕᖕᒥ.  ᒪᓕᒐᓕᐅᖅᑎ ᐃᓚᒋᐊᖅᓯᔪᓐᓇᓐᖏᓚᖅ ᐃᓱᒪᓯᑲᓪᓚᒃᑯᓂᐅᒃ, ᐊᒻᒪᓗ 

ᐲᖅᓯᔪᓐᓇᓐᖏᓚᖅ ᐅᖃᓚᐅᖅᑕᒥᓂᒃ ᑭᖑᓂᐊᓂ ᒪᒥᐊᒋᓕᕋᓗᐊᕐᓗᓂᐅᒃ.  ᐋᖅᑭᒋᐊᖅᓯᔪᓐᓇᖅᐳᑦ 

ᑭᓯᐊᓂ ᑎᑎᕋᑲᒻᒪᒃᓯᒪᓂᐅᔪᓂᒃ, ᑎᑎᕋᑦᑎᐊᖅᓯᒪᓐᖏᑦᑐᓂᒃ, ᓄᓐᖒᑎᖏᑦᑕ ᓇᓗᓇᐃᒃᑯᑕᖏᓐᓂᒃ, 

ᐅᔾᔨᖅᓱᑦᑎᐊᕐᓗᓂᓗ ᒪᓕᒐᓕᐅᕐᕕᖕᒥ ᐅᖃᐅᓰᑦ ᐊᑐᖅᑕᐅᖃᑦᑕᖅᑐᑦ ᐊᑐᖅᑕᐅᑦᑎᐊᕋᓗᐊᕐᒪᖔᖏᑦ; 

ᐊᒻᒪᓗ ᐅᓄᖅᑐᐃᖅᓱᓗᐊᖅᑐᓂᒃ ᐅᖃᖅᑕᕕᓂᕐᓂᒃ ᐊᒻᒪᓗ ᐊᑐᕈᓐᓃᖅᑐᓂᒃ ᐅᖃᖅᑕᐅᓯᒫᓂᒃᑐᓂᒃ; 

 

b) ᐅᖃᖅᑎᑦᑎᔨ ᐱᔪᓐᓇᕐᓂᖅᑖᖅᑎᑕᐅᓯᒪᔪᑐᐊᖑᕗᖅ ᒪᓕᒐᓕᐅᖅᑎᐅᑉ ᐋᖅᑭᒋᐊᖅᑕᕕᓂᖓ 

ᑲᔪᓯᑎᑕᐅᓂᐊᕐᒪᖔᖓ ᐅᕝᕙᓘᓐᓃᑦ ᐋᒃᑲ; 

 

c) ᒪᓕᒐᓕᐅᖅᑎ ᑭᓯᐊᓂ ᐅᖃᖅᑎᑦᑎᔨᒧᑦ ᓇᓗᓇᐃᖅᓯᔪᓐᓇᖅᐸᑦ ᐅᖃᖅᑕᕕᓂᖏᑦ 

ᑕᐃᒫᑦᑎᐊᖑᓐᖏᑦᑐᖅ ᑎᑎᕋᖅᑕᐅᓚᐅᕐᓂᖏᓐᓂᒃ, ᒪᓕᒐᓕᐅᖅᑎ ᐅᖃᓚᐅᖅᑕᒥᑕ ᑐᑭᖏᓐᓂᒃ 

ᓂᐱᓕᐅᖅᑕᐅᓯᒪᔪᕕᓂᕐᓂᒃ ᑎᑎᕋᖅᑕᕕᓂᕐᓂᒡᓗ ᐊᓯᔾᔨᖅᓯᔪᓐᓇᓐᖏᓚᖅ; ᐊᒻᒪᓗ 

 

d) ᑲᑎᒪᔾᔪᑎᕕᓂᕐᓂᒃ ᑎᑎᕋᖅᑎᐅᔪᑦ ᐅᖃᐅᓯᐅᔪᕕᓂᐅᑉ ᐋᖅᑭᒃᓯᒪᓂᖏᓐᓂᒃ ᐊᓯᔾᔨᖅᓯᔪᓐᓇᖅᑐᑦ 

ᐅᖃᓕᒫᒐᕐᓂᕐᓂᖅᓴᐅᖁᓪᓗᒍ, ᑭᓯᐊᓂ ᑐᑭᖏᓐᓂᒃ ᐊᓯᔾᔨᖅᓯᔪᓐᓇᓐᖏᑦᑐᑦ.  ᑎᑎᕋᖅᑏᑦ 

ᐅᔾᔨᖅᓱᑦᑎᐊᕆᐊᖃᖅᐳᑦ ᑲᑎᒪᔾᔪᑎᕕᓃᑦ ᐅᖃᖅᑕᐅᓚᐅᖅᑐᓂᒃ ᐃᓗᓕᖃᑦᑎᐊᕋᓗᐊᕐᒪᖔᖏᑦ; 



62 
 

ᐊᓯᔾᔨᖅᑕᑦ ᖃᓄᐃᑦᑐᑐᐃᓐᓇᐃᑦ, ᒪᓕᒐᓕᐅᖅᑎᓄᑦ ᐅᕝᕙᓘᓐᓃᑦ ᑎᑎᕋᖅᑎᓄᑦ ᐊᓯᔾᔨᖅᑕᐅᔪᑦ, 

ᐱᔾᔪᑎᖃᑐᐊᕆᐊᖃᖅᐳᑦ ᐅᖃᓕᒫᒐᕐᓂᕐᓂᖅᓴᐅᖁᓪᓗᒍ, ᐅᖃᖅᑕᐅᓚᐅᖅᑐᖅ ᐊᒻᒪᓗ 

ᑎᑎᖅᑲᓐᖑᖅᓯᒪᔪᖅ ᐅᖃᐅᓯᐅᓚᐅᖅᑐᒧᑦ ᐊᔾᔨᒌᓐᖏᓐᓂᖏᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ ᑐᑭᒧᐊᕈᑎᖏᑦ 

 

ᐱᔪᓐᓇᐅᑎᖃᕐᓂᖅ ᑐᓴᕋᓱᖕᓂᖅ ᐅᓪᓗᒥ ᒥᓂᔅᑕᕆᔭᐅᔪᒥᑦ ᐊᒻᒪᓗ ᐱᔪᓐᓇᐅᑎᖃᕐᓂᖅ ᑕᒪᑐᒥᖓ 

ᑎᒍᒥᐊᕐᓂᖅ ᒥᓂᔅᑕ ᓵᑕᒃᓴᐅᔪᓐᓇᖅᑎᑕᐅᓂᖓ ᒪᕐᕈᓪᓗᐊᑕᐅᓪᓗᑎᒃ ᑐᓐᖓᕕᓪᓗᐊᑕᕆᔭᐅᕗᑦ 

ᒪᓕᒐᓕᐅᖅᑏᑦ ᒐᕙᒪᖏᓐᓂ.  ᒪᓕᒐᓕᐅᖅᑏᑦ ᑖᒃᑯᖕᓂᖓ ᐱᔪᓐᓇᐅᑏᖕᓂᒃ ᐊᑐᖃᑦᑕᖅᐳᑦ ᐊᐱᖅᓱᕐᓂᒃᑯᑦ 

ᒪᓕᒐᓕᐅᕐᕕᖕᒥ ᑲᑎᒪᕐᔪᐊᖅᑎᓪᓗᒋᑦ.  ᐊᐱᖅᓱᕐᓂᖅ ᖃᓄᖅ ᐱᒻᒪᕆᐅᑕᐅᓂᖓ ᖃᓄᒃᑲᓐᓂᖅ 

ᐅᖃᐅᓯᕆᔭᕆᐊᒃᓴᖅ ᓇᓗᓇᖅᑐᖅ ᐊᒻᒪᓗ ᑐᓴᐅᒪᔾᔪᑎᓂᒃ ᕿᓂᕐᓂᒃ ᑐᑭᓯᓇᖅᓯᑎᒋᐊᒃᑲᓐᓂᕐᓂᕐᓗ 

ᓴᖅᑭᑕᐅᔪᓐᓇᖅᐳᖅ ᐊᐱᖅᓱᕐᓂᒃᑯᑦ, ᐊᒻᒪᓗ ᒪᓕᒐᓕᐅᖅᑏᑦ ᐊᑐᓂ ᐱᔭᒃᓴᖅᑖᕆᓯᒪᔭᖏᓐᓄᑦ ᐊᒻᒪᓗ 

ᐃᓚᒋᔭᐅᖃᑕᐅᓪᓚᕆᒃᖢᓂ. 

 

ᒪᓕᒐᓕᐅᕐᕕᕐᔪᐊᕐᒥ ᐱᐅᓰᑦ ᐊᑐᖅᑕᐅᒡᒍᔪᓪᓗ, ᑐᒡᓕᐊᓂ ᐅᖃᓕᒫᒐᓕᐊᕕᓃᑦ 

 

- 

 

ᐅᖃᐅᓯᒃᑯᑦ ᐊᐱᖅᓱᕐᓇᕐᒧᑦ ᑐᕌᖓᔪᓂᒃ ᓇᓗᓇᐃᔭᑦᑎᐊᖅᓯᒪᔪᓂᒃ ᐃᓂᖃᐅᖅᑐᓂᒡᓗ ᒪᓕᒐᓂᒃ 

ᐋᖅᑭᒃᓯᓯᒪᔪᖃᓐᖏᑦᑐᖅ. 

 

ᐅᖃᐅᓯᒃᑯᑦ ᐊᐱᖅᓱᕐᓇᕐᒥ ᐱᕙᓪᓕᐊᔪᑦ ᐃᖏᕐᕋᓂᖃᒡᒍᕗᑦ ᑕᐱᖢᒋᑦ ᓄᓇᕗᒻᒥ ᐱᕙᓪᓕᐊᔾᔪᓰᑦ, ᓯᕗᕐᖓᓂ 

ᐊᑐᖅᑕᐅᓯᒫᓂᒃᑐᕕᓃᑦ ᐊᒻᒪᓗ ᐱᐅᓴᓐᔅ ᒪᓕᒐᓕᐅᕐᕕᖕᒥ ᒪᓕᒐᐃᑦ ᐋᖅᑭᐅᒪᔾᔪᑎᓪᓗ, 6-ᒋᓕᖅᑕᖓᓂ 

ᑎᑎᕋᖅᑕᑦ ᐊᒻᒪᓗ ᒪᓕᒐᓕᐅᕐᕕᒡᔪᐊᕐᒥ ᐱᐅᓰᑦ ᐊᑐᖅᑕᐅᒡᒍᔪᓪᓗ, ᑐᒡᓕᐊᓂ ᐅᖃᓕᒫᒐᓕᐊᕕᓃᑦ 

ᐃᓗᐊᓃᑦᑐᑦ. 

 

ᐅᖃᐅᓯᒃᑯᑦ ᐊᐱᖅᓱᕐᓇᖅ ᐅᐱᒋᔭᐅᓪᓗᐊᖅᐳᖅ ᑐᕌᒐᖃᓪᓗᐊᕐᓂᖏᓐᓄᑦ ᐆᒥᖓ “ᒐᕙᒪᒃᑯᓐᓂᑦ 

ᑐᓴᐅᒪᔾᔪᑎᓂᒃ ᐱᓇᓱᖕᓂᐅᓂᖓᓄᑦ”. 

 

ᐊᐱᖅᓱᕐᓂᖅ ᐃᒻᒪᑲᓪᓚᒃ ᐱᔾᔪᑎᖃᓗᐊᓚᐅᖅᓯᒪᕗᖅ ᑐᓴᐅᒪᔾᔪᑎᓂᒃ ᐱᓇᓱᖕᓂᖅ ᐅᕝᕙᓘᓐᓃᑦ 

ᐊᔭᐅᖅᑐᐃᓂᖅ ᒐᕙᒪᒃᑯᑦ ᐊᐅᓚᔾᔭᐃᒋᐊᖁᓪᓗᒋᑦ. ᐊᒻᒪᓗ ᑕᒪᓐᓇ ᐊᓯᔾᔨᖅᓯᒪᓕᖅᖢᓂ ᐅᓄᒃᑲᓐᓂᖅᑐᓂᒡᓗ 

ᐃᓗᓕᖃᐅᓕᖅᖢᓂ ᐊᒥᓱᓂ ᒪᓕᒐᓕᐅᕐᕕᖕᓂ.  ᐅᖃᖅᑐᖃᖅᓯᒪᔪᖅ ᐅᖃᐅᓯᒃᑯᑦ ᐊᐱᖅᓱᕐᓇᖅ 

ᑎᓴᒪᓪᓗᐊᑕᕐᓂᒃ ᑐᕌᒐᖃᕐᓂᕋᖅᑕᐅᓪᓗᓂ: 

 

1. ᐊᖅᑯᑎᒋᔭᐅᖃᑦᑕᕐᓗᓂ ᒪᓕᒐᓕᐅᖅᑎᓄᑦ ᐅᖃᐅᓯᖃᕈᒪᑎᓪᓗᒋᑦ ᐊᐱᖅᑯᑎᖃᕈᒪᑎᓪᓗᒋᓪᓗ 

ᓂᕈᐊᖅᑕᐅᓯᒪᕝᕕᒋᔭᖏᑦᑕ ᐃᓱᒫᓘᑎᒋᔭᖏᓐᓂᒃ; 

 

2. ᒪᓕᒐᓕᐅᕐᕕᖕᒥ ᐃᓗᐃᒃᑲᐅᓗᑎᒃ ᐊᔭᐅᖅᑐᐃᔾᔪᑕᐅᔪᓐᓇᕐᓂᐊᕐᒪᑦ ᒥᓂᔅᑕᓄᒃ ᖃᓄᐃᓕᒋᐊᖁᔨᓗᑎᒃ; 

 

3. ᐊᖅᑯᑎᒋᔭᐅᓗᓂ ᓴᖅᑭᑕᐅᔪᓐᓇᕐᓂᐊᕐᒪᑕ ᒐᕙᒪᒃᑯᑦ ᐊᑐᐊᒐᖏᑦ ᖃᓄᖅ ᐊᔾᔨᒌᓐᖏᑦᑐᑎᑕᐅᓗᑎᒃ 

ᑕᑯᓐᓇᖅᑕᐅᖕᒪᖔᖏᑦ ᐊᒻᒪᓗ ᖃᐅᔨᔾᔪᑕᐅᔪᓐᓇᕐᓂᐊᕐᒪᑦ ᒪᓕᒐᓕᐅᖅᑏᑦ ᐊᑐᓂ ᖃᓄᑎᒋ 

ᒐᕙᒪᓕᕆᔪᓐᓇ3ᒪᖔᖏᑦ ᒪᓕᒐᓕᐅᕐᕕᐅᑉ ᐃᓗᐊᓂ; ᐊᒻᒪᓗ 

 

4. ᒪᓕᒐᓕᐅᖅᑏᑦ ᑐᓴᐅᒪᔾᔪᑎᓂᒃ ᐱᔪᓐᓇᕐᓂᐊᕐᒪᑕ ᒐᕙᒪᒃᑯᓐᓂᑦ. 

 

ᐅᖃᐅᓯᒃᑯᑦ ᐊᐱᖅᑯᑏᑦ ᐊᖅᑯᑕᐅᓪᓗᓂ ᒐᕙᒪᒃᑯᑦ, ᒥᓂᔅᑕᐃᑦ ᑭᒡᒍᑎᖏᑦ ᐊᖅᑯᑕᐅᓪᓗᑎᒃ, ᑐᓴᐅᒪᔾᔪᑎᓂᒃ 

ᓴᖅᑭᑦᑎᕚᓪᓕᐅᑕᐅᔪᓐᓇᖅᑐᖅ ᐊᑐᐊᒐᖅᑎᒍᑦ ᐃᓱᒪᓕᐅᕈᑕᐅᓚᐅᖅᑐᒧᑦ ᐅᕝᕙᓘᓐᓃᑦ ᐃᓱᒫᓘᑕᐅᔪᒧᑦ 

ᒪᓕᒐᓕᐅᕐᕕᐅᑉ ᐃᓗᐊᓂ. 

ᐅᑯᐊ ᐊᑖᓂ ᑎᑎᕋᖅᓯᒪᔪᑦ ᑐᑭᒧᐊᕈᑏᑦ ᑲᑎᖅᓱᖅᑕᐅᓯᒪᔪᑦ ᐱᔾᔪᑎᓖᑦ ᐊᑐᖅᑕᐅᒡᒍᓯᒪᔪᕕᓂᕐᓂᒃ 

ᐊᐱᖅᓱᕐᓇᐅᑎᓪᓗᒍ, ᑐᕌᒐᖃᖅᖢᑎᒃ ᖃᓄᖅ ᐊᑐᑎᖃᑦᑎᐊᕐᓂᖅᐹᒃᑯᑦ ᑮᓇᐅᔭᖅᑐᓗᐊᓐᖏᓐᓂᖅᐹᒃᑯᓪᓗ 

ᐊᑐᖅᑕᐅᔪᓐᓇᕐᒪᖔᖓ ᐊᐱᖅᓱᕐᓇᖅ ᑕᒪᒃᑮᖕᓄᑦ ᒪᓕᒐᓕᐅᖅᑎᑐᐃᓐᓇᕐᓄᑦ ᐊᒻᒪᓗ ᒥᓂᔅᑕᐃᑦ 

ᑲᑎᒪᔨᖏᓐᓄᑦ. 

 

ᐊᑐᖅᑕᐅᓯᒪᔪᑦ ᐅᑯᑎᒎᓇᖅ ᐅᖃᐅᓯᐅᓐᖏᑦᑐᑦ ᑲᒪᒋᔭᐅᓂᐊᖅᐳᑦ ᓄᓇᕗᒻᒥ ᐊᑐᖅᑕᐅᕌᓂᒃᓯᒪᔪᕕᓃᑦ ᖃᓄᖅ 

ᐃᓱᒪᓕᐅᕈᑕᐅᓚᐅᕐᒪᖔᖏᑦ, ᑕᐃᒪᐃᑦᑐᖅᑕᖃᕐᓂᖅᐸᑦ, ᐅᕝᕙᓘᓐᓃᑦ ᑕᐃᒪᐃᑦᑐᒥᒃ 

ᓴᖅᑭᑦᑐᖃᓚᐅᖅᓯᒪᓐᖏᑉᐸᑦ, ᒪᓕᒃᑕᐅᓂᐊᖅᐳᑦ ᑲᓇᑕᐅᑉ ᒐᕙᒪᒃᑯᖏᑦᑕ ᒪᓕᒐᓕᐅᕐᕕᒡᔪᐊᖓᓂ 

ᐱᐅᓯᕆᔭᐅᓲᑦ ᒪᓕᒡᓗᒋᑦ ᐱᐅᓴᓐᔅ ᒪᓕᒐᓕᐅᕐᕕᖕᒥ ᒪᓕᒐᐃᑦ ᐋᖅᑭᐅᒪᔾᔪᑎᓪᓗ, 6-ᒋᓕᖅᑕᖓᓂ ᑎᑎᕋᖅᑕᑦ 

ᐊᒻᒪᓗ ᒪᓕᒐᓕᐅᕐᕕᒡᔪᐊᕐᒥ ᐱᐅᓰᑦ ᐊᑐᖅᑕᐅᒡᒍᔪᓪᓗ, ᑐᒡᓕᐊᓂ ᐅᖃᓕᒫᒐᓕᐊᕕᓃᑦ.  

 

ᐅᑯᐊ ᑐᑭᒧᐊᕈᑏᑦ ᐋᖅᑭᒃᓱᖅᑕᐅᓯᒪᔪᑦ ᐊᑕᐅᓯᐅᓐᖏᑦᑐᓂᒃ ᑕᐃᒎᓯᓕᖅᓱᖅᑕᐅᓯᒪᓪᓗᑎᒃ 

ᑐᑭᓯᓇᑲᐅᑎᒋᔪᓂᒃ, ᐊᒻᒪᓗ ᑎᑎᕋᕋᓱᒃᓯᒪᔭᕗᑦ ᑐᑭᓯᓇᑲᐅᑎᒋᓂᐊᕐᒪᑕ, ᓇᓗᓇᓐᖏᑲᐅᑎᒋᓂᐊᕐᒪᑕ ᐊᒻᒪᓗ 

ᐅᖃᒻᒥᑕᖅᓯᒪᓐᖏᑦᑐᓂᒃ ᐅᖃᐅᓯᖅᑕᓂᒃ ᐊᑐᕋᓱᒃᓯᒪᓪᓗᑎᒃ. 

 

 

1. ᐊᐱᖅᑯᑦ ᐃᒪᐃᓕᖓᔭᕆᐊᓕᒃ: 

 

(a) ᒥᓂᔅᑕ ᐊᐱᕆᔭᐅᔪᒪᔪᖅ ᑭᓱᓕᕆᔨᐅᖕᒪᖔᖓ ᓇᓗᓇᐃᕐᓗᒍ; 

 

(b) ᐊᐱᖅᑯᑕᐅᓗᓂ; 

 

(c) ᑐᑭᓯᒋᐊᕈᑎᓂᒃ ᑐᒃᓯᕌᖃᕐᓗᓂ; 

 

(d) ᐊᐱᖅᑯᑎᒋᔭᖓ ᒫᓐᓇ ᒥᓂᔅᑕᐅᔪᒧᑦ ᖃᐅᔨᒪᔮᕆᔭᐅᓪᓗᐊᕐᓗᓂ; 

 

(e) ᐊᑕᐅᓯᐅᓗᓂ ᐊᐱᖅᑯᑖ; 

 

(f) ᓇᐃᓈᖅᓯᒪᓗᓂ; 

 

(g) ᒐᕙᒪᒃᑯᑦ ᐱᔭᒃᓴᖅᑖᕆᓯᒪᖏᓐᓄᑦ ᐃᓚᒋᔭᐅᖃᑕᐅᓗᓂ; 

 

(h) ᐱᔾᔪᑎᖃᕐᓗᓂ ᑐᕌᕐᕕᐅᔫᑉ ᒥᓂᔅᑕᐅᑉ ᒫᓐᓇ ᐱᔭᒃᓴᖅᑖᕆᓯᒪᔭᖏᑦᑕ ᐃᓚᖓᓐᓄᑦ; ᐊᒻᒪ 

 

(i) ᒪᓕᒡᓗᑎᒃ ᒪᓕᒐᓂᒃ ᐊᒻᒪᓗ ᐱᐅᓯᕆᔭᐅᖃᑦᑕᖅᑐᓂᒃ ᒪᓕᒐᓕᐅᕐᕕᐅᑉ ᐱᔾᔪᑎᖃᖅᑎᓪᓗᒍ 

ᐅᖃᐅᓯᖅᑕᓂᒃ ᐊᑐᖅᑕᓂᒃ ᐊᒻᒪᓗ ᐅᖃᐅᓯᕆᔭᖓᑕ ᐃᓗᓕᖏᑦᑎᒍᑦ. 

 

 

2. ᐊᐱᖅᑯᑦ ᐃᒪᐃᓕᖓᔭᕆᐊᖃᓐᖏᓚᖅ: 

 

(a) ᐊᐃᕙᐅᑕᐅᓐᖏᓪᓗᓂ ᐅᕝᕙᓘᓐᓃᑦ ᑭᐅᓘᑕᐅᓐᖏᓪᓗᓂ; 

 

(b) ᓯᕗᕐᖓᓂ ᐅᖃᐅᓯᖃᕐᓗᓂ ᓇᓗᓇᐃᔭᐃᔪᓂᒃ ᓇᐃᓈᖅᓯᒪᔪᓂᒃ; 

 

(c) ᖃᓄᐃᓐᓂᐊᕈᓇᖅᑐᓂᒃ ᑲᖐᓱᑐᐃᓐᓇᖅᑐᓂᒃ ᐱᔾᔪᑎᖃᓐᖏᓪᓗᓂ; 

(d) ᓱᒃᓴᐅᓐᖏᑦᑐᓐᖏᓪᓗᓂ, ᓇᓗᓈᕿᓐᖏᓪᓗᓂ, ᑐᑭᖃᓐᖏᓪᓗᓂ ᐅᕝᕙᓘᓐᓃᑦ 

ᑭᓲᓐᖏᑦᑐᓕᕆᓐᖏᓪᓗᓂ; 

 

(e) ᐃᓱᒪᓯᐅᕐᓂᐅᓐᖏᓪᓗᓂ; 

 

(f) ᐃᓗᓕᖃᓐᖏᓪᓗᓂ ᐃᒪᐃᓕᖓᓂᕋᐃᔪᓂᒃ, ᐱᒋᐊᖅᑎᑦᑎᓇᓱᖕᓂᐅᓐᖏᓪᓗᓂ ᐅᕝᕙᓘᓐᓃᑦ 

ᑭᓇᑐᐃᓐᓇᕐᒥᒃ ᑲᑕᒃᑎᑦᑎᓇᓱᖕᓂᐅᓐᖏᓪᓗᓂ ᐱᐅᓐᖏᓕᖅᑎᑦᑎᓂᐅᓐᖏᓪᓗᓂᓗ ᑭᓇᑐᐃᓐᓇᕐᒥᒃ; 

 

(g) ᑭᐅᔭᐅᑯᑖᒋᐊᖃᓐᖏᓪᓗᓂ ᐃᓗᓕᖃᐅᕈᓘᔮᓗᓐᖏᓪᓗᓂᓗ; 

 

(h) ᐊᐱᖅᑯᑕᐅᖅᑲᐅᔫᑉ ᑭᐅᔭᐅᕌᓂᖅᑲᐅᔫᑉ ᐊᔾᔨᓴᐃᓐᓇᕆᓐᖏᓪᓗᓂᐅᒃ, ᖃᐅᔨᒋᐊᖅᑕᐅᓚᐅᕐᓗᓂ 

ᑭᐅᔭᐅᓛᑐᐃᓐᓇᖅᑐᓂᒃ ᐱᔾᔪᑎᖃᓐᖏᓪᓗᓂ ᐅᕝᕙᓘᓐᓃᑦ ᑕᒪᑐᒪᓂ ᑲᑎᒪᕐᔪᐊᕐᓂᐅᔪᒥ 

ᑭᐅᔭᐅᔪᒪᖅᑲᐅᓐᖏᑦᑐᒨᖓᓐᖏᓪᓗᓂ; 

 

(i) ᑕᒪᑐᒪᓂ ᑲᑎᒪᓂᕐᒥ ᑲᑎᒪᔾᒧᑎᒃᓴᓃᖃᑕᐅᔫᑉ ᖃᓄᐃᓐᓂᐊᕐᓂᕆᔭᖓᓐᓅᖓᓐᖏᓪᓗᓂ; 

 

(j) ᐃᖅᑲᖅᑐᐃᕕᒃᑎᒎᖅᑎᑕᐅᔪᒨᖓᓐᖏᓪᓗᓂ; 

 

(k) ᑲᑎᒪᔨᕋᓛᑦ ᑲᑎᒪᔾᒧᑎᒋᔭᖏᓐᓅᖓᔪᓂᒃ ᑐᑭᓯᓇᓱᖕᓂᐅᓐᖏᓪᓗᓂ ᐅᖃᐅᓯᕆᔭᐅᔪᖅ 

ᐅᓂᒃᑲᐅᓯᐅᓚᐅᓐᖏᑉᐸᑦ ᒪᓕᒐᓕᐅᕐᕕᐅᑉ ᐃᓗᐊᓂ; 

 

(l) ᐅᖃᖅᑎᑦᑎᔨᒧᑦ ᑐᕌᖅᑎᓯᒪᓐᖏᓪᓗᓂᒍ (ᐅᖃᖅᑎᑦᑎᔨᐅᑉ ᐱᔪᓐᓇᕐᓂᖅᑖᕐᕕᒋᓯᒪᔭᖏᑦ ᑲᒪᒋᔭᐅᔪᑦ 

ᐅᖃᖅᑎᑦᑎᔨᒧᑦ ᑭᓯᐊᓂ ᐃᓄᑐᖃᑎᒋᓗᒍ ᑲᒪᒋᔭᐅᔪᓐᓇᖅᑐᑦ); 

 

(m) ᑲᓐᖑᓇᖅᑐᑎᒋᔭᐅᔪᓄᑦ ᑐᓴᐅᒪᔾᔪᑎᓂᒃ ᐱᓇᓱᖕᓂᐅᓐᖏᓪᓗᓂ, ᓲᕐᓗ ᒥᓂᔅᑕᐃᑦ ᑲᑎᒪᔨᖏᑦᑕ 

ᐃᓱᒪᓕᐊᖏᓐᓄᑦ ᐱᕙᓪᓕᐊᑎᑕᖏᓐᓄᓪᓘᓐᓃᑦ, ᐅᕝᕙᓘᓐᓃᑦ 

 

(n) ᒥᓂᔅᑕ ᒪᓕᒐᖅᑎᒍᑦ ᖃᓄᖅ ᑐᑭᓯᓂᖃᕐᒪᖔᖏᓐᓂᒃ ᑐᒃᓯᕋᕐᓂᐅᓐᖏᓪᓗᓂ. 

 

 

3. ᐊᐱᖅᑯᒻᒧᑦ ᐃᓚᒋᐊᕈᑦ: 

 

(a) ᐊᐱᖅᑯᑕᐅᔪᓐᓇᖅᐳᖅ ᑐᑭᓯᓇᖅᓯᒃᑲᓐᓂᕐᓂᐊᕐᒪᑦ ᑭᒡᒍᑕᐅᖅᑲᐅᔪᖅ ᑭᒡᒍᑕᐅᖅᑲᐅᔪᓪᓘᓐᓃᑦ 

ᒥᓂᔅᑕᒧᑦ ᐊᐱᕆᔭᐅᕐᖓᖅᑕᐅᔪᒧᑦ; ᐊᒻᒪᓗ 

 

(b) ᑕᐃᒪᐃᓐᓂᖓᓄᑦ ᓯᕗᕐᖓᒍᑦ ᐅᓂᒃᑲᐅᓯᕆᔭᐅᖅᑳᕆᐊᖃᕋᔭᓐᖏᑦᑐᖅ. 

 

 

4. ᐊᐱᖅᑯᒻᒥᒃ ᑭᐅᓕᕈᓂ, ᒥᓂᔅᑕ ᐃᒪᐃᓕᖓᕈᓐᓇᖅᑐᖅ: 

 

(a) ᑭᐅᓗᒍ; 

 

(b) ᖃᐅᔨᒋᐊᓚᐅᖅᑳᕐᓗᓂᐅᒃ ᑭᐅᓛᖅᐹ; ᐅᕝᕙᓘᓐᓃᑦ 

(c) ᑭᐅᔪᒪᓐᖏᑦᑐᓐᓇᖅᑕᖓ. 

 

5. ᐊᐱᖅᑯᑎᓄᑦ ᑭᐅᔾᔪᑏᑦ ᐃᒪᐃᓕᖓᔭᕆᐊᓖᑦ: 

 

(a) ᐊᐱᖅᑯᑕᐅᖅᑲᐅᔪᒧᑦ ᑭᐅᔾᔪᑕᐅᓗᓂ; ᐊᒻᒪ 

 

(b) ᓇᐃᓈᕐᓗᒍ. 

 

6. ᐊᐱᖅᑯᑎᓄᑦ ᑭᐅᔾᔪᑏᑦ ᐃᒪᐃᓕᖓᔭᕆᐊᖃᓐᖏᓚᑦ: 

 

(a) ᐊᕗᖓᐅᔨᓯᒪᓗᐊᕐᓗᓂ; 

 

(b) ᐊᐃᕙᐅᑎᒃᓴᖃᕐᓗᓂ ᐊᔾᔨᒌᓐᖏᑦᑐᓂᒡᓗ ᐃᓱᒪᓕᐅᕈᑎᒃᓴᓕᐅᖅᓯᒪᓐᖏᓪᓗᓂ; ᐅᕝᕙᓘᓐᓃᑦ 

 

(c) ᐃᓱᒪᖃᑎᒌᖕᓂᐅᓐᖏᑦᑐᒥᒃ ᓴᖅᑭᑦᑎᔾᔪᑎᒃᓴᓕᐅᖅᓯᒪᓐᖏᓪᓗᓂ. 

ᑎᑎᖅᑲᑦ ᓴᖅᑭᑕᐅᓂᖏᓐᓄᑦ ᑐᑭᒧᐊᕈᑏᑦ 

 

1. ᑎᑎᖅᑲᖁᑎᓕᒫᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᔪᑦ ᐅᖃᖅᑎᑦᑎᔨᒧᑦ ᐅᕝᕙᓘᓐᓃᑦ ᒥᓂᔅᑕᐅᖃᑕᐅᔪᒧᑦ, 

ᒥᓂᔅᑕᐅᓂᓂ ᒪᓕᒡᓗᒍ, ᐊᑐᕐᓗᒍᓗ ᐱᖁᔭᕐᔪᐊᖅᑎᒍᑦ ᒪᓕᒋᐊᓖᑦ, ᓴᖅᑭᑕᐅᖃᑦᑕᕆᐊᖃᖅᐳᑦ ᖃᓪᓗᓈᑎᑐᑦ 

ᐊᒻᒪᓗ ᐃᓄᒃᑎᑐᑦ.  ᑎᑎᖅᑲᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᔪᑦ ᐅᐊᔭᓅᖅᑐᑎᒍᑦ ᐅᑯᐊ ᒪᓕᒐᐃᑦ ᐊᑐᕐᓗᒋᑦ 

ᓴᖅᑭᑕᐅᕝᕕᐊᓂ ᑐᓐᓂᖅᑯᑕᐅᖃᑦᑕᕐᓂᐊᖅᐳᑦ ᑎᑎᕋᖅᑎᐅᑉ ᑎᑎᕋᕐᕕᖓᓄᑦ.   

 

2. ᑮᓇᐅᔭᑦ ᐊᑐᕈᒫᕐᓂᐊᖅᑐᑦ, ᐊᑭᑐᔪᖅᑐᕈᑏᑦ ᓇᓕᖅᑯᑕᖅᑕᐅᓯᒪᓂᖏᑦ, ᑮᓇᐅᔭᑦ ᐃᓚᒋᐊᕈᑏᑦ ᐊᒻᒪᓗ 

ᒐᕙᒪᒃᑯᑦ ᐱᓕᕆᕝᕕᖏᑦᑕ/ᑎᒥᓐᖑᖅᑎᓯᒪᔭᖏᑦᑕ/ᐅᑭᐅᖅᑕᖅᑐᒥ ᑯᐊᐳᕇᓴᖁᑎᒋᔭᐅᔪᑦ 

ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ ᐅᐃᒍᒋᔭᐅᔪᑦ ᐃᓚᒋᐊᕈᑏᑦ ᐱᖁᔭᕐᔪᐊᖏᓐᓄᑦ 

ᓴᖅᑭᑕᐅᖃᑦᑕᕆᐊᖃᖅᐳᑦ ᑎᑎᕋᖅᓯᒪᓗᑎᒃ ᖃᓪᓗᓈᑎᑐᑦ ᐊᒻᒪᓗ ᐃᓄᒃᑎᑐᑦ. 

 

3. ᑲᑎᒪᔾᔪᑎᒃᓴᑦ ᐊᑐᐃᓐᓇᕈᖅᑎᑕᐅᔭᕆᐊᖃᖅᐳᑦ ᑎᑎᕋᖅᓯᒪᓗᑎᒃ ᓄᓇᕗᒻᒥ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ 

ᐊᑐᖅᑕᐅᓗᓂ, ᐊᑐᕐᓗᒋᑦ ᑐᑭᓕᐊᕆᔭᐅᓯᒪᔪᑦ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᕐᔪᐊᖓᑦ. 

 

4. ᑎᑎᖅᑲᑎᒍᑦ ᐊᐱᖅᑯᑏᑦ, ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ, ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ, ᐊᑎᓕᐅᖅᓯᒪᔪᑦ ᑐᒃᓯᕋᐅᑎᓄᑦ ᑭᐅᔾᔪᑏᑦ, ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ ᐊᒻᒪᓗ ᒐᕙᒪᒃᑯᑦ ᑭᐅᔾᔪᑎᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓚᖑᑲᐃᓐᓇᖅᑐᓪᓗ ᐅᓂᒃᑳᖏᓐᓄᑦ ᐊᑐᐃᓐᓇᕈᖅᑎᑕᐅᓯᒪᔭᕆᐊᖃᖅᐳᑦ ᖃᓪᓗᓈᑎᑐᑦ ᐊᒻᒪᓗ 

ᐃᓄᒃᑎᑐᑦ ᑎᑎᕋᖅᓯᒪᓗᑎᒃ, ᐊᓯᖏᑦᑎᒍᓪᓗ ᑎᑎᕋᖅᓯᒪᔪᓐᓇᖅᖢᑎᒃ ᐱᔪᒪᒍᑎᒃ. 

 

5. ᑎᑎᖅᑲᖁᑏᑦ ᖁᓛᓂ ᑕᐃᔭᐅᔪᑦ ᐊᑕᐅᓯᕐᒥᒃ ᐅᖃᐅᓯᕐᒥᒃ ᐊᑐᕐᓗᑎᒃ ᐊᑐᐃᓐᓇᕈᖅᑎᑕᐅᕐᖓᕐᓂᖅᐸᑕ, 

ᒪᓕᒐᓕᐅᕐᕕᖕᒧᑦ ᓴᖅᑭᑕᐅᑲᐅᑎᒋᔪᓐᓇᖅᑐᑦ, ᑐᑭᓕᐅᖅᑕᐅᓯᒪᔪᓂᒃ ᐊᓯᖏᓐᓂᒃ ᐅᖃᐅᓯᕐᓂᒃ ᐊᑐᖅᑐᓂᒃ 

ᑎᑎᕋᖅᓯᒪᔪᓂᒃ ᐊᑐᐃᓐᓇᕈᐃᓂᐊᑐᐃᓐᓇᕐᓗᑎᒃ ᐊᔪᕐᓇᕈᓐᓃᑐᐊᖅᐸᑦ. 

 

6. ᐃᓛᓐᓂᓚᐅᓱᖓᖅ ᒥᓂᔅᑕᐃᑦ ᒪᓕᒐᓕᐅᕐᕕᖕᒧᑦ ᓴᖅᑭᑦᑎᓚᐅᕈᒪᓲᑦ, ᐅᕝᕙᓘᓐᓃᑦ ᓴᖅᑭᑦᑎᖁᔭᐅᓚᐅᓲᑦ, 

ᑎᑎᖅᑲᓂᒃ ᖁᓛᓂ ᑎᑎᕋᖅᓯᒪᔪᓂ ᓇᓗᓇᐃᖅᑕᐅᓯᒪᓐᖏᑦᑐᓂᒃ (ᓲᕐᓗ ᐱᑐᐃᓐᓇᐅᓐᖏᑦᑐᓕᕆᔪᑦ 

ᖃᐅᔨᓵᕕᓃᑦ, ᐅᖃᐅᓯᒃᓴᓕᐊᖑᓯᒪᔪᑦ ᑎᑎᖅᑲᑦ ᐊᒻᒪᓗ ᐊᓯᖏᑦ ᐅᖃᓕᒫᕈᒥᓇᖅᑐᑦ).  ᑕᐃᒪᐃᑦᑐᑦ ᑎᑎᖅᑲᑦ 

ᒪᓕᒐᓕᐅᕐᕕᖕᒧᑦ ᓴᖅᑭᑕᐅᔪᓐᓇᖅᑐᑦ ᐊᑐᕐᓗᑎᒃ ᐊᑕᐅᓯᕐᒥᒃ ᐅᓄᒃᑲᓐᓂᖅᑐᓂᒡᓘᓐᓃᑦ ᐃᓕᓴᕆᔭᐅᓯᒪᔪᓂᒃ 

ᐅᖃᐅᓯᕐᓂᒃ. 

 

7. ᑎᑎᖅᑲᑦ ᓴᖅᑭᑕᐅᔪᑦ ᒪᓕᒐᓕᐅᖅᑎᓄᑦ ᐃᒻᒥᒃᑰᕐᓗᑎᒃ (ᓲᕐᓗ ᓂᕈᐊᖅᑕᐅᕝᕕᒋᓯᒪᔭᖏᓐᓂᓐᖔᖅᑐᑦ 

ᑎᑎᖅᑲᑦ, ᐱᕙᓪᓕᐊᔪᒃᑰᖅᑎᓯᒪᔪᑦ ᐊᒻᒪᓗ ᐊᓯᖏᑦ ᑐᓴᕈᒥᓇᖅᑐᑦ) ᒪᓕᒐᓕᐅᕐᕕᖕᒧᑦ ᓴᖅᑭᑕᐅᔪᓐᓇᖅᑐᑦ 

ᐅᖃᐅᓯᖅ ᐊᑐᖅᑕᕕᓂᖅ ᓱᕐᕋᓐᖏᓪᓗᓂ.  ᒪᓕᒐᓕᐅᖅᑎᒥᒃ ᑐᑭᓕᐅᖅᑕᐅᓯᒪᔪᓂᒃ ᐱᔪᒪᔪᖃᖅᐸᑦ, ᑖᓐᓇ 

ᑐᒃᓯᕋᐅᑦ ᑎᑎᕋᖅᑎᐅᑉ ᑎᑎᕋᕐᕕᖓᓄᑦ ᐊᖏᖅᑕᐅᖅᑳᕆᐊᓕᒃ. 

ᑕᓚᕖᓴᒃᑰᖅᑎᑕᐅᔪᓄᑦ ᑐᑭᒧᐊᕈᑏᑦ 

 

1. ᒪᓕᒐᓕᐅᕐᕕᖕᒥ ᑲᑎᒪᓂᐅᔪᑦ ᑕᓚᕖᓴᒃᑰᖅᑎᑕᐅᑎᓪᓗᒋᑦ ᓱᓕᑦᑎᐊᖅᑐᓂᒃ 

ᓴᖅᑭᔮᖅᑎᑦᑎᖃᑦᑕᕆᐊᖃᖅᐳᑦ ᓇᓕᖅᑯᓯᒪᔪᓂᒃ ᐊᒻᒪᓗ ᑐᑭᓯᓇᑦᑎᐊᕐᓗᑎᒃ ᐅᖃᐅᓯᕆᔭᐅᕙᓪᓕᐊᔪᑦ 

ᒪᓕᒐᓕᐅᕐᕕᖕᒥ ᑲᑎᒪᕐᔪᐊᖅᑎᓪᓗᒋᑦ, ᑕᖅᑲᒃᑯᐊ ᑕᕐᕆᔭᖅᑐᑦ ᑐᑭᓯᑦᑎᐊᕐᓂᐊᕐᒪᑕ ᖃᓄᖅ 

ᐱᐅᓯᖃᕐᒪᖔᖏᑦ ᒪᓕᒐᓕᐅᕐᕕᒃ, ᐱᓐᖑᐊᑐᐃᓐᓇᖅᑐᑎᑐᑦ ᓴᖅᑭᔮᖅᑎᑕᐅᓐᖏᓪᓗᑎᒃ. 

 

2. ᒪᓕᒐᓕᐅᕐᕕᖕᒥ ᑲᑎᒪᕐᔪᐊᖅᑎᓪᓗᒋᑦ ᑕᓚᕖᓴᒃᑰᖅᑎᑕᐅᔪᑦ ᓄᓇᕗᒻᒥ ᐅᖃᐅᓰᑦ ᐃᓕᓴᕆᔭᐅᓯᒪᔪᓂᒃ 

ᐊᑐᖃᑦᑕᕐᓂᐊᖅᐳᑦ, ᐊᑐᕐᓗᒍ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᕐᔪᐊᖓᑦ. 

 

3. ᐱᕙᓪᓕᐊᔪᓕᒫᑦ ᒪᓕᒐᓕᐅᕐᕕᐅᑉ ᑲᑎᒪᕐᔪᐊᕐᕕᖓᓂ, ᐱᒋᐊᕈᑎᒋᓗᒍ ᐅᖃᖅᑎᑦᑎᔨᐅᑉ 

ᐃᓯᖅᐸᓪᓕᐊᓂᖓᓂᑦ ᑐᒃᓯᐊᕐᓂᕐᓗ, ᑕᕝᕙᓂ ᐅᓪᓘ ᐃᓱᓕᕝᕕᖓᓄᑦ ᑎᑭᓪᓗᒍ, 

ᑕᕐᕆᔭᐅᓯᐅᖅᑕᐅᔪᐃᓐᓇᐅᓂᐊᖅᐳᑦ, ᐱᓐᖏᑕᑐᐊᕆᓗᒋᑦ ᓄᖅᑲᖓᓚᐅᑲᖃᑦᑕᕐᓂᖏᑦ.  

ᑲᑎᒪᑐᐃᓐᓇᖅᑎᓪᓗᒋᑦ ᑕᕐᕆᔭᐅᓯᐅᖅᑕᐅᖃᑦᑕᕐᓂᐊᕐᒥᔪᑦ. 

 

4. ᒪᓕᒐᓕᐅᖅᑎ ᓇᖏᖅᑐᖅ ᐊᒻᒪᓗ ᐅᖃᖅᑎᑦᑎᔨᒧᑦ ᐃᓕᓴᕆᔭᐅᕌᓂᒃᑐᖅ ᑕᕐᕆᔭᐅᑎᒃᑯᑦ 

ᓴᖅᑭᔮᖅᑎᑕᐅᓂᐊᖅᐳᖅ, ᐃᓛᓐᓂᓚᐅᓱᖓᕐᓗ ᑕᓚᕖᓴᒃᑯᑦ ᓴᖅᑭᑕᐅᓚᐅᖃᑦᑕᕐᓗᑎᒃ ᐊᑎᐊ ᐊᒻᒪᓗ 

ᓂᕈᐊᖅᑕᐅᕝᕕᒋᓯᒪᔭᖓ, ᐅᕝᕙᓘᓐᓃᑦ ᒥᓂᔅᑕᐅᒃᐸᑦ, ᐊᑎᖓ ᐃᓗᐃᑦᑐᖅ ᐊᒻᒪᓗ ᑭᓱᓄᑦ 

ᒥᓂᔅᑕᐅᖕᒪᖔᖓ.  ᒥᓂᔅᑕ ᒪᓕᒐᓕᐅᖅᑏᑦ ᐅᖃᐅᓯᖏᑦᑎᒍᑦ ᓂᓪᓕᐊᒃᐸᑦ, ᓇᓗᓇᐃᖅᑕᐅᓯᒪᓂᐊᖅᐳᖅ 

ᐊᑎᖓᒍᑦ ᐊᒻᒪᓗ ᓂᕈᐊᖅᑕᐅᓯᒪᕝᕕᖓᑕ ᐊᑎᐊᒍᑦ. 

 

5. ᑐᑭᓯᒋᐊᕈᑏᑦ ᒪᓕᒐᓕᐅᖅᑏᑦ ᖃᓄᐃᓕᐅᓕᕐᒪᖔᖏᑦ ᐊᒻᒪᓗ ᑭᓱᓂᒃ ᐱᓕᕆᐊᖃᓕᕐᒪᖔᖏᑦ 

ᑕᓚᕖᓴᒃᑯᑦ ᓴᖅᑭᔮᖅᑎᑕᐅᓚᐅᖃᑦᑕᕐᓂᐊᖅᑐᑦ ᑲᑎᒪᓂᖃᖅᑎᓪᓗᒋᑦ. 

 

6. ᒪᓕᒐᓕᐅᖅᑎ ᑕᓚᕖᓴᒃᑰᖅᑎᑕᐅᔪᖅ ᓴᖅᑭᔮᕐᓂᐊᖅᐳᖅ ᓂᐊᖁᖓ ᐊᒻᒪᓗ ᑐᐃᖏᒃ, ᐅᕝᕙᓘᓐᓃᑦ 

ᐅᖓᓯᓗᐊᓐᖏᓪᓗᒍ ᓴᖅᑭᔮᖅᑎᑕᐅᓗᓂ ᓴᓂᓕᑦᑎᐊᖏᒃ ᓴᖅᑭᔮᖃᓯᐅᑎᓗᑎᒃ.  ᐊᒻᒪᓗ, ᐃᓛᓐᓂᒃᑯᑦ 

ᓴᖅᑭᔮᖅᑎᑦᑎᖃᑦᑕᕐᓂᐊᖅᐳᑦ ᒪᓕᒐᓕᐅᕐᕕᐅᑉ ᐃᓗᐊᓂ ᑕᖅᑲᒃᑯᐊ ᖁᓐᖏᐊᖅᑐᑦ ᑐᑭᓯᕚᓪᓕᕐᓂᐊᕐᒪᑕ 

ᑲᑎᒪᕐᔪᐊᕐᕕᒃ ᖃᓄᐃᓕᖓᖕᒪᖔᑦ.  ᐊᑐᖅᑕᐅᒐᔪᓗᐊᓐᖏᑦᑐᓂᒃ ᐊᑐᕌᖓᑕ, ᓲᕐᓗ ᑲᒥᓴᓇ 

ᐅᖃᐅᓯᕐᖓᐅᑎᖏᓐᓂᒃ ᐅᖃᐅᓯᖃᕐᓂᐊᖅᑎᓪᓗᒍ ᐊᒻᒪᓗ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ 

ᐅᖃᐅᓯᕐᖓᐅᑕᐅᑎᓪᓗᒋᑦ, ᑕᑯᒃᓴᐅᑎᑦᑎᓚᐅᖃᑦᑕᕈᓐᓇᖅᑐᑦ ᐃᓄᖕᓂᒃ ᖁᓐᖏᐊᕆᐊᖅᓯᒪᔪᓂᒃ 

ᐅᕝᕙᓘᓐᓃᑦ ᐊᑕᐅᓯᐅᓐᖏᑦᑐᓂᒃ ᒪᓕᒐᓕᐅᖅᑎᓂᒃ ᖃᐃᖁᔭᐅᓯᒪᔪᓂᒡᓘᓐᓃᑦ. 

 

7. ᐅᖃᖅᑎᑦᑎᔨ ᐅᖃᓪᓚᒃᑎᓪᓗᒍ ᐅᕝᕙᓘᓐᓃᑦ ᓇᖏᖅᑎᓪᓗᒍ, ᐊᔾᔨᓕᐅᕈᑦ ᐅᖃᖅᑎᑦᑎᔨᒧᑦ ᓵᓐᖓᔪᖅ 

ᐊᒻᒪᓗ ᓴᖅᑭᔮᖅᑎᑦᑎᓂᖅᐹᖑᔪᖅ ᒪᓕᒐᓕᐅᕐᕕᖕᒥ ᖃᓄᐃᓕᐅᕐᓂᐅᔪᓂᒃ ᐊᑐᖅᑕᐅᓂᐊᖅᐳᖅ, ᑕᒪᓐᓇᓗ 

ᐃᓱᒪᖅᓲᑎᒋᔭᐅᓗᓂ ᑕᕐᕆᔭᐅᓯᐅᖅᑏᑦ ᐊᖓᔪᖅᑳᖓᓐᓄᑦ. 

 

8. ᑲᑎᒪᑐᐃᓐᓇᖅᑎᓪᓗᒋᑦ, ᐅᕝᕙᓘᓐᓃᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓘᓐᓃᑦ 

ᑲᑎᒪᓂᖃᖅᑎᓪᓗᒋᑦ, ᐊᔾᔨᒌᓐᖏᑦᑐᓂᒃ ᓯᓕᒃᑐᓂᒃ, ᐊᑯᓐᓂᖅᓱᖅᑐᓂᒃ ᖃᓂᒡᓕᒋᐊᖅᓯᒪᔪᓂᒃ 

ᐊᑐᖃᑦᑕᕐᓂᐊᖅᐳᑦ ᑐᑭᓯᓇᑦᑎᐊᕐᓂᐊᕐᒪᑕ ᖃᓄᐃᓕᐅᕐᒪᖔᖏᑦ ᑲᑎᒪᔪᑦ.  ᒥᓂᔅᑕᐃᑦ 

ᓴᖅᑭᔮᖅᑎᑕᐅᓚᐅᖃᑦᑕᕈᓐᓇᖅᑐᑦ ᐅᖃᓪᓚᖃᑎᖃᖅᑎᓪᓗᒋᑦ ᐃᖅᑲᓇᐃᔭᖅᑎᓂᒃ.  ᐃᖅᑲᓇᐃᔭᖅᑏᑦ 

ᐅᕝᕙᓘᓐᓃᑦ ᖃᐃᖁᔭᐅᓯᒪᔪᑦ ᑕᓚᕖᓴᒃᑰᖅᑎᑕᐅᔪᓐᓇᖅᑐᑦ ᑭᒃᑰᖕᒪᖔᖏᑦ ᓇᓗᓇᐃᖅᑕᐅᒃᐸᑕ 

ᒥᓂᔅᑕᓄᑦ ᐅᕝᕙᓘᓐᓃᑦ ᑲᑎᒪᑐᐃᓐᓇᕐᓂᕐᒧᑦ ᐃᒃᓯᕙᐅᑕᕐᒧᑦ, ᐅᕝᕙᓘᓐᓃᑦ ᐊᐱᖅᑯᒻᒥᒃ ᑭᐅᓕᕌᖓᑕ, 

ᒪᓕᒡᓗᒍ ᑲᑎᒪᑐᐃᓐᓇᕐᓂᕐᒧᑦ ᐃᒃᓯᕙᐅᑕᐅᑉ ᖃᓄᐃᓕᐅᖁᔨᓂᖓ. 

9. ᐅᖃᖅᑎᑦᑎᔨᐅᑉ ᐅᕝᕙᓘᓐᓃᑦ ᑲᑎᒪᑐᐃᓐᓇᕐᓂᕐᒧᑦ ᐃᒃᓯᕙᐅᑕᐅᑉ ᓂᐊᖁᐃᓐᓇᖓ ᑐᐃᖏᓪᓗ 

ᓴᖅᑭᔮᖅᑎᑕᐅᔪᓐᓇᖅᑐᑦ ᖃᓄᐃᓕᐅᖁᔨᓂᕐᒧᑦ ᐃᓱᒪᓕᐅᕈᑎᖃᖅᑎᓪᓗᒍ. 

 

10. ᐸᒃᑕᒃᑐᖅᑐᑦ ᑕᑯᒃᓴᐅᑎᑕᐅᔪᓐᓇᖅᑐᑦ ᐊᒻᒪᓗ ᐊᔾᔨᓕᐅᖅᑕᐅᕙᒌᕐᓂᑯᑦ ᐃᓕᔭᐅᔪᓐᓇᖅᑐᑦ, ᑭᓯᐊᓂ 

ᐅᔾᔨᖅᓱᑦᑎᐊᕆᐊᓖᑦ ᑕᒪᒃᑯᐊ ᐊᔾᔨᓕᐅᖅᑕᐅᑎᓪᓗᒋᑦ ᐃᓕᐅᖅᑲᖅᑕᐅᑎᓪᓗᒋᓪᓘᓐᓃᑦ 

ᐱᑦᑎᐊᖅᓯᒪᒐᓗᐊᕐᒪᖔᖏᑦ ᐊᒻᒪᓗ ᑲᔾᔮᕐᓇᖅᑎᑕᐅᔭᕆᐊᖃᕐᓂᖓ ᑲᑎᒪᕐᔪᐊᕐᕕᒃ 

ᐃᓱᒪᒋᔭᐅᑦᑎᐊᖏᓐᓇᕐᓗᓂ. 

 

11. ᒪᕐᕉᖕᓂᒃ ᐊᑕᐅᑦᑎᒃᑰᕐᓗᑎᒃ ᐊᔾᔨᓕᐅᕆᖃᑦᑕᕆᐊᖃᓐᖏᑦᑐᑦ. 

 

12. ᐅᖓᓯᓗᐊᓐᖏᓪᓗᒋᑦ ᐊᔾᔨᓕᐅᖅᑕᐅᔪᓐᓇᖅᑐᑦ ᐅᐱᓐᓇᖅᑐᑦ ᐳᓛᕆᐊᖅᑐᑦ ᑲᑎᒪᕐᔪᐊᕐᕕᖕᒧᑦ.  ᑖᒃᑯᐊ 

ᖃᐃᖁᔭᐅᓯᒪᔪᑦ ᐃᓂᒃᓴᓯᐅᖅᓯᒪᕙᒌᖅᑕᐅᖃᑦᑕᕐᓂᐊᖅᑐᑦ ᐊᒻᒪᓗ ᐅᖃᖅᑎᑦᑎᔨ ᐅᕝᕙᓘᓐᓃᑦ 

ᑲᑎᒪᑐᐃᓐᓇᕐᓂᕐᒥ ᐃᒃᓯᕙᐅᑕᐅᔪᖅ ᑕᓚᕖᓴᓕᕆᔨᒃᑯᑦ ᐊᖓᔪᖅᑳᓐᓂᒃ ᖃᐅᔨᒃᑲᐃᓯᒪᕙᒌᕐᓂᐊᖅᐳᖅ 

ᖃᖓ ᑖᒃᑯᐊ ᐃᓕᓴᕆᔭᐅᓂᐊᕐᒪᖔᖏᑦ ᑲᑎᒪᕐᔪᐊᕐᕕᖕᒥ. 

 

13. ᒪᓕᒡᓗᒋᑦ ᑎᑎᕋᖅᓯᒪᔪᑦ ᐃᔾᔪᐊᖅᓯᔭᕆᐊᖃᓐᖏᓐᓂᕐᒧᑦ ᐱᖁᔭᕐᔪᐊᕐᒥ (ᑲᓇᑕ), ᓄᓇᕗᑦ ᒪᓕᒐᓕᐅᕐᕕᐊ 

ᐱᔪᓐᓇᕐᓂᖅᑖᖅᑎᑕᐅᓯᒪᕗᑦ ᒪᓕᒐᓕᐅᕐᕕᖕᒥ ᑕᕐᕆᔭᐅᓯᐊᑦ/ᓂᐱᓕᐊᑦ 

ᐃᔾᔪᐊᖅᑕᐅᔭᕆᐊᖃᓐᖏᓐᓂᖏᓐᓂ, ᐊᒻᒪᓗ ᐊᐱᕆᔭᐅᖅᑳᖃᑦᑕᕆᐊᖃᕐᓂᕐᒥᒃ ᐃᔾᔪᐊᖅᑕᐅᔪᒪᓐᓂᖅᐸᑕ 

ᐊᑐᖅᑕᐅᔪᒪᓐᓂᖅᐸᑕᓘᓐᓃᑦ.   

 

14. ᐊᑐᐃᓐᓇᖃᕐᓂᖅ ᐊᒻᒪᓗ ᐊᑐᕐᓂᖅ ᑕᕐᕆᔭᐅᓯᐅᖅᑕᐅᓯᒪᔪᓂᒃ/ᓂᐱᓕᐅᖅᑕᐅᓯᒪᔪᓂᒃ ᒪᓕᒐᓕᐅᖅᑏᑦ 

ᑲᑎᒪᕐᔪᐊᖅᑎᓪᓗᒋᑦ ᐱᔭᐅᔪᓐᓇᖅᑐᑦ ᐱᕙᓪᓕᐊᔪᓕᕆᔨᒃᑯᑦ ᑎᒥᖁᑎᖏᓐᓂᒃ ᐊᖏᖅᑕᐅᒍᑎᒃ 

ᑎᑎᕋᖅᑎᐅᑉ ᑎᑎᕋᕐᕕᖓᓄᑦ. 

 

15. ᒪᓕᒐᓕᐅᖅᑏᑦ ᐅᕝᕙᓘᓐᓃᑦ ᑭᒃᑯᑐᐃᓐᓇᑦ  ᑲᑎᒪᕐᔪᐊᕐᓂᕐᒥ ᑕᕐᕆᔭᐅᓯᐅᖅᑕᐅᓯᒪᔪᓂᒃ/ᓂᐱᓕᐊᕕᓃᓪᓗ 

ᐊᔾᔨᖏᓐᓂᒃ ᐱᔪᓐᓇᖅᑐᑦ ᒪᓕᒐᓕᐅᕐᕕᐅᑉ ᑎᑎᕋᖅᑎᖓᓐᓂᑦ.  ᑕᐃᒪᐃᑦᑐᓂᒃ ᐱᔪᒪᓗᓂ 

ᐊᑭᖃᓐᖏᑦᑐᖅ, ᑭᓯᐊᓂᓕ ᑕᐃᓐᓇ ᓂᐱᓕᐊᕕᓂᕐᓂᒃ/ᐊᔾᔨᓕᐊᕕᓂᕐᓂᒃ ᑐᒃᓯᕌᖃᓚᐅᖅᑐᖅ ᓇᖕᒥᓂᖅ 

ᑕᕐᕆᔭ.ᔭᐅᑎᓕᐅᒐᒃᓴᒥᒃ/ᓂᐱᒃᓴᒥᒃ ᑐᓂᓂᔭᕆᐊᓕᒃ. 

 

16. ᒪᓕᒐᓕᐅᖅᑏᑦ ᑲᑎᒪᕐᔪᐊᕐᓂᖓᑦ ᐃᓱᓕᑦᑕᕌᖓᑦ, ᒪᓕᒐᓕᐅᕐᕕᖕᒧᑦ ᑎᑎᕋᖅᑎ 

ᓂᐱᓕᐊᕕᓂᕐᓂᒃ/ᐊᔾᔨᓕᐊᕕᓂᕐᓂᒃ ᑲᑎᒪᕐᔪᐊᕐᓂᕐᒥ ᑕᒪᑐᒪᓂ ᑐᖅᑯᐃᖃᑦᑕᕐᓂᐊᖅᐳᖅ ᓄᓇᕗᒻᒥ 

ᐱᖁᑎᑐᖃᒃᑯᕕᖕᒧᑦ, ᑕᒪᒃᑯᐊᓗ ᐱᔭᐅᔪᒪᓐᓂᕈᑎᒃ ᐱᔭᐅᔪᓐᓇᕐᓂᐊᖅᖢᑎᒃ ᒪᓕᒡᓗᒋᑦ ᒪᓕᒐᐃᑦ 

ᓄᓇᕗᒻᒥ ᐱᖁᑎᑐᖃᒃᑯᕕᓕᕆᔨᒃᑯᓐᓄᑦ ᐋᖅᑭᒃᑕᐅᓯᒪᔪᑦ. 

 

17. ᐅᑯᐊ ᐊᑖᓂ ᑎᑎᕋᖅᓯᒪᔪᑦ ᐊᑐᖅᑕᐅᔪᒃᓴᐅᑕᐅᕗᑦ ᑭᓇᑐᐃᓐᓇᕐᓄᑦ ᐃᓄᖕᓄᑦ ᑎᒥᖁᑎᒋᔭᐅᔪᓄᓪᓘᓐᓃᑦ 

ᐊᔾᔨᓕᐅᖅᑕᐅᕙᓪᓕᐊᓂᐊᖅᑎᓪᓗᒋᑦ ᒪᓕᒐᓕᐅᖅᑏᑦ ᑲᑎᒪᓂᖓᑦ: 

 

i. ᐃᓄᒃ ᐅᕝᕙᓘᓐᓃᑦ ᑎᒥᓐᖑᖅᑎᑕᐅᓯᒪᔪᖅ ᐊᔾᔨᓕᐊᕕᓂᕐᓂᒃ ᑕᖅᑲᐅᖓ ᑕᑯᔪᒥᓇᖅᑎᑦᑎᓂᕐᒥᒃ 

ᐱᔪᒪᓂᖃᕆᐊᖃᖅᐳᖅ; 

 

ii. ᐃᓄᒃ ᐅᕝᕙᓘᓐᓃᑦ ᑎᒥᓐᖑᖅᑎᑕᐅᓯᒪᔪᖅ ᐊᔾᔨᓕᐊᕕᓂᕐᒥᓂᒃ ᐊᑐᕆᐊᖃᓐᖏᓚᖅ 

ᓈᒻᒪᒍᓐᓃᖅᑎᑦᑎᓇᓱᒡᓗᓂ; ᐊᒻᒪᓗ 

iii. ᐃᓄᒃ ᐅᕝᕙᓘᓐᓃᑦ ᑎᒥᓐᖑᖅᑎᑕᐅᓯᒪᔪᖅ ᐊᔾᔨᓕᐊᕕᓂᕐᒥᓂᒃ ᐊᑐᕆᐊᖃᓐᖏᓚᖅ 

ᐱᔪᒥᓵᕈᑎᒃᓴᓕᐊᕆᓗᓂᒋᑦ. 

 

ᑕᒪᒃᑯᐊ ᒪᓕᒋᐊᓖᑦ ᓇᓕᐊᑐᐃᓐᓇᑦ ᐅᕝᕙᓘᓐᓃᑦ ᐃᔾᔪᐊᖅᓯᔭᕆᐊᖃᓐᖏᓐᓂᕐᒧᑦ ᐱᖁᔭᕐᔪᐊᕐᒥᒃ (ᑲᓇᑕ) 

ᒪᓕᓐᖏᓐᓂᖅ ᒪᓕᒐᕐᓂᒃ ᓯᖁᒥᑦᑎᓂᐅᕗᖅ ᐊᒻᒪᓗ ᐃᖅᑲᖅᑐᐃᕕᒃᑎᒎᕈᑕᐅᔪᓐᓇᖅᖢᑎᒃ 

ᓯᖁᒥᑦᑎᓂᖓᓄᑦ, ᐅᕝᕙᓘᓐᓃᑦ ᐅᖃᖅᑎᑦᑎᔨᒧᑦ ᒪᓕᒐᓕᐅᖅᑎᓄᓪᓘᓐᓃᑦ 

ᖃᓄᐃᓕᒋᐊᖅᑕᐅᔾᔪᑕᐅᔪᓐᓇᖅᖢᑎᒃ. 

 

18. ᑕᒪᒃᑯᐊ ᑐᑭᒧᐊᕈᑏᑦ ᐊᑐᖅᑎᑕᐅᓂᐊᖅᐳᑦ ᐅᖃᖅᑎᑦᑎᔨᒧᑦ.  ᐅᖃᐱᓘᑕᐅᔪᑦ ᒪᓕᒐᓕᐅᖅᑎᓄᑦ 

ᐱᔾᔪᑎᓖᑦ ᒪᓕᒐᓕᐅᕐᕕᖕᒥ ᑲᑎᒪᕐᔪᐊᖅᑐᑦ ᑕᕐᕆᔭᐅᓯᐅᖅᑕᐅᓂᖏᓐᓄᑦ ᐅᖃᐅᓯᕆᔭᐅᓪᓗᐊᖅᑐᑦ 

ᐅᖃᖅᑎᑦᑎᔨᒧᑦ ᐅᖃᖅᑎᑦᑎᔨᐅᑉ ᑎᑎᕋᕐᕕᖓᓂ. 

 

19. ᐅᖃᖅᑎᑦᑎᔨ ᐋᖅᑭᒃᓯᓂᐊᖅᐳᖅ ᑕᓚᕖᓴᒃᑰᕐᕕᐅᖃᑦᑕᕐᓂᐊᖅᑐᑦ ᐃᑲᕐᕋᖏᓐᓂᒃ ᑕᖅᑲᑯᐊ ᐃᓄᐃᑦ 

ᑕᕐᕆᔭᖃᑦᑕᕈᓐᓇᕐᓂᐊᕐᒪᑕ ᖃᐅᑕᒫᖅ ᖃᓄᐃᓕᐅᕐᓂᕆᔭᐅᖃᑦᑕᖅᑐᓂᒃ ᒪᓕᒐᓕᐅᕐᕕᖕᒥ. 

ᑐᑭᒧᐊᕈᑏᑦ ᒪᓕᒐᓕᐅᕐᕕᐅᑉ ᑲᑎᒪᕐᔪᐊᕐᕕᖓᓂ ᐊᒻᒪ ᑲᑎᒪᔨᕋᓛᑦ ᑲᑎᒪᕝᕕᖏᓐᓂ 

ᐊᑐᖅᑕᐅᓂᐊᖅᑎᓪᓗᒋᑦ ᑎᒍᒥᐊᒐᑦ ᐅᐊᔭᓅᖅᑐᑦ, ᓇᒃᓴᒐᐃᑦ ᖃᕆᓴᐅᔭᕋᓛᑦ ᐊᒻᒪ 

ᐊᓯᖏᑦ ᐅᐊᔭᓅᖅᑐᑦ 

 

1. ᐅᐊᔭᓅᖅᑐᓕᒫᑦ ᑕᐃᒪᓐᖓᓕᒫᖅ ᓂᐱᖃᕈᓐᓃᖅᑎᑕᐅᓯᒪᐃᓐᓇᕆᐊᓖᑦ.  ᒪᓕᒐᓕᐅᖅᑏᑦ  

ᐅᐊᔭᓅᖅᑐᓂᒃ (ᐅᖄᓚᐅᑎᐊᓛᑦ ᐃᓚᐅᓪᓗᑎᒃ) ᐊᑐᕐᓗᑎᒃ ᑎᑎᕋᖅᑐᑦ ᐅᕝᕙᓘᓐᓃᑦ 

ᑎᑎᕋᖃᑦᑕᐅᑎᑲᑕᒃᑐᑦ ᒪᓕᒐᓕᐅᕐᕕᐅᑉ ᑲᑎᒪᕐᔪᐊᕐᕕᐊᑕ ᐃᓗᐊᓂ ᓯᓚᑖᓂᓘᓐᓃᑦ, ᐅᕝᕙᓘᓐᓃᑦ 

ᑲᑎᒪᔨᕋᓛᑦ ᑲᑎᒪᕝᕕᖏᓐᓂ ᑕᐃᒪᐃᓕᐅᕆᐊᖃᖅᐳᑦ ᐊᓯᒥᒃ ᖃᐅᔨᒃᑲᐃᑦᑕᐃᓕᒪᓗᓂ ᐊᒻᒪ ᐊᓯᒥᒃ 

ᐸᕝᕕᓵᕆᔭᖃᓐᖏᓪᓗᓂ. 

 

2. ᒪᓕᒐᓕᐅᕐᕕᐅᑉ ᑲᑎᒪᕐᔪᐊᕐᕕᖓᓂ ᐅᕝᕙᓘᓐᓃᑦ ᑲᑎᒪᔨᕋᓛᑦ ᑲᑎᒪᕝᕕᖏᓐᓂ ᐅᖄᓚᐅᑎᐊᓛᓂᒃ  

    ᐊᑐᕐᓗᑎᒃ ᓂᐱᖃᕐᓗᑎᒃ ᐱᔭᕆᐊᖃᓐᖏᓚᑦ ᑕᐃᒪᓐᖓᓕᒫᖅ. 

 

3. ᒪᓕᒐᓕᐅᖅᑏᑦ ᑎᒍᒥᐊᒐᕐᓂᒃ ᐅᐊᔭᓅᖅᑐᓂᒃ ᖃᕆᓴᐅᔭᕋᓛᕐᓂᓗ ᐊᑐᕈᓐᓇᖅᑐᑦ ᑲᑎᒪᔨᕋᓛᑦ  

  ᑲᑎᒪᑎᓪᓗᒋᑦ. 

 

4. ᒪᓕᒐᓕᐅᖅᑏᑦ ᑎᒍᒥᐊᒐᕐᓂᒃ ᐅᐊᔭᓅᖅᑐᓂᒃ ᐊᒻᒪ ᖃᕆᓴᐅᔭᕋᓛᕐᓂᒃ ᐊᑐᕈᓐᓇᖅᑐᑦ 

ᒪᓕᒐᓕᐅᖅᑏᑦ ᑎᒍᒥᐊᒐᕐᓂᒃ ᐅᐊᔭᓅᖅᑐᓂᒃ ᐊᒻᒪ/ᐅᕝᕙᓘᓐᓃᑦ ᖃᕆᓴᐅᔭᕋᓛᕐᓂᒃ ᐊᑐᕈᓐᓇᖅᑐᑦ 

ᒪᓕᒐᓕᐅᖅᑎᓕᒫᑦ ᑲᑎᒪᔨᖏᑦ ᑲᑎᒪᑎᓪᓗᒋᑦ ᐅᕝᕙᓘᓐᓃᑦ ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᔨᖏᑦ 

ᑲᑎᒪᑎᓪᓗᒋᑦ. 

 

5. ᒪᓕᒐᓕᐅᖅᑏᑦ ᑲᑎᒪᕐᔪᐊᖅᑎᓪᓗᒋᑦ, ᒪᓕᒐᓕᐅᖅᑏᑦ ᑎᒍᒥᐊᒐᓂᒃ ᐅᐊᔭᓅᖅᑐᓂᒃ ᐊᑐᕈᓐᓇᖅᑐᑦ 

(ᐅᖄᓚᐅᑎᐊᓛᓂᒡᓗ) ᐅᖃᐅᓯᒃᑯᑦ ᐊᐱᖅᓱᕐᓇᐅᑎᓪᓗᒍ ᐅᖄᓚᐅᑎᐊᓛᒃᑯᑦ 

ᑎᑎᕋᖃᑦᑕᕈᓐᓇᕐᓂᐊᕐᒪᑕ ᐅᕝᕙᓘᓐᓃᑦ ᑐᓴᐅᒪᖃᑎᖃᕈᓐᓇᕐᓂᐊᕐᒪᑕ ᑎᒥᐅᔪᓂᒃ 

ᒪᓕᒐᓕᐅᕐᕕᖕᒦᑦᑐᓂᒃ ᐅᕝᕙᓘᓐᓃᑦ ᑲᑎᒪᕐᔪᐊᕐᕕᐅᑉ ᓯᓚᑖᓃᑦᑐᓂᒃ.  ᒪᓕᒐᓕᐅᖅᑏᑦ 

ᖃᕆᓴᐅᔭᕋᓛᓂᒃ ᐊᑐᕈᓐᓇᖅᑐᑦ ᐅᖃᐅᓯᒃᑯᑦ ᐊᐱᖅᓱᕐᓇᐅᑎᓪᓗᒍ ᑎᑎᖅᑲᑦ ᐊᓯᖏᓪᓘᓐᓃᑦ 

ᑕᑯᔪᓐᓇᕐᓂᐊᕋᒥᒋᑦ ᖃᕆᓴᐅᔭᕋᓛᓃᑦᑐᑦ. 

 

6. ᒥᓂᔅᑕᓂᒃ ᒪᓕᒃᓯᒪᔪᑦ ᖃᐃᖁᔭᐅᓯᒪᔪᑦ ᑲᑎᑐᐃᓐᓇᕐᓂᕐᒥ ᐅᕝᕙᓘᓐᓃᑦ ᒪᓕᒐᓕᐅᕐᕕᐅᑉ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᓵᖓᓐᓃᑦᑐᑦ ᑎᒍᒥᐊᒐᓂᒃ ᐅᐊᔭᓅᖅᑐᓂᒃ, ᖃᕆᓴᐅᔭᕋᓛᓂᒃ ᐊᒻᒪ 

ᐊᓯᖏᓐᓂᒃ ᐅᐊᔭᓅᖅᑐᓂᒃ ᐊᑐᕆᐊᖃᓐᖏᓚᑦ.   

 

7. ᑎᒍᒥᐊᒐᑦ ᐅᐊᔭᓅᖅᑐᑦ, ᖃᕆᓴᐅᔭᑦ ᐊᒡᔭᒐᑦ ᐊᒻᒪ ᐊᓯᖏᑦ ᐅᐊᔭᓅᖅᑐᑦ ᑕᐃᒪᓐᖓᓕᒫᖅ  

ᐊᑐᖅᑕᐅᔭᕆᐊᖃᓐᖏᓚᑦ ᐃᓄᖕᓄᑦ ᐳᓛᕆᐊᖅᓯᒪᕕᖕᓃᑦᑐᓄᑦ.  ᑐᑭᒧᐊᕈᑏᑦ ᒪᓕᒋᐊᓕᓪᓗ 

ᒪᓕᒐᖏᑦ ᐊᑐᖅᑐᑦ ᑭᒃᑯᑐᐃᓐᓇᕐᓄᑦᑦ ᐱᕙᓪᓕᐊᔪᓕᕆᔨᐅᔪᓄᑦ ᐊᐅᓚᔫᓕᐅᕐᓂᐊᖅᑎᓪᓗᒋᑦ, 

ᐊᔾᔨᓕᐅᕆᓂᐊᖅᑎᓪᓗᒋᑦ ᐊᒻᒪ ᐊᓯᖏᓐᓂᒃ ᐱᔾᔪᑎᓖᑦ ᑎᒍᒥᐊᒐᕐᓂᒃ ᐅᐊᔭᓅᑦᑐᓂᒃ, 

ᖃᕆᓴᐅᔭᕋᓛᓂᒃ ᐊᒻᒪ ᐊᖏᓐᓂᒃ ᐅᐊᔭᓅᖅᑐᓂᒃ ᓇᓗᓇᐃᖅᓯᓯᒪᕗᑦ ᖃᓄᖅ ᑕᒪᒃᑯᐊ 

ᐊᑐᖅᑕᐅᔪᓐᓇᕐᒪᖔᖏᑦ ᐱᕙᓪᓕᐊᔪᓕᕆᔨᓄᑦ.  

ᐱᕙᓪᓕᐊᔪᓕᕆᔨᒃᑯᓐᓄᑦ ᑐᑭᒧᐊᕈᑏᑦ ᒪᓕᒋᐊᓕᖏᓪᓗ ᐱᔾᔪᑎᒋᓪᓗᒋᑦ ᐊᐅᓚᔫᓕᐅᕐᓂᖅ, 

ᐊᔾᔨᓕᐅᕆᓂᖅ ᐊᒻᒪ ᐊᓯᖏᑦ  

   

ᐱᔪᓐᓇᐅᑖ ᐱᔾᔪᑖᓗ  

 

 ᓄᓇᕗᑦ ᒪᓕᒐᓕᐅᕐᕕᐊᑕ ᑐᑭᒧᐊᐳᑎᖏᑦ ᒪᓕᒃᑕᐅᔭᕆᐊᓖᓪᓗ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐱᔾᔪᑕᐅᑎᓪᓗᒋᑦ ᐊᐅᓚᔫᓕᐅᕐᓂᖅ, ᐊᔾᔨᓕᐅᕿᓂᖅ ᐊᒻᒪ ᐊᓯᖏᑦ ᓴᖅᑭᑕᐅᓚᐅᖅᑐᑦ ᒪᓕᒐᓕᐅᕐᕕᐅᑉ 

ᐅᖃᖅᑎᖓᑕ ᐱᔪᓐᓇᐅᑖ ᐊᑐᖅᖢᒍ, ᐊᑐᖅᖢᓂᐅᒃ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ 

ᐃᒃᓯᕙᐅᑕᐅᓂᓂ. 

 

 ᐅᑯᐊ ᑐᑭᒧᐊᕈᑏᑦ ᑐᑭᓯᓇᖅᓯᑎᑦᑎᒋᐊᖅᐳᑦ ᐱᕙᓪᓕᐊᔪᓕᕆᔩᑦ ᖃᓄᐃᓕᐅᕈᓐᓇᕐᓂᖏᑦ 

ᐃᖅᑲᓇᐃᔮᒥᓂᒃ ᐊᑐᖅᑎᓪᓗᒋᑦ.  ᑐᑭᒧᐊᕈᑏᑦ ᐋᖅᑭᒃᑕᐅᓯᒪᕗᑦ ᐱᕙᓪᓕᐊᔪᓕᕆᔩᑦ ᐱᓕᕆᐊᒥᓂᒃ 

ᐱᓕᕆᐊᖃᕈᓐᓇᕐᓂᐊᕐᒪᑕ ᐸᕝᕕᓴᐃᓐᖏᓪᓗᑎᒃ ᐊᒡᕕᐊᓐᖏᓪᓗᑎᒡᓗ ᒪᓕᒐᓕᐅᖅᑏᑦ ᑲᑎᒪᑎᓪᓗᒋᑦ.    

 

 ᐅᖃᖅᑎ ᐱᔪᒪᒍᓂ, ᐃᓱᒪᖅᓱᑦᑎᐊᕐᓗᓂ, ᐅᑯᓂᖓ ᑐᑭᒧᐊᕈᑎᓂᒃ ᖃᖓᑐᐃᓐᓇᑦᑎᐊᖅ 

ᐊᓯᔾᔨᖅᓯᔪᓐᓇᖅᑐᖅ. 

 

ᑐᑭᒧᐊᕈᑏᑦ ᐊᑐᖅᑕᐅᓂᖏᑦ  

  

 ᐅᑯᐊ ᑐᑭᒧᐊᕈᑏᑦ ᐊᑐᖅᐳᑦ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᓕᓴᕆᔭᐅᓯᒪᔪᓄᑦ, ᐊᒻᒪ ᓄᓇᕗᑦ 

ᒪᓕᒐᓕᐅᕐᕕᐊᑕ ᑲᑎᒪᕐᔪᐊᕐᓂᖏᓐᓂᒃ ᑕᑯᓐᓇᒡᒍᓪᓗᑎᒃ ᐱᕙᓪᓕᐊᔪᒃᑰᖅᑎᑕᐅᔪᓐᓇᕐᓂᐊᕐᒪᑕ.  

ᐅᑯᐊᖑᕗᑦ: 

 

1. ᓄᓇᖃᖅᑳᖅᓯᒪᔪᑦ ᑕᑯᓐᓇᒐᒃᓴᓕᕆᔨᖏᑦ  

2. ᓰᐲᓰᒃᑯᑦ  

3. ᓄᓇᑦᓯᐊᕐᒥ ᐱᕙᓪᓕᐊᔪᓕᕆᔩᑦ 

4. ᓄᓇᕗᒻᒥ ᐱᕙᓪᓕᐊᔪᓕᕆᔩᑦ/ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᔩᑦ 

    

ᐃᓕᓴᕆᔭᐅᔾᔪᑎᑖᕐᓂᖅ ᐃᓯᕈᓐᓇᐅᑎᑖᕐᓂᕐᓗ  

 

 ᐃᓕᓴᕆᔭᐅᓯᒪᔪᓂᓐᖔᖅᑐᖅ ᐱᕙᓪᓕᐊᔪᓕᕆᔨ ᐱᔪᒪᒍᓂ ᒪᓕᒐᓕᐅᕐᕕᖕᒥ ᐱᕙᓪᓕᐊᔪᓕᕆᔨᒃᑯᑦ 

ᐃᓯᕈᓐᓇᐅᑎᑖᕋᓱᒍᓐᓇᖅᑐᖅ ᐊᒻᒪ ᑮᑖᖅᑎᑕᐅᓗᓂ. 

 

 ᐱᕙᓪᓕᐊᔪᓕᕆᔨᓄᑦ ᐃᓯᕈᓐᓇᐅᑎᑦ ᐊᒻᒪ ᑮᑦ ᑐᓂᐅᖅᑲᖅᑕᐅᖃᑦᑕᖅᐳᑦ ᒪᓕᒐᓕᐅᕐᕕᐅᑉ 

ᐃᒡᓗᕐᔪᐊᕐᒥᒃ ᑲᒪᔨᒋᔭᖓᓐᓄᑦ.  

 

 ᐱᕙᓪᓕᐊᔪᓕᕆᔨᓄᑦ ᐃᓯᕈᓐᓇᐅᑎᑦ ᑕᐃᒪᓪᖓᓕᒫᖅ ᐊᑐᖅᑕᐅᔭᕆᐊᖃᖅᐳᖅ ᐱᕙᓪᓕᐊᔪᓕᕆᔨᓄᑦ 

ᒪᓕᒐᓕᐅᕐᕕᐅᑉ ᐃᒡᓗᕐᔪᐊᖓᓃᓐᓂᓕᒫᒥᓂᒃ. 

 

 ᐱᕙᓪᓕᐊᔪᓕᕆᔨᓄᑦ ᐃᓯᕈᓐᓇᐅᑎᑦ ᐊᒻᒪ ᑮᑦ ᐊᑐᖅᑕᐅᓪᓗᑎᒃ ᐃᓯᕈᓐᓇᖅᑎᑕᐅᕗᑦ 

ᐱᕙᓪᓕᐊᔪᓕᕆᔨᓄᑦ ᐃᒡᓗᕈᓯᕐᒧᑦ ᐊᒻᒪ ᓂᐱᓕᐅᕐᕕᖓᓐᓄᑦ ᑲᑎᒪᕐᔪᐊᕐᕕᐅᑉ ᓯᓚᑎᑦᑎᐊᖓᓃᑦᑑᑉ 

ᐊᑭᑦᑎᐊᖓᒎᕐᓗᑎᒃ ᐹᒃᑯᑦ. 

 

 ᒪᓕᒐᓕᐅᕐᕕᐅᑉ ᓇᑎᖓᑦ ᐊᑦᑎᖕᓂᖅᐹᖅ ᑕᐃᒪᓐᐊᓕᒫᖅ ᐅᑯᐊ ᐃᓯᖅᑕᐅᔭᕆᐊᖃᓐᖏᓚᑦ 

ᐱᕙᓪᓕᐊᔪᓕᕆᔨᒃᑯᓐᓄᑦ: 

O ᑐᓵᔩᑦ ᐃᒡᓗᕈᓯᖓᑦ ᑐᓵᔨᐅᕝᕕᒃ 

O ᑲᑎᒪᕐᔪᐊᕐᓇᕐᒥ ᑎᑎᕋᖅᑎᐅᑉ ᐃᒡᓗᕈᓯᐊ  

O ᑕᓚᕖᓴᖃᕐᕕᒃ ᓂᐱᓕᐅᕐᕕᐅᓪᓗ ᐃᒡᓗᕈᓯᐊ 

O ᒪᓕᒐᓕᐅᖅᑏᑦ ᑳᕕᑐᕐᕕᐊ 

O ᓇᑦᑎᐅᑉ ᑲᑎᒪᕕᐊᑕ ᐃᒡᓗᕈᓯᐊ 

 

 ᐱᕙᓪᓕᐊᔪᓕᕆᕝᕕᐅᑉ ᐃᒡᓗᕈᓯᐊ ᑲᑎᒪᕐᔪᐊᕐᕕᖕᒧᑦ ᑕᑯᓐᓇᖅᑐᖅ ᐅᓄᓛᓄᑦ ᐱᖓᓱᓄᑦ 

ᐃᓯᖅᓯᒪᕝᕕᐅᔪᓐᓇᖅᐳᑦ.  ᑕᐃᒃᑯᐊ ᐃᓯᖅᑳᖅᑐᑦ ᑕᕝᕗᖓ ᓯᕗᓪᓕᐅᔾᔭᐅᓯᒪᓂᐊᖅᐳᑦ.  

ᐱᕙᓪᓕᐊᔪᓕᕆᕕᒃ ᓂᐱᓕᐅᕐᕕᖕᒧᑦ ᐃᓯᖅᑐᑦ ᐃᒡᓗᕈᓯᕐᒥᒃ ᐊᑐᑦᑎᐊᕿᐊᖃᖅᐳᑦ ᐊᒪ 

ᑲᒪᒋᔭᐅᑦᑎᐊᕐᓗᓂ. 

 

 ᐱᕙᓪᓕᐊᔪᓕᕆᔨᒃᑯᑦ ᐳᓛᕆᐊᖅᓯᒪᔪᑦ ᐃᒃᓯᕚᕐᕕᖏᓐᓃᑦᑐᓐᓇᖅᑐᑦ ᖃᖓᑐᐃᓐᓇᖅ ᒪᓕᒐᓕᐅᖅᑏᑦ 

ᑲᑎᒪᕐᔪᐊᖅᑎᓪᓗᒋᑦ ᓈᓚᖕᓂᖃᖅᑎᓪᓗᒋᓪᓘᓐᓃᑦ ᑲᑎᒪᔨᕋ ᓚᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᑲᑎᒪᕐᔪᐊᕐᕕᖕᒦᑉᐸᑕ.  ᐱᕙᓪᓕᐊᔪᓕᕆᔩᑦ ᐳᓛᕆᐊᖅᓯᒪᔪᓄᑦ ᐃᒃᓯᕚᕐᕕᖏᓐᓃᑎᓪᓗᒋᑦ 

ᐳᓛᕆᐊᖅᓯᒪᔪᓄᑦ ᒪᓕᒐᐃᑦ ᒪᓕᒋᐊᖃᖅᑕᖏᑦ (ᓲᕐᓗ ᓂᕿᒡᒋᐊᖃᓐᖏᓐᓂᖅ ᐊᒻᒪ 

ᐃᒥᒐᒡᒋᕆᐊᖃᓐᖏᓐᓂᖅ). 

 

 ᐱᕙᓪᓕᐊᔪᓕᕆᔩᑦ ᐃᖅᑲᓇᐃᔭᖅᑏᑦ ᐊᒻᒪ/ᐅᕝᕙᓘᓐᓃᑦ ᒪᓕᒐᓕᐅᖅᑏᑦ ᑎᑎᕋᕐᕕᖏᓐᓄᐊᕈᒪᔪᑦ 

ᒪᓕᒋᐊᓖᑦ ᒪᓕᒐᓂᒃ, ᓲᕐᓗ ᐊᑎᓕᐅᕐᓗᑎᒃ ᐊᒻᒪ ᒪᓕᒃᑎᖃᕐᓗᓂ ᑭᓯᐊᓂ ᐃᓯᕈᓐᓇᕐᓂᖅ, ᑕᒪᓐᓇ 

ᐳᓛᕆᐊᖅᑐᓕᒫᓄᑦ ᐊᑐᖅᑕᐅᔭᕆᐊᖃᕐᓂᖓ ᒪᓕᒡᓗᒍ. 

 

 ᐅᑯᐊ ᒪᓕᒋᐊᓖᑦ ᐊᑐᖅᑕᐅᒻᖏᑦᑐᓐᓇᖅᑐᑦ ᐱᕙᓪᓕᐊᔪᖠᕆᔨᒃᑯᑦ ᖃᐅᔨᓴᖅᑕᐅᓯᒪᒃᐸᑕ 

ᐊᐅᓚᑦᑎᔾᔪᑕᐅᔪᓂᒃ ᑭᒃᑯᑦ ᑲᑎᒪᕐᔪᐊᕐᕕᖕᒧ ᐃᓯᕈᓐᓇᕐᒪᖔᖏᑦ. 

 

 ᑕᒪᒃᑯᐊ ᒪᓕᒐᐃᑦ ᒪᓕᒃᑕᐅᓐᖏᑉᐸᑕ ᐅᖃᖅᑎᐅᑉ ᐅᕝᕙᓘᓐᓃᑦ ᐃᖅᓱᒃᑎᑎᒧᑦ 

ᐃᓂᖅᑎᖅᑕᐅᑐᐃᓐᓇᕆᐊᓖᑦ, ᓈᒻᒪᖕᓂᖅᐹᑦ ᐊᑐᖅᑕᐅᓗᑎᒃ, ᐃᓚᓕᐅᓪᓗᒍ ᒪᓕᒐᓕᐅᕐᕕᖕᒥ 

ᐊᓂᑕᐅᓂᖅ ᐊᒻᒪ/ᐅᕝᕙᓘᓐᓃᑦ ᐊᖅᓵᖅᑕᐅᓗᑎᒃ ᐱᕙᓪᓕᐊᔪᓕᕆᔨᒃᑯᑦ ᐃᓯᕈᓐᓇᐅᑎᖏᑦ 

ᓇᓗᓇᐃᖅᑕᐅᔾᔪᑎᖏᓪᓗ. 

 

ᐊᐅᓚᔫᓕᐅᕐᓂᖅ, ᐊᔾᔨᓕᐅᕆᓂᖅ ᐊᒻᒪ ᓂᐱᓕᐅᕆᓂᖅ 

 

 ᒪᓕᒐᓕᐅᖅᑏᑦ ᑲᑎᒪᕐᔪᐊᖅᑎᓪᓗᒋᑦ ᑕᓚᕖᓴᒃᑯᑦ ᓈᓚᐅᑎᒃᑯᓪᓗ ᑕᑯᒃᓴᐅᑲᐅᑎᒋᑲᖅᑕᖅᑐᑦ 

ᑐᓴᖅᓴᐅᑲᐅᑎᒋᓪᓗᑎᒡᓗ.  ᒪᓕᒐᓕᐅᕐᕕᐅᑉ ᑕᓚᕖᓴᓄᖅ ᒪᓕᒐᖏᑦ ᓇᓗᓇᐃᖅᑕᐅᓯᒪᕗᑦ ᓄᓇᕗᒻᒥ 

ᒪᓕᒐᓕᐅᕐᕕᐅᑉ ᒪᓕᒐᖏᑦᑎᒍᑦ. 

  

 ᐱᕙᓪᓕᐊᔪᓕᕆᔨᒃᑯᑦ ᐃᒡᓗᕈᓯᐊ ᓂᐱᓕᐅᕆᕕᐊᓗ ᑕᒪᒃᑮᒃ ᒪᖠᒐᓕᐅᕐᕕᖕᒥ ᑕᓚᕖᓴᒃᑰᕈᑎᖏᓐᓄᑦ 

ᐱᑐᒃᓯᒪᑲᐅᑎᒋᔪᑦ. 

 

 ᐊᐅᓚᔫᓕᐅᕐᓂᖅ, ᐊᔾᔨᓕᐅᕆᓂᖅ ᐊᒻᒪ ᓂᐱᓕᐅᕆᓂᖅ ᑲᑎᒪᕐᔪᐊᖅᑐᓂᒃ ᒪᓕᒐᓕᐅᕐᕕᖕᒥ 

ᐊᑐᖅᑕᐅᔭᕆᐊᖃᓐᖏᓚᖅ, ᐊᒻᒪ ᑲᑎᒪᕐᔪᐊᕐᕕᖕᒥ ᐊᔾᔨᓕᐅᕆᔪᖃᕆᐊᖃᓐᖏᓚᖅ, ᐳᓛᕆᐊᖅᑐᑦ 

ᐃᒃᓯᕚᕐᕕᖏᓐᓂ ᐅᕝᕙᓘᓐᓃᑦ ᐃᒐᓛᒃᑯᑦ ᐊᔾᔨᓕᐅᕆᔪᒪᖃᕆᐊᖃᓐᖏᓚᖅ ᒪᓕᒐᓕᐅᕐᕕᐅᑉ 

ᑲᑎᒪᕐᔪᐊᕐᕕᐊᑕ ᓯᓚᑎᑦᑎᐊᖓᒍᑦ. 

 ᑎᑎᖅᑲᑎᒍᑦ ᐊᖏᖅᑕᐅᓯᒪᒍᑎᒃ ᐅᖃᖅᑎᒧᑦ, ᓇᓗᓇᐃᖅᑕᐅᓯᒪᔪᑦ ᐱᕙᓪᓕᐊᔪᓕᕆᔩᑦ 

ᐊᐅᓚᔫᓕᐅᕈᓐᓇᖅᑎᑕᐅᔪᓐᓇᖅᑐᑦ, ᐊᔾᔨᓕᐅᕆᓗᑎᒃ ᓂᐱᓕᐅᕆᓗᑎᒡᓘᓐᓃᑦ ᑲᑎᒪᕐᔪᐊᕐᕕᐅᑉ 

ᓇᑎᖓᓂ.  ᑖᒃᑯᓄᖓ ᐃᓚᓕᐅᔾᔭᐅᔪᓐᓇᖅᐳᖅ ᑲᒥᓴᓇᐅᑉ ᒪᑐᐃᖅᓯᔾᔪᑏᑦ ᐅᖃᐅᓯᕐᖓᐅᑎᖓᓂ, 

ᒪᓕᒐᓕᐅᖅᑏᑦ ᒥᓂᔅᑕᐃᓪᓗ ᐊᖏᖅᑎᑕᐅᓕᖅᑎᓪᓗᒋᑦ, ᑮᓇᐅᔭᖅᑐᕈᑏᑦ 

ᐅᖃᐅᓯᕐᖓᐅᑕᐅᓕᖅᑎᓪᓗᒋᑦ ᐊᒻᒪ ᓄᓇᕗᒻᒥ ᐱᓕᕆᑦᑎᐊᕐᓂᑯᑦ ᐃᓕᓴᕆᔭᐅᓕᖅᑎᓪᓗᒋᑦ.  

ᑕᐃᒪᓐᖓᓕᒫᖅ ᖃᐅᒻᒪᒃᑕᖅᑐᓂᒃ ᐊᔾᔨᓕᐅᕈᑎᓂᒃ ᐊᑐᖅᑐᖃᕆᐊᖃᓐᖏᓚᖅ.  

 

 ᐱᕙᓪᓕᐊᔪᓕᕆᔪᑦ ᐱᕙᓪᓕᐊᔪᓕᕆᔨᒃᑯᑦ ᐃᒡᓗᕈᓯᖓᓐᓃᑦᑐᑦ ᑲᑎᒪᕐᔪᐸᕐᕕᖕᒧᑦ ᑕᑯᓐᓇᖅᑐᑦ 

ᐊᔾᔨᓕᐅᕿᔪᓐᓇᖅᑐᑦ ᓱᓕ ᒪᓕᑐᐊᕈᑎᒃ ᒪᓕᒐᓕᐅᕐᕕᐅᑉ ᑕᓚᕖᓴᓕᕆᓂᕐᒧᑦ ᒪᓕᒐᖏᓐᓂᒃ.  

ᑕᐃᒪᓐᖓᓕᒫᖅ ᐱᕙᓪᓕᐊᔪᓕᕆᔨᒃᑯᑦ ᐃᒡᓗᕈᓯᖓᓐᓂ ᐊᔾᔨᓕᐅᕆᔪᑦ ᖃᐅᒻᒫᓚᒃᑕᖅᑐᓂᒃ 

ᐊᑐᕆᐊᖃᓐᖏᓚᑦ.  ᐊᐅᓚᔫᓕᐅᕐᓂᖅ ᐃᓚᖃᖅᐳᖅ ᐊᐅᒪᔫᓕᐅᕈᑎᓂᒃ ᐊᔾᔨᓕᐅᕈᑎᓂᒃ ᐊᑐᕐᓂᕐᒥᒃ 

ᐊᒻᒪ ᑎᒍᒥᐊᒐᕐᓂᒃ ᐅᐊᔭᓅᖅᑐᓂᒃ. 

   

ᑎᒍᒥᐊᒐᐃᑦ ᐅᐊᔭᓅᖅᑐᑦ ᐊᑐᖅᑕᐅᓂᖏᑦ 

  

  “ᑎᒍᒥᐊᒐᑦ ᐅᐊᔭᓅᖅᑐᑦ” ᐅᑯᐊᖑᕗᑦ, ᑖᒃᑯᓄᖓᑐᐃᓐᓇᐅᓐᖏᒃᑲᓗᐊᖅᑎᓪᓗᒋᑦ, ᐅᖄᓚᐅᑎᐊᓛᑦ 

ᐊᔾᔨᒌᓐᖏᑦᑐᑦ, ᖃᕆᓴᐅᔭᐃᑦ ᐊᒡᔭᒐᑦ ᐊᒻᒪ ᓇᕿᑦᑕᒐᐃᑦ ᒥᑭᓐᓂᖅᓴᑦ ᖃᕆᓴᐅᔭᕋᓛᑦ. 

 

 ᐱᕙᓪᓕᐊᔪᓕᕆᔨᒃᑯᑦ ᐳᓛᕆᐊᖅᓯᒪᔪᑦ ᐃᒃᓯᕚᕐᕕᖏᓐᓃᑦᑐᑦ ᐱᔪᒪᒍᑎᒃ ᑎᒍᒥᐊᒐᕐᓂᒃ ᐅᐊᔭᓅᖅᑐᓂᒃ 

ᐊᑐᕈᓐᓇᖅᑐᑦ ᐸᕝᕕᓴᐃᓂᐊᓐᖏᑐᐊᕈᑎᒃ ᐊᒻᒪ ᒪᓕᒐᓕᐅᖅᑏᑦ ᑲᑎᒪᔾᔪᑎᖏᓐᓂᒃ 

ᑎᑎᕋᐅᑎᖃᕈᒪᒍᑎᒃ, ᑭᓯᐊᓂᓗ ᑕᒪᒃᑯᐊ ᐅᐊᔭᓅᖅᑐᑦ ᑎᒍᒥᐊᒐᑦ ᑕᐃᒪᓐᖓᓕᒫᖅ 

ᓂᐱᖃᕈᓐᓃᖅᑎᓯᒪᔭᕆᐊᓖᑦ ᐅᕝᕙᓘᓐᓃᑦ ᓂᐱᖃᓐᖏᓪᓗᑎᒃ ᐊᐅᓚᒐᓛᒃᑐᓄᐊᖅᑎᓯᒪᓗᑎᒃ. 

 

 ᐱᕙᓪᓕᐊᔪᓕᕆᔨᒃᑯᑦ ᑎᒍᒥᐊᒐᓂᒃ ᐅᐊᔭᓅᖅᑐᓂᒃ ᐊᑐᕈᒪᒍᑎᒃ, ᑲᑎᒪᕐᔪᐊᖅᑐᑦ 

ᑕᑯᒃᓴᐅᑲᐅᑎᒋᖁᓪᓗᒋᑦ ᑕᖅᑲᒃᑯᓄᖓ (ᓲᕐᓗ ᖃᕆᓴᐅᔭᒃᑰᖅᑎᑦᑎᓗᑎᒃ ᑕᑯᔭᐅᑲᐅᑎᒋᔪᓐᓇᕐᓗᑎᒃ), 

ᑕᐃᒪᐃᓕᐅᕈᓐᓇᖅᑐᖅ ᑲᑎᒪᕐᔪᐊᖅᑐᓂᒃ ᐸᕝᕕᓴᐃᓂᐊᓐᖏᒃᑯᑎᒃ ᑭᓯᐊᓂ. 

   

ᐊᐱᖅᓱᖅᑕᐅᓂᖅ, ᑲᑎᒪᕐᔪᐊᕐᕕᐅᑉ ᓯᓚᑖᓂ ᓴᐃᒻᒪᑏᑦ ᓵᑦᑎᐊᖓᓂ ᐊᐱᖅᓱᖅᑕᐅᓂᖅ ᐊᒻᒪ 

ᐱᕙᓪᓕᐊᔪᓕᕆᔨᓂᒃ ᑲᑎᒪᑎᑦᑎᓂᖅ 

   

 ᐃᓐᓄᒃᑕᕐᕕᐅᔪᓂ ᐊᑦᑎᓛᕐᒥ ᐃᓯᖅᑕᕐᕕᐅᔪᒥ ᐱᕙᓪᓕᐊᔪᓕᕆᔨᑦ ᐊᐱᖅᓱᕈᓐᓇᖅᑐᑦ ᐅᕝᕙᓘᓐᓂᑦ 

“ᑲᑎᒪᕐᔪᐊᕐᕕᐅᑉ ᓯᓚᑖᓂ ᓴᐃᒻᒪᑏᑦ ᓵᑦᑎᐊᖓᓂ ᐊᐱᖅᓱᖅᑕᐅᕕᖕᒥ”, ᑲᑎᒪᕐᔪᐊᕐᕕᐅᑉ 

ᐊᑭᑦᑎᐊᖓᓂ.  ᐊᐱᖅᓱᕐᓂᐊᕈᑎᒃ ᑲᑦᑑᒥᑎᑦᑎᔭᕆᐊᖃᓐᖏᓚᑦ ᐃᓄᖕᓂᒃ ᒪᓕᒐᓕᐅᕐᕕᖕᒦᑦᑐᓂᒃ 

ᐅᕝᕙᓘᓐᓃᑦ ᐊᒡᕖᖅᓯᒪᓗᑎᒃ ᐃᓄᐃᑦ ᑲᑎᒪᕐᔪᐊᕐᕕᖕᒧᑦ ᐃᓯᕋᓱᒃᑐᓄᑦ ᐊᓂᕙᓪᓕᐊᔪᓄᓪᓘᓐᓃᑦ 

ᐅᕝᕙᓘᓐᓃᑦ ᐊᓯᖏᓐᓄᑦ ᐃᒡᓗᕈᓯᕐᓄᑦ ᐃᓯᕈᒪᔪᓄᑦ ᐊᒡᕖᖅᓯᒪᓗᑎᒃ.  ᒪᓕᒐᓕᐅᖅᑏᑦ ᑎᑎᕋᕐᕕᖏᓐᓂ 

ᐊᐱᖅᓱᕈᓐᓇᕐᒥᔪᑦ ᒪᓕᒐᓕᐅᖅᑎᒧᑦ ᑭᓯᐊᓂ ᑐᓐᖓᓱᒃᑎᑕᐅᒍᑎᒃ.   

 

 ᐃᓛᓐᓂᓚᐅᓱᖓᖅ ᒥᓂᔅᑕᐃᑦ ᑭᒃᑯᑐᐃᓐᓇᕐᓂᒃ ᑐᓐᖓᓱᒃᑎᑦᑎᓪᓗᑎᒃ ᑐᓴᒐᒃᓴᓂᒃ 

ᓇᓗᓇᐃᖅᓯᓚᐅᖃᑦᑕᖅᑐᑦ ᐊᒻᒪ ᐱᕙᓪᓕᐊᔪᓕᕆᔨᓂᒃ ᑲᑎᒪᑎᑦᑎᓚᐅᖃᑦᑕᖅᖢᑎᒃ ᐃᓐᓄᒃᑕᕐᕕᖕᓂ.  

ᓱᓇᒃᑯᑖᑦ ᑐᓵᔾᔪᑏᑦ ᖃᓂᓐᖒᑎᓪᓗ ᖃᓄᑐᐃᓐᓇᖅ ᐋᖅᑭᒃᓱᖅᑕᐅᔭᕆᐊᖃᖅᐸᑕ ᐊᐅᓚᑕᐅᓲᖑᔪᖅ 

ᒪᓕᒐᓕᐅᕐᕕᐅᑉ ᐱᕙᓪᓕᐊᔪᓕᕆᔨᖓᓄᑦ. 

 

 ᑕᖅᑲᒃᑯᓄᖓ ᑭᓱᑐᐃᓐᓇᕐᒥᒃ ᓇᓗᓇᐃᖅᓯᔪᖃᕐᓂᐊᖅᑎᓪᓗᒍ ᐅᕝᕙᓘᓐᓃᑦ 

ᐱᕙᓪᓕᐊᔪᒃᑰᖅᑎᑦᑎᔪᖃᕐᓂᐊᖅᑎᓪᓗᒍ ᐊᐅᓚᑕᐅᔭᕆᐊᓖᑦ ᓯᕗᓕᖅᑎᐅᑉ ᑎᑎᕋᖅᑎᖓᓄᑦ 

ᐅᕝᕙᓘᓐᓃᑦ ᒐᕙᒪᓕᕆᔨᒃᑯᑦ ᑐᓴᐅᒪᔾᔪᑎᓕᕆᔨᖏᑦᑕ ᐊᖓᔪᖅᑳᖓᓐᓄᑦ. 

  ᑎᑎᖅᑲᓄᑦ ᐅᖃᓕᒫᒐᓕᕆᕕᖕᒥᓗ ᓴᖅᑭᑕᐅᖃᑦᑕᖅᑐᓄᑦ ᐱᔨᑦᑎᕈᑏᑦ 

  

 ᐱᕙᓪᓕᐊᔪᓕᕆᔩᑦ ᒪᓕᒐᓕᐅᕐᕕᖕᒧᑦ ᐃᓕᓴᕆᔭᐅᓯᒪᔪᑦ, ᑐᓐᖓᓱᒃᑎᑕᐅᒐᒥᒃ ᐊᒻᒪ 

ᐊᑭᓖᑎᑕᐅᓐᖏᖢᑎᒃ, ᖃᐅᑕᒫᖅᓯᐅᑏᑦ ᑐᖑᔪᖅᑕᓂᒃ ᑲᑎᒪᔾᔪᑎᕕᓃᑦ ᐊᔾᔨᖏᓐᓂᒃ ᐊᒻᒪ ᑎᑎᖅᑲᑦ 

ᓴᖅᑭᑕᕕᓂᕐᓂᒃ ᑐᓂᔭᐅᖃᑦᑕᖅᑐᑦ.  ᑕᒪᒃᑯᐊ ᐱᕙᓪᓕᐊᔪᓕᕆᔨᒃᑯᑦ 

ᑎᑎᖅᑲᒃᑯᕕᖏᓐᓄᐊᖅᑕᐅᖃᑦᑕᖅᑐᑦ ᑰᖃᕐᕕᖕᒥ/ᖁᓕᑦᑕᐃᕐᕕᖕᒥ, ᑲᑎᒪᕐᔪᐊᕐᕕᐅᑉ ᓯᓚᑎᑦᑎᐊᖓᑕ 

ᐊᑭᐊᓂ. 

 

 ᐱᕙᓪᓕᐊᔪᓕᕿᔩᑦ ᒪᓕᒐᓕᐅᕐᕕᖕᒧᑦ ᐃᓕᓴᕆᔭᐅᓯᒪᔪᑦ ᒪᓕᒐᓕᐅᕐᕕᐅᑉ 

ᐅᖃᓕᒫᒐᖃᕐᕕᖏᓐᓃᑦᑐᓂᒃ ᐊᑐᕈᓐᓇᖅᑐᑦ ᑐᑭᓯᒃᑲᓐᓂᕈᒪᑐᐊᕈᑎᒃ ᑭᓱᑐᐃᓐᓇᕐᓂᒃ.  

ᒪᓕᒐᓕᐅᕐᕕᐅᑉ ᐅᖃᓕᒫᒐᖃᕐᕕᖓᓐᓄᐊᕈᒪᔪᑦ ᐊᑎᓕᐅᕐᓗᑎᒃ ᑭᓯᐊᓂ ᐃᓯᕈᓐᓇᖅᑐᑦ. 

ᓇᓂᑦᑎᓰᑦ 

 

 

ᐱᔾᔪᑖ ᒪᓕᒐᐅᑉ ᓈᓴᐅᑖ 

 

 

ᓄᖅᑲᕐᓂᖅ 

- ᒪᓕᒐᓕᐅᖅᑏᑦ ᑲᑎᒪᓂᖓ ᓄᖅᑲᖅᑎᑕᖅ ᐅᓄᓐᖏᓗᐊᖅᑎᓪᓗᒋᑦ……....... 

- ᖃᐅᑕᒫᖅᓯᐅᑏᑦ ᐃᑲᕐᕋᖏᑦ…………………………………………………………….. 

- ᐱᖁᔨᕗᖔᖅᑎᒍᑦ ᑲᑎᒪᕐᔪᐊᕐᓇᐅᑉ ᐃᑲᕐᕋᖏᑦᑕ 

ᐅᖓᕙᕆᐊᖁᔭᐅᓂᖏᑦ…………………………………………………………………... 

 

7(2) 

6(1) 

 

6(2) 

 

ᐋᖅᑭᒋᐊᕈᑏᑦ 

- ᑲᑎᒪᔨᕋᓚᓄᑦ ᐋᖅᑭᒋᐊᖅᑕᐅᓂᖏᑦ ᐱᖁᔭᒃᓴᑦ…………………………………... 

 

- ᑲᑎᒪᑐᐃᓐᓇᖅᑎᓪᓗᒋᑦ ᐱᖁᔭᒃᓴᑦ ᐋᖅᑭᒋᐊᖅᑕᐅᓂᖏᑦ………………………. 

ᒪᓕᒐᓕᐅᕐᕕᖕᒥ ᐅᖃᐅᓯᖅᑕᐃᑦ ᓇᓗᓇᐃᔭᖅᓯᒪᓂᖏᑦ 

 

1. ᓂᕈᐊᓐᖏᓐᓂᖅ · ᓂᕈᐊᖅᑐᖃᖅᑎᓪᓗᒍ ᐱᖁᔨᕗᖔᒧᑦ ᐊᖏᓐᖏᑕᖓ ᐋᒃᑳᓇᓂᐅᒡᓗ.  ᒪᓕᒐᓕᐅᖅᑏᑦ 

ᓂᕈᐊᕐᓂᖅᑕᖃᖅᑎᓪᓗᒍ ᓂᕈᐊᕆᐊᑐᓐᖏᑦᑐᑦ ᐊᒻᒪᓗ ᓂᕈᐊᓐᖏᑦᑐᖃᕌᖓᑦ ᒪᓕᒐᓕᐅᕐᕕᒃ 

ᑎᑎᕋᖅᓯᖃᑦᑕᓐᖏᖢᓂ ᑭᓯᐊᓂ ᓇᖏᖅᓯᖃᑦᑕᕐᓗᑎᒃ ᐊᑎᖏᑦᑎᒍᑦ ᓂᕈᐊᖁᔨᔪᖃᖅᐸᑦ. 

 

2. ᑎᓕᐅᕈᓯᐅᖅᑐᖅ ᐱᖁᔨᕗᖔᕈᑦ · ᐱᖁᔨᕗᖔᕈᑦ ᐊᑐᓕᖁᔭᓕᐅᑐᐃᓐᓇᖅᑐᖅ ᑮᓇᐅᔭᖅᑐᕈᑎᒃᓴᒥᒃ, 

ᖃᓄᐃᓕᒋᐊᕈᑎᒃᓴᒥᒃ ᐊᐅᓚᔾᔭᐃᒋᐊᕈᑎᒃᓴᒥᒡᓘᓐ ᓂᑦ.  ᐃᓱᒪᒋᔭᕐᒥᒃ ᐱᔪᒥᒍᓱᒋᔭᐅᔪᒥᒃ 

ᓇᓗᓇᐃᖅᓯᑐᐃᓐᓇᖅᐳᖅ, ᐊᒻᒪᓗ ᑕᐃᒪᐃᑦᑐᑦ ᐱᖁᔨᕗᖔᕈᑏᑦ ᐊᐅᓚᔾᔭᐃᑎᑦᑎᔾᔪᑕᐅᖃᑦᑕᓐᖏᖢᑎᒃ 

ᒪᓕᒐᓕᐅᕐᕕᖕᒥᒃ ᐅᕝᕙᓘᓐᓃᑦ ᒐᕙᒪᒃᑯᓐᓂᒃ ᖃᓄᐃᓕᒋᐊᕈᑎᒃᓴᓂᒃ. 

 

3. ᓂᕈᐊᖅᑕᐅᓂᖅ ᓂᕈᐊᒐᒃᓴᑐᓂᖓ ᐱᔾᔪᑕᐅᓪᓗᓂ  · ᒪᓕᒐᓕᐅᖅᑎ ᓂᕈᐊᖅᑕᐅᓂᕋᖅᑕᐅᓲᖑᕗᖅ 

ᐅᕝᕙᓘᓐᓃᑦ ᐅᑎᖅᑎᑕᐅᓂᕋᖅᑕᐅᓲᖑᕗᖅ ᐆᒃᑐᕋᓱᖃᑎᖃᓐᖏᖢᓂ ᓂᕈᐊᖅᑕᐅᓇᓱᖕᓂᖅᐸᑦ ᐊᒻᒪᓗ 

ᑕᐃᒪᐃᓐᓂᖓᓄᑦ ᓂᕈᐊᕐᓂᖅᑕᖃᓐᖏᖢᓂ. 

 

4. ᓄᓇᕗᑦ ᐱᖁᔭᕐᔪᐊᖓ · ᐱᖁᔭᒃᓴᖅ ᐊᓂᒍᖅᑎᑕᐅᓚᐅᖅᓯᒪᔪᖅ ᓄᓇᕗᑦ ᒪᓕᒐᓕᐅᕐᕕᐊᓄᑦ ᐊᒻᒪᓗ 

ᓄᓇᕗᑦ ᑲᒥᓴᓇᖓᓐᓄᑦ ᐊᖏᖅᑕᐅᓚᐅᖅᓯᒪᓪᓗᓂ.  ᐱᖁᔭᕐᔪᐊᑉ ᐃᓗᐊᒍᑦ ᐊᓯᐊᒎᖓᔪᒥᒃ 

ᐅᖃᖅᓯᒪᔪᖅᑕᖃᓐᖏᑉᐸᑦ, ᐱᖁᔭᕐᔪᐊᖅ ᐊᑐᓯᒋᐊᕐᓂᑰᕗᖅ ᑲᒥᓴᓇᒧᑦ ᐊᖏᖅᑕᐅᕝᕕᒋᓚᐅᖅᑕᖓᑕ 

ᐅᓪᓗᖓᓂ. 

 

5. ᐅᖃᖅᑎᒥᒃ ᑭᖑᕝᕕᖅᓯᔪᖅ · ᒪᓕᒐᓕᐅᖅᑎ ᐃᒃᓯᕙᐅᑕᕐᒧᐊᖁᔭᐅᑎᓪᓗᒍ ᐅᖃᖅᑎ ᐅᖃᖅᑎᐅᓪᓗ 

ᑐᖏᓕᖓ ᐅᐸᒍᓐᓇᓐᖏᑉᐸᑎᒃ ᑕᒪᒃᑮᒃ.  ᐊᑐᖅᑕᐅᒡᒍᔪᖅ ᑲᑎᒪᑐᐃᓐᓇᖅᑎᓪᓗᒋᑦ ᐃᒃᓯᕙᐅᑕᑦ 

ᑐᖏᓕᖏᒃ ᓇᓕᐊᑐᐃᓐᓇᖅ ᓂᕈᐊᖅᑕᐅᒡᒍᔪᖅ, ᑭᓯᐊᓂᓕ ᑕᐃᒪᐃᒃᑲᓗᐊᖅᑎᓪᓗᒍ, ᓇᓕᐊᑐᐃᓐᓇᖅ 

ᒪᓕᒐᓕᐅᖅᑎ ᐅᖃᖅᑎᐅᑲᐃᓐᓇᖅᑎᑕᐅᔪᓐᓇᖅᑐᖅ. 

 

6. ᑲᑎᒪᕕᕐᔪᐊᕐᓂᐅᑉ ᓄᖅᑲᖓᓚᐅᑲᖕᓂᖓ · ᑲᑎᒪᕕᒡᔪᐊᕐᓂᐅᑉ ᓄᖅᑲᖓᓚᐅᑲᖕᓂᖓ, 

ᐱᖁᔨᕗᖔᖅᑎᒍᑦ ᓄᖅᑲᓲᖑᕗᑦ ᑲᑎᒪᕕᒡᒧᐊᕐᓇᐅᑉ ᐃᓱᐊᓂᑦ ᖃᐅᑎᓪᓗᒍ ᐱᐊᒃᑲᓐᓂᕐᓂᖓᓄᑦ 

ᑎᑭᖢᒍ.  ᒪᓕᒐᓕᐅᕐᕕᒃ ᐱᔪᒪᒍᓂ ᓄᖅᑲᖓᓚᐅᑲᒍᓐᓇᖅᑐᑦ ᖃᔅᓯ ᒥᓂᑦᑯᓗᖕᓂᑦ ᐅᕝᕙᓘᓐᓃᑦ ᑕᖅᑭᓄᑦ 

ᐊᑕᐅᓯᐅᓐᖏᑦᑐᓄᑦ. 

 

7. ᑲᑎᒪᔾᔪᑎᒃᓴᑦ · ᑲᑎᒪᔾᔪᑎᒃᓴᑦ ᓇᓗᓇᐃᔭᐃᓯᒪᔪᑦ ᑭᓱᓕᕆᓂᐊᐊᕐᒪᖔᖏᑦ ᒪᓕᒐᓕᐅᕐᕕᐅᑉ 

ᑲᑎᒪᔨᕋᓛᖏᑦ ᐅᕝᕙᓘᓐ ᓂᑦ ᒪᓕᒐᓕᐅᖅᑎᓕᒫᑦ ᑲᑎᒪᔨᖏᑦ. 

 

8. ᒪᓕᒐᓕᐅᖅᑎ ᑭᖑᕝᕕᖅᑎᐅᔪᖅ · ᒪᓕᒐᓕᐅᖅᑎᐅᑉ ᐊᑎᖓ ᐃᓕᔭᐅᓯᒪᔪᖅ 

ᑭᖑᕝᕕᖅᑎᒃᓴᓐᖑᖅᑎᑕᐅᓪᓗᓂ ᑲᑎᒪᔨᕋᓛᓄᑦ ᑲᑎᒪᔨᕋᓛᖑᑲᐃᓐᓇᖅᑐᓄᓪᓘᓐᓃᑦ, ᐊᒻᒪᓗ 

ᖃᐃᖁᔭᐅᑐᐃᓐᓇᕆᐊᖃᖅᖢᓂ ᑲᑎᒪᔨᕋᓛᑦ ᑲᑎᒪᓂᐊᕐᓂᖓᓄᑦ ᐊᑕᐅᓯᖅ ᐅᓄᒃᑲᓐᓂᖅᑐᓪᓘᓐᓃᑦ 

ᑲᑎᒪᔨᕋᓛᓄᑦ ᑲᑎᒪᔩᑦ ᐅᐸᒍᓐᓇᓐᖏᓐᓂᖅᐸᑕ. 

 

9. ᐋᖅᑭᒋᐊᖅᓯᔾᔪᑦ ᐱᖁᔭᕐᔪᐊᖅ · ᒪᓕᒐᓕᐅᕐᕕᐅᑉ ᐱᖁᔭᕐᔪᐊᖓᑦ ᓴᖅᑭᔮᕈᑎᖃᑐᐃᓐᓇᑦᑎᐊᖅᑐᖅ 

ᐊᓯᐊᓂᒃ ᐱᖁᔭᕐᔪᐊᕐᒥᒃ ᐱᖁᔭᕐᔪᐊᕐᓂᒡᓘᓐᓃᑦ ᐋᖅᑭᒋᐊᖅᓯᔾᔪᑕᐅᓂᐊᕐᓗᓂ. 

 

10. ᐋᖅᑭᒋᐊᖅᓯᔾᔪᑦ · ᐋᖅᑭᒋᐊᖅᓯᔾᔪᑕᐅᔪᒪᔪᖅ ᐱᖁᔨᕗᖔᓕᐊᖑᔪᒪᔪᒥᒃ, ᐱᖁᔭᒃᓴᐅᑉ 

ᐃᓗᓕᖏᓐᓃᑦᑐᓂᒃ, ᐅᕝᕙᓘᓐᓃᑦ ᑲᑎᒪᔨᕋᓛᑦ ᐅᓂᒃᑳᓕᐊᖏᓐᓂᒃ. 

11. ᑮᓇᐅᔭᖅᑐᕈᑎᒃᓴᑦ  · ᐅᓄᕐᓂᖏᑦ ᐋᖅᑭᒃᑕᐅᓯᒪᔪᑦ ᑮᓇᐅᔭᑦ ᓴᓂᕐᕙᒃᑕᐅᔪᑦ ᒪᓕᒐᓕᐅᕐᕕᖕᒧᑦ ᑭᓱᒧᑦ 

ᓇᓗᓇᐃᖅᑕᐅᓯᒪᔪᒧᑦ ᐊᑐᖅᑐᒃᓴᓐᖑᖅᑎᑕᐅᓯᒪᓪᓗᓂ ᒐᕙᒪᒃᑯᑦ ᑮᓇᐅᔭᖅᑐᕈᑎᒃᓴᖏᑦᑕ 

ᓇᓕᖅᑯᑕᖅᑕᐅᓯᒪᓂᖏᓐᓂ. 

 

12. ᑮᓇᐅᔭᖅᑐᕈᑎᒃᓴᓄᑦ ᐱᖁᔭᒃᓴᖅ · ᐱᖁᔭᒃᓴᖅ ᒐᕙᒪᒃᑯᓐᓂᒃ ᐱᒧᓐᓇᕐᓂᖅᑖᖅᑎᑦᑎᓯᒪᔪᖅ 

ᑮᓇᐅᔭᖅᑐᕈᑎᓂᒃ ᐊᑐᕈᓐᓇᕐᓂᕐᒥᒃ, ᓴᖅᑭᑕᐅᓪᓗᑎᒡᓗ ᒪᓕᒐᓕᐅᕐᕕᖕᒧᑦ ᐃᑲᔪᖅᓲᑎᖃᖅᖢᑎᒃ ᑮᓇᐅᔭᑦ 

ᐊᑐᕈᒫᕐᓂᐊᖅᑐᓂᒃ ᐊᒻᒪᓗ ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᓐᓂᒃ.  ᑮᓇᐅᔭᖅᑐᕈᑎᒃᓴᓄᑦ ᐱᖁᔭᒃᓴᖅ 

ᓴᖅᑭᑕᐅᔪᓐᓇᖅᑐᖅ ᑭᓯᐊᓂ ᒥᓂᔅᑕᐅᔪᒧᑦ. 

 

13. ᒪᓕᒐᓕᐅᕐᕕᖕᒥ ᒪᓕᒐᓕᐅᖅᑏᑦ · ᓄᓇᕗᑦ ᒪᓕᒐᓕᐅᕐᕕᖕᒥ ᓂᕈᐊᖅᑕᐅᓯᒪᔪᑦ.  19-ᖑᕗᑦ 

ᒪᓕᒐᓕᐅᕐᕕᖕᒥ ᒪᓕᒐᓕᐅᖅᑏᑦ. 

 

14. ᓂᕈᐊᕈᑦ · ᐸᐃᑉᐹᑦ ᓂᕈᐊᖅᑎᓄᑦ ᐊᑐᖅᑕᐅᖃᑦᑕᖅᑐᑦ ᐊᒻᒪᓗ ᓂᕈᐊᕈᑕᐅᖃᑦᑕᖅᖢᑎᒃ ᐱᐅᒋᓛᒥᓂᒃ 

(ᓲᕐᓗ ᓂᕈᐊᒐᒃᓴᒥᒃ ᓂᕈᐊᕐᓇᕐᒥ ᐅᕝᕙᓘᓐᓃᑦ ᐃᓱᒪᓕᐅᕈᒻᒥᒃ ᓇᓕᐊᖕᓂᒃ ᐊᑐᕈᒪᖕᒪᖔᑦ).  ᓄᓇᕗᑦ 

ᒪᓕᒐᓕᐅᕐᕕᐊᓂ, ᐸᐃᑉᐹᑎᒍᑦ ᓂᕈᐊᕈᑎᓂᒃ ᐊᑐᖃᑦᑕᖅᐳᑦ ᓂᕈᐊᓕᕌᖓᒥᒃ ᐅᖃᖅᑎᑦᑎᔨᒥᒃ, 

ᓯᕗᓕᖅᑎᒥᒃ ᐊᒻᒪᓗ ᒥᓂᔅᑕᓄᑦ ᑲᑎᒪᔨᐅᖃᑕᐅᓂᐊᖅᑐᓂᒃ. 

 

15. ᓯᕙᓂᕈᑦ · ᓯᕙᓂᕈᑦ ᐅᐊᔭᒨᖅᑐᖅ ᓯᕙᓂᖅᑎᑕᐅᖃᑦᑕᖅᑐᖅ ᒪᓕᒐᓕᐅᖅᑏᑦ ᑲᑎᒪᕕᒡᔪᐊᕐᓂᐊᕐᓂᖓ 

ᓈᒻᒪᒃᓯᓕᕌᖓᑦ, ᓂᕈᐊᕐᓂᖅᑕᖃᕐᓂᐊᓕᕌᖓᑦ ᐅᕝᕙᓘᓐᓃᑦ ᑲᑎᒪᔩᑦ ᐅᓄᕐᓂᖏᑦ ᓈᒻᒪᒍᓐᓃᕌᖓᑕ. 

 

16. ᐱᖁᔭᒃᓴᖅ · ᐱᖁᔭᒃᓴᓐᖑᖅᑎᑕᐅᔪᒪᔪᖅ ᑐᓐᓂᖅᑯᑕᐅᔪᖅ ᒪᓕᒐᓕᐅᕐᕕᖕᒧᑦ ᐊᖏᖅᑕᐅᔪᒃᓴᐅᑕᐅᓪᓗᓂ.  

ᓴᖅᑭᑕᐅᔪᓐᓇᖅᐳᖅ ᒥᓂᔅᑕᒧᑦ (“ᒐᕙᒪᐃᑦ ᐱᖁᔭᒃᓴᖓ”), ᐃᒻᒥᒃᑰᖅᑐᒧᑦ (“ᒪᓕᒐᓕᐅᖅᑎᑐᐃᓐᓇᖅ”) 

ᒪᓕᒐᓕᐅᖅᑎ (“ᒪᓕᒐᓕᐅᖅᑎᑐᐃᓐᓇᐃᑦ ᐱᖁᔭᒃᓴᖓ”) ᐅᕝᕙᓘᓐᓃᑦ ᒪᓕᒐᓕᐅᖅᑎᒧᑦ ᑭᒡᒐᖅᑐᖅᖢᒋᑦ 

ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ (“ᒪᓕᒐᓕᐅᕐᕕᐅᑉ ᐱᖁᔭᒃᓴᖓ”).  ᐱᖁᔭᒃᓴᖅ 

ᐊᒃᑐᐃᓂᖃᑐᐃᓐᓇᕆᐊᖃᖅᑐᖅ ᑕᖅᑲᒃᑯᐊ ᐃᒻᒥᒃᑰᖅᑐᓪᓘᓐᓃᑦ ᐱᔪᒪᔭᖏᓐᓂᒃ. 

 

17. “ᑐᖑᔪᖅᑕᑦ” · ᐋᖅᑭᒋᐊᖅᑕᐅᓯᒪᓐᖏᑦᑐᑦ ᒪᓕᒐᓕᐅᕐᕕᖕᒥ ᐅᖃᖅᑕᐅᕙᓪᓕᐊᔪᓃᑦ ᑎᑎᖅᑲᖏᑦ, 

ᑕᐃᒪᓐᓇᓗ ᑕᐃᔭᐅᖃᑦᑕᖅᖢᑎᒃ ᐅᓄᖅᓯᑎᑕᐅᔭᕌᖓᒥᒃ ᑐᖑᔪᖅᑕᓂᒃ ᐸᐃᑉᐹᓂᒃ ᐊᑐᖃᑦᑕᕐᓂᖏᓐᓄᑦ. 

 

18. ᐱᔪᓐᓇᐅᑎᓂᒃ ᐊᑐᕐᓂᕐᓗᒃᑐᖅ  · ᓯᖁᒥᑦᑎᓂᖅ ᓇᓕᐊᑐᐃᓐᓇᕐᓂᒃ ᓇᓗᓇᐃᖅᑕᐅᓯᒪᔪᓂᒃ 

ᐱᔪᓐᓇᐅᑎᓂᒃ ᒪᓕᒐᓕᐅᕐᕕᖕᒧᑦ ᐅᕝᕙᓘᓐᓃᑦ ᒪᓕᒐᓕᐅᖅᑎᓄᑦ, ᑕᐃᒪᐃᓐᓂᖓᓄᓪᓗ 

ᑲᔪᓯᑎᑦᑎᔪᓐᓇᐃᓪᓕᓗᑎᒃ ᓇᖕᒥᓂᖅ ᐊᐅᓚᑦᑕᕆᐊᖃᕋᓗᐊᖅᑕᒥᓂᒃ.  ᓯᖁᒥᑦᑎᔪᖅᑕᖃᕐᓂᕋᐃᑎᓪᓗᒋᑦ 

ᒪᓕᒐᓕᐅᕐᕕᒃ ᑕᒪᑐᒥᖓ ᑲᒪᒋᔭᖃᕈᓐᓇᖅᑐᖅ ᑭᓯᐊᓂ ᐅᖃᖅᑎᑦᑎᔨᐅᑉ ᑕᐃᒪᐃᓐᓇᓱᒋᒃᐸᒍ. 

 

19. ᑮᓇᐅᔭᑦ ᐊᑐᕈᒫᕐᓂᐊᖅᑐᑦ · ᒐᕙᒪᒃᑯᑦ ᐅᖃᐅᓯᖅᑕᓕᐊᖏᑦ ᑮᓇᐅᔭᑦ ᖃᓄᐃᓕᖓᓕᖏᓂᖏᓐᓅᖓᔪᑦ 

ᐊᒻᒪᓗ ᑮᓇᐅᔭᖅᑐᕈᑏᑦ ᖃᓄᐃᓕᖓᓂᐊᕐᓂᖏᑦᑕ ᐸᕐᓇᐅᑎᖏᓐᓄᑦ.  ᐊᕐᕌᒍ ᐊᑕᐅᓯᐊᖅᖢᒍ ᑖᒃᑯᐊ 

ᓴᖅᑭᑕᐅᒡᒍᔪᑦ, ᐅᑭᐅᒃᑰᒡᒍᓪᓗᓂ ᒪᓕᒐᓕᐅᖅᑏᑦ ᑲᑎᒪᕐᔪᐊᖅᑎᓪᓗᒋᑦ (“ᑮᓇᐅᔭᑦ ᐊᑐᕈᒫᕐᓂᐊᖅᑐᓂᒃ 

ᑲᑎᒪᕐᔪᐊᕈᑎᖃᕐᓂᖅ”).  ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᓴᖅᑭᑦᑎᔨᐅᓲᖑᕗᖅ ᐊᕐᕌᒍᑕᒫᖅ ᑮᓇᐅᔭᑦ 

ᐊᑐᕈᒫᕐᓂᐊᖅᑐᓄᑦ ᐅᖃᐅᓯᕐᓂᒃ. 

 

20. ᒪᓕᒐᓕᐅᕐᕕᖕᒥ ᐱᓕᕆᐊᒃᓴᑦ · ᖃᓄᐃᑦᑐᑐᐃᓐᓇᐃᑦ ᐊᐱᖅᑯᑏᑦ, ᐱᖁᔨᕗᖔᕈᑏᑦ ᐱᖁᔭᒃᓴᓪᓘᓐᓃᑦ 

ᒪᓕᒐᓕᐅᕐᕕᐅᑉ ᓵᖓᓐᓄᐊᖅᑕᐅᔪᑦ, ᓴᖅᑭᑕᐅᒐᓗᐊᖅᐸᑕ ᒥᓂᔅᑕᒧᑦ ᐅᕝᕙᓘᓐᓃᑦ 

ᒪᓕᒐᓕᐅᖅᑎᑐᐃᓐᓇᕐᒧᑦ. 

21. ᒪᐅᓇᑐᐃᓐᓇᖅ ᓂᕈᐊᕐᓂᖅᑕᖃᕐᓂᖅ · ᓂᕈᐊᕐᓂᖅ ᐃᓐᓄᐃᓂᐊᕐᒪᑕ ᐃᓐᓄᒃᑕᐅᓯᒪᓐᖏᑦᑐᒥᒃ 

ᒪᓕᒐᓕᐅᖅᑏᑦ ᐃᓱᓕᑦᑎᓯᒪᓐᖏᑎᓪᓗᒋᑦ.  ᒪᐅᓇᑐᐃᓐᓇᖅ ᓂᕈᐊᕐᓂᐅᑉ ᐅᓪᓗᖓ ᐋᖅᑭᒃᑕᐅᓲᖑᕗᖅ 

ᑲᑎᒪᔨᖏᑦᑕ ᑲᒥᓴᓇᖏᓐᓄᑦ. 

 

22. ᒥᓂᔅᑕᐅᖃᑕᐅᔪᖅ · ᒥᓂᔅᑕᐃᑦ ᑲᑎᒪᔨᖏᓐᓄᑦ ᐃᓚᒋᔭᐅᖃᑕᐅᔪᖅ, ᐊᑐᓕᖁᔭᓕᐊᑦ ᒪᓕᒃᖢᒍ 

ᑲᒥᓴᓇᐅᑉ ᑎᒃᑯᐊᖅᑕᖓ, ᐃᓕᔭᐅᓲᖑᓪᓗᓂ ᒪᓕᒐᓕᐅᕐᕕᖕᒥ ᐱᖁᔨᕗᖔᓕᐅᖅᖢᑎᒃ.  

ᓂᕈᐊᖅᑕᐅᓲᖑᕗᖅ ᒪᓕᒐᓕᐅᖅᑎᐅᖃᑎᖏᓐᓄᑦ, ᒥᓂᔅᑕᐃᓪᓗ ᓵᑕᒃᓴᐅᓲᖑᓪᓗᑎᒃ ᒪᓕᒐᓕᐅᕐᕕᖕᒧᑦ 

ᐱᓕᕆᐊᒥᖕᓄᑦ ᐊᒻᒪᓗ ᐱᓕᕆᕝᕕᖏᓐᓄᑦ.  ᒥᓂᔅᑕᐃᑦ ᑲᑎᒪᔨᖏᑦ “ᐅᐱᓐᓇᖅᑐᒥᒃ” ᑕᐃᔭᐅᓲᖑᕗᑦ 

ᐊᒻᒪᓗ ᐃᓕᓯᒪᓂᐊᕐᓂᖏᑦ ᒪᓕᒐᓕᐅᕐᕕᖕᒧᑦ ᐃᓱᒪᖅᓲᑕᐅᓪᓗᑎᒃ. 

 

23. ᒥᓂᔅᑕᐃᑦ ᑲᑎᒪᔨᖏᑦᑕ ᑲᑐᔾᔨᖃᑎᒌᒋᐊᖃᕐᓂᖏᑦ · ᒥᓂᔅᑕᐃᑦ ᑲᑎᒪᔨᖏᑦᑕ ᐃᓱᒪᓕᐅᕈᑎᖏᑦᑕ 

ᑐᓐᖓᕕᖏᑦ ᐃᓘᓐᓇᖏᓐᓄᑦ ᒥᓂᔅᑕᓄᑦ ᐃᑲᔪᖅᓱᖅᑕᐅᔭᕆᐊᖃᕐᓂᖏᑦ.  ᐋᖅᑭᒃᓯᒪᔪᑦ ᑕᐃᒃᑯᐊ 

ᐃᓱᒪᓕᐅᕈᒻᒥᒃ ᐃᑲᔪᖅᓱᐃᓐᖏᑦᑐᑦ ᓄᖅᑲᕆᐊᖃᖅᑎᑕᐅᓪᓗᑎᒃ ᒥᓂᔅᑕᐃᑦ ᑲᑎᒪᔨᖏᓐᓂᑦ. 

 

24. ᓂᕈᐊᕐᓂᒃᑯᑦ ᐃᓱᒪᓕᐅᕈᑕᐅᔪᖅ · ᓂᕈᐊᕐᓂᒃᑯᑦ ᐊᖏᖅᑐᑦ ᐋᒃᑳᖅᑐᓪᓗ ᐅᓄᕐᓂᖏᑦᑕ 

ᐊᔾᔨᒌᖕᓂᖏᓐᓄᑦ ᐅᖃᖅᑎᑦᑎᔨ (ᐅᕝᕙᓘᓐᓃᑦ ᑲᑎᒪᑐᐃᓐᓇᖅᑎᓪᓗᒋᑦ, ᐃᒃᓯᕙᐅᑕᖅ) ᓂᕈᐊᕐᓂᖓ.  

ᐅᖃᖅᑎᑦᑎᔨ ᐅᕝᕙᓘᓐᓃᑦ ᐃᒃᓯᕙᐅᑕᖅ ᓂᕈᐊᕈᓐᓇᖅᐳᑦ ᑭᓯᐊᓂ ᐊᔾᔨᒌᒃᑐᖃᖅᑎᓪᓗᒍ, ᐊᒻᒪᓗ 

ᓂᕈᐊᒡᒍᕗᖅ ᓱᕐᕋᖕᓂᐊᓐᖏᒻᒪᑦ ᐅᕝᕙᓘᓐ ᓂᑦ ᐅᖃᐅᓯᐅᔪᖅ ᐱᓕᕆᐊᖑᒃᑲᓐᓂᕈᓐᓇᕐᓂᐊᕐᒪᑦ. 

 

25. ᐱᖁᔨᕗᖔᒃᑯᑦ ᐃᓂᖅᑎᕆᔾᔪᑦ · ᐱᖁᔨᕗᖔᕈᑦ ᐃᓂᖅᑎᕆᔪᖅ ᒐᕙᒪᒃᑯᓐᓂᒃ, ᒥᓂᔅᑕᒥᒃ ᐅᕝᕙᓘᓐᓃᑦ 

ᒪᓕᒐᓕᐅᖅᑎᑐᐃᓐᓇᕐᒥᒃ ᐱᔾᔪᑎᒋᔭᖓᓄᑦ ᐅᕝᕙᓘᓐᓃᑦ ᖃᓄᐃᓕᐅᕐᓂᖓᓄᑦ 

ᖃᓄᐃᓕᐅᓐᖏᓐᓂᖓᓄᓪᓘᓐᓃᑦ ᑲᒪᔪᒃᓴᖅᑖᕆᓯᒪᔭᖓᓄᑦ. 

 

26. ᐃᒃᓯᕙᐅᑕᖅ · ᐃᒃᓯᕙᐅᑕᖅ ᑲᑎᒪᓂᖅᑕᖃᖅᑎᓪᓗᒍ ᒪᓕᒐᓕᐅᕐᕕᖕᒥ ᐅᕝᕙᓘᓐᓃᑦ ᑲᑎᒪᔨᕋᓛᖏᓐᓂᒃ.  

ᐅᖃᖅᑎᑦᑎᔨᐅᔪᓐᓇᖅᑐᖅ, ᐅᖃᖅᑎᑦᑎᔨᐅᑉ ᑐᖏᓕᐊ, ᐅᖃᖅᑎᑦᑎᔨᒥᒃ ᐃᓇᖏᖅᓯᓯᒪᔪᖅ ᐅᕝᕙᓘᓐᓃᑦ 

ᑲᑎᒪᔨᕋᓛᑦ ᐃᒃᓯᕙᐅᑕᖓᑦ. 

 

27. ᑲᑎᒪᑐᐃᓐᓇᖅᑎᓪᓗᒋᑦ ᐃᒃᓯᕙᐅᑕᖅ · ᒪᓕᒐᓕᐅᖅᑎ ᐱᔭᒃᓴᖅᑖᖅᑎᑕᐅᓯᒪᔪᖅ 

ᑲᑎᒪᑐᐃᓐᓇᖅᑎᓪᓗᒋᑦ ᐃᒃᓯᕙᐅᑕᐅᓂᐊᕐᓂᕐᒧᑦ.  ᑲᑎᒪᑐᐃᓐᓇᖅᑎᓪᓗᒋᑦ ᐃᒃᓯᕙᐅᑕᖅ ᐅᖃᖅᑎᑦᑎᔨᐅᑉ 

ᑐᖏᓕᕆᖃᑦᑕᕐᒥᔭᖓ.  ᒪᕐᕉᒃ ᑲᑎᒪᑐᐃᓐᓇᕐᓂᕐᒥ ᐃᒃᓯᕙᐅᑕᐅᖃᑕᐅᔫᒃ ᒪᓕᒐᓕᐅᕐᕕᖕᒧᑦ 

ᓂᕈᐊᖅᑕᐅᓲᖑᕘᒃ ᐱᖁᔨᕗᖔᒃᑯᑦ. 

 

28. ᐊᑭᕋᖅᑐᐃᓂᖅ: ᑲᑎᒪᔨᕋᓛᑦ ᐃᒃᓯᕙᐅᑕᖓᓐᓄᑦ ᐃᓱᒪᓕᐅᕈᑕᐅᔪᖅ 

ᐃᓱᒪᒃᓴᖅᓯᐅᕈᑕᐅᒃᑲᓐᓂᖁᔭᐅᑎᓪᓗᒍ.  ᑲᑎᒪᔨᕋᓚᑦ ᐅᕝᕙᓘᓐᓃᑦ ᑲᑎᒪᔨᕋᓛᖑᑲᐃᓐᓇᖅᑐᑦ 

ᑲᑎᒪᓂᖏᓐᓂ, ᐊᔪᐃᓐᓈᕈᑦ ᑲᑎᒪᔨᕋᓛᓄᑦ ᑐᓐᓂᖅᑯᑕᐅᓲᖑᕗᖅ; ᑲᑎᒪᑐᐃᓐᓇᖅᑎᓪᓗᒋᑦ ᐃᒃᓯᕙᐅᑕᐅᑉ 

ᐃᓱᒪᓕᐊᖓ ᐊᔪᐃᓐᓈᕈᑕᐅᔪᓐᓇᖅᑐᖅ ᐅᖃᖅᑎᑦᑎᔨᒧᑦ.  ᐅᖃᖅᑎᑦᑎᔨᐅᑉ ᐃᓱᒪᓕᐊᖏᑦ 

ᐊᔪᐃᓐᓈᕈᑕᐅᔪᓐᓇᓐᖏᑦᑐᑦ. 

 

29. ᑲᑎᒪᕐᔪᐊᕐᕕᒃ · ᐃᒡᓗᕈᓯᖅ ᒪᓕᒐᓕᐅᖅᑏᑦ ᑲᑎᕝᕕᒋᖃᑦᑕᖅᑕᖓᑦ ᐱᔭᒃᓴᒥᖕᓂᒃ ᐱᓕᕆᐊᖃᖅᑎᓪᓗᒋᑦ. 

 

30. ᓂᕈᐊᖅᑐᓕᕆᔨ · ᐃᒻᒥᒃᑰᖅᑐᖅ ᒪᓕᒐᓕᐅᕐᕕᖕᒥ ᑲᒪᔨᐅᖃᑕᐅᔪᖅ, ᑎᒃᑯᐊᖅᑕᐅᓯᒪᓪᓗᓂ ᑲᒥᓴᓇᒧᑦ 

ᒪᓕᒃᖢᒋᑦ ᒪᓕᒐᓕᐅᕐᕕᐅᑉ ᐊᑐᓕᖁᔭᓕᐊᖏᑦ ᐱᖁᔨᕗᖔᒃᑯᑦ, ᐱᔭᒃᓴᖅᑖᖅᑎᑕᐅᓯᒪᕗᖅ 

ᐊᐅᓚᑦᓯᔨᐅᓂᕐᒥᒃ ᐅᑭᐅᖅᑕᖅᑐᒥ ᓂᕈᐊᕐᓂᕐᓂᒃ, ᒪᐅᓇᑐᐃᓐᓇᖅ ᓂᕈᐊᕐᓂᕐᓂᒃ ᐊᒻᒪᓗ ᐃᓛᓐᓂᒃᑯᑦ, 

ᑭᓱᒥᒃ ᐊᑐᖅᑕᐅᔪᒪᔪᓂᒃ ᑐᑭᓯᓇᓱᖕᓂᖃᖅᑎᓪᓗᒋᑦ ᑐᑭᓕᐅᕆᑎᓪᓗᒋᓪᓗ ᓂᕈᐊᕐᓂᒃᑯᑦ. 

31. ᑕᐃᓯᓂᖅ · ᓈᓴᐅᓯᖅᓯᒪᔪᖅ ᑎᑎᖅᑲᑦ ᐊᒡᒍᖅᑐᖅᓯᒪᓂᖏᓐᓃᑦᑐᖅ ᐱᕙᓪᓕᐊᔾᔪᓯᕐᓄᑦ 

ᑐᑭᓕᐅᕈᑕᐅᖃᑦᑕᖅᑐᖅ, ᐊᑐᖅᑕᐅᒡᒍᓪᓗᓂ ᐅᖃᐅᓯᖃᖅᑎᓪᓗᒋᑦ ᐱᔪᓐᓇᐅᑎᒥᓂᒃ ᐊᑐᕐᓗᓂ 

ᓂᓪᓕᕈᓐᓇᖅᑎᑦᑎᔪᖃᖅᑎᓪᓗᒍ ᐅᕝᕙᓘᓐᓃᑦ ᐃᓂᖅᑎᕆᔾᔪᑦ ᒪᓕᒍᓐᓃᖅᑐᖃᖅᑎᓪᓗᒍ. 

 

32. ᐃᓛᒃᑰᖓᔪᑦ (ᐱᖁᔭᒃᓴᐅᑉ ᐃᓗᐊᓂ) · ᐱᖁᔭᒃᓴᐅᑉ ᐃᓗᐊᓃᑦᑐᑦ ᐊᒡᒍᖅᑐᖅᓯᒪᓂᖏᑦ ᐊᑕᐅᓯᐅᓪᓗᓂ 

ᐅᖃᐅᓯᒃᓴᖓ ᓇᓗᓇᐃᖅᓯᒪᓂᖓᓘᓐᓃᑦ.  ᐱᖁᔭᒃᓴᖅ ᐱᖁᔭᕐᔪᐊᓐᖑᐊᓂᒃᑳᖓᑦ, ᐊᒡᒍᖅᑐᖅᓯᒪᓂᖏᑦ 

ᐊᓯᖏᓐᓂᒃ ᑕᐃᔭᐅᓕᓲᖑᔪᑦ. 

 

33. ᐃᓛᒃᑰᕐᓂᖏᑦᑎᒍᑦ ᖃᐅᔨᓴᐃᓂᖅ · ᑲᑎᒪᔨᕋᓛᑦ ᐱᖁᔭᒃᓴᓂᒃ ᕿᒥᕐᕈᓇᒃᑎᓪᓗᒋᑦ ᑭᖑᓪᓕᖅᐹᕐᒥᒃ 

ᐃᓱᓕᔾᔪᑎᖃᓕᖅᖢᑎᒃ ᕿᒥᕐᕈᓇᓲᑦ ᐃᓗᓕᑯᓘᔭᖏᓐᓂᒃ ᐊᑕᐅᓯᐅᓈᖅᑎᖅᖢᒋᑦ.  ᐱᖁᔭᒃᓴᐅᑉ 

ᐃᓗᐊᓃᑦᑐᑦ ᐊᒡᒍᖅᑐᖅᓯᒪᓂᖏᑦ ᐊᑐᓂ ᕿᒥᕐᕈᓇᒃᑕᐅᖃᑦᑕᖅᑐᑦ. 

 

34. ᒪᓕᒐᓕᐅᕐᕕᖕᒥ ᑎᑎᕋᖅᑎ · ᐊᖓᔪᖅᑳᕆᔭᐅᓪᓗᓂ ᐱᕙᓪᓕᐊᔾᔪᓰᑦ ᐊᒻᒪᓗ ᑎᑎᕋᕐᕕᖕᒥ 

ᑲᒪᒋᔭᐅᔭᕆᐊᓕᖕᓄᑦ, ᑎᑎᕋᖅᑎ ᐅᖃᖅᑎᒧᑦ ᐊᒻᒪᓗ ᒪᓕᒐᓕᐅᖅᑎᓄᑦ ᖃᐅᔨᒪᔨᑕᕆᔭᐅᕙᒃᐳᖅ ᖃᓄᖅ 

ᐊᐅᓚᓂᖃᕆᐊᖃᕐᒪᖔᑦ ᒪᓕᒐᓕᐅᕐᕕᖕᒥ.  ᑎᑎᕋᖅᑎᒋᔭᐅᖃᑦᑕᕐᒥᔪᖅ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ.  

ᑎᑎᕋᖅᑎ ᑲᒥᓴᓇᒧᑦ ᑎᒃᑯᐊᖅᑕᐅᖃᑦᑕᖅᑐᖅ ᒪᓕᒃᑕᐅᓪᓗᑎᒃ ᒪᓕᒐᓕᐅᕐᕕᐅᑉ ᐊᑐᓕᖁᔭᓕᐊᖏᑦ, 

ᐊᒻᒪᓗ ᑎᑎᕋᖅᑎ, ᒪᓕᒐᓕᐅᕐᕕᖕᒥ ᐊᖓᔪᖅᑲᐅᑎᒋᔭᐅᓪᓗᓂ ᐃᖅᑲᓇᐃᔭᖅᑎᓪᓚᕆᐅᓪᓗᓂᓗ, ᐊᒥᓱᓂᒃ 

ᐊᔾᔨᒌᓐᖏᑦᑐᓂᒃ ᑎᑎᕋᕐᕕᖕᒧᑦ ᑐᕌᖓᔪᓂᒃ ᐃᖏᕐᕋᔾᔪᓯᕆᔭᐅᔭᕆᐊᖃᖅᑐᓂᒡᓗ ᒪᓕᒐᓕᐅᕐᕕᖕᒥ 

ᑲᑎᒪᔨᕋᓛᓄᓪᓗ ᑐᕌᖓᔪᓂᒃ ᐱᔭᒃᓴᖅᑖᖅᑎᑕᐅᓯᒪᕗᖅ. 

 

35. ᐱᖁᔭᒃᓴᓂ ᐅᖃᖅᓯᒪᔪᖅ ᖃᖓ ᐊᑐᓕᖅᑎᑕᐅᓂᐊᕐᒪᖔᖓ · ᐱᖁᔭᒃᓴᐅᑉ ᐃᓛᒃᑰᖓᓂᖏᓐᓂ 

ᐅᖃᖅᓯᒪᔪᖅ ᐱᖁᔭᕐᔪᐊᖅ ᖃᖓᐅᓕᖅᐸᑦ ᐅᓪᓗᖅ ᐊᑐᓕᖅᑎᑕᐅᓂᐊᕐᒪᖔᖓ.  ᑕᐃᒪᓐᓇ ᐅᖃᖅᓯᒪᔪᖅ 

ᐃᓗᓕᖃᖃᓯᐅᔾᔨᓯᒪᑐᐃᓐᓇᕆᐊᖃᖅᐳᖅ ᐱᖁᔭᕐᔪᐊᖅ ᐅᕝᕙᓘᓐᓃᑦ ᐃᓚᐃᓐᓇᖏᑦ ᐅᓪᓗᕐᒥ 

ᓇᓗᓇᐃᖅᑕᐅᓯᒪᔪᒥ ᑲᒥᓴᓇᒧᑦ ᖃᖓ ᐊᑐᓕᖅᑎᑕᐅᓂᐊᕐᒪᖔᖓ. 

 

36. ᓄᓇᕗᒻᒥ ᑲᒥᓴᓇ: ᑲᓇᑕᐅᑉ ᒐᕙᒪᒃᑯᖏᓐᓄᑦ ᐃᓐᓄᒃᑕᐅᖃᑦᑕᖅᑐᖅ, ᐊᒻᒪᓗ ᐱᔭᒃᓴᖅᑖᕆᓯᒪᔭᖏᑦ 

ᓇᓗᓇᐃᔭᖅᑕᐅᓯᒪᓪᓗᑎᒃ ᑲᓇᑕᐅᑉ ᒐᕙᒪᒃᑯᖏᑦᑕ ᓄᓇᕗᑦ ᐱᖁᔭᕐᔪᐊᖓᒍᑦ. 

 

37. ᑲᑎᒪᔨᕋᓛᑦ · ᒪᓕᒐᓕᐅᖅᑏᑦ ᑎᒥᓐᖑᖅᑎᑕᐅᓯᒪᓪᓗᑎᒃ ᐃᓱᒪᒃᓴᖅᓯᐅᕈᑎᖃᖅᑐᒃᓴᑦ ᑭᓱᑐᐃᓐᓇᕐᓂᒃ 

ᒪᓕᒐᓕᐅᕐᕕᖕᒧᑦ ᖃᐃᑕᐅᓯᒪᔪᓂᒃ ᐅᕝᕙᓘᓐᓃᑦ ᐱᔪᓐᓇᕐᓂᖅᑖᕐᕕᒋᓯᒪᔭᖏᑦ ᕿᒥᕐᕈᓇᒍᓐᓇᕐᓂᕐᒥᒃ, 

ᐃᓚᒋᓪᓗᒋᑦ ᐱᖁᔭᒃᓴᑦ.  ᒪᓕᒐᓕᐅᕐᕕᒃ ᓴᖅᑭᑦᑎᔪᓐᓇᖅᐳᑦ ᑕᒪᒃᑮᖕᓂᒃ ᑲᑎᒪᔨᕋᓛᓂᒃ 

ᑲᑎᒪᔨᕋᓛᖑᑲᐃᓐᓇᕐᓂᐊᖅᑐᓂᒡᓗ. 

 

38. ᑲᑎᒪᔨᕋᓚᑦ ᑎᑎᕋᖅᑎᖓᑦ · ᑎᑎᕋᖅᑎ ᑲᒪᔨᓐᖑᖅᑎᑕᐅᓯᒪᔪᖅ ᖃᐅᔨᒪᔨᑕᕆᔭᐅᔪᕐᓗ ᒪᓕᒐᓕᐅᕐᕕᖕᒥ 

ᐱᕙᓪᓕᐊᔾᔪᓰᑦ ᒥᒃᓵᓄᑦ ᑲᑎᒪᔨᕋᓛᓄᑦ.  ᑲᑎᒪᔨᕋᓛᑦ ᑎᑎᕋᖅᑎᖓᑦ ᑲᑎᒪᔨᕋᓛᑦ ᑲᑎᒪᓂᖏᓐᓂ 

ᑲᑎᒪᔾᔪᑕᐅᕙᓪᓕᐊᔪᓂᒃ ᑎᑎᕋᖅᑎᐅᓲᖅ ᐊᒻᒪᓗ ᐃᓱᒪᓕᐅᕈᑕᐅᔪᓂᒃ ᐊᐅᓚᔾᔭᒃᑕᐅᔭᕆᐊᖃᖅᑐᓂᒡᓗ 

ᐱᔾᔪᑎᓕᖕᓂᒃ ᑎᑎᕋᖅᑕᐅᕐᖓᕆᐊᓕᖕᓂᒃ ᑲᒪᔨᐅᑐᐃᓐᓇᕆᐊᓕᒃ ᑲᑎᒪᔨᕋᓛᑦ ᐃᒃᓯᕙᐅᑕᖓᓐᓄᑦ 

ᕿᒥᕐᕈᓇᒃᑕᐅᔪᒃᓴᓂᒃ. 

 

39. ᑲᑎᒪᔨᕋᓛᑦ ᐃᓄᓕᒫᖅᑎᑦᑎᑎᓪᓗᒋᑦ · ᑲᑎᒪᓂᖅ ᓴᖅᑭᑕᐅᔪᖅ ᐅᖃᐅᓯᒃᑯᑦ ᑐᓴᖅᑎᑕᐅᓂᐊᕋᒥᒃ 

ᐃᓄᓕᒫᖅᑎᑦᑎᓂᒃᑯᑦ ᖃᓐᖑᓇᖅᑐᑎᒍᓪᓘᓐᓃᑦ, ᐃᓄᓕᒪᖅᑎᑦᑎᔪᓐᓇᖅᑐᑦ ᐊᑕᐅᓯᕐᒥᒃ ᐱᔾᔪᑎᖃᕐᓗᑎᒃ 

ᐅᕝᕙᓘᓐᓃᑦ ᓇᓗᓇᐃᖅᑕᐅᓯᒪᔪᒥᒃ ᐱᖁᔭᒃᓴᓐᖑᖅᑎᑕᐅᓯᒪᔪᒥᒃ. 

40. ᑲᑎᒪᑐᐃᓐᓇᕐᓂᖅ (ᒪᓕᒐᓕᐅᕐᕕᖕᒥ) · ᒪᓕᒐᓕᐅᕐᕕᖕᒥ ᒪᓕᒐᓕᐅᖅᑎᓕᒫᑦ ᑲᑎᒪᕕᒡᔪᐊᕐᕕᖕᒥ 

ᑲᑎᒪᔨᕋᓛᓐᖑᖅᓯᒪᔪᑦ.  ᐅᖃᖅᑎᑦᑎᔨᐅᓐᖏᑦᑐᒥᒃ ᐃᒃᓯᕙᐅᑕᖃᖅᖢᑎᒃ, ᕿᒥᕐᕈᓇᖃᑦᑕᖅᑐᑦ 

ᐱᖁᔭᒃᓴᓂᒃ ᐊᒻᒪᓗ ᐊᓯᖏᓐᓂᒃ ᒪᓕᒐᓕᐅᕐᕕᖕᒧᑦ ᐱᓕᕆᐊᕆᔭᐅᖁᔭᐅᔪᓂᒃ. 

 

41. ᑲᑎᒪᔨᕋᓛᓃᓕᖅᑎᓪᓗᒋᑦ ᐱᖁᔭᒃᓴᑦ · ᐱᖁᔭᒃᓴᐅᑉ ᐃᓗᓕᑯᓘᔭᖏᑦ ᕿᒥᕐᕈᓇᒃᑕᐅᓕᖅᑎᓪᓗᒋᑦ 

ᑲᑎᒪᔨᕋᓛᓄᑦ.  ᑕᒪᓐᓇ ᐊᑐᓕᖅᑎᓪᓗᒍ, ᐃᓚᒋᔭᐅᖃᑕᐅᑐᐃᓐᓇᕆᐊᖃᖅᐳᖅ ᖃᐅᔨᒪᔨᑕᕐᓂᒃ 

ᖃᐃᖁᔨᖃᑦᑕᕐᓂᖅ, ᑕᒪᓐᓇᓗ ᓯᕗᓪᓕᐅᓪᓗᓂ ᐊᑐᖅᑕᐅᓲᖑᓪᓗᓂ ᐱᖁᔭᒃᓴᑦ ᐃᓗᓕᖏᓐᓃᑦᑐᓂᒃ 

ᐋᖅᑭᒋᐊᕆᐊᓕᖕᓂᒃ ᐱᕙᓪᓕᐊᑎᑦᑎᓂᕐᒧᑦ.  

 

42. ᐃᒻᒥᒧᑦ ᐊᒡᕕᐊᕈᑎᖃᕐᓂᖅ · ᐃᒻᒥᒧᑦ ᐊᒡᕕᐊᕈᑎᖃᕐᓂᕐᒥᒃ ᓴᖅᑭᑦᑐᖃᕐᓂᖅ ᑭᓱᑐᐃᓐᓇᕐᒥᒃ 

ᐱᔾᔪᑎᖃᕐᓗᑎᒃ, ᑮᓇᐅᔭᐅᒐᓗᐊᖅᐸᑕ ᐅᕝᕙᓘᓐᓃᑦ ᐊᓯᖏᑦ, ᐊᒃᑐᐃᓂᖃᕐᓂᐊᕐᓗᓂᓗ ᒪᓕᒐᓕᐅᖅᑎᐅᑉ 

ᐃᖅᑲᓇᐃᔮᒃᓴᒥᓂᒃ ᐃᖅᑲᓇᐃᔮᖃᕆᐊᖃᕐᓂᖓᓄᑦ.  ᑕᐃᒪᐃᑦᑐᑦ ᐃᒻᒥᒧᑦ ᐊᒡᕕᐊᕈᑏᑦ ᐱᔾᔪᑕᐅᓗᑎᒃ 

ᒪᓕᒐᓕᐅᖅᑎᐅᑉ ᓂᕈᐊᓐᖏᑦᑐᔾᔪᑎᒋᔪᓐᓇᖅᑕᖓ ᐅᖃᐅᓯᐅᔪᖅ ᖃᓄᐃᑦᑐᓂᖓ ᒪᓕᒡᓗᒍ. 

 

43. ᒐᕙᒪᒃᑯᑦ ᐊᑭᕋᕇᓐᖑᐊᖅᑐᖁᑎᖃᓐᖏᑦᑐᑦ: ᒐᕙᒪᐃᑦ ᐊᑭᕋᕇᓐᖑᐊᖅᑐᖁᑎᖃᓐᖏᑦᑐᑦ ᐊᒻᒪᓗ 

ᐊᑭᕋᕇᓂᒃ ᑭᒡᒐᖅᑐᐃᔨᑕᖃᓐᖏᖢᓂ ᒪᓕᒐᓕᐅᕐᕕᖕᒥ.  ᒪᓕᒐᓕᐅᕐᕕᖕᒥ ᒪᓕᒐᓕᐅᖅᑎᓕᒫᑦ 

ᐃᒻᒥᒃᑰᖅᖢᓂ ᓂᕈᐊᒐᒃᓴᓐᖑᖅᑎᑕᐅᕙᒃᐳᑦ ᓂᕈᐊᖅᑕᐅᕙᒃᐳᓪᓗ ᓂᕈᐊᕐᕕᖁᑎᒥᖕᓄᑦ. 

 

44. ᒐᕙᒪᒃᑯᑦ ᑲᑎᒪᓐᖑᔪᑦ ᑮᓇᐅᔭᖃᐅᑎᖃᕐᕕᖓᑦ · ᒐᕙᒪᒃᑯᑦ ᑮᓇᐅᔭᖃᐅᑎᖃᕐᕕᖓᑦ ᐲᖅᓯᕕᐅᓲᖅ 

ᒐᕙᒪᒃᑯᓐᓄᑦ ᒪᓕᒐᓕᐅᕐᕕᖕᒧᑦ ᐊᖏᖅᑕᐅᑐᐊᕌᖓᒥᒃ, ᐊᒻᒪᓗ ᐃᓕᐅᖅᑲᐃᕕᐅᒃᑲᓐᓂᖃᑦᑕᖅᖢᓂ 

ᑲᑎᖅᓱᖅᑕᕕᓂᕐᓂᑦ ᑖᒃᓰᔭᐅᑎᓂᑦ, ᐊᑭᓕᐅᑕᐅᔭᕆᐊᓕᖕᓂᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᓐᓂᓐᖔᖅᑐᓂᑦ 

ᑮᓇᐅᔭᓂᒃ. 

 

45. ᒪᓕᒐᓕᐅᕐᕕᖕᒥ ᐱᑦᑎᐊᓐᖏᓐᓂᖅ · ᖃᓄᐃᑦᑐᑐᐃᓐᓇᖅᑎᒍᑦ ᓯᖁᒥᑦᑎᓂᖅ 

ᐱᔪᓐᓇᕐᓂᖅᑖᕆᔭᐅᓯᒪᔪᒥᒃ ᒪᑭᒪᐅᑎᓂᒡᓘᓐᓃᑦ ᒪᓕᒐᓕᐅᕐᕕᖕᒧᑦ, ᐃᓚᓕᐅᖢᒋᑦ ᑎᓕᔭᐅᓂᕐᒥᒃ 

ᒪᓕᓐᖏᓐᓂᖅ ᐅᕝᕙᓘᓐᓃᑦ ᐅᖃᐅᓯᒃᑯᑦᑯ ᑎᑎᕋᖅᓯᒪᓂᒃᑯᓪᓘᓐᓃᑦ ᓴᒡᓗᔾᔪᑎᖃᕐᓂᖅ ᒪᓕᒐᓕᐅᕐᕕᖕᒥᒃ 

ᒪᓕᒐᓕᐅᖅᑎᖏᓐᓂᒡᓘᓐᓃᑦ.  ᑕᐃᒫᒃ ᓯᖁᒥᑦᑎᓂᖅᑕᖃᖅᑎᓪᓗᒍ ᐊᔾᔨᒌᓐᖏᑦᑐᒃᑯᑦ 

ᐱᓂᐊᕈᑎᖃᖅᑎᑕᐅᔪᓐᓇᖅᑐᖅ, ᐃᓚᓕᐅᖢᒍ ᐊᓄᓪᓚᒃᓯᐊᕆᔭᐅᓂᖅ. 

 

46. ᐱᖁᔨᕗᖔᕈᒻᒥᒃ ᑲᑎᒪᔾᔪᑎᖃᕐᓂᖅ · ᐱᖁᔨᕗᖔᕈᑦ, ᐃᓗᓕᖏᑦ ᐱᕐᔪᐊᖑᓂᖓᓘᓐᓃᑦ ᐱᔾᔪᑕᐅᓪᓗᓂ, 

ᐊᐃᕙᐅᑕᐅᖅᑳᓲᖅ ᓂᕈᐊᕈᑕᐅᓚᐅᓐᖏᓐᓂᖓᓂ.  ᒪᓕᒐᓕᐅᕐᕕᖕᒥ ᒪᓕᒐᐃᑦ ᐃᓗᓕᖏᓐᓂ 

ᓇᓗᓇᐃᔭᐃᓯᒪᑦᑎᐊᖅᐳᑦ ᖃᓄᐃᑦᑐᑦ ᐱᖁᔨᕗᖔᕈᑏᑦ ᐊᐃᕙᐅᑕᐅᔪᓐᓇᕐᒪᖔᖏᑦ. 

 

47. ᐃᓱᒪᓕᐅᕈᑦ · (1) (ᐅᖃᖅᑎᒥᑦ) · ᐱᕙᓪᓕᐊᔾᔪᓯᕐᓅᖓᔪᖅ ᐃᓱᒪᓕᐅᕈᑦ ᑲᑎᒪᔾᔪᑕᐅᔪᑦ ᖃᓄᖅ 

ᑲᒪᒋᔭᐅᔭᕆᐊᖃᕐᓂᖏᓐᓄᑦ, ᐊᓯᐊᒍᖔᕐᓗ ᓇᓗᓇᐃᖅᑕᐅᓯᒪᓐᖏᑉᐸᑕ, ᐃᓱᒪᓕᐅᕈᑕᐅᕐᖓᕐᓂᖅᐸᑦ 

ᐃᓱᒪᓕᐅᕈᑦ ᓯᕗᓂᒃᓴᑦᑎᓐᓂ ᐊᑐᖅᑕᐅᒃᑲᓐᓂᕈᓐᓇᖅᖢᓂ.  ᑕᐃᒪᐃᑦᑐᑦ ᐃᓱᓕᐅᕈᑏᑦ 

ᐊᓯᔾᔨᖅᑕᐅᔪᓐᓇᓐᖏᑦᑐᑦ;  ᐊᐃᕙᐅᑕᐅᔪᓐᓇᓐᖏᑦᑐᑦ ᐅᕝᕙᓘᓐᓃᑦ ᐊᔪᐃᓐᓈᕈᑕᐅᔪᓐᓇᓐᖏᖢᑎᒃ. · (2) 

(ᐃᒃᓯᕙᐅᑕᕐᒥᑦ)  ᐱᕙᓪᓕᐊᔾᔪᓯᕐᓄᑦ ᐃᓱᒪᓕᐅᕈᑦ ᑲᑎᒪᔾᔪᑕᐅᔪᑦ ᖃᓄᖅ ᑲᒪᒋᔭᐅᔭᕆᐊᖃᕐᒪᖔᑦ 

ᑲᑎᒪᔨᕋᓛᑦ ᓵᖓᓐᓃᑦᑐᖅ, ᐃᓱᒪᓕᐅᕈᑕᐅᕐᖓᕐᓂᖅᐸᑦ ᐃᓱᒪᓕᐅᕈᑦ ᓯᕗᓂᒃᓴᑦᑎᓐᓂ 

ᐊᑐᖅᑕᐅᒃᑲᓐᓂᕈᓐᓇᖅᖢᓂ.  ᐃᒃᓯᕙᐅᑕᐅᑉ ᐃᓱᒪᓕᐊᖓ ᐊᔪᐃᓐᓈᕈᑕᐅᔪᓐᓇᖅᑐᖅ ᑲᑎᒪᔨᕋᓛᓄᑦ 

ᐅᕝᕙᓘᓐ ᓂᑦ, ᑲᑎᒪᑐᐃᓐᓇᕐᓂᒃᑯᑦ ᓴᖅᑭᓐᓂᖅᐸᑦ, ᐅᖃᖅᑎᒧᑦ ᑐᓐᓂᖅᑯᑕᐅᔪᓐᓇᖅᖢᓂ. 

 

48. ᑲᑎᒪᑐᐃᓐᓇᕐᓂᕐᒥ ᐃᒃᓯᕙᐅᑕᐅᑉ ᑐᖏᓕᖓ · ᒪᓕᒐᓕᐅᖅᑎ ᓂᕈᐊᖅᑕᐅᔪᖅ ᑲᑎᒪᑐᐃᓐᓇᕐᓂᕐᒥ 

ᐃᒃᓯᕙᐅᑕᕐᒧᑦ ᑭᖑᕝᕕᖅᑎᒃᓴᐅᓗᓂ ᐅᐸᒍᓐᓇᓐᖏᑎᓪᓗᒍ ᐃᒃᓯᕙᐅᑕᖅ, ᐃᓚᓕᐅᓪᓗᒍ 

ᐅᖃᖅᑎᑦᑎᔨᐅᑲᐃᓐᓇᕆᐊᖃᕈᓂ ᐅᖃᖅᑎᑦᑎᔨᐅᓂᖅ. 

49. ᒥᓂᔅᑕᐅ ᑐᖏᓕᐊ · ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎ, ᒥᓂᔅᑕᒥᒃ ᐊᖓᔪᖅᑳᓕᒃ, ᐊᒻᒪᓗ ᒐᕙᒪᒃᑯᑦ 

ᐱᓕᕆᕝᕕᖓᓂ ᐊᖓᔪᖅᑳᕆᔭᐅᓪᓗᓂ ᐃᖅᑲᓇᐃᔭᖅᑎᒋᔭᐅᓪᓚᕆᒡᓗᓂ, ᐊᒻᒪᓗ ᐱᔭᒃᓴᖅᑖᖅᑎᑕᐅᓯᒪᔪᖅ 

ᖃᐅᑕᒫᖅᓯᐅᑎᓂᒃ ᐊᐅᓚᑦᓯᔨᐅᓂᕐᒥᒃ. 

 

50. ᐅᖃᖅᑎᑦᑎᔨᐅᑉ ᑐᖏᓕᐊ · ᑲᑎᒪᑐᐃᓐᓇᖅᑎᓪᓗᒋᑦ ᐃᒃᓯᕙᐅᑕᐅᖃᑕᐅᓂᕐᒧᑦ ᐃᓕᔭᐅᓯᒪᑲᐅᑎᒋᓲᖅ 

ᒪᓕᒐᓕᐅᖅᑏᑦ ᐱᒋᐊᕐᖓᕐᓂᖏᓐᓂ.  ᐅᖃᖅᑎᑦᑎᔨᐅᑉ ᑐᖏᓕᐊ ᐅᖃᖅᑎᑦᑎᔨᒥᒃ ᐃᓇᖏᖅᓯᔨᐅᕗᖅ 

ᑖᓐᓇ ᐅᖃᖅᑎᑦᑎᔨ ᐅᐸᒃᓯᒪᔪᓐᓇᓐᖏᑦᑕᕌᖓᑦ. 

 

51. ᑲᑎᒪᔾᔪᑎᒃᓴᓂ ᐲᖅᑕᐅᔪᖅ · ᑲᑎᒪᔾᔪᑎᒃᓴᓃᑎᑕᐅᖏᓐᓇᕐᓂᖓ ᑲᑎᒪᕕᒡᔪᐊᕐᓇᐅᑉ ᐃᓱᓕᓐᓂᖓᓂ 

ᐃᓱᒪᓕᐅᕈᑕᐅᕌᓂᒃᓯᒪᓐᖏᓪᓗᓂ.  ᒐᕙᒪᒃᑯᑦ ᐱᖁᔨᕗᖔᓕᐊᖏᑦ ᐊᒻᒪᓗ ᐱᖁᔭᒃᓴᑦ ᐲᖅᑕᐅᔪᑦ 

ᐱᑕᖃᕈᓐᓃᖅᑎᑕᐅᓲᖑᕗᑦ ᑲᒪᒋᔭᐅᒃᑲᓐᓂᕈᓐᓃᖅᖢᑎᒡᓗ, ᑲᒪᒋᔭᐅᒃᑲᓐᓂᓯᒋᐊᓲᖑᓪᓗᑎᒃ 

ᑲᑎᒪᕕᒡᔪᐊᕐᓇᐅᒃᑲᓐᓂᕐᓂᐊᖅᑐᒥ ᑭᓯᐊᓂ ᓴᖅᑭᑕᐅᒃᑲᓐᓂᕌᖓᑕ. 

 

52. ᐃᓱᓕᑦᑎᓂᖅ · ᒪᓕᒐᓕᐅᖅᑏᑦ ᐃᓱᓕᑦᑎᑎᓪᓗᒋᑦ, ᑕᓪᓕᒪᑦ ᐊᕐᕌᒍᑦ ᐃᓱᓕᕝᕕᖓ ᓇᓪᓕᖅᐸᑦ 

ᐅᕝᕙᓘᓐᓃᑦ ᓄᓇᕗᑦ ᑲᒥᓴᓇᖓᓐᓄᑦ ᐃᓱᓕᑎᑕᐅᒃᐸᑕ.  ᐃᓱᓕᑦᑎᓂᖓ ᓇᓪᓕᕇᖅᓯᒪᓕᖅᐸᑦ 

ᑭᖑᓂᑦᑎᐊᖓᒍᑦ ᓂᕈᐊᕐᓂᖅᑕᖃᖃᑦᑕᖅᑐᖅ. 

 

53. ᑮᓇᐅᔭᑦ ᓇᓕᖅᑯᑕᖅᑕᐅᓯᒪᓂᖏᑦ · ᒐᕙᒪᒃᑯᑦ ᐱᓕᕆᕝᕕᖏᑦᑕ ᑮᓇᐅᔭᖅᑐᕈᑎᒃᓴᖏᓐᓄᑦ ᐸᕐᓇᐅᑏᑦ, 

ᐃᓗᓕᖃᐅᖅᖢᑎᒃ ᐊᑭᑐᔪᖅᑐᕈᑎᒃᓴᓂᒃ, ᑮᓇᐅᔭᑦ ᐊᑐᕈᒫᕐᓂᐊᖅᑐᓂᒃ ᐊᒻᒪᓗ ᐱᓕᕆᕝᕖᑦ 

ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᓐᓂᒃ, ᑕᒪᒃᑯᐊᓗ ᐊᕐᕌᒍᑕᒫᖅ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᖃᑦᑕᖅᖢᑎᒃ, ᐊᒻᒪᓗ ᐃᓚᒋᐊᕈᑏᑦ ᓇᓕᖅᑯᑕᖅᑕᐅᓯᒪᓂᖏᑦ, ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᔭᕆᐊᖃᓕᕌᖓᑕ ᓴᖅᑭᑕᐅᖃᑦᑕᖅᑐᑦ. 

 

54. ᒥᓂᔅᑕᐃᑦ ᑲᑎᒪᔨᖏᑦ · ᒐᕙᒪᒃᑯᓐᓂ ᐊᐅᓚᑦᓯᔨᒋᔭᐅᔪᑦ, ᐃᓚᖃᖅᖢᑎᒃ ᒪᓕᒐᓕᐅᖅᑎᓂᒃ ᑲᒥᓴᓇᒧᑦ 

ᑎᒃᑯᐊᖅᑕᐅᓯᒪᔪᓂᒃ ᒪᓕᒃᖢᒋᑦ ᒪᓕᒐᓕᐅᕐᕕᐅᑉ ᖃᓄᐃᓕᐅᖁᔨᓂᖏᑦ.  ᒐᕙᒪᒃᑯᑦ 

ᑎᑎᕋᕐᕕᓕᕆᓂᖏᓐᓂᒃ ᐱᔭᒃᓴᖅᑖᖅᑎᑕᐅᓯᒪᕗᑦ ᐊᒻᒪᓗ ᐋᖅᑭᒃᓱᐃᓂᕐᒥᒃ ᐊᑐᐊᒐᒃᓴᖏᓐᓂᒃ.  ᒥᓂᔅᑕᐃᑦ 

ᑲᑎᒪᔨᖏᓐᓂᒃ ᑕᐃᔭᐅᒡᒍᔪᑦ. 

 

55. ᓄᖅᑲᖓᑯᑖᖕᓂᖅ: ᑲᑎᒪᕐᔪᐊᕐᓇᖅ ᐱᔭᕇᓚᐅᖅᑎᓪᓗᒍ ᐊᒻᒪᓗ ᓄᖅᑲᖓᑯᑖᖕᓂᐊᓕᖅᑎᓪᓗᒋᑦ.  

ᓄᖅᑲᖓᑯᑖᖕᓂᐊᕐᓂᖏᑦ ᐱᓇᓱᐊᕈᓯᕐᓄᑦ ᑕᖅᑭᓄᓪᓘᓐᓃᑦ ᐊᑯᓂᐅᑎᒋᔪᓐᓇᖅᑐᖅ. 

 

56. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ · ᐱᐅᓯᕆᔭᐅᒡᒍᔪᖅ ᐱᖁᔭᒃᓴᖅ 

ᐊᓂᒍᖅᑎᑕᐅᕙᓪᓕᐊᓇᓱᓕᖅᑎᓪᓗᒍ.  ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᔨᓂᕐᒧᑦ ᐱᖁᔨᕗᖔᕈᑦ 

ᐱᔭᕇᖅᐸᑦ ᓄᖅᑲᖓᑎᑕᐅᑲᐃᓐᓇᓲᖅ (ᐱᖁᔨᕗᖔᕈᑦ ᖃᐅᔨᒃᑲᐅᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ 

ᐱᖁᔭᒃᓴᑦ) ᓴᖅᑭᑕᐅᔪᓐᓇᕐᓂᐊᕐᒪᑦ ᐱᖁᔭᒃᓴᖅ ᒪᓕᒐᓕᐅᕐᕕᖕᒧᑦ.  ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓚᐅᖅᑎᓪᓗᒍ ᑕᖅᑲᐅᖓ ᐊᑐᐃᓐᓇᕈᖅᑎᑕᐅᓲᖅ. 

 

57. ᑮᓇᐅᔭᓕᕆᓐᓇᐅᑉ ᐊᕐᕌᒍᖓ · ᑕᖅᑮᑦ 12, ᐱᒋᐊᕐᓗᒍ ᐊᐃᕐᕆᓕ 1-ᒥᑦ ᒫᔾᔨ 31-ᒧᑦ, ᐊᑐᖅᑕᐅᕙᒃᑐᖅ 

ᒐᕙᒪᒃᑯᓐᓂᑦ ᑮᓇᐅᔭᓂᒃ ᐊᑐᖅᑐᒃᓴᓄᑦ ᐊᒻᒪᓗ ᑮᓇᐅᔭᓕᕆᔾᔪᓯᕐᓄᑦ. 

 

58. ᒪᓕᒐᓕᐅᕐᕕᐅᑉ ᓇᑎᖓ · ᑲᑎᒪᕕᒡᔪᐊᖑᔪᖅ ᒪᓕᒐᓕᐅᕐᕕᖕᒥ ᐊᑐᖅᑕᐅᔪᓐᓇᖅᑐᖅ ᑭᓯᐊᓂ 

ᒪᓕᒐᓕᐅᖅᑎᓄᑦ ᐊᒻᒪᓗ ᖃᐅᔨᒪᔨᑕᕆᔭᖏᓐᓄᑦ ᒪᓕᒐᓕᐅᕐᕕᖕᒥ. 

59. ᐃᓱᒪᖅᓱᕐᓗᓂ ᓂᕈᐊᕐᓂᖅ · ᓂᕈᐊᕐᓂᖅ ᒥᓂᔅᑕᐃᑦ ᒥᓂᔅᑕᐅᖃᑎᒥᑕ ᐃᓱᒪᓕᐊᖏᓐᓂᒃ 

ᒪᓕᒋᐊᑐᓐᖏᓪᓗᑎᒃ.  ᒥᓂᔅᑕᐃᑦ ᐃᓱᒪᖅᓱᕐᓗᑎᒃ ᓂᕈᐊᕈᓐᓇᖅᐳᑦ ᓂᕈᐊᕈᑕᐅᔪᒧᑦ, ᒥᓂᔅᑕᐃᑦ 

ᐊᑕᐅᓯᐅᔭᕆᐊᖃᕐᓂᖓᑕ ᑐᓐᖓᕕᖓ ᐊᑐᖅᑕᐅᓐᖏᓪᓗᓂ. 

 

60. ᒪᓕᒐᓕᐅᖅᑎᓕᒫᑦ ᑲᑎᒪᔨᖏᑦ · ᒪᓕᒐᓕᐅᕐᕕᖕᒥ ᒪᓕᒐᓕᐅᖅᑎᓕᒫᑦ ᑎᒥᖁᑖ, ᓇᖕᒥᓂᖅ 

ᐃᒃᓯᕙᐅᑕᖃᖅᖢᑎᒃ. 

 

61. ᓂᕈᐊᕐᓇᖅ · ᒪᓕᒐᓕᐅᖅᑏᑦ ᐃᓱᓕᑦᑎᓂᖏᓐᓄᑦ ᓄᖑᑎᑕᐅᓚᐅᖅᑎᓪᓗᒋᑦ ᓂᕈᐊᕐᓇᖅ, 

ᒪᓕᒐᓕᐅᖅᑎᓪᓗ ᓂᕈᐊᖅᑕᐅᓪᓗᑎᒃ ᓂᕈᐊᕐᕕᓕᒫᓂᑦ.  ᒪᓕᒐᓕᐅᖅᑏᑦ ᓂᕈᐊᖅᑕᐅᓲᖑᕗᑦ ᐅᓄᓛᓄᑦ 

ᓂᕈᐊᖅᑕᐅᔭᕌᖓᒥᒃ, ᐸᐃᑉᐹᑎᒍᓪᓗ ᓂᕈᐊᕐᓂᖅᑕᖃᖃᑦᑕᖅᖢᓂ. 

 

62. ᒐᕙᒪᒃᑯᑦ · (1) ᓂᕈᐊᖅᑕᐅᓯᒪᔪᑦ ᓴᓐᖏᓂᖅᑖᖅᑎᑕᐅᓯᒪᔪᑦ ᓄᓇᓕᐅᔪᒥ, 

ᐊᔪᓐᖏᓐᓂᖅᑖᖅᑎᑕᐅᓯᒪᓪᓗᑎᒃ ᐊᐅᓚᑦᓯᓂᕐᒥᒃ, ᒪᓕᒐᓕᕆᓂᕐᒥᒃ ᐃᖅᑲᖅᑐᐃᕕᒃᑎᑐᓪᓗ 

ᐱᔪᓐᓇᕐᓂᖅᑖᖅᑎᑕᐅᓯᒪᓂᕐᒥᒃ.  ᑲᓇᑕᒥ, ᑕᒪᓐᓇ ᐱᔪᓐᓇᕐᓂᖅᑖᖅᑎᑕᐅᓯᒪᓂᖅ ᑯᐃᓐᒥᓐᖔᖅᐳᖅ. · 

(2) ᐊᑐᖅᑕᐅᒐᔪᒃᑐᖅ ᐊᐅᓚᑦᓯᔨᒃᑯᑦ ᒐᕙᒪᒃᑯᖏᓐᓂᒃ. 

 

63. ᒐᕙᒪᒃᑯᑦ ᐱᖁᔭᒃᓴᖓᑦ · ᖃᓄᐃᑦᑐᑐᐃᓐᓇᖅ ᐱᖁᔭᒃᓴᖅ ᒥᓂᔅᑕᒧᑦ ᓴᖅᑭᑕᐅᔪᖅ. 

 

64. ᐱᖁᔭᒃᓴᐅᑉ ᐃᓗᐊᓃᑦᑐᖅ ᓴᐳᒻᒥᐅᓯᖅᑕᐅᓯᒪᔪᖅ · ᐱᖁᔭᒃᓴᐅᑉ ᐃᓗᐊᓃᑦᑐᖅ ᓴᐳᒻᒥᐅᓯᖅᓯᓯᒪᔪᖅ 

ᐃᓅᑉ ᐅᕝᕙᓘᓐ ᓂᑦ ᑲᑎᓐᖓᔪᑦ ᐱᒋᐊᖅᑎᓯᒪᔭᖓᓐᓂᒃ ᐊᒃᑐᖅᑕᐅᓂᐊᓐᖏᒻᒪᑦ ᓄᑖᕐᒧᑦ 

ᐱᖁᔭᕐᔪᐊᓕᐊᖑᓵᖅᑐᒧᑦ. 

 

65. ᐃᒡᓗᕐᔪᐊᖅ · ᑕᐃᒪᓐᓇ ᑕᐃᔭᐅᓲᖅ ᒪᓕᒐᓕᐅᖅᑏᑦ ᑲᑎᒪᕐᔪᐊᕐᓂᖏᓐᓂ. 

 

66. ᒪᓕᒐᓕᐅᕐᕕᖕᒥᐅᑕᖅ ᐊᔾᔨᖏᑦ (ᐱᖁᔭᒃᓴᐅᑉ) · ᐱᖁᔭᒃᓴᐅᑉ ᐊᔾᔨᖏᑦ ᐸᐸᑕᐅᔪᑦ ᒪᓕᒐᓕᐅᕐᕕᐅᑉ 

ᑎᑎᕋᖅᑎᖓᓄᑦ, ᐊᒻᒪᓗ ᒪᓕᒐᓕᐅᕐᕕᖕᒥ ᐋᖅᑭᒃᓱᖅᑕᐅᕙᓪᓕᐊᔪᓄᑦ ᑎᑎᕋᕐᕕᐅᖃᑦᑕᖅᖢᓂ. 

 

67. ᒪᓕᒐᓕᐅᕐᕕᖕᒥ ᒐᕙᒪᒃᑯᑦ ᓯᕗᒃᑲᖅᑕᖅᑎᖓᑦ · ᒥᓂᔅᑕᐃᑦ ᑲᑎᒪᔨᖏᓐᓂᓐᖔᖅᑐᖅ ᒥᓂᔅᑕ 

ᐱᔭᒃᓴᖅᑖᖅᑎᑕᐅᓯᒪᔪᖅ ᐊᐅᓚᑦᓯᔨᐅᓂᕐᒥᒃ ᒐᕙᒪᒃᑯᑦ ᐱᓕᕆᐊᒃᓴᖏᓐᓂᒃ ᒪᓕᒐᓕᐅᕐᕕᖕᒥ.  

ᒪᓕᒐᓕᐅᕐᕕᖕᒥ ᒐᕙᒪᒃᑯᑦ ᓯᕗᒃᑲᖅᑕᖅᑎᖓ ᓇᓗᓴᐃᖅᓯᓲᖑᕗᖅ ᑭᓱᑦ ᑲᒪᒋᔭᐅᓂᐊᕐᒪᖔᖏᑦ 

ᐅᖃᖃᑎᖅᑳᖅᖢᓂᒋᑦ ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᔨᖏᑦᑕ ᐃᒃᓯᕙᐅᑕᖓᑦ.  ᑐᑭᓯᓇᓱᖃᑎᒌᖕᓂᖅ 

ᑐᑭᒧᐊᒃᑎᑕᐅᖃᑦᑕᖅᐳᖅ ᒪᓕᒐᓕᐅᕐᕕᐅᑉ ᑎᑎᕋᖅᑎᖓᓐᓄᑦ. 

 

68. ᒪᑐᓯᒪᓪᓗᑎᒃ ᑲᑎᒪᓂᖅ · ᑲᑎᒪᓂᖅ ᑕᖅᑲᒃᑯᐊ ᓈᓚᒃᑎᑕᐅᓐᖏᖢᑎᒃ.  ᑲᑎᒪᔨᕋᓛᑦ 

ᐃᖅᑲᓇᐃᔭᖅᑎᖏᑦ ᐃᓚᐅᑎᑕᐅᓐᖏᑐᐃᓐᓇᕆᐊᖃᖅᑐᑦ ᑲᓐᖑᓇᖅᑐᓕᕆᑎᓪᓗᒋᑦ, ᑭᓯᐊᓂᓗ ᑕᒪᓐᓇ 

ᒪᓕᒃᓯᒪᒋᓪᓗᓂ ᑭᓱᓂᒃ ᑲᑎᒪᔾᔪᑎᖃᕐᓂᖏᓐᓄᑦ. 

 

69. ᓱᓕᑦᑎᐊᕐᓂᕐᒧᑦ ᑲᒥᓴᓇ · ᒪᓕᒐᓕᐅᕐᕕᖕᒧᑦ ᑲᒪᔨᐅᖃᑕᐅᔪᖅ ᐃᒻᒥᒃᑰᖅᖢᓂ, ᑎᒃᑯᐊᖅᑕᐅᓯᒪᓪᓗᓂ 

ᒪᓕᒃᖢᒍ ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅ, ᖃᐅᔨᒪᔨᑕᕆᔭᐅᖃᑦᑕᖅᖢᓂᓗ ᒪᓕᒐᓕᐅᖅᑎᓄᑦ ᐱᔾᔪᑎᒋᓪᓗᒍ 

ᒪᓕᒃᑕᐅᔭᕆᐊᖃᕐᓂᖓ ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅ. 

 

70. ᐱᖁᔭᕐᔪᐊᑦ · ᒪᓕᒐᐃᑦ ᐊᑐᓕᖅᑎᑕᐅᓯᒪᔪᑦ ᐅᕝᕙᓘᓐᓃᑦ ᒪᓕᒐᓕᐅᕐᕕᐅᑉ 

ᐱᔪᓐᓇᕐᓂᖅᑖᖅᑎᑕᐅᓯᒪᓂᖏᑦᑎᒍᑦ ᐊᑐᓕᖅᑎᑕᐅᓯᒪᔪᑦ.  ᐃᓗᖃᖅᐳᑦ ᑎᓕᐅᕈᑎᓂᒃ, ᒪᓕᒐᓂᒃ ᐊᒻᒪᓗ 

ᐊᓯᖏᓐᓂᒃ ᒪᓕᒐᓐᖑᖅᑎᑕᐅᓯᒪᔪᓂᒃ ᐊᖏᖅᑕᐅᓯᒪᔪᓂᒃ, ᐱᔾᔪᑎᒋᓪᓗᒍ ᓴᓐᖏᓂᖅᑖᖅᑎᑕᐅᓯᒪᓂᖏᑦ 

ᒥᓂᔅᑕᐃᑦ ᑲᑎᒪᔨᖏᑦ ᒪᓕᒐᓕᐅᕐᕕᖕᒧᑦ. 

71. ᒪᓕᒐᓕᐅᕐᕕᖕᒥ ᑲᑎᒪᔾᔪᑎᒃᓴᑦ · ᒐᕙᒪᒃᑯᑦ ᐱᖁᔭᓕᕆᓂᕐᒧᑦ ᐸᕐᓇᐅᓯᐊᕆᓯᒪᔭᖏᑦ ᑲᑎᒪᕐᔪᐊᕐᓂᕐᒥ 

ᐊᑐᖅᑕᐅᔪᒫᖅᑐᑦ, ᐋᖅᑭᒃᓱᖅᑕᐅᓯᒪᒡᒍᓪᓗᑎᒃ ᑲᒥᓴᓇᐅᑉ ᐅᖃᐅᓯᕐᖓᐅᑎᖏᑦᑎᒍᑦ.  ᒐᕙᒪᒃᑯᑦ 

ᐃᓱᒪᖅᓱᖅᐳᑦ ᐋᖅᑭᒋᐊᖅᓯᔪᒪᒍᑎᒃ ᐱᖁᔭᓕᕆᓂᕐᒧᑦ ᐸᕐᓇᐅᓯᐊᒥᓂᒃ, ᖃᐅᔨᒃᑲᐃᕙᒌᓐᖏᒃᑲᓗᐊᕐᓗᑎᒃ 

ᑲᑎᒪᕐᔪᐊᕐᓇᐅᑎᓪᓗᒍ. 

 

72. ᐃᖅᓱᒐᖅ · ᐊᖏᔪᕈᓗᒃ ᐅᖁᒪᐃᑦᑐᖅ ᐊᒻᒪᓗ ᐱᐅᓴᖅᓯᒪᕐᔪᐊᖅᑐᖅ ᐃᖅᓱᒐᖅ, ᑖᓐᓇᓗ 

ᓇᓗᓇᐃᒃᑯᑕᐅᓪᓗᓂ ᒪᓕᒐᓕᐅᕐᕕᐅᑉ ᐱᔪᓐᓇᕐᓂᖅᑖᖅᑎᑕᐅᓯᒪᓂᖓᓂᒃ.  ᐅᖃᖅᑎᑦᑎᔨ 

ᐃᒃᓯᕙᐅᑕᕐᒥᓄᑦ ᐃᖏᑉᐸᑦ, ᐃᖅᓱᒃᑎ ᐃᖅᓱᒐᕐᒥᓂᒃ ᐃᓕᓯᓲᖑᕗᖅ ᐊᖑᑎᓐᖑᐊᑉ ᐊᕐᓇᓐᖑᐊᓪᓗ 

ᓴᓇᐅᒐᖅᑕᐅᓯᒪᔪᓄᑦ ᑎᒍᒥᐊᖅᑕᐅᓕᕐᓂᐊᕐᒪᑦ, ᐊᕐᓇᓐᖑᐊᖅ ᐊᖑᑎᓐᖑᐊᕐᓗ ᐅᔭᖅᑲᒥᒃ 

ᐅᔭᕋᑦᑎᐊᕙᖕᓂᒡᓗ ᑐᖑᔪᖅᑕᓂᒃ ᓴᓇᓯᒪᓪᓗᑎᒃ, ᐊᒻᒪᓗ ᑕᕝᕗᖓ ᐃᓕᔭᐅᔭᕌᖓᑦ ᓇᓗᓇᐃᖅᓯᕗᖅ 

ᑲᑎᒪᕐᔪᐊᕐᓂᖅ ᐱᒋᐊᕐᓂᖓᓂᒃ. 

 

73. ᑮᓇᐅᔭᑦ ᐊᑐᕈᒫᕐᓂᐊᖅᑐᑦ · ᒐᕙᒪᒃᑯᑦ ᑎᑎᖅᑲᖁᑎᖏᑦ ᓇᓗᓇᐃᔭᐃᓯᒪᔪᑦ ᑕᒪᑐᒪᓂ ᐊᕐᕌᒍᒥ 

ᐊᒡᒋᖅᑐᒥ ᖃᓄᐃᑦᑐᓂᐊᕐᒪᖔᖏᑦ ᐊᐅᓚᔾᔪᑏᑦ ᒪᑭᒪᐅᑎᓪᓗ ᑮᓇᐅᔭᖁᑎᖏᑦ ᑭᓱᓄᑦ 

ᐊᑐᖅᑕᐅᓂᐊᕐᒪᖔᖏᑦ. 

 

74. ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ · ᒪᓕᒐᓕᐅᕐᕕᖕᒥ ᐊᐅᓚᑦᓯᔨᐅᔪᑦ ᑎᒥᓐᖑᖅᑎᑕᐅᓯᒪᔪᑦ.  

ᐃᒃᓯᕙᐅᑕᖃᖅᖢᑎᒃ ᐅᖃᖅᑎᑦᑎᔨᒥᒃ, ᑲᑎᒪᔨᓕᕆᔨᒃᑯᑦ ᐱᔭᒃᓴᖅᑖᖅᑎᑕᐅᓯᒪᕗᑦ ᐃ…ᓘᓐᓇᖏᓐᓂᒃ 

ᑮᓇᐅᔭᓕᕆᓂᕐᒧᑦ ᐊᓪᓚᕕᓕᕆᓂᕐᒧᓪᓗ ᐊᑐᐊᒐᓂᒃ ᐊᒃᑐᐃᓂᓕᖕᓂᒃ ᒪᓕᒐᓕᐅᕐᕕᖕᒥᒃ.  

ᑲᑎᒪᔨᓕᕆᔨᒃᑯᑦ ᓴᖅᑭᑕᐅᓯᒪᕗᑦ ᓴᓐᖏᓂᖅᑖᖅᑎᑕᐅᓯᒪᕗᓪᓗ ᐱᖁᔭᕐᔪᐊᖅᑎᒍᑦ.  ᒪᓕᒐᓕᐅᕐᕕᖕᒧᑦ 

ᑎᑎᕋᖅᑎ ᑖᒃᑯᓄᖓ ᑎᑎᕋᖅᑎᒋᔭᐅᔪᖅ. 

 

75. ᒪᓕᒐᓕᐅᖅᑏᑦ ᐅᖃᐅᓯᖏᑦ · ᖃᐅᑕᒫᖅ ᒥᓂᔅᑕᐃᑦ ᐱᕕᖃᖅᑎᑕᐅᓂᖏᑦ ᓂᓪᓕᐅᑎᖃᕈᓐᓇᕐᓗᑎᒃ 

ᑲᓇᑕᓕᒫᒧᑦ, ᐊᕕᒃᑐᖅᓯᒪᔪᓄᑦ ᐅᕝᕙᓘᓐᓃᑦ ᓄᓇᓕᖕᓄᑦ ᐱᕐᔪᐊᖑᔪᓂᒃ.  ᐅᖃᐅᓯᖏᑦ 2 ½ ᒥᓂᑦᒧᑦ 

ᑕᑭᓂᖃᕈᓐᓇᖅᑐᖅ ᐊᒻᒪᓗ ᑕᒪᕐᒥᒃ ᒪᓕᒐᓕᐅᖅᑎᓕᒫᑦ ᓂᓪᓕᕈᓐᓇᕐᕕᖃᖅᑎᑕᐅᓪᓗᑎᒃ. 

 

76. ᒥᓂᔅᑕᐃᑦ ᐅᖃᐅᓯᖏᑦ · ᑲᑎᒪᔾᔪᑎᒃᓴᓂ ᐃᓕᔭᐅᖃᓯᐅᔾᔭᐅᓯᒪᔪᖅ ᒥᓂᔅᑕᐅᑉ ᓂᓪᓕᕐᕕᒋᔪᓐᓇᖅᑕᖓ 

ᐱᔪᒪᒍᓂ, ᓇᐃᓈᕐᓗᒍᓗ ᓇᓗᓇᐃᖅᓯᔪᓐᓇᖅᖢᓂ ᓱᓕᔪᓂᒃ ᐅᕝᕙᓘᓐᓃᑦ ᒐᕙᒪᒃᑯᑦ ᐊᑐᐊᒐᖏᑦᑕ 

ᒥᒃᓵᓅᖓᔪᓂᒃ ᓂᓪᓕᐅᑎᖃᕈᓐᓇᕐᓂᕐᒥᒃ. 

 

77. ᑮᓇᐅᔭᖅᑐᕐᓂᐊᖅᑐᓄᑦ ᐅᖃᐅᓯᖅ (ᐅᕝᕙᓘᓐᓃᑦ “ᑲᒥᓴᓇᐅᑉ ᐊᑐᓕᖁᔭᖏᑦ”) · ᑲᒥᓴᓇᒥᓐᖔᖅᑐᑦ 

ᐅᖃᐅᓯᒃᓴᑦ, ᐊᑐᕆᐊᓖᑦ ᖃᓄᐃᑦᑐᑐᐃᓐᓇᕐᓄᑦ ᓂᕈᐊᕐᓂᕐᓄᑦ, ᖃᓄᐃᓕᒋᐊᖁᔨᓂᕐᓄᑦ, 

ᐅᖃᐅᑕᐅᓂᐊᖅᑐᓄᑦ ᐅᕝᕙᓘᓐᓃᑦ ᐱᖁᔭᒃᓴᓄᑦ ᑮᓇᐅᔭᓂᒃ ᐊᑐᕐᓂᐅᓂᐊᖅᑐᓂᒃ 

ᒐᕙᒪᒃᑯᓐᓂᓐᖔᖅᑐᓂᒃ.  ᒐᕙᒪᒃᑯᑦ ᑭᓯᐊᓂ ᑕᐃᒪᐃᑦᑐᓂᒃ ᐊᑐᓕᖁᔭᕐᓂᒃ ᐱᔪᓐᓇᖅᐳᑦ. 

 

78. ᒪᓕᒐᓕᐅᖅᑎᒥᒃ ᑕᐃᓯᓂᖅ · ᐃᓂᖅᑎᕆᔾᔪᑦ ᐅᖃᖅᑎᑦᑎᔨᒧᑦ ᐊᑐᖅᑕᐅᖃᑦᑕᖅᑐᖅ 

ᑐᑭᒧᐊᒃᑎᓯᒪᑦᑎᐊᕐᓂᐊᕐᒪᑕ ᒪᓕᒐᓕᐅᕐᕕᖕᒥ.  ᐅᖃᖅᑎᑦᑎᔨ ᒪᓕᒐᓕᐅᖅᑎᒥᒃ ᑕᐃᓯᓲᖑᕗᖅ 

ᐃᒃᓯᕙᐅᑕᐅᑉ ᐱᔪᓐᓇᕐᓂᖓᓂᒃ ᑕᐃᒪᓐᖓᓕᒫᖅ ᒪᓕᓐᖏᑉᐸᑦ.  ᑕᐃᓐᓇ ᒪᓕᒐᓕᐅᖅᑎ ᑕᐃᔭᐅᕗᖅ 

ᐊᑎᖓ ᐊᑐᖅᑕᐅᓪᓗᓂ, ᒪᓕᒐᓕᐅᖅᑎᐅᑉ ᓂᕈᐊᖅᑕᐅᕝᕕᖓᑕ ᐊᑎᖓ ᐊᑐᖅᑕᐅᓐᖏᖔᖅᖢᓂ, ᐊᒻᒪᓗ 

ᒪᓕᒐᓕᐅᖅᑎ ᒪᓕᒐᓕᐅᕐᕕᖕᒥᑦ ᐅᓪᓗᓗᒃᑖᖅ ᓄᖅᑲᖓᑎᑕᐅᑲᐃᓐᓇᒡᒍᔪᖅ ᑕᐃᒪᐃᑕᐅᔪᕕᓂᖅ. 

 

79. ᓇᓗᖅᑯᔾᔨᓕᕐᓂᕐᒧᑦ ᐱᖁᔨᕗᖔᕈᑦ · ᐱᖁᔨᕗᖔᕈᑦ, ᐊᖏᖅᑕᐅᒍᓂ, ᓇᓗᓇᐃᖅᓯᓂᐊᖅᑐᖅ ᒐᕙᒪᒃᑯᑦ 

ᓇᓗᖅᑯᔾᔭᐅᓕᕐᓂᖏᓐᓂᒃ ᒪᓕᒐᓕᐅᖅᑎᓄᑦ.  ᓇᓗᖅᑯᔾᔨᓕᕐᓂᕐᒧᑦ ᐱᖁᔨᕗᖔᕈᑦ ᐱᔾᔪᑎᓕᒃ ᒥᓂᔅᑕᐃᑦ 

ᑲᑎᒪᔨᖏᑦᑕ ᐃᓚᖓᓐᓄᑦ ᐊᖏᖅᑕᐅᒃᐸᑦ ᑕᐃᓐᓇ ᓇᓗᖅᑯᔾᔭᐅᔪᖅ ᒥᓂᔅᑕᐃᑦ ᑲᑎᒪᔨᖏᓐᓂᑦ 

ᐊᓂᑕᐅᓇᔭᖅᑐᖅ. 

80. ᐊᐃᕙᐅᑕᐅᔪᓐᓇᓐᖏᑦᑐᖅ: ᐱᖁᔨᕗᖔᕈᑦ ᓂᕈᐊᕈᑕᐅᑲᐅᑎᒋᔪᖅ ᐅᖃᐅᓯᕆᔭᐅᓐᖏᖢᓂ.  

ᐆᒃᑐᑎᒋᓗᒍ, ᑲᑎᒪᑐᐃᓐᓇᖅᑎᓪᓗᒋᑦ ᓄᖅᑲᕈᒪᓕᕐᓂᕐᒧᑦ ᐱᖁᔨᕗᖔᕈᑦ ᐊᐃᕙᐅᑕᐅᔪᓐᓇᓐᖏᑦᑐᖅ. 

 

81. ᐱᖁᔨᕗᖔᓕᐅᕐᓂᐊᕐᓂᕐᒧᑦ ᖃᐅᔨᒃᑲᐅᑦ · ᓇᓗᓇᐃᓯᓂᖅ ᐱᖁᔨᕗᖔᓕᐅᕐᓂᐊᕐᓂᕐᒥᒃ 

ᒪᓕᒐᓕᐅᕐᕕᐅᑉ ᐃᓗᐊᓂ.  ᖃᐅᔨᒃᑲᐃᕙᒌᓲᖑᕗᑦ 48 ᐃᑲᕐᕋᑦ ᓯᕗᕐᖓᓂ. 

 

82. ᓱᓕᓂᐊᕐᓂᕋᐅᑦ · ᐊᖏᕐᓂᖅ ᓱᓕᓂᐊᕐᓂᕋᕐᓂ ᑯᐃᓐᒧᑦ, ᒪᓕᒡᓗᒋᑦ ᒪᓕᒃᑕᐅᔭᕆᐊᓖᑦ 

ᓇᓗᓇᐃᖅᑕᐅᓯᒪᔪᑦ ᒪᓕᒐᓕᐅᕐᕕᒃ ᐊᒻᒪᓗ ᐊᐅᓚᑦᓯᔨᑦ ᑲᑎᒪᔨᖏᑦᑕ ᐱᖁᔭᕐᔪᐊᖓᓐᓂ, ᐊᖏᕈᑏᑦ 

(ᐅᕝᕙᓘᓐᓃᑦ ᓇᓗᓇᐃᖅᓯᔾᔪᑏᑦ) ᒪᓕᒐᓕᐅᖅᑎᒧᑦ ᒪᓕᒐᓕᐅᕐᕕᖕᒧᑦ ᐃᒃᓯᕙᐅᑕᕐᒥᓄᑦ 

ᐃᖏᓚᐅᓐᖏᓐᓂᖓᓂ. 

 

83. ᐃᖅᑲᓇᐃᔭᕐᕕᖕᒧᑦ ᐊᖏᕈᑏᑦ · ᐊᖏᕈᑏᑦ (ᐅᕝᕙᓘᓐᓃᑦ ᓇᓗᓇᐃᖅᑕᑦ) ᒪᓕᒐᓕᐅᖅᑎᓄᑦ ᐊᒻᒪᓗ 

ᒪᓕᒐᓕᐅᕐᕕᖕᒧᑦ ᐃᖅᑲᓇᐃᔭᖅᑎᓄᑦ, ᓇᓗᓇᐃᖅᓯᓪᓗᑎᒃ ᐱᔪᓐᓇᕐᓂᓕᒫᒥᒍᑦ 

ᐃᖅᑲᓇᐃᔮᖃᕐᓂᐊᕐᓂᕋᖅᖢᑎᒃ ᖃᐃᑕᐅᓯᒪᔪᓂᒃ, ᒪᓕᒃᖢᒋᑦ ᓇᓗᓇᐃᖅᑕᐅᓯᒪᔪᑦ ᒪᓕᒐᓕᐅᕐᕕᒃ ᐊᒻᒪᓗ 

ᐊᐅᓚᑦᓯᔨᑦ ᑲᒪᑎᔨᖏᑦᑕ ᐱᖁᔭᕐᔪᐊᖓᑦ. 

 

84. ᒪᓕᒐᓕᐅᕐᕕᖕᒥ ᐃᖅᑲᓇᐃᔭᖅᑎ · ᐃᖅᑲᓇᐃᔭᖅᑎ ᒪᓕᒐᓕᐅᕐᕕᖕᒧᑦ ᐱᔭᒃᓴᖅᑖᖅᑎᑕᐅᓯᒪᔪᖅ 

ᑲᒪᔨᐅᓪᓗᓂᓗ ᐱᔭᒃᓴᖅᑖᐅᓯᒪᔪᓂᒃ ᐱᖁᔭᕐᔪᐊᖅᑎᒍᑦ.  ᑖᒃᑯᓄᖓ ᓇᓗᓇᐃᖅᑕᐅᖃᓯᐅᔾᔭᐅᓯᒪᕗᑦ 

ᒪᓕᒐᓕᐅᕐᕕᖕᒧᑦ ᑎᑎᕋᖅᑎ ᐊᒻᒪᓗ ᒪᓕᒐᕐᓂᐊᖅᑎ.  ᐃᒻᒥᒃᑰᖅᑐᑦ ᐃᖅᑲᓇᐃᔭᖅᑏᑦ ᒪᓕᒐᓕᐅᕐᕕᖕᒧᑦ 

ᓂᕈᐊᖅᑐᓕᕆᔨᐅᕗᖅ, ᐅᖃᐅᓯᓕᕆᓂᕐᒧᑦ ᑲᒥᓴᓇ, ᓱᓕᑦᑎᐊᕐᓂᕐᒧᑦ ᑲᒥᓴᓇ ᐊᒻᒪᓗ 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ. 

 

85. ᐅᖃᐅᓯᒃᑯᑦ ᐊᐱᖅᓱᕐᓇᖅ · ᖃᐅᑕᒫᖅ ᒪᓕᒐᓕᐅᕐᕕᖕᒥ ᐊᐱᖅᓱᕐᓇᖅ 60 ᒥᓂᑦᒥᒃ ᑕᑭᓂᓕᒃ, 

ᐅᖃᐅᓯᒃᑯᑦ ᐊᐱᖅᓱᕈᓐᓇᖅᑎᑕᐅᓪᓗᑎᒃ ᒪᓕᒐᓕᐅᖅᑎᑐᐃᓐᓇᐃᑦ ᒥᓂᔅᑕᓄᑦ.  ᒥᓂᔅᑕᐃᑦ 

ᐊᐱᖅᓱᖅᑕᐅᔪᓐᓇᖅᑐᑦ ᑭᓯᐊᓂ ᒫᓐᓇ ᐱᓕᕆᐊᕆᔭᖏᓐᓅᖓᔪᓂᒃ. 

 

86. ᒪᓕᒐᓕᐅᖅᑎᐅᑉ ᒪᓕᒐᓕᐅᖅᑎᐅᓂᒃᑯᑦ ᐱᔪᓐᓇᐅᑎᖏᑦ · ᒪᓕᒐᓕᐅᖅᑎᐅᑉ ᐱᔪᓐᓇᐅᑎᖏᑦ 

ᐊᒃᑐᖅᑕᐅᓐᖏᑦᑐᓐᓇᐅᑎᖏᓪᓗ, ᐊᑐᕆᐊᖃᓗᐊᓐᖑᐊᖅᑎᓪᓗᒋᑦ ᒪᓕᒐᓕᕆᓂᕐᒥᒃ 

ᐱᔭᒃᓴᖅᑖᖅᑎᑕᐅᓯᒪᑎᓪᓗᒍ ᑲᔪᓯᑎᑦᑎᔭᕆᐊᖃᖅᑎᓪᓗᒍᓗ.  ᐅᑯᓂᖓ ᐃᓚᖃᖅᐳᑦ:  ᒪᓕᒐᓕᐅᕐᕕᖕᒥ 

ᑲᑎᒪᔨᕋᓛᓪᓗ ᑲᑎᒪᓂᖏᓐᓂ ᐃᓱᒪᖅᓱᕐᓗᓂ ᓂᓪᓕᐊᔪᓐᓇᕐᓂᖓᖓ; ᑎᒍᔭᐅᔪᓐᓇᓐᖏᓐᓂᖓ 

ᐱᕋᔭᖕᓂᐅᓐᖏᑦᑐᓄᑦ ᐱᓂᕐᓗᖕᓂᕐᓄᑦ; ᐃᖅᑲᖅᑐᐃᕕᖕᒥ ᓈᓚᒋᐊᖅᑎᐅᖁᔭᐅᔪᓐᓇᓐᖏᓐᓂᖓ 

ᖃᐃᖁᔭᐅᔪᓐᓇᓐᖏᓐᓂᖓᓗ; ᐊᒻᒪᓗ, ᑭᓱᑐᐃᓐᓇᑦ ᑕᑯᓐᓇᕐᓗᒋᑦ, 

ᐸᕝᕕᓴᐅᑎᖃᖅᑎᑕᐅᔭᕆᐊᖃᓐᖏᓐᓂᖓ ᑲᑉᐱᐊᓵᖅᑕᐅᔭᕆᐊᖃᓐᖏᓐᓂᖓᓗ. 

 

87. ᒪᓕᒐᓕᐅᕐᕕᖕᒥ ᒪᓕᒋᐊᓖᑦ · ᒪᓕᒐᑦ ᐊᐅᓚᑦᑎᔾᔪᑕᐅᔪᑦ ᒪᓕᒐᓕᐅᕐᕕᖕᒥ ᐱᓕᕆᐊᖑᔭᕆᐊᓖᑦ 

ᐱᓕᕆᐊᖑᔪᓐᓇᕐᓂᐊᕐᒪᑕ, ᑐᓐᖓᕕᒋᓗᒋᑦ ᐱᖁᔭᕐᔪᐊᑦ, ᒪᓕᒐᐃᑦ, ᐱᔪᓐᓇᕐᓂᖅᑖᖅᑎᑕᐅᓂᕐᒧᑦ 

ᐱᕙᓪᓕᐊᔾᔪᓰᑦ, ᓯᕗᕐᖓᓂ ᐊᑐᖅᑕᐅᓯᒪᕙᒌᖅᑐᕕᓃᑦ ᐱᐅᓯᑐᖃᓪᓗ.  ᐅᖃᖅᑎᑦᑎᔨ 

ᐃᓱᒪᓕᐅᕐᓂᖃᓲᖑᕗᖅ ᑖᒃᑯᐊ ᒪᓕᒐᐃᑦ ᑐᓐᖓᕕᒋᓪᓗᓂᒋᑦ. 

88. ᐱᖁᔭᒃᓴᖅ ᑲᔪᓯᑎᑕᐅᑎᓪᓗᒍ · ᐱᖁᔭᒃᓴᐅᑉ ᑲᒪᒋᔭᐅᔾᔪᓯᖏᑦ ᒪᓕᒐᓕᐅᕐᕕᖕᒧᑦ 

ᐊᖏᖅᑕᐅᔪᒃᓴᒫᖑᑎᓪᓗᒍ ᐊᒻᒪᓗ ᐱᖁᔭᕐᔪᐊᓐᖑᕐᓂᐊᖅᑎᓪᓗᒍ.  ᐱᕙᓪᓕᐊᔾᔪᓰᑦ ᑐᓐᖓᕕᖃᖅᐳᑦ 

ᑲᔪᓯᑎᑦᑎᓂᖅ ᑕᖅᑲᒃᑯᓄᖓ ᐊᑐᖅᑐᒃᓴᓂᒃ ᐱᖁᔭᒃᓴᓂᒃ ᒪᓕᒐᓕᐅᕐᕕᖕᒥ ᐃᒪᐃᓕᖓᔪᑦ:  ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᑦ; ᑐᒡᓕᐊᓂ ᐅᖃᓕᒫᖅᑕᐅᓂᖏᑦ; ᑲᑎᒪᔨᕋᓛᓅᖅᑕᐅᓂᖏᑦ; ᐅᓂᒃᑲᐅᓯᕆᔭᐅᓂᖏᑦ 

ᑲᑎᒪᑐᐃᓐᓇᖅᑎᓪᓗᒋᑦ; ᐱᖓᔪᐊᓂ ᐅᖃᓕᒫᖅᑕᐅᓂᖏᑦ.  ᐱᖁᔭᒃᓴᖅ ᓄᓇᕗᑦ ᑲᒥᓴᓇᒧᑦ 

ᐊᖏᖅᑕᐅᓕᖅᐳᖅ.  ᐱᖁᔭᒃᓴᖅ ᐊᑐᓕᖅᑎᑕᐅᔪᓐᓇᖅᑐᖅ ᑲᒥᓴᓇᒧᑦ ᐊᖏᖅᑕᐅᕝᕕᖓᓂ ᐅᕝᕙᓘᓐᓃᑦ 

ᑭᖑᓂᐊᓂ. 

 

89. ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ · ᓄᓇᕗᒻᒥᐅᓄᑦ ᒪᓕᒐᓕᐅᕐᕕᖕᒧᑦ ᑐᒃᓯᕋᐅᑎᓕᐊᕆᔭᐅᓯᒪᔪᖅ 

ᖁᕕᐊᓱᓐᖏᔾᔪᑕᐅᔪᖅ ᑲᒪᒋᔭᐅᒃᑲᓐᓂᕈᓐᓇᕐᓂᐊᕐᒪᑦ.  ᑕᐃᒪᐃᑦᑐᑦ ᑐᒃᓯᕋᐅᑏᑦ 

ᒪᓕᒐᓕᐅᕐᕕᖕᒧᐊᖅᑕᐅᔪᓐᓇᖅᐳᑦ ᑭᓯᐊᓂ ᒪᓕᒐᓕᐅᖅᑎᒧᑦ.  ᐊᑎᓕᐅᖅᓯᒪᔪᑦ ᑐᒃᓯᕋᐅᑎᑦ 

ᓴᖅᑭᑕᐅᔪᓐᓇᖅᐳᑦ ᖃᐅᑕᒫᖅᓯᐅᑎᑦ ᐱᕙᓪᓕᐊᔾᔪᓯᑦ ᒪᓕᒐᓕᐅᕐᕕᖕᒥ ᐊᖅᑯᑕᐅᓗᑎᒃ.  ᒐᕙᒪᒃᑯᑦ 

ᒪᓕᒐᖅᑎᒍᑦ ᑭᐅᔭᕆᐊᖃᖅᑎᑕᐅᕗᑦ ᐊᑎᓕᐅᖅᓯᒪᔪᑦ ᑐᒃᓯᕋᐅᑎᓄᑦ. 

 

90. ᑐᑭᓯᓇᓱᖕᓂᕐᒧᑦ ᓂᕈᐊᕐᓂᖅ · ᒐᕙᒪᒃᑯᓐᓄᑦ ᐱᒋᐊᖅᑎᑕᐅᔪᖅ ᐊᑕᐅᓯᕐᒥᒃ ᐱᔾᔪᑎᖃᖅᖢᑎᒃ ᐊᒻᒪᓗ 

ᓂᕈᐊᖅᑎᑦᑎᓪᓗᑎᒃ.  ᑕᐃᒪᐃᑦᑐᓂ ᓂᕈᐊᕐᓂᕐᒥ ᑐᑭᓯᔭᐅᔪᑦ ᐊᑐᓕᖅᑎᑕᐅᖏᓐᓇᐅᔭᓐᖏᑦᑐᑦ. 

 

91. ᐃᓂᖅᑎᕆᔾᔪᑦ ᒪᓕᒍᓐᓃᖅᑐᖅᑕᖃᖅᑎᓪᓗᒍ · ᐊᐱᖅᑐᑕᐅᔪᖅ ᒪᓕᒐᓕᐅᖅᑎᒧᑦ ᐱᔾᔪᑎᖃᖅᓂᒃ 

ᒪᓕᒍᓐᓃᖅᑐᖃᖅᑎᓪᓗᒍ ᒪᓕᒐᓂᒃ ᐅᕝᕙᓘᓐᓃᑦ ᐱᕙᓪᓕᐊᔾᔪᓯᐅᒡᒍᔪᓂᒃ, ᐊᐃᕙᓂᖅ ᐊᑐᖅᑎᓪᓗᒍ 

ᐅᕝᕙᓘᓐᓃᑦ ᒪᓕᒐᓕᐅᕐᕕᖕᒥ ᑲᑎᒪᔨᕋᓛᓪᓘᓐᓃᑦ ᐱᕙᓪᓕᐊᔾᔪᓯᖏᓐᓂ.  ᐃᓂᖅᑎᕆᔾᔪᑦ 

ᒪᓕᒍᓐᓃᖅᑐᖃᖅᑎᓪᓗᒍ ᐃᓱᒪᓕᐅᕈᑕᐅᕙᒃᐳᑦ ᐅᖃᖅᑎᑦᑎᔨᒧᑦ, ᐅᖃᖅᑎᑦᑎᔨᐅᓪᓗ ᐃᓱᒪᓕᐊᖓ 

ᐊᐃᕙᐅᑕᐅᔪᓐᓇᓐᖏᖢᓂ, ᐅᕝᕙᓘᓐᓃᑦ ᑲᑎᒪᑐᐃᓐᓇᖅᑎᓪᓗᒋᑦ, ᐃᒃᓯᕙᐅᑕᕐᒧᑦ, ᑖᔅᓱᒪᓗ 

ᐃᓱᒪᓕᐅᕈᑖᐊᔪᐃᓐᓈᖑᔪᓐᓇᖅᖢᓂ ᑲᑎᒪᔨᕋᓛᓄᑦ. 

 

92. ᒥᓂᔅᑕᐃᑦ ᑲᒪᒋᔭᒃᓴᖏᑦ · ᒥᓂᔅᑕᐅᑉ ᐱᔭᒃᓴᖅᑖᕆᓯᒪᔭᖏᑦ, ᐱᓗᐊᕐᓗᒋᑦ ᑭᓱᓂᒃ ᐱᔾᔪᑎᒃᓴᓕᒃ 

ᐅᕝᕙᓘᓐᓃᑦ ᒐᕙᒪᒃᑯᑦ ᐱᓕᕆᕝᕕᖓᑦ ᑎᒍᒥᐊᖅᑕᖓ.  ᐱᔭᒃᓴᖅᑖᖑᓯᒪᔪᑦ ᓯᕗᓕᖅᑎᐅᑉ 

ᑐᓂᐅᖅᑲᖃᑦᑕᖅᐸᖏᑦ ᒥᓂᔅᑕᓄᑦ. 

 

93. ᑐᒃᓯᐊᕐᓂᖅ · ᒪᓕᒐᓕᐅᖅᑏᑦ ᑲᑎᒪᓂᑕᒫᖏᓐᓂ, ᒪᓕᒐᓕᐅᖅᑎ ᑐᒃᓯᐊᖅᑎᑦᑎᓲᖑᕗᖅ ᖃᐅᑕᒫᖅᓯᐅᑏᑦ 

ᑲᑎᒪᔾᔪᑎᒃᓴᑦ ᐱᒋᐊᓚᐅᓐᖏᓐᓂᖏᓐᓂ. 

 

94. ᓯᕗᕐᖓᓂ ᐅᖃᐅᓯᒃᓴᑦ · ᐱᖁᔭᒃᓴᐅᑉ ᐃᓗᐊᓃᑦᑐᖅ ᓯᕗᓪᓕᐅᓪᓗᓂ ᑎᑎᕋᖅᑕᐅᓯᒪᔪᑦ ᓇᓗᓇᐃᔭᐃᔪᑦ 

ᑭᓱᓂᒃ ᐱᔾᔪᑎᖃᖅᖢᑎᒃ ᓴᖅᑭᑕᐅᖕᒪᖔᖓ ᐊᒻᒪᓗ ᑭᓱᓂᒃ ᓴᖅᑭᑦᑎᔾᔪᑕᐅᔪᒪᖕᒪᖔᖓ. 

 

95. ᓯᕗᓪᓕᖅᐹᖅ ᐊᑐᖅᑕᐅᓯᒪᔪᖅ · ᐅᖃᖅᑎᑦᑎᔨᐅᑉ ᐋᖅᑭᒃᓯᒪᓂᖓ ᐅᕝᕙᓘᓐᓃᑦ ᐃᓕᖅᑯᓯᐅᔪᖅ 

ᒪᓕᒐᓕᐅᕐᕕᖕᒥ ᒪᓕᒃᑕᐅᓂᐊᕐᓗᓂ ᐊᔾᔨᐸᓗᐊᓂ ᐱᑕᖃᓚᐅᖅᓯᒪᒃᐸᑦ, ᑕᒪᕐᒥᐅᓐᖏᑦᑐᑦ ᐃᓱᒪᓕᐊᖑᕗᑦ 

ᐊᒻᒪ ᐃᓕᖅᑯᓯᐅᔪᑦ ᒪᓕᒃᑕᐃᓐᓇᐅᕙᓐᖏᑦᑐᑦ. 

 

96. ᒪᓕᒐᓕᐅᕐᕕᐅᑉ ᐱᖁᑎᖃᕐᕕᖏᑦ · ᐃᒡᓗᕐᔪᐊᑦ ᓇᔪᖅᑕᐅᔪᑦ ᒪᓕᒐᓕᐅᖅᑎᓄᑦ, ᑲᑎᒪᕐᔪᐊᕐᕕᒃ, ᐊᒻᒪᓗ 

ᐃᒡᓗᕈᓰᑦ ᐊᑐᖅᑕᐅᖃᑦᑕᖅᑐᑦ ᑲᑎᒪᔨᕋᓛᑦ ᑲᑎᒪᓂᖏᓐᓄᑦ.  ᒪᓕᒐᓕᐅᖅᑎᐅᓂᕐᒥᒍᑦ ᐱᔪᓐᓇᐅᑏᑦ 

ᐊᑐᖅᑕᐅᖃᑦᑕᕐᒪᑕ ᐊᑐᓂ ᒪᓕᒐᓕᐅᕐᕕᖕᓂ ᐊᒻᒪᓗ ᓇᖕᒥᓂᖅ ᐊᑐᖅᑕᒃᓴᒥᓂᒃ ᒪᓕᒐᓕᐅᕈᓐᓇᖅᖢᑎᒃ, 

ᒪᓕᒐᓕᐅᖅᑏᑦ ᐊᑐᖅᑕᖏᑦ ᐱᔪᓐᓇᕐᓂᖏᑦᑕ ᓯᓚᑖᓃᑉᐳᑦ ᓄᓇᓕᖕᓂ ᐅᕝᕙᓘᓐ ᓂᑦ ᐊᕕᒃᑐᖅᓯᒪᔪᓂ 

ᒪᓕᒐᖅᑎᒍᑦ ᐊᐅᓚᑦᑎᔾᔪᑎᓄᑦ. 

 

97. ᓯᕗᓕᖅᑎ · ᑕᐃᒪᓐᓇ ᑕᐃᔭᐅᖃᑦᑕᖅᐳᖅ ᓄᓇᕗᑦ ᒐᕙᒪᖏᑦᑕ ᓯᕗᒃᑲᖅᑕᖅᑎᖓ. 

98. ᐱᖁᔭᒃᓴᐅᑉ ᑐᓐᖓᕕᖏᑦ · ᑐᕌᒐᖅ ᐅᕝᕙᓘᓐᓃᑦ ᑐᕌᒐᑦ ᐱᖁᔭᒃᓴᖅᑎᒍᑦ ᓴᖅᑭᑕᐅᔪᒪᔪᑦ.  ᐱᖁᔭᒃᓴᐅᑉ 

ᑐᓐᖓᕕᖏᑦ ᐊᖏᖅᑕᐅᓲᖑᕗᑦ ᑐᒡᓕᐊᓂ ᐅᖃᓕᒫᖅᑕᐅᑎᓪᓗᒋᑦ. 

 

99. ᒪᓕᒐᓕᐅᖅᑎᑐᐃᓐᓇᐃᑦ · ᒪᓕᒐᓕᐅᖅᑎ ᐃᓚᒋᔭᐅᖃᑕᐅᓐᖏᑦᑐᖅ ᐊᐅᓚᑦᓯᔩᑦ ᑲᑎᒪᔨᖏᓐᓄᑦ ᐊᒻᒪᓗ 

ᐅᖃᖅᑎᑦᑎᔨᐅᓇᓂ. 

 

100. ᐱᔪᓐᓇᐅᑏᑦ · ᐱᔪᓐᓇᐅᑏᑦ ᐊᒃᑐᖅᑕᐅᔪᓐᓇᓐᖏᔾᔪᑎᓪᓗ ᐊᑐᖅᑕᐅᖃᑦᑕᖅᑐᑦ ᒪᓴᓕᒐᓕᐅᕐᕕᖕᒧᑦ 

ᐃᓗᐃᒃᑲᐅᑎᓪᓗᒋᑦ ᐃᓄᑐᑎᓪᓗᒋᓪᓘᓐᓃᑦ ᒪᓕᒐᓕᐅᖅᑏᑦ, ᑕᒪᒃᑯᐊ ᐱᑕᖃᓐᖏᑉᐸᑕ ᒪᓕᒐᓕᐅᖅᑏᑦ 

ᑲᔪᓯᑎᑦᑎᔪᓐᓇᕋᔭᓐᖏᑦᑐᑦ ᐱᔭᒃᓴᖅᑖᕆᓯᒪᔭᒥᓂᒃ ᐊᒻᒪᓗ ᒪᓕᒐᓕᐅᕐᕕᒃ ᐊᐅᓚᑕᕆᐊᖃᖅᑕᒥᖕᓂᒃ 

ᐊᐅᓚᑦᑎᔪᓐᓇᕋᔭᓐᖏᖢᑎᒃ. 

 

101. ᐱᕙᓪᓕᐊᔾᔪᓯᕐᓄᑦ ᐊᑐᖅᑕᐅᒡᒍᔪᑦ · ᐱᓕᕆᔾᔪᓰᑦ ᐱᔾᔪᑎᖃᖅᑐᑦ ᒪᓕᒐᓕᐅᕐᕕᖕᒥ 

ᐱᕙᓪᓕᐊᔾᔪᓯᕐᓂᒃ ᐱᐅᓯᕐᓂᒡᓗ, ᐊᒻᒪᓗ ᑕᑯᒋᐊᖅᑕᐅᔪᓐᓇᖅᖢᑎᒃ ᑐᑭᒧᐊᒃᑎᑦᑎᓇᓱᐊᖅᑎᓪᓗᒋᑦ 

ᐃᓂᖅᑎᕆᔾᔪᑎᓂᒃ ᒪᓕᒍᓐᓃᖅᑐᖃᖅᑎᓪᓗᒍ ᐊᒻᒪᓗ ᐱᔪᓐᓇᐅᑎᒥᓂᒃ ᐊᑐᕐᓗᓂ ᓂᓪᓕᐅᑕᐅᓚᐅᖅᑐᓂᒃ.  

ᐊᑐᖅᑕᐅᒡᒍᓂᖅᐹᖑᔪᑦ ᑎᑎᕋᖅᑕᐅᓚᐅᖅᓯᒪᔪᑦ ᒫᕐᓘᒧᑦ ᐊᒻᒪᓗ ᒪᓐᐱᑏᑦᒧᑦ, ᐅᑉᕋᐃᔭᓐ ᐊᒻᒪᓗ ᐹᔅᑦ, 

ᐳᓴᐃᓐ, ᐳᕆᓅ ᐊᒻᒪ, ᑯᐃᓐ ᓄᓇᖓᓂ ᐱᕙᓪᓕᐊᔾᔪᓯᕐᓄᑦ, ᐆᔅᑭᓐ ᒪᐃ. 

 

102. ᐱᕙᓪᓕᐊᔾᔪᓰᑦ · ᐊᐅᓚᔾᔭᒋᐊᖅᑕᐅᔪᑦ ᒪᓕᒐᓕᐅᕐᕕᖕᒧᑦ ᑲᑎᒪᔨᕋᓛᓄᓪᓘᓐᓃᑦ.  ᑕᒃᑯᐊ 

ᐱᕙᓪᓕᐊᔾᔪᓯᕐᓂ ᐱᒻᒪᕆᐅᓂᖅᐹᖑᔪᑦ ᐃᓱᒪᓕᐅᕈᑕᐅᔪᑦ. 

 

103. ᓇᓗᓇᐃᖅᓯᔾᔪᑦ · ᓇᓗᓇᐃᖅᓯᔾᔪᑦ ᑎᓕᐅᕈᑎᓘᓐᓃᑦ ᓴᖅᑭᑕᐅᔪᖅ ᑲᒥᓴᓇᒧᑦ ᒥᓂᔅᑕᒧᓪᓘᓐᓃᑦ.  

ᒪᓕᒐᓕᐅᕐᕕᒃ ᐱᒋᐊᕈᑎᖃᓲᖑᕗᖅ ᐃᓱᓕᑕᐅᓲᖑᓪᓗᓂᓗ ᓇᓗᓇᐃᖅᓯᔾᔪᑎᒃᑯᑦ. 

 

104. ᐱᖁᔭᒃᓴᐅᑉ ᐊᓂᒍᖅᑎᑕᐅᓂᖓ · ᐊᐅᓚᔾᔭᐃᒋᐊᕈᑦ ᓄᓇᕗᑦ ᑲᒥᓴᓇᖓ ᓇᓗᓇᐃᖅᓯᑎᓪᓗᒍ 

ᐱᖁᔭᒃᓴᐅᑉ ᐊᓂᒍᖅᑎᑕᐅᓂᖓ ᒪᓕᒐᓕᐅᕐᕕᖕᒧᑦ ᐊᒻᒪᓗ ᓇᓗᓇᐃᖅᓯᓪᓗᓂ ᐊᑐᓕᖅᑎᑕᐅᓂᖓᓂᒃ. 

 

105. ᒪᓕᒐᓕᐅᖅᑏᑦ ᐃᓱᓕᑦᑎᓂᖏᑦ · ᒪᓕᒐᓕᐅᖅᑏᑦ ᑲᑎᒪᕐᔪᐊᕐᓂᖓᑕ ᐃᓱᓕᕝᕕᖓ.  ᐃᓱᓕᑦᑎᓂᖅ 

ᐊᑐᖅᑕᐅᓲᖑᒋᕗᖅ ᒪᓕᒐᓕᐅᖅᑏᑦ ᓄᖅᑲᖓᓂᖓᓄᑦ. 

 

106. ᓂᕈᐊᕐᓂᖅ · ᒪᓕᒐᓕᐅᕐᕕᖕᒧᑦ ᑲᑎᒪᔨᕋᓛᓄᓪᓘᓐᓃᑦ ᑲᑎᒪᔾᔪᑕᐅᔪᖅ, 

ᐃᓱᒪᓕᐅᕈᑕᐅᔭᕆᐊᖃᓕᖅᑎᓪᓗᒍ.  ᒪᓕᒐᓕᐅᖅᑏᑦ ᐃᓱᒪᓕᐅᕈᓐᓇᖅᓯᖅᑰᔨᑎᓪᓗᒋᑦ, ᐅᖃᖅᑎ 

ᐊᐱᕆᓲᖑᕗᖅ “ᓂᕈᐊᕈᒪᓕᕐᒪᖔᖏᓐᓂᒃ”.  ᐅᕝᕙᓘᓐᓃᑦ ᒪᓕᒐᓕᐅᖅᑎ 

ᓂᕈᐊᕈᒪᓕᕐᓂᕋᑐᐃᓐᓇᕈᓐᓇᖅᑐᖅ. 

 

107. ᑲᑎᒪᔩᑦ ᑲᑎᒪᔪᓐᓇᖅᓯᓂᐊᕈᑎᒃ ᐊᒥᓲᓂᕆᔭᕆᐊᖃᖅᑕᖏᑦ · ᒪᓕᒐᓕᐅᖅᑏᑦ ᐅᓄᕐᓂᖏᑦ, 

ᐃᓚᓕᐅᓪᓗᒍ ᐅᖃᖅᑎᑦᑎᔨ, ᐊᒥᓲᓂᕆᔭᕆᐊᖃᖅᑕᖏᑦ ᒪᓕᒐᓕᐅᕐᕕᖕᒥ ᑲᑎᒪᔪᓐᓇᖅᓯᓂᐊᕈᑎᒃ 

ᐱᔪᓐᓇᕐᓂᖅᑖᕆᓯᒪᔭᓂ ᐊᑐᕈᓐᓇᕐᓂᐊᕋᒥᒋᑦ.  ᑕᐃᒪᐃᓕᖓᑎᓪᓗᒍ, ᒪᓕᒐᓕᐅᕐᕕᖕᒥ ᖁᓕᓐᖑᕈᑎᒃ 

ᓈᒻᒪᒃᓯᓇᔭᖅᑐᑦ. 

 

108. ᑲᑎᒪᔩᑦ ᐅᓄᓐᖏᓗᐊᓕᕐᓂᖏᓐᓄᑦ ᖃᐅᔨᒃᑲᐅᑦ · ᐅᔾᔨᕆᖁᓪᓗᒍ ᐅᖃᖅᑎᑦᑎᔨ (ᐅᕝᕙᓘᓐᓃᑦ 

ᐅᖃᖅᑎ ᑲᑎᒪᑐᐃᓐᓇᖅᐸᑕ) ᐅᓄᓐᖏᓗᐊᓕᕐᓂᖏᑦ ᒪᓕᒐᓕᐅᖅᑏᑦ;  ᒪᓕᒐᓕᐅᕐᕕᖕᒥ ᑲᑎᒪᔾᔪᑕᐅᔪᖅ 

ᓄᖅᑲᖅᑎᑕᐅᑲᐃᓐᓇᕐᓂᐊᖅᐳᖅ ᑲᑎᒪᔩᑦ ᐅᓄᕐᓂᖏᑦ ᓈᒻᒪᒃᓯᓇᓱᖕᓂᖓᓂ, ᐅᓄᕐᓂᖏᑦ 

ᓈᒻᒪᒃᓯᓐᖐᓐᓇᖅᐸᑕ ᑲᑎᒪᓂᖅ ᓄᖅᑲᖅᑎᑕᐅᓂᐊᖅᑐᖅ. 

109. ᐱᖁᔭᒃᓴᐅᑉ ᐅᖃᓕᒫᖅᑕᐅᓂᖓ · ᐃᓚᖓ ᐊᑐᖅᑕᐅᖃᑦᑕᖅᑐᖅ ᐱᖁᔭᒃᓴᖅ 

ᐊᓂᒍᖅᑎᑕᐅᓇᓱᖕᓂᖓᓂ.  ᐅᖃᓕᒫᖅᑕᐅᓂᖏᑦ (ᓯᕗᓪᓕᖅ, ᑐᒡᓕᐊ ᐊᒻᒪᓗ ᐱᖓᔪᖓᑦ) ᐊᑐᓂ 

ᐱᖁᔭᒃᓴᑦ ᓇᖕᒥᓂᖅ ᐊᐅᓚᓂᖃᐅᖅᑐᐃᓐᓇᐅᖃᑦᑕᖅᑐᑦ. 

 

110. ᒪᓕᒐᓕᐅᖅᑏᑦ ᐅᑎᖁᔭᐅᓂᖏᑦ ᑲᑎᒪᕐᔪᐊᕐᓂᕐᒧᑦ · ᒪᓕᒐᐃᑦ ᒪᓕᒡᓗᒋᑦ ᐊᒻᒪᓗ 

ᓄᖅᑲᖓᑯᑖᖕᓂᐊᕐᓂᕐᒧᑦ ᐱᖁᔭᕗᖔᓕᐊᕆᔭᐅᓚᐅᖅᑐᖅ ᒪᓕᒐᓕᐅᕐᕕᖕᒥ, ᐅᖃᖅᑎᑦᑎᔨ 

ᑲᑎᒪᕐᔪᐊᕆᐊᖁᔨᔪᓐᓇᖅᑐᖅ ᓄᖅᑲᖓᒃᐸᑕ, ᐊᒻᒪᓗ ᑲᑎᒪᓂᖃᓕᕐᓗᑎᒃ ᐅᓪᓗᖅ 

ᐅᑎᕐᕕᒃᓴᓕᐊᕆᔭᐅᓚᐅᖅᑐᒐᓗᐊᑉ ᑐᖔᓂ. 

 

111. ᓄᖅᑲᖓᑲᐃᓐᓇᕐᓂᖅ · ᐊᑯᓐᓂᐊᓃᑦᑐᖅ ᐊᑕᐅᓯᕐᒥ ᑲᑎᒪᕐᔪᐊᕐᓂᕐᒥ (ᐃᓱᓕᕝᕕᖕᒥ) ᐊᒻᒪᓗ ᓄᑖᑦ 

ᐱᒋᐊᕐᓂᕆᓂᐊᖅᑕᖓᓂ.  ᓄᖅᑲᖓᑯᑖᖕᓂᕐᒥᒃ ᑕᐃᔭᐅᖃᑦᑕᕐᒥᔪᖅ. 

 

112. ᐊᑎᖏᑦᑎᒍᑦ ᑕᐃᔭᐅᖃᑦᑕᕐᓗᑎᒃ ᓂᕈᐊᕐᓂᖅ · ᓂᕈᐊᕐᓂᖅ ᑕᐃᒃᑯᐊ ᐊᖏᖅᑐᑦ ᐊᒻᒪᓗ 

ᐋᒃᑳᖅᑐᑦ ᐱᖁᔨᕗᖔᕐᒧᑦ (ᐅᕝᕙᓘᓐᓃᑦ ᓂᕈᐊᓐᖏᑦᑐᑦ) ᐊᑎᖏᑦᑎᒍᑦ ᑕᐃᔭᐅᖃᑦᑕᖅᖢᑎᒃ ᓂᕈᐊᖅᑐᑦ 

ᐊᒻᒪᓗ ᑎᑎᖅᑲᖁᑎᖏᓐᓄᑦ ᐃᓕᔭᐅᖃᓯᐅᔾᔭᐅᓪᓗᑎᒃ ᒪᓕᒐᓕᐅᕐᕕᖕᒥ ᐅᕝᕙᓘᓐᓃᑦ ᑲᑎᒪᔨᕋᓛᑦ 

ᑲᑎᒪᓂᖓᓐᓂ.  ᒪᓕᒐᓕᐅᖅᑏᑦ ᓇᖏᖅᓯᖃᑦᑕᕐᓂᐊᖅᐳᑦ ᐊᒻᒪᓗ ᐅᖃᖅᑎᑦᑎᔨᒧᑦ ᐅᑯᖃᑦᑕᕐᓂᐊᖅᐳᑦ 

ᐊᑎᖏᑦ ᑕᐃᔭᐅᑎᓪᓗᒍ ᐅᖃᖅᑎᑦᑎᔨᒧᑦ. 

 

113. ᒪᓕᒐᓕᐅᖅᑎᑐᐃᓐᓇᐃᑦ · ᒪᓕᒐᓕᐅᖅᑏᑦ ᐊᐅᓚᑦᓯᔨᑦ ᑲᑎᒪᔨᖏᓐᓄᑦ ᐃᓚᒋᔭᐅᖃᑕᐅᓐᖏᑦᑐᑦ.  

ᐅᖃᖅᑎᑦᑎᔨ ᑖᒃᑯᓄᖓ ᐃᓚᒋᔭᐅᖃᑕᐅᓐᖏᑦᑐᖅ. 

 

114. ᓄᖅᑲᕈᒪᓕᕐᓂᖅ · ᒪᓕᒐᓕᐅᖅᑏᑦ ᓄᖅᑲᖅᐸᓪᓕᐊᓕᖅᑎᓪᓗᒋᑦ ᑲᑎᒪᑐᐃᓐᓇᕐᓂᖓᑦ 

ᐃᓱᒪᒃᓴᓯᐅᕈᑎᖄᓂᒃᖢᑎᒃ ᐃᓚᖏᓐᓂᒃ ᐊᒻᒪᓗ ᐃᓚᖏ ᑦᓱᓕ ᐱᔭᕇᖅᑕᐅᓐᖏᖢᑎᒃ. 

 

115. ᒪᓕᒐᓕᐅᕐᕕᖕᒧᑦ ᐅᓂᒃᑳᓕᐅᕐᓂᖅ · ᑎᑎᖅᑲᑎᒍᑦ ᐅᖃᐅᓯᒃᑯᓪᓘᓐᓃᑦ ᐅᓂᒃᑳᓕᐅᕐᓂᖏᑦ 

ᑲᑎᒪᔨᕋᓛᑦ ᒪᓕᒐᓕᐅᖅᑎᓄᑦ, ᑐᑭᓯᓇᓱᖕᓂᕆᓚᐅᖅᑕᖓᒍᑦ ᑭᓱᓂᒃ ᓴᖅᑭᑦᑐᖃᓚᐅᕐᒪᖔᖓ 

ᐅᕝᕙᓘᓐᓃᑦ ᑐᒃᓯᕌᖃᖅᖢᑎᒃ ᓴᓐᖏᓂᖅᑖᖅᑎᑕᐅᒃᑲᓐᓂᕈᒪᓂᕐᒥᒃ.  ᑲᑎᒪᔨᕋᓛᑦ ᖃᐅᔨᓴᐃᑎᓪᓗᒋᑦ 

ᐱᖁᔭᒃᓴᓂᒃ, ᐱᖁᔭᒃᓴᖅ, ᐊᒻᒪᓗ ᖃᓄᐃᑦᑐᑐᐃᓐᓇᐃᑦ ᑖᒃᑯᓇᓂ ᐋᖅᑭᒋᐊᖅᑕᐅᔪᑦ, 

ᐅᓂᒃᑳᓕᐊᖑᓂᕋᖅᑕᐅᓲᖑᕗᑦ. 

 

116. ᐃᓂᖅᑎᕆᓂᖅ · ᒪᓕᒐᐃᑦ ᒪᓕᒡᓗᒋᑦ, ᐅᖃᖅᑎᑦᑎᔨᐅᑉ ᐃᓂᖅᑎᕆᓂᖓ ᐃᓄᒃ 

ᓯᖁᒥᑦᑎᓇᓱᒋᔭᐅᔪᖅ ᐱᔪᓐᓇᐅᑎᒥᓂᒃ ᐅᕝᕙᓘᓐᓃᑦ ᒪᓕᓐᖏᑦᑐᖅ ᒪᓕᒐᓕᐅᕐᕕᐅᑉ 

ᖃᓄᐃᓕᐅᖁᔭᖏᓐᓂᒃ. 

 

117. ᐃᓱᒪᓕᐅᕈᒻᒥᒃ/ᐱᖁᔨᕗᖔᕈᒻᒥᒃ ᐊᒧᓯᓂᖅ · ᑎᓕᐅᕈᒻᒥᒃ ᒪᓕᒐᓕᐅᖅᑎᓄᑦ 

ᐊᖏᖅᑕᐅᕌᓂᒃᓯᒪᔪᒥᒃ ᐊᑐᕈᓐᓃᖅᑎᑦᑎᓂᖅ. 

 

118. ᑲᒪᒋᔭᖃᑦᑎᐊᖅᑐᑦ ᒐᕙᒪᐃᑦ · ᒥᓂᔅᑕᐃᑦ ᑲᑐᔾᔨᓪᓗᑎᒃ ᐱᔭᒃᓴᖅᑖᖅᑎᑕᐅᓯᒪᕗᑦ ᒪᓕᒐᓕᐅᕐᕕᖕᒧᑦ 

ᐊᐅᓚᔾᔭᐃᔨᐅᓂᕐᒥᒃ ᒐᕙᒪᒃᑯᓐᓂᒃ.  ᒐᕙᒪᒃᑯᑦ ᒪᓕᒐᓕᕆᔨᖓᑦ ᑕᐃᒪᐃᑦᑐᓂᖓᓄ 

ᐊᐅᓚᑦᓯᔨᐅᖃᑦᑕᖅᐳᑦ ᐊᖓᔪᖅᑲᐅᑎᓂᒃ. 

 

119. ᑭᐅᔪᓐᓇᕐᓂᕐᒧᑦ ᐱᔪᓐᓇᐅᑦ · ᐱᒋᐊᖅᑎᑦᑎᔪᖅ ᐱᖁᔨᕗᖔᕐᒥᒃ ᐅᕝᕙᓘᓐᓃᑦ ᐱᖁᔨᕗᖔᓕᐅᖅᑐᖅ 

ᐱᖁᔭᒃᓴᖅ ᐅᖃᓕᒫᖅᑕᐅᖁᓪᓗᒍ ᐱᔪᓐᓇᕐᓂᖓᕐᓂᖓ ᐊᐃᑉᐹᓂᒃ ᓂᓪᓕᕈᓐᓇᕐᕕᖃᕐᓂᕐᒥᒃ ᑕᒪᓐᓇ 

ᐅᖃᐅᓯᐅᑎᓪᓗᒍ.  ᑐᒡᓕᐊᓂ ᓂᓪᓕᕈᓐᓇᖅᑎᑕᐅᓲᖑᕗᖅ ᑕᒪᓐᓇ ᐅᖃᐅᓯᐅᓂᖓ ᒪᑐᔭᐅᓕᖅᑎᓪᓗᒍ, 

ᐅᖃᖅᑎᓗ ᑕᐃᒪᓐᓇ ᐅᖃᕐᓂᐊᖅᖢᓂ ᒪᓕᒐᓕᐅᕐᕕᖕᒧᑦ ᐃᓕᓴᖅᓯᓕᕈᓂ ᒪᓕᒐᓕᐅᖅᑎᓂᒃ. 

120. ᑲᒥᓴᓇᒧᑦ ᐊᖏᖅᑕᐅᓂᖏᑦ · ᐊᖏᖅᑕᐅᓂᐊ, ᓄᓇᕗᑦ ᑲᒥᓴᓇᖓᓐᓄᑦ, ᐱᖁᔭᒃᓴᖅ 

ᒪᓕᒐᓕᐅᕐᕕᖕᒧᑦ ᐊᓂᒍᖅᑎᑕᐅᔪᖅ, ᐱᖁᔭᕐᔪᐊᓐᖑᖅᑎᖢᓂᐅᒃ ᒪᓕᒐᓕᐅᕐᕕᖕᒧᑦ.  ᐱᖅᑯᓯᕆᔭᐅᒡᒍᔪᑦ 

ᒪᓕᒃᖢᒋᑦ, ᑲᒥᓴᓇ ᐊᖏᖅᓯᒡᒍᕗᖅ ᒪᓕᒐᓕᐅᕐᕕᖕᒥ, ᑲᒥᓴᓇ ᐅᐸᒃᓯᒪᓪᓗᓂ ᒪᓕᒐᓕᐅᖅᑏᑦ 

ᓵᖓᓐᓃᖢᓂ.  ᐊᓯᐊᒎᖔᕈᓐᓇᕐᒥᔪᖅ ᑎᑎᖅᑲᑎᒍᑦ ᓇᓗᓇᐃᖅᑕᐅᓗᑎᒃ, ᑲᒥᓴᓇᒧᑦ ᐅᕝᕙᓘᓐᓃᑦ 

ᑐᖏᓕᐊᓄᑦ. 

 

121. ᒪᓕᒐᐃᑦ: ᑲᑎᖅᓱᖅᑕᐅᓯᒪᔪᑦ ᐊᑐᖅᑕᐅᖏᓐᓇᕐᓂᐊᖅᑐᑦ ᑎᑎᕋᖅᓯᒪᔪᑦ ᒪᓕᒐᐃᑦ ᐊᖏᖅᑕᐅᓯᒪᔪᑦ 

ᒪᓕᒐᓕᐅᕐᕕᖕᒧᑦ, ᐊᒻᒪᓗ ᐊᐅᓚᑦᑎᔾᔪᑕᐅᓂᐊᖅᖢᑎᒃ ᐱᕙᓪᓕᐊᔾᔪᓯᖏᓐᓄᑦ.  ᒪᓕᒐᐃᑦ 

ᐋᖅᑭᒋᐊᖅᑕᐅᔪᓐᓇᖅᑐᑦ ᐅᕝᕙᓘᓐᓃᑦ ᐲᖅᑕᐅᔪᓐᓇᖅᑐᑦ ᐃᓱᒪᓕᐅᕈᑕᐅᕌᓂᒃᐸᑕ ᑭᓯᐊᓂ 

ᒪᓕᒐᓕᐅᕐᕕᖕᒧᑦ. 

 

122. ᐅᐃᒍᑦ · ᐱᖁᔭᒃᓴᐅᑉ ᐅᐃᒍᖓ ᐃᓗᓕᖃᐅᖅᑐᖅ ᐃᓛᒃᑰᖓᓂᖏᓐᓅᕈᓐᓇᓐᖏᑦᑐᓂᒃ, ᐅᕝᕙᓘᓐᓃᑦ 

ᐊᖏᕈᑏᑦ ᐃᓗᓕᖏᑦ ᐊᑐᓕᖅᑎᑕᐅᔪᑦ ᐱᖁᔭᒃᓴᒃᑯᑦ.  ᐅᐃᒍᐃᑦ ᐱᖁᔭᒃᓴᓄᑦ ᐃᓚᒋᔭᐅᖃᑕᐅᕗᑦ 

ᐊᒻᒪᓗ ᐋᖅᑭᒋᐊᖅᑕᐅᒃᑲᓐᓂᕈᓐᓇᖅᖢᑎᒃ. 

 

123. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ · ᐱᖁᔭᒃᓴᖅ ᐊᓂᒍᖅᑎᑕᐅᓇᓱᒃᑎᓪᓗᒍ ᑐᓐᖓᕕᐊ ᐊᒻᒪᓗ 

ᑐᕌᖓᖓ ᐊᖏᖅᑕᐅᓂᖏᑦ ᐋᒃᑳᖅᑕᐅᓂᖏᓪᓘᓐᓃᑦ.  ᐱᖁᔭᒃᓴᐅᑉ ᐃᓗᓕᖏᑦᑕ ᐃᓛᒃᑰᖓᓂᖏᓐᓃᑦᑐᑦ 

ᑲᒪᒋᔭᐅᓪᓗᐊᕈᓐᓃᓲᑦ ᑕᒪᓐᓇ ᐊᑐᓕᖅᑎᓪᓗᒍ. 

 

124. ᐊᐃᑉᐲᔨ · ᒪᓕᒐᓕᐅᖅᑎ ᐃᑲᔪᖅᓱᐃᔪᖅ ᐱᖁᔨᕗᖔᕐᒥᒃ ᐅᕝᕙᓘᓐᓃᑦ ᐋᖅᑭᒋᐊᖅᑕᐅᔪᒥᒃ 

ᒪᓕᒐᓕᐅᕐᕕᖕᒥ.  ᒪᓕᒐᓕᐅᖅᑎ ᓂᓪᓕᕆᐊᑐᓐᖏᑦᑐᖅ ᐃᑲᔪᖅᓱᐃᓂᕐᒥᓂᒃ ᐱᖁᔨᕗᖔᕐᒥᒃ, ᑭᓯᐊᓂᓕ 

ᐊᖏᓂᕐᒥᓂᒃ ᓇᓗᓇᐃᖅᓯᑐᐃᓐᓇᖅᑐᖅ.  ᐱᖁᔨᕗᖔᕈᑏᑦ ᑲᑎᒪᔨᕋᓛᓂ ᐊᐃᑉᐱᖅᑕᐅᒋᐊᑐᓐᖏᑦᑐᑦ. 

 

125. ᐸᐃᑉᐹᖅᑎᒍᑦ ᓂᕈᐊᕐᓂᖅ · ᐸᐃᑉᐹᖅᑎᒍᑦ ᓂᕈᐊᕐᓂᖅ.  ᑕᐃᒪᓐᓇ ᓂᕈᐊᓲᖑᕗᑦ ᓂᕈᐊᓕᕌᖓᒥᒃ 

ᐅᖃᖅᑎᑦᑎᔨᒥᒃ, ᓯᕗᓕᖅᑎᒥᒃ ᐊᒻᒪᓗ ᒥᓂᔅᑕᐃᑦ ᑲᑎᒪᔨᖏᓐᓂᒃ ᓄᓇᕗᒻᒥ ᓯᕗᒃᑲᑕᖅᑏᑦ 

ᖃᐅᔨᓴᖅᑕᐅᑎᓪᓗᒋᑦ.  ᑕᒪᓐᓇ ᐊᑐᖅᑕᐅᖃᑦᑕᕐᒥᔪᖅ ᓂᕈᐊᖅᖠᓕᕌᖓᒥᒃ ᑲᑎᒪᔨᕋᓛᑦ 

ᐃᒃᓯᕙᐅᑕᒃᓴᖏᓐᓂᒃ. 

 

126. ᐃᖅᓱᒃᑎ · ᑲᒪᔨᐅᖃᑕᐅᔪᖅ ᒪᓕᒐᓕᐅᕐᕕᖕᒥ, ᐃᖅᓱᒃᑎ ᑎᑎᕋᖅᑎᒥᒃ ᐃᑲᔪᖃᑦᑕᖅᐳᖅ 

ᖃᓄᐃᓕᐅᖅᑐᖃᕐᓂᐊᖅᑎᓪᓗᒍ ᒪᓕᒐᓕᐅᕐᕕᖕᒥ ᐊᒻᒪᓗ ᐅᐊᑦᓯᔨᒋᔭᐅᕗᖅ ᑲᑎᒪᕐᔪᐊᕐᕕᐅᑉ ᐃᓗᐊᓂ 

ᒪᓕᒐᓕᐅᖅᑏᑦ ᑲᑎᒪᓂᖃᖅᑎᓪᓗᒋᑦ. 

 

127. ᑲᑎᒪᕐᔪᐊᕐᓂᖅ · ᒪᓕᒐᓕᐅᖅᑏᑦ ᐃᓕᓯᒪᓂᖏᑦᑕ ᐊᒡᒍᖅᑐᖅᑕᐅᓯᒪᓂᖏᑦ, ᐱᓗᐊᕐᓗ 

ᖃᔅᓰᖅᑕᖅᖢᑎᒃ ᑲᑎᒪᕐᔪᐊᖃᑦᑕᕐᓂᖏᑦ.  ᑲᑎᒪᕐᔪᐊᕐᓂᖅ ᐱᒋᐊᕈᑎᖃᓲᖑᕗᖅ ᑲᒥᓴᓇᐅᑉ 

ᐅᖃᐅᓯᕐᖓᐅᑎᖏᑦᑎᒍᑦ ᐊᒻᒪᓗ ᐃᓱᓕᓲᖑᓪᓗᓂ ᓂᕈᐊᖅᑕᐅᓯᒪᓂᖏᑦᑕᐃᓱᐊᓂ ᐅᕝᕙᓘᓐᓃᑦ 

ᓄᖑᑎᑕᐅᓂᖏᑦᑎᒍᑦ.  ᑕᐃᒪᐃᒻᒪᑦ, ᒪᓕᒐᓕᐅᕐᕕᒃ, ᖃᔅᓰᖅᑕᖅᖢᑎᒃ ᑲᑎᒪᕐᔪᐊᕐᓂᖏᑦᑎᒎᖓᓪᓗᑎᒃ, 

ᐊᒻᒪ ᑕᒪᒃᑯᐊ ᐊᑐᖅᑎᓪᓗᒋᑦ ᖃᔅᓯᓄᑦ ᐅᓪᓗᕐᓄᑦ ᑲᑎᒪᕐᔪᐊᓚᐅᕐᓂᖏᑦ.  ᑲᑎᓕᒪᖅᖢᒋᑦ 6-

ᖏᖅᓱᖅᖢᑎᒃ ᑲᑎᒪᕐᔪᐊᓚᐅᖅᓯᒪᔪᑦ ᓯᕗᓪᓖᑦ ᒪᓕᒐᓕᐅᖅᑏᑦ ᓄᓇᕗᒻᒥ (1999-2004) ᐊᒻᒪᓗ 

ᑎᓴᒪᐃᖅᓱᓚᐅᖅᖢᑎᒃ ᑐᒡᓕᖏᑦ ᒪᓕᒐᓕᐅᖅᑏᑦ ᓄᓇᕗᒻᒧᑦ (2004-2008). 

128. ᐅᖃᖅᑎᑦᑎᔨ · ᒪᓕᒐᓕᐅᖅᑎ ᒪᓕᒐᓕᐅᕐᕕᖕᒧᑦ ᓂᕈᐊᖅᑕᐅᓯᒪᔪᖅ ᑐᑭᒧᐊᒃᑎᒋᔭᐅᓂᐊᕐᓗᓂ 

ᑲᑎᒪᕐᔪᐊᖅᑎᓪᓗᒋᑦ.  ᐱᓗᐊᕐᓗᒍ, ᐱᔭᒃᓴᖅᑖᖅᑎᑕᐅᓯᒪᕗᖅ ᑐᑭᒧᐊᑎᑦᑎᔨᐅᓂᕐᒥᒃ 

ᑲᔾᔮᕐᓇᖅᑎᑦᑎᓂᕐᒥᒡᓗ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᒃᓯᕙᐅᑕᐅᓪᓗᓂ, ᐅᖃᖅᑎᑦᑎᔨ 

ᐊᐅᓚᑦᓯᔨᐅᔪᖅ ᒪᓕᒐᓕᐅᕐᕕᐅᑉ ᑲᒪᒋᔭᕆᐊᖃᖅᑕᖏᑦ.  ᐊᒻᒪᓗ, ᐅᖃᖅᑎᑦᑎᔨ ᐅᖃᖅᑎᒋᔭᐅᖃᑦᑕᖅᐳᖅ 

ᑭᒡᒐᖅᑐᐃᔨᒋᔭᐅᖃᑦᑕᖅᖢᓂᓗ ᒪᓕᒐᓕᐅᕐᕕᖕᒧᑦ ᐊᓯᖏᑦ ᒪᓕᒐᓕᐅᕐᕖᑦ ᓄᓇᖅᑲᑎᒋᓐᖏᑕᖏᑦ 

ᐱᔾᔪᑎᒋᓪᓗᒋᑦ. 

 

129. ᐅᖃᖅᑎᑦᑎᔨᐅᑉ ᐃᒃᓯᕙᐅᑕᖓ · ᐃᒃᓯᕙᐅᑕᖅ ᑲᑎᒪᕐᔪᐊᕐᕕᐅᑉ ᐃᓱᐊᓃᑉᐳᖅ, 

ᐊᑐᖅᑕᐅᖃᑦᑕᖅᖢᓂ ᐅᖃᖅᑎᑦᑎᔨᒧᑦ ᐅᕝᕙᓘᓐᓃᑦ ᐊᓯᐊᓄᑦ ᐅᖃᖅᑎᑦᑎᔨᒋᔭᐅᔪᒧᑦ ᒪᓕᒐᓕᐅᖅᑏᑦ 

ᑲᑎᒪᕐᔪᐊᖅᑎᓪᓗᒋᑦ.  ᑲᑎᒪᑐᐃᓐᓇᖅᑎᓪᓗᒋᑦ, ᐅᖃᖅᑎᑦᑎᔨᐅᑉ ᐃᒃᓯᕙᐅᑕᖓ 

ᐃᓐᓄᒃᑕᐅᓯᒪᖃᑦᑕᓐᖏᑦᑐᖅ ᐊᒻᒪᓗ ᑲᑎᒪᑐᐃᓐᓇᕐᓂᕐᒧᑦ ᐃᒃᓯᕙᐅᑕᖅ ᑎᑎᕋᖅᑎᐅᑉ 

ᐃᓂᖓᓃᖃᑦᑕᖅᖢᓂ ᑭᐳᒥ ᐃᒃᓯᕙᐅᑕᐅᑉ ᓵᑦᑎᐊᖓᓂ. 

 

130. ᐅᖃᖅᑎᑦᑎᔨᐅᑉ ᐃᓯᖅᐸᓪᓕᐊᓂᖓ · ᐃᓯᖅᐸᓪᓕᐊᓲᖑᕗᑦ ᐅᖃᖅᑎᑦᑎᔨ, ᐃᖅᓱᒃᑎ 

(ᐃᖅᓱᒐᒋᖅᖢᓂ), ᒪᓕᒐᓕᐅᕐᕕᖕᒧᑦ ᑎᑎᕋᖅᑎ ᐊᒻᒪᓗ ᐊᓯᖏᑦ ᑲᒪᔨᐅᖃᑕᐅᔪᑦ ᐱᒋᐊᖅᖢᑎᒃ 

ᑲᑎᒪᕐᔪᐊᕐᕕᐅᑉ ᓯᓚᑎᑦᑎᐊᖓᓐᓂ ᐊᒻᒪᓗ ᑕᐃᑲᓐᖓᑦ ᐃᓯᖅᐸᓪᓕᐊᓕᓲᖑᓪᓗᑎᒃ ᑲᑎᒪᕐᔪᐊᕐᓂᖅ 

ᐱᒋᐊᕐᓂᐊᓕᓵᖅᑎᓪᓗᒍ. 

 

131. ᑲᑎᒪᔨᕋᓛᖑᑲᐃᓐᓇᖅᑐᑦ · ᒪᓕᒐᓕᐅᖅᑏᑦ ᐊᑕᐅᓯᐅᓐᖏᑦᑐᑦ ᑎᒃᑯᐊᖅᑕᐅᓯᒪᔪᑦ ᑭᓱᒥᒃ 

ᓇᓗᓇᐃᖅᑕᐅᓯᒪᔪᓂᒃ ᕿᒥᕐᕈᓇᖁᔭᐅᓪᓗᑎᒃ.  ᑭᖑᓪᓕᖅᐹᖅᓯᐅᒻᒥᒃ ᐅᓂᒃᑳᓕᐊᕋᒥᒃ ᑲᑎᒪᔨᕋᓛᑦ 

ᓄᖑᑎᑕᐅᓲᑦ. 

 

132. ᑲᒥᓴᓇᐅᑉ ᐅᖃᐅᓯᕐᖓᐅᑎᖏᑦ · ᓄᓇᕗᑦ ᑲᒥᓴᓇᖓᑦᑕ ᐅᖃᐅᓯᖏᑦ ᒪᓕᒐᓕᐅᖅᑏᑦ 

ᓯᕗᓪᓕᖅᐹᒥᒃ ᑲᑎᒪᕐᔪᐊᕐᓂᖃᓕᖅᑎᓪᓗᒋᑦ, ᓇᓗᓇᐃᔭᐃᓪᓗᓂ ᒐᕙᒪᒃᑯᑦ 

ᐱᖁᔭᒃᓴᓕᕆᓂᕆᓂᐊᖅᑕᐃᓐᓂᒃ ᑕᒪᑐᒪᓂ ᑲᑎᒪᕐᔪᐊᕐᓇᐅᔪᒥ.  ᑲᑎᒪᔾᔪᑎᒃᓴᓂ ᑕᐃᔭᐅᖃᑦᑕᕐᒥᔪᖅ 

ᑲᒥᓴᓇᐅᑉ ᒪᑐᐃᖅᓯᔾᔪᑎᖏᓐᓂᒃ. 

 

133. ᐱᖁᔭᒃᓴᓂᒃ ᓴᖅᑭᑦᑎᔨ · ᒪᓕᒐᓕᐅᖅᑎ ᐅᕝᕙᓘᓐᓃᑦ ᒥᓂᔅᑕ ᐱᖁᔭᒃᓴᒥᒃ ᓴᖅᑭᑦᑎᔪᖅ 

ᒪᓕᒐᓕᐅᕐᕕᖕᒧᑦ. 

 

134. ᑲᑎᒪᔨᕋᓛᖑᐃᓐᓇᖅᑐᑦ · ᑲᑎᒪᔨᕋᓛᖑᐃᓐᓇᖅᑐᑦ ᓴᖅᑭᑕᐅᓯᒪᔪᑦ ᒪᓕᒐᓕᐅᖅᑏᑦ ᐊᒻᒪᓗ 

ᐊᐅᓚᑦᓯᔨᑦ ᑲᑎᒪᔨᖏᑦᑕ ᐱᖁᔭᕐᔪᐊᖓᒍᑦ.  ᕿᒥᕐᕈᓇᒍᓐᓇᖅᑐᑦ ᐊᔾᔨᒌᓐᖏᑦᑐᓂᒃ ᒪᓕᒡᓗᒋᑦ 

ᒪᓕᒐᖏᓐᓂᒃ ᐅᕝᕙᓘᓐᓃᑦ, ᐱᔭᒃᓴᒥᑦᑕ ᐃᓗᐊᓃᑦᑐᓂᒃ, ᖃᐅᔨᓴᐃᓗᑎᒃ ᓇᖕᒥᓂᖅ ᖃᐅᔨᓵᕆᔪᒪᔭᒥᖕᓂᒃ. 

 

135. ᐋᓪᓚ · ᑭᓇᑐᐃᓐᓇᖅ ᒪᓕᒐᓕᐅᕐᕕᖕᒧᑦ ᒪᓕᒐᓕᐅᖅᑎᐅᓐᖏᑦᑐᖅ ᐅᕝᕙᓘᓐᓃᑦ ᒪᓕᒐᓕᐅᕐᕕᖕᒧᑦ 

ᐃᖅᑲᓇᐃᔭᖅᑎᐅᓐᖏᑦᑐᖅ.  ᐋᓪᓚᐃᑦ ᐳᓛᕆᐊᖅᓯᒪᔪᑦ ᐃᒃᓯᕙᐅᑕᖏᓐᓂ 

ᖁᓐᖏᐊᕆᐊᖅᑎᑕᐅᔪᓐᓇᖅᑐᑦ, ᑭᓯᐊᓂ ᐸᕝᕕᓴᖕᓂᖅᑕᖃᖅᐸᑦ ᐊᓂᖁᔭᐅᒧᓐᓇᖅᑐᖅ, ᐅᕝᕙᓘᓐᓃᑦ 

ᒪᓕᒐᓕᐅᖅᑎᓄᑦ ᐊᓂᖁᔭᐅᒃᐸᑦ ᐊᓂᑕᐅᔪᓐᓇᖅᑐᑦ. 

 

136. ᑎᒃᑯᐊᖅᓯᔩᑦ ᑲᑎᒪᔨᕋᓛᖏᑦ · ᑲᑎᒪᔨᕋᓛᑦ ᐱᔭᒃᓴᖅᑖᖅᑎᑕᐅᓯᒪᔪᑦ ᒪᓕᒐᓕᐅᖅᑎᓂᒃ 

ᒪᓕᒐᓕᐅᕐᕕᐅᑉ ᑲᑎᒪᔨᕋᖏᓐᓛᓄᑦ ᐊᒻᒪᓗ ᑲᑎᒪᔨᕋᓛᖑᑲᐃᓐᓇᖅᑐᓄᓪᓗ ᐃᓕᔪᒃᓴᓂᒃ. 

 

137. ᐃᖅᑲᖅᑐᐃᕕᒃᑎᒎᖅᑎᑕᓂᒃ ᑕᐃᓯᒪᔭᕆᐊᖃᓐᖏᓐᓂᖅ · ᑲᑎᓐᖓᓂᖅ ᒪᓕᒐᓕᐅᖅᑏᑦ 

ᑕᐃᓯᔭᕆᐊᖃᓐᖏᑎᑕᐅᓪᓗᑎᒃ ᓇᓗᓇᐃᖅᓯᒪᔪᒥᒃ, ᐱᓗᐊᕐᓗᒍ ᐱᕋᔭᖕᓂᕐᓄᑦ ᑐᕌᖓᔪᑦ, ᐃᖅᑲᖅᑐᐃᕖᑦ 

ᓱᓕ ᓵᖏᓐᓃᑦᑐᓄᑦ. 

138. ᐋᖅᑭᒋᐊᖅᑕᐅᓯᒪᔪᒧᑦ ᐋᖅᑭᒋᐊᕈᑦ · ᐋᖅᑭᒋᐊᖅᑕᐅᓯᒪᔪᒧᑦ ᐋᖅᑭᒋᐊᕈᑦ.  ᐋᖅᑭᒋᐊᖅᑕᐅᓯᒪᔪᒧᑦ 

ᐋᑎᑭᒋᐊᕈᑦ ᐋᖅᑭᒋᐊᖅᑕᐅᓯᒪᔪᒧᑦ ᒪᓕᒃᓯᒪᔭᕆᐊᓕᒃ, ᐊᐱᖅᑯᑕᐅᕐᖓᓚᐅᖅᑐᒨᓐᖏᑦᑐᖅ. 

 

139. ᐃᒻᒥᒃᑰᖅᑐᖅ ᐱᖁᔨᕗᖔᕈᑦ · ᐃᒻᒥᒃᑰᖅᑐᖅ ᑐᒃᓯᕋᐅᑦ ᓇᓗᓇᐃᖅᓯᓯᒪᔪᑦ ᒪᓕᒐᓕᐅᕐᕕᒃᑯᑦ ᖃᓄᖅ 

ᐃᓱᒪᒋᔭᖃᕐᒪᖔᖏᑦ ᐊᑕᐅᓯᕐᒧᑦ ᐱᔾᔪᑕᐅᔪᒧᑦ. ᑕᐃᒪᐃᑦᑐᑦ ᐱᖁᔨᕗᖔᕈᑏᑦ ᑎᑎᕋᖅᓯᒪᔪᒃᑯᑦ 

ᖃᐅᔨᒃᑲᐅᑎᖃᕆᐊᓖᑦ ᐱᒋᐊᖅᑕᐅᓚᐅᓐᖏᓐᓂᖏᓐᓂ ᒪᓕᒐᓕᐅᕐᕕᖕᒥ.  ᐃᒻᒥᒃᑰᖅᑐᑦ ᐱᖁᔨᕗᖔᕈᑏᑦ 

ᐊᔾᔨᒋᔭᖃᓐᖏᒻᒥᔪᑦ ᐱᕙᓪᓕᐊᔾᔪᓰᑦ ᐱᖁᔨᕗᖔᖏᓐᓄᑦ, ᓲᕐᓗ ᐱᖁᔨᕗᖔᑦ ᓄᖅᑲᕈᒪᔾᔪᑕᐅᔪᑦ 

ᑲᑎᒪᕐᔪᐊᕐᓂᕐᒥᑦ. 

 

140. ᖃᐃᖁᔨᓂᖅ ᐊᐱᖅᓱᖅᑕᐅᔪᒃᓴᒥᒃ · ᖃᐃᖁᔨᓂᖅ ᐊᐱᖅᓱᖅᑕᐅᔪᒃᓴᒥᒃ ᒪᓕᒐᓕᐅᕐᕕᐅᑉ 

ᓵᖓᓐᓄᑦ ᐅᕝᕙᓘᓐᓃᑦ ᓇᓕᐊᑐᐃᓐᓇᕐᓄᑦ ᑲᑎᒪᔨᕋᓛᑦ ᓵᖓᓐᓄᑦ.  ᐊᐱᖅᓱᖅᑕᐅᔪᒃᓴᑦ ᑲᑎᒪᔨᕋᓛᑦ 

ᓵᖓᓐᓄᑦ ᖃᐃᖁᔭᐅᓲᖑᕗᑦ ᑎᓕᐅᕈᑎᑎᒍᑦ ᓯᕗᓪᓕᕐᒥ ᖃᐃᖁᔭᐅᒐᓗᐊᕋᒥᒃ ᐋᒃᑳᓚᐅᖅᑎᓪᓗᒋᑦ. 

 

141. ᒪᓕᒐᓕᐅᖅᑎᓂᒃ ᖃᐃᖁᔨᓂᖅ · ᒪᓕᒐᓕᐅᖅᑏᑦ ᑲᑎᕐᖓᕐᓂᖏᑦ ᓂᕈᐊᕐᓂᖅᑕᖃᓚᐅᖅᑎᓪᓗᒍ.  

ᒪᓕᒐᓕᐅᖅᑏᑦ ᖃᐃᖁᔭᐅᓲᖑᕗᑦ ᓇᓗᓇᐃᖅᓯᑎᓪᓗᒍ ᓄᓇᕗᑦ ᑲᒥᓴᓇᖓᑦ ᒪᓕᒃᖢᒍ ᒪᓕᒐᓕᐅᖅᑏᑦ 

ᐊᒻᒪᓗ ᐊᐅᓚᑦᓯᔩᑦ ᑲᑎᒪᔨᖏᑦᑕ ᐱᖁᔭᕐᔪᐊᖓᑦ. 

 

142. ᑮᓇᐅᔭᑦ ᐃᓚᒋᐊᕈᑏᑦ · ᑮᓇᐅᔭᖅᑐᕈᑏᑦ ᐸᕐᓇᐅᑎᖏᑦ ᓴᖅᑭᑕᑦ ᒐᕙᒪᒃᑯᑦ 

ᑮᓇᐅᔭᖃᖅᑎᑦᑎᔪᓐᓇᕐᓂᐊᕐᒪᑕ ᓄᑖᓂᒃ ᐊᑭᑦᑐᕆᐊᖅᑐᓂᒡᓘᓐᓃᑦ ᑮᓇᐅᔭᖅᑐᕈᑎᓂᒃ.  ᒐᕙᒪᒃᑯᑦ 

ᐱᔪᒪᒍᑎᒃ ᖃᔅᓯᑐᐃᓐᓇᕐᓂᒃ ᐃᓚᒋᐊᕈᑎᓂᒃ ᑐᒃᓯᕋᐅᑎᓂᒃ ᓴᖅᑭᑦᑎᔪᓐᓇᖅᑐᑦ ᐊᕐᕌᒎ ᐃᓗᐊᓂ 

ᑕᐃᒪᐃᑦᑕᕆᐊᖃᕋᓱᒋᓐᓈᓕᕌᖓᒥᒃ. 

 

143. ᐊᐱᖅᑯᑦ ᐃᓚᒋᐊᕈᑦ · ᐊᐱᖅᑯᑦ ᑐᑭᓯᓇᖅᓯᑎᒋᐊᒃᑲᓐᓂᕋᓱᒃᑐᖅ ᑐᑭᓯᒃᑲᓐᓂᕋᓱᒃᑐᕐᓘᓐ ᓂᑦ ᒥᓂᔅᑕ 

ᑭᐅᕐᖓᓚᐅᖅᑎᓪᓗᒍ ᐊᐱᖅᑯᒻᒧᑦ ᐅᖃᐅᓯᒃᑯᑦ ᐊᐱᖅᓱᕐᓇᐅᑎᓪᓗᒍ.  ᐱᖓᓱᐊᖅᑕᕐᓗᑎᒃ ᐊᐱᖅᑯᑎᓂᒃ 

ᐃᓚᒋᐊᕈᑎᓂᒃ ᐊᐱᕆᔪᓐᓇᖅᑐᑦ ᑕᕝᕗᖓᔅᓴᐃᓐᓈᖅᑐᓂᒃ. 

 

144. ᑭᐳ · ᑭᐳ ᐅᖃᖅᑎᑦᑎᔨᐅᑉ ᐃᒃᓯᕙᐅᑕᖓᑕ ᓵᖓᓃᑦᑐᖅ ᐃᒃᓯᕚᕐᕕᐅᖃᑦᑕᖅᑐᖅ ᑎᑎᕋᖅᑎᒧᑦ 

ᐊᒻᒪᓗ ᐊᓯᖏᓐᓄᑦ ᑲᒪᔨᐅᔪᓄᑦ. 

 

145. ᒪᓕᒐᓕᐅᕐᕕᖕᒥ ᑲᒪᔩᑦ · ᑎᑎᕋᖅᑏᑦ ᐱᕙᓪᓕᐊᔾᔪᓯᕐᓄᑦ ᖃᐅᔨᒪᔨᑕᕆᔭᐅᖃᑦᑕᖅᑐᑦ 

ᑲᑎᒪᕐᔪᐊᖅᑎᓪᓗᒋᑦ ᒪᓕᒐᓕᐅᖅᑏᑦ ᐊᒻᒪᓗ ᑲᑎᒪᔨᕋᓛᖏᓐᓄᑦ.  ᑎᑎᕋᖅᑏᑦ ᑎᑎᕋᖅᑎᐅᖃᑦᑕᖅᐳᑦ 

ᓂᕈᐊᕐᓂᐅᕙᓪᓕᐊᔪᓂᒃ, ᓴᖅᑭᑦᑎᔨᐅᓪᓗᑎᒃ ᓴᐳᒻᒥᒃᖠᔨᐅᓪᓗᑎᒡᓗ ᑲᑎᒪᔾᔪᑎᕕᓂᕐᓂᒃ, ᐊᒻᒪᓗ 

ᑲᑎᒪᔨᕋᓛᑦ ᑎᑎᕋᕐᕕᓕᕆᔾᔪᓯᖏᓐᓄᑦ ᐃᑲᔪᖅᑎᒋᔭᐅᖃᑦᑕᖅᖢᑎᒃ. 

 

146. ᑎᑎᖅᑲᑦ ᓴᖅᑭᑕᐅᓂᖏᑦ · ᑲᑎᒪᔾᔪᑎᒃᓴᓃᑦᑐᑦ ᐊᑐᖅᑕᐅᓪᓗᑎᒃ ᒪᓕᒐᓕᐅᖅᑎᑦ ᑎᑎᖅᑲᓂᒃ 

ᓴᖅᑭᑦᑎᔪᓐᓇᖅᑐᑦ ᒪᓕᒐᓕᐅᕐᕕᖕᒧᑦ, ᑐᓴᕈᒥᓇᖅᑰᔨᔪᓂᒃ ᑕᖅᑲᒃᑯᓄᖓ ᐅᕝᕙᓘᓐᓃᑦ ᒪᓕᒐᖅᑎᒍᑦ 

ᒪᓕᒐᓕᐅᕐᕕᖕᒧᑦ ᓴᖅᑭᑕᐅᔭᕆᐊᓕᖕᓂᒃ.  ᑎᑎᖅᑲᑦ ᓴᖅᑭᑕᐅᔪᑦ ᐃᓚᓕᐅᔾᔭᐅᖃᑦᑕᖅᐳᑦ ᒪᓕᒐᓕᐅᕐᕕᐅᑉ 

ᑎᑎᖅᑲᖁᑎᖏᓐᓄᑦ, ᐊᒻᒪᓗ ᑕᖅᑲᒃᑯᓄᖓ ᐊᑐᐃᓐᓇᐅᑎᑕᐅᓪᓗᑎᒃ. 

 

147. ᐱᖓᔪᐊᓂ ᐅᖃᓕᒫᖅᑕᐅᓂᖏᑦ · ᒪᓕᒐᓕᐅᕐᕕᖕᒥ ᐱᖁᔭᒃᓴᖅ ᑭᖑᓪᓕᖅᐹᖅ ᑲᒪᒋᔭᐅᕝᕕᖓ, 

ᐃᓱᓕᑉᐸᓪᓗ ᐱᖁᔭᒃᓴᖅ ᐃᓗᐃᒃᑲᐅᓗᓂ ᐊᖏᖅᑕᐅᓂᐊᓕᕐᓗᓂ ᐋᒃᑳᖅᑕᐅᓗᓂᓘᓐᓃᑦ. 

148. ᐃᓘᓐᓇᖏᓐᓄᑦ ᐊᖏᖅᑕᖅ · ᒪᓕᒐᓕᐅᕐᕕᖕᒦᑦᑐᓕᒫᑦ ᒪᓕᒐᓕᐅᖅᑏᑦ 

ᐊᖏᖅᑐᐃᓐᓇᐅᔭᕆᐊᖃᖅᐳᑦ ᒪᓕᒐᓕᐅᕐᕕᒃ ᓴᓂᕐᕙᐃᔪᒪᑎᓪᓗᒍ ᒪᓕᒐᕐᒥᓂᒃ ᐅᕝᕙᓘᓐᓃᑦ 

ᐱᐅᓯᕆᒡᒍᔭᒥᖕᓂᒃ ᖃᐅᔨᒃᑲᐃᓐᖏᓪᓗᑎᒃ.  ᐊᐅᓚᔾᔭᒃᑕᐅᒋᐊᖅᑐᑦ ᐃᓘᓐᓇᖏᓐᓄᑦ ᐊᖏᖅᑕᐅᒍᑎᒃ 

ᓯᕗᕐᖓᓂ ᑕᐃᒪᐃᑦᑐᖅᑕᖃᓚᐅᖅᓯᒪᓐᖏᒃᑲᓗᐊᖅᐸᑦ ᖃᓄᐃᓐᖏᑦᑐᖅ. 

 

149. ᒪᓕᒐᓕᐅᕐᕕᖕᒥ ᐅᖃᐅᓰᑦ ᐊᑐᖅᑕᐅᔭᕆᐊᖃᓐᖏᑦᑐᑦ · ᐅᖃᐅᓰᑦ ᐅᕝᕙᓘᓐᓃᑦ ᐅᖃᖅᑕᐅᔾᔪᓰᑦ 

ᒪᓕᒐᓕᐅᕐᕕᐅᑉ ᒪᓕᒐᖏᓐᓂᒃ ᐱᕙᓪᓕᐊᔾᔪᓯᖏᓐᓂᒡᓗ ᐊᑭᕋᖅᑐᖅᑐᑦ.  ᒪᓕᒐᓕᐅᖅᑎ ᒪᓕᒐᓕᐅᕐᕕᖕᒥ 

ᐅᖃᐅᓰᑦ ᐊᑐᕆᐊᖃᓐᖏᑦᑐᓂᒃ ᐊᑐᖅᑐᕕᓂᖅ ᐅᖃᐅᓯᕆᖅᑲᐅᔭᒥᓂᒃ ᐊᒧᓯᔪᒪᓐᖏᑉᐸᑦ ᐊᑎᖓ 

ᑕᐃᔭᐅᔪᓐᓇᖅᑐᖅ ᐅᖃᖅᑎᑦᑎᔨᒧᑦ. 

 

150. ᓂᕈᐊᕐᓂᖅ  · ᐃᓱᒪᓕᐅᕈᑕᐅᔫᑉ ᓇᓗᓇᐃᖅᑕᐅᓂᖓ ᐃᓱᒪᑖᕐᓗᑎᒡᓗ.  ᒪᓕᒐᓕᐅᕐᕕᖕᒥ, 

ᓂᕈᐊᕐᓂᖃᓲᖑᕗᖅ ᐅᖃᐅᓯᒃᑯᑦ ᐅᕝᕙᓘᓐᓃᑦ ᒪᓕᒐᓕᐅᖅᑏᑦ ᓇᖏᖅᓯᓪᓗᑎᒃ ᐃᓂᒥᓐᓂᑦ.  

ᒪᓕᒐᓕᐅᖅᑎ ᑐᒃᓯᕌᖃᕈᓐᓇᖅᑐᖅ ᓇᖏᖅᓯᖃᑦᑕᕐᓗᑎᒃ ᐊᑎᖏᑦ ᑕᐃᔭᐅᖃᑦᑕᕐᓗᑎᒃ 

ᓂᕈᐊᕐᓂᖃᕈᒪᓗᓂ ᒪᓕᒐᓕᐅᕐᕕᖕᒥ. 

 

151. ᐊᐱᖅᓱᖅᑕᐅᔪᒃᓴᑦ · ᐃᓄᒃ ᖃᐃᖁᔭᐅᓯᒪᔪᖅ ᑲᑎᒪᔨᕋᓛᑦ ᐅᕝᕙᓘᓐᓃᑦ ᑲᑎᒪᑐᐃᓐᓇᖅᑐᑦ 

ᓵᖓᓐᓄᐊᖁᔭᐅᓗᓂ ᐃᓱᒪᓕᐅᕈᑎᖃᕐᓂᐊᕐᒪᑦ ᐅᖃᐅᓯᕆᔭᐅᔪᒧᑦ ᐅᕝᕙᓘᓐᓃᑦ 

ᖃᐅᔨᒪᔨᑕᕆᔭᐅᔪᓐᓇᕐᓂᐊᕐᒪᑦ ᐱᖁᔭᒃᓴᐅᑉ ᐃᓗᐊᓃᑦᑐᓄᑦ.  ᐊᐱᖅᓱᖅᑕᐅᑎᓪᓗᒍ, ᑕᐃᒫᑐᐃᓐᓇᖅ 

ᖃᐃᖁᔭᐅᓯᒪᔪᑦ ᐃᓱᒪᖅᓱᕐᓗᑎᒃ ᑭᓱᑐᐃᓐᓇᕐᓂᒃ ᓂᓪᓕᐅᑎᖃᕈᓐᓇᖅᑐᑦ ᒪᓕᒐᓕᐅᖅᑎᑎᑐᑦ. 

 


